
 

 

 

 

 
 

 

ᓄᓇᕗᑦ ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᓯᕗᓪᓕᖅᐹᖓᑦ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 7 
 

ᕿᑎᖅᑰ, ᒫᑦᓯ 13, 2014 
 

 

ᖁᑉᐱᕐᓂᓖᑦ 281ᒥᒃ 337ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 13, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, 

ᐊᖓᔪᖅᑳᖅ ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᒥᔅᑕ ᑕᑉᑑᓇ ᑐᒃᓯᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᑕᑉᑑᓇ. ᐊᒻᒪᓗ ᐅᓐᓄᓴᒃᑯᑦ ᑲᑎᒪᔨᑦ, 

ᒪᓕᒐᓕᐅᖅᑎᑦ, ᒥᓂᔅᑕᐃᑦ ᐊᒻᒪᓗ ᓄᓇᕗᒻᒦᑦᑐᓕᒫᑦ. 

ᐅᓐᓄᓴᒃᑯᑦ, ᑐᓐᖓᓱᓚᐅᕐᒥᒋᑦᑎ. ᑖᓐᓇ 

ᑲᑎᒪᔾᔪᑎᒃᓴᓂᑦ ᐅᓪᓗᒥ. 2. ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ, ᒥᔅᑕ ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 024 - 4(1): 

ᐅᖃᓕᒫᕈᓐᓇᓂᕐᒧᑦ ᐃᓅᓯᓕᒫᒥ ᓄᑖᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑕᐃᒪᐃᓛᒃ ᑕᒪᒃᑯᐊ ᐱᒋᐊᖅᑳᕈᒪᓯᒪᔭᕗᑦ 

ᐊᒃᓱᕈᕈᑎᒋᔪᒪᔭᕗᑦ ᑕᒫᓂ ᒪᓕᑦᑐᒋᑦ 

ᐃᓕᓐᓂᐊᖅᑐᓕᕆᓂᐅᑉ ᒥᒃᓵᓄᑦ. 

ᖁᕕᐊᓱᒻᒪᕆᑦᑐᖓᐃᓛᒃ ᑖᔅᓱᒥᖓ 

ᓴᖅᑭᑎᑦᑎᔪᒪᓂᐊᕐᓂᑦᑎᓐᓂᒃ, ᑖᓐᓇ ᐊᑎᖃᖅᑐᖅ 

Literacy 4 Life ᐅᖃᓕᒫᕐᓂᖅ ᑕᐅᕗᖓ 

ᐃᓅᓯᓕᒫᓐᓄᑦ ᑐᕌᖓᓪᓗᓂ. ᑕᒪᓐᓇ 

ᐃᓗᐃᑦᑑᑦᑎᐊᕐᓗᒍ ᐃᓕᓐᓂᐊᕐᕕᓐᓄᑦ ᑖᒃᑯᐊ  

ᑐᓂᖃᑦᑕᕈᒪᓂᐊᖅᑕᕗᑦ, ᑖᒃᑯᓇᓐᖓᑦ ᐱᒋᐊᕐᓗᒍ 

ᐃᓕᓐᓂᐊᕆᐊᓕᓵᖅᑐᓄᑦ ᑕᐃᑯᖓ ᒍᕋᐃᑦ 4-ᒧᑦ 

ᑕᒫᓂ 2014-15-ᒥ ᐃᓕᓐᓂᐊᓕᖅᐸᑕ. ᐊᒻᒪᓗ  

ᑭᖑᓂᖔᖓᒍᑦ ᑕᐃᑲᓐᖓᑦ ᒍᕋᐃ 5-ᒥᑦ ᒍᕋᐃᑦ 8-ᒧᑦ 

ᐊᒻᒪᓗ ᒍᕋᐃᑦ 9-ᒥ ᒍᕋᐃᑦ 12-ᒧᑦ ᑕᐅᕙᓂ 

ᓯᕗᓂᒃᓴᑦᑎᓐᓂ. 

 

(ᑐᓵᔨᑎᒍᑦ) ᐅᖃᓕᒫᕆᐅᖅᓴᖃᑦᑕᕐᓂᖅ ᐃᓅᓯᓕᒫᕐᒧᑦ 

ᑐᕌᒐᒃᓴᖏᑦ ᐃᒪᓐᓇᐃᖁᓪᓗᒋᑦ: 

 

 ᓯᕗᒧᐊᑦᑎᐊᖁᓪᓗᒋᑦ ᐃᓕᓐᓂᐊᖅᑎᕗᑦ 

ᐅᖃᓕᒫᖃᑦᑕᖁᓪᓗᒋᑦ, 

ᑎᑎᕋᕆᐅᖅᓴᖃᑦᑕᖁᓪᓗᒋᑦ, 

ᐅᖃᓪᓚᒋᐅᖅᓴᖃᑦᑕᖁᓪᓗᒋᓪᓗ 

ᐅᖃᓪᓚᒍᓐᓇᑦᑎᐊᕐᓗᑎᒃ 
 

 ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕇᖅᑐᑦ, 

ᐃᓕᓐᓂᐊᕐᕕᒻᒥᓂᒃ ᐱᔭᕇᖅᑐᑦ 

ᑎᑎᕋᕈᓐᓇᑦᑎᐊᕐᓗᑎᒃ ᑕᐃᒪᓐᓇ 

ᐃᖅᑲᓇᐃᔭᕈᓐᓇᖃᑦᑕᕐᓂᐊᕐᒪᑕ ᐊᒻᒪᓗᑦᑕᐅᖅ 

ᓯᓚᑦᑐᓴᕐᕕᒻᒧᑦ 

ᐃᓕᓐᓂᐊᕆᐊᖃᑦᑕᕈᓐᓇᕐᓂᐊᕐᒪᑕ 
 

 ᐃᑲᔪᖅᖃᑦᑕᖅᑐᑦ ᐃᓕᓴᐃᔨᑦ ᐱᐅᑦᑎᐊᖅᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 

ᐃᓕᓐᓂᐊᖅᑎᖁᑎᑦᑎᓐᓂᒃ, ᐱᐅᔪᓂᒃ 

ᐃᓕᓐᓂᐊᖅᑎᑕᐅᖃᑦᑕᒃᑲᓐᓂᕐᓗᑎᒃ ᐃᓕᓴᐃᔨᑦ 

ᐊᒻᒪᓗ ᐅᖃᓕᒫᕆᐅᖅᓴᑎᑕᐅᖃᑦᑕᕐᓗᑎᒃ 
 

 ᑕᒪᓐᓇ ᑎᑎᕋᕆᐅᖅᓴᓂᕐᒧᑦ, 

ᐅᖃᓕᒫᕆᐅᖅᓴᓂᕐᒧᓪᓗ 

ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓕᓐᓂᐊᖅᑎᑦ 

ᐊᔾᔨᒌᑦᑎᐊᕐᓗᑎᒃ ᓄᓇᕗᓕᒫᒥ 

ᓴᖅᑭᔮᑦᑎᐊᕐᓗᑎᓪᓗ, ᑐᑭᓯᓇᑦᑎᐊᕐᓗᑎᓪᓗ 

ᐊᖏᔪᖅᑳᕆᔭᐅᔪᓄᑦ, ᐃᓕᓐᓂᐊᖅᑎᓄᓪᓗ 
 

 ᐃᑲᔪᖃᑦᑕᕐᓗᑎᒃ ᐃᓕᓴᐃᔨᓂᒃ 

ᖃᐅᑕᒫᖅᓯᐅᑎᖏᑎᒍᑦ ᑐᓴᐅᒪᑎᑦᑎᖃᑦᑕᕐᓂᕐᒥᒃ 

ᐃᓕᓐᓂᐊᕐᕕᓪᓗ ᓯᕗᒧᐊᑦᑎᐊᕐᓗᑎᒃ ᐱᐅᔪᓂᒃ 

ᐱᖁᑎᖃᐅᑦᑎᐊᕐᓗᑎᒃ 

ᐃᓕᓴᐃᔾᔪᑎᔅᓴᐅᓂᐊᖅᑐᓂᒃ 

ᐅᖃᓕᒫᕆᐅᖅᓴᓂᕐᒧᑦ, ᑎᑎᕋᕆᐅᖅᓴᓂᕐᒧᓪᓗ 

ᐊᔾᔨᒌᓐᖏᑦᑐᓂᒃ ᐃᓕᓴᕆᔭᐅᓯᒪᔪᓂᒃ 

ᐅᖃᐅᓯᕐᓂᒃ 
 

 (ᑐᓵᔨᑎᒎᖏᑦᑐᖅ) ᐅᖃᖅᑎᑦᑎᔨ, ᑕᒪᒃᑯᐊ 

ᐃᓕᓐᓂᐊᖅᑐᐃᑦ ᖃᐅᔨᒪᑦᑎᐊᕆᐊᖃᕐᒪᑕ ᑕᒪᒃᑯᓂᖓ 

ᐃᓕᓐᓂᐊᕐᓂᐅᑉ ᐃᓗᐊᓃᑦᑐᓄᑦ ᐊᒻᒪᓗ 

ᐊᔪᕈᓐᓃᑦᑎᐊᖁᒻᒥᒐᑦᑎᒍ ᓲᖃᐃᒻᒪ ᐅᖃᓕᒫᕐᓂᕐᒥᓪᓗ 

ᐊᒻᒪᓗ ᑎᑎᕋᕐᓂᕐᒥᒃ. 
 

ᑕᐃᒪ ᑕᒪᒃᑯᐊ ᐃᓕᓐᓂᐊᖅᑐᐃᑦ ᑕᒪᒃᑯᓂᖓ 

ᐊᒃᓱᕈᕈᑎᖃᖃᑦᑕᖅᑐᐃᑦ ᑕᐃᒪ ᐃᑲᔪᕈᒪᑦᑎᐊᕋᑦᑎᒍ 

ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᐃᑦ ᓯᕗᓂᔅᓴᖓᑦ 

ᑕᐅᑐᒐᓱᓪᓗᒍ ᐊᔪᓐᖏᑦᑎᐊᖁᒐᑦᑎᒍ.  

(ᑐᓵᔨᑎᒍᑦ) ᐅᖃᓕᒫᕆᐅᖅᓴᖃᑦᑕᕐᓂᐊᖅᑐᑦ 

ᐅᖃᓕᒫᒐᕐᓂᑦ ᐊᑐᕐᓗᑎᒃ ᐃᓕᓐᓂᐊᖅᑎᑦ 

ᐅᖃᓕᒫᓕᒃᓴᖅᑕᐅᖃᑦᑕᕐᓗᑎᒃ 

ᐱᔭᕐᓂᕈᓐᓃᖅᐸᓪᓕᐊᓗᑎᒃ 

ᐅᖃᓕᒫᖃᑦᑕᕆᐊᖃᖅᑕᖏᑦ, ᐊᖓᔪᖅᑳᖏᑦ 

ᑐᑭᓯᐊᑦᑎᐊᕐᓗᑎᒃ ᕿᑐᕐᖓᖓᑕ 

ᐃᓕᓐᓂᐊᖅᐸᓪᓕᐊᔭᖏᓐᓂᒃ 

ᐃᓕᑉᐸᓪᓕᐊᓂᕆᔭᖏᓐᓂᓪᓗ.  

 

(ᑐᓵᔨᑎᒎᖏᑦᑐᖅ) ᑕᐃᒪ ᒫᓐᓇᒧᑦ ᑎᑭᒃᖢᒍ, 

ᓂᐅᕕᖅᓯᒪᓕᖅᑐᒍᑦ ᑕᒪᒃᑯᓂᖓ ᖃᓪᓗᓈᑎᑐᑦ 

ᐅᖃᓕᒫᒋᐅᖅᓴᓂᕐᒥᒃ ᑕᒪᒃᑯᓂᖓ ᐅᖃᓕᒫᕐᓂᖅ 

ᐃᓕᓐᓂᐊᕐᕕᓕᒫᑦᑎᓐᓄᑦ ᐊᒻᒪᓗ ᒫᓐᓇ 

ᓴᓇᖃᑎᖃᖅᑐᒍᑦ ᑕᒪᒃᑯᓂᖓ ᑎᑎᕋᖅᐸᑦᑐᓂᒃ, 

ᑖᒃᑯᐊ ᐃᓕᓐᓂᐊᕐᕕᓐᓄᐊᖃᑦᑕᓂᐊᖅᑐᐃᑦ 

ᐅᖃᓕᒫᕈᑎᑦ ᐃᓄᑦᑎᑑᖅᑐᓂᒃ. ᑖᔅᓱᒥᖓ 

ᓴᖅᑭᑦᑎᔪᒪᓵᖅᐳᖓ . ᐅᖃᖅᑎᑦᑎᔨ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 025 - 4(1): 

ᐃᑯᐊᓪᓚᑦᑕᐃᓕᒪᑎᑦᑎᓂᕐᒧᑦ 

ᐃᓕᓐᓂᐊᓯᓐᓈᑦ ᑲᑎᒪᓂᖅ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊ ᑮᓇᐅᔭᓕᐅᖏᒃᖢᑎᒃ 

ᖃᑦᑎᕆᔨᐅᕙᑦᑐᑦ ᓄᓇᓕᓐᓂ ᐱᓕᕆᐊᖃᕐᒥᒻᒪᑕ 

ᑕᒪᒃᑯᐊ ᓄᓇᓕᖁᑎᒋᔭᑎᒃ 

ᐃᓕᓐᓂᐊᖅᑎᑦᑎᖃᑦᑕᖅᖢᑎᒃ ᐃᑯᐊᓪᓚᑦᑕᐃᓂᓕᐅᑉ 

ᒥᔅᓵᓄᑦ. 

 

(ᑐᓵᔨᑎᒍᑦ) 19-ᖑᔪᑦ ᖃᑦᑎᕆᔨᐅᔪᑦ 

ᐊᑭᓕᖅᓱᖅᑕᐅᖏᒃᖢᑎᒃ ᓄᓇᕗᒻᒥ 

ᐃᓕᓐᓂᐊᓚᐅᕐᒪᑕ ᑕᕝᕙᓂ ᐃᖃᓗᓐᓂ ᕕᕝᕗᐊᕆ 

25-ᒥᒃ ᒫᑦᓯ 4-ᒧᖅ ᐃᓕᓐᓂᐊᖃᑦᑕᓚᐅᖅᑐᑦ 

ᖃᑦᑎᕆᓂᕐᒥᒃ ᓄᓇᓕᖏᓐᓂ. 

 

ᐊᒻᒪ ᐃᓕᓐᓂᐊᖅᑎᑕᐅᓚᐅᖅᑐᑦ ᖃᑦᑎᕆᔨᐅᓂᕐᒥᒃ 

ᐃᓕᓐᓂᐊᑎᑦᑎᓂᕐᒥᒃ ᓄᓇᓕᖏᑕ, 

ᐃᓕᓐᓂᐊᖃᑕᐅᔪᓪᓗ ᑖᒃᑯᐊ ᐃᓕᓐᓂᐊᓚᐅᖅᑐᑦ 

ᓄᓇᓕᓐᓂ ᐃᓕᓐᓂᐊᑎᑦᑎᖃᑦᑕᓂᕐᒥᒃ. ᓲᕐᓗ, 

ᓂᕿᓕᐅᕐᕕᒻᒥ ᐊᑦᑕᓇᖁᓇᒋᑦ, ᐊᖏᕋᒥᓗ 

ᐃᑯᐊᓪᓚᑦᑕᐃᓕᖁᓪᓗᒋᑦ ᐊᒻᒪ ᐃᖅᑲᓇᐃᔭᕐᕕᒻᒥ. 

ᑖᒃᑯᐊ ᐃᓕᓐᓂᐊᖃᑕᐅᓯᒪᔪᑦ 

ᐃᑯᐊᓪᓚᑦᑕᐃᓕᒪᓂᕐᒧᑦ ᐅᓂᒃᑳᕆᐊᖃᖃᑦᑕᓚᐅᖅᑐᑦ 

ᐃᓕᓐᓂᐊᖅᑎᓄᑦ ᐊᑉᐸᓯᓐᓂᖅᓴᓄᑦ 

ᐊᑯᓐᓂᓱᖅᑐᓄᓪᓗ ᐃᓕᓐᓂᐊᖅᑐᓂᒃ 

ᓯᓚᑦᑐᓴᕐᕕᒧᓪᓗ ᐃᓕᓴᐃᔨᓄᑦ ᐃᓐᓇᕐᓄᓪᓗ, 

ᐊᖏᕋᕆᔭᐅᔪᓂ ᐊᒻᒪᑦᑕᐅᖅ ᓴᓗᒻᒪᖅᓴᐃᔨᓄᑦ 

ᐅᑭᐅᑕᖅᑐᖅ ᑐᔪᕐᒥᕕᒻᒥ. 

 

ᐱᓕᒻᒪᔅᓴᐃᓂᖅ ᐃᓕᓐᓂᐊᑎᑦᑎᖃᑦᑕᓂᕐᓗ 

ᓄᓇᑦᑎᓂ ᐊᔅᓱᐊᓗᒃ ᐱᒻᒪᕆᐅᒻᒪᑦ 

ᐃᑯᐊᓪᓚᑦᑕᐃᓕᑎᑦᑎᖃᑦᑕᓂᕐᒧᑦ 

ᐅᐸᓗᖓᐃᔭᐅᑎᖃᖅᑎᓪᓗᑕ. ᖁᔭᓐᓇᒦᕈᒪᔭᒃᑲ 

ᑕᐃᒃᑯᐊ ᐃᓕᓐᓂᐊᖃᑕᐅᓚᐅᖅᑐᑦ 

ᑎᓕᐅᕆᓪᓗᒋᓪᓗ ᑕᐃᒪᓐᓇ ᐃᓕᓚᐅᖅᑕᒥᓂ 

ᐃᓕᓐᓂᐊᑎᑦᑎᖃᑦᑕᖁᓪᓗᒋᑦ 

ᐃᑯᐊᓪᓚᑦᑕᐃᓕᑎᑦᑎᓂᕐᒥ ᓄᓇᓕᖏᓐᓂ. 

 

ᐃᑯᐊᓪᓚᑦᑕᐃᓕᒪᑎᑦᑎᓂᖅ ᐱᒋᐊᖃᑦᑕᖅᑐᖅ 

ᐊᖏᕐᕋᒥ ᐊᒻᒪ ᓄᓇᑦᑎᓐᓂ. (ᑐᓵᔨᑎᒎᖏᑦᑐᖅ) 

ᑖᒃᑯᐊ ᐃᑲᔪᖅᑐᑦᑎᐊᖃᑦᑕᕐᓚᕗᑦ ᐱᓕᕆᐊᖏᑕ 

ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐃᑦ 

ᐅᖃᐅᓯᔅᓴᖏᑦ. ᒥᓂᔅᑕᕆᔭᐅᔪᖅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 026 - 4(1): ᑎᒥᓕᒫᒥᒃ 

ᑕᕐᕋᖅᑑᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔨ. ᒫᓐᓇ ᖁᕕᐊᓱᑦᑐᖓ 

ᑐᓴᖅᑎᑦᑎᔭᕆᐊᔅᓴᖅ ᒪᓕᒐᓕᐅᖅᑎᓂᒃ 

ᐃᓕᔭᐅᓂᕆᔭᖓᓂᒃ ᓄᓇᕗᒻᒥ ᓯᕗᓪᓕᐹᑦᑎᐊᖅ 

ᑎᒥᒥᒍᑦ ᑕᕐᕋᖅᑑᑎ ᑎᒥᒧᑦ ᑕᕐᕋᖅᑑᑎ, ᑖᓐᓇ 

ᐊᑐᖅᑕᐅᔪᓐᓇᖅᑐᖅ ᑭᓯᐊᓂ ᕿᑭᖅᑕᓂ 

ᐋᓐᓂᐊᕕᒻᒥ ᑕᒫᓐᓂ ᐃᖃᓗᓐᓂ 

ᐊᑐᖅᑕᐅᔪᓐᓇᖅᑐᖅ. ᑭᓯᐊᓂ ᑖᓐᓇ 

ᑕᒪᐅᓐᖓᖅᑎᑕᐅᕙᑦᑐᖅ ᑎᓯᐱᕆᑎᐅᑎᓪᓗᒍ 

ᓯᕗᓪᓕᐹᑦᑎᐊᒥ ᑕᕐᕋᑐᖅᑕᐅᓚᐅᖅᑐᖅ 

ᑲᐅᔨᓴᓐᓂᕐᒧᑦ ᕕᕝᕗᐊᕆ 3-ᖑᑎᓪᓗᒍ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. 



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᓂᐅᕕᓚᐅᖅᓯᒪᔪᒍᑦ ᓄᑖᖅ ᑕᐃᓐᓇ 

ᐋᓐᓂᐊᓄᑦ ᖃᐅ-ᔨᓴᕈᑎᔅᓴᐅᖃᑦᑕᖅᑐᖅ 

ᑮᓇᐅᔭᖃᖅᑎᑕᐅᓪᓗᑎᒃ ᑕᐃᒃᑯᓇᓐᖓᑦ 

ᐃᓅᓕᓴᖅᑕᐅᔭᕆᐊᖃᖅᑐᑦ 

ᐅᑕᖅᑭᑦᑕᐃᓕᒪᑎᑕᐅᓂᖏᑎᒍᑦ 

ᑮᓇᐅᔭᖅᑖᕐᕕᖏᑎᒍᑦ. ᑖᓐᓇ ᓴᖅᑭᑕᐅᓚᐅᖅᓯᒪᔪᖅ 

2007-ᖑᑎᓪᓗᒍ ᐃᑲᔪᖃᑦᑕᖁᓪᓗᒋᑦ 

ᐃᖅᑲᓇᐃᔭᖃᑦᑕᑎᓪᓗᒋᑦ, ᐋᓐᓂᐊᕆᐊᑐᖅᓯᒪᔪᑦ 

ᐅᑕᖅᑭᔅᓲᔭᖃᑦᑕᖁᓇᒋᑦ ᑕᐃᒃᑯᐊ 2004-ᒥ 

ᒥᓂᔅᑕᐃᑦ ᑲᑎᒪᕐᔪᐊᑎᓪᓗᒋᑦ 

ᐊᖏᖃᑎᒌᒍᑎᒋᓚᐅᖅᑕᖓ.  

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑮᓇᐅᔭᓂᒃ 

ᐊᑐᓚᐅᖅᓯᒪᔪᑦ ᓄᑖᕈᕆᐊᖅᑕᐅᓪᓗᑎᒃ ᑕᐃᒃᑯᐊ 

ᑕᕐᕋᖅᑑᑎᓕᒫᑦ ᓄᓇᕗᒻᒥ. ᐊᕝᕙᓪᓗᐊᑲᓴᖏᑦ $4.5 

ᒥᓕᐊᖑᔪᑦ ᑖᒃᑯᐊ ᐱᔭᐅᓚᐅᖅᓯᒪᔪᑦ 

ᓂᐅᕕᕈᑕᐅᓪᓗᑎᒃ ᐃᓕᓴᕐᔪᑕᐅᓪᓗᑎᓪᓗ ᑕᐃᔅᓱᒥᖓ 

ᑲᐅᔭᒐᕐᓂᒃ ᑕᕐᕋᑑᑎᒥᒃ ᐊᔾᔨᓐᖑᐊᖏᓪᓗ 

ᐃᓕᐅᖅᑲᖅᑕᐅᓪᓗᑎᒃ ᐊᐅᓪᓚᖅᑎᑕᐅᔪᓐᓇᓂᐊᕐᒪᑕ 

ᖃᓪᓗᓈᑎᑐᑦ ᑕᐃᔭᐅᔪᑦ PACS. ᑭᖑᕐᕕᔅᓯᓂᐊᖅᑐᑦ 

ᐱᑐᖃᕈᓗᓐᓂᒃ ᑕᐃᒃᑯᓂᖓ ᑕᕐᕋᖅᑑᑎᓕᒫᑦᑎᐊᓂᒃ 

ᓄᓇᕗᓕᒫᒥ; ᓲᕐᓗ ᓄᑖᒥᒃ ᐊᑐᕐᓗᑎᒃ 

ᐳᕙᓕᐅᕈᑎᒥᒃ ᑕᕐᕋᖅᑑᑎᓂᒃ ᐊᑐᕐᓗᒋᑦ ᑕᐃᒃᑯᐊ 

ᐊᐅᓪᓚᖅᑎᑕᐅᔪᓐᓇᖅᓯᔪᑦ ᖃᕋᓴᐅᔭᑎᒍᑦ. 

ᑕᐃᒪᐃᑦᑐᓕᕆᔨᐅᔪᓄᑦ ᐅᓪᓗᐃᓐᓇᖅ ᑕᕝᕙᓐᖓᑦ 

ᓇᓗᓇᐃᖅᓯᑲᐅᑎᒋᔪᓐᓇᓂᐊᖅᑐᑦ ᖃᓄᐃᑦᑐᓂᒃ 

ᐋᓐᓂᐊᖃᕐᒪᖔᑕ ᐱᓇᓱᐊᕈᓯᒐᓴᐅᖏᑦᑐᓂᒃ 

ᐅᑕᖅᑭᑎᓪᓗᑎᒍ. 

 

ᑕᐃᒪᓐᓇ ᑮᓇᐅᔭᓂᒃ 

ᐊᑐᓐᖏᓂᖅᓴᐅᑎᑦᑎᓂᐊᖅᑐᖅ ᓄᓇᕗᒻᒥ $2 

ᒥᐊᓕᓂᒃ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐊᒡᒋᖅᑎᓪᓗᒋᑦ 

ᐊᒻᒪᓗᑦᑕᐅᖅ ᐅᑕᖅᑭᔅᓲᔭᖏᓂᖅᓴᐅᖃᑦᑕᕐᓗᑎᒃ 

ᐋᓐᓂᐊᕆᐊᑐᖅᑐᑦ. ᖁᕕᐊᓱᑦᑎᐊᖅᑐᒍᑦ 

ᑭᖑᕙᖅᓯᒪᓐᖏᑦᑐᓂᒃ ᐃᓅᓕᓴᐃᖃᑦᑕᕈᒪᓪᓗᑕ 

ᐊᑐᓪᓗᒋᑦ ᑕᒪᒃᑯᐊ ᐅᐊᔭᒨᖅᑐᑦ ᐃᓅᓕᓴᐅᑎᑦ. 

ᐅᖃᖅᑎ, ᑐᓴᕈᒥᓇᖅᑐᒻᒪᕆᐊᓗᒃ ᑕᒪᓐᓇ 

ᓄᓇᕘᒻᒥᐅᓕᒫᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᒃᑯᑦ) ᒥᓂᔅᑕᐅᖃᑕᐅᔪᖅ, ᒥᔅᑕ ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 027 - 4(1): 

ᐅᖃᐅᓯᕗᑦ ᖁᕕᐊᓲᑎᖃᕐᓂᖅ - ᐃᓄᒃᑎᑐᑦ 

ᖁᕕᐊᓲᑎᖃᕐᓂᖅ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᖓᓯ 

ᐅᖃᖅᑎᑦᑎᔨ. ᐅᓐᓄᓴᒃᑯᑦ. ᐅᖃᖅᑎᑦᑎᔨ, 

ᐅᖃᐅᓯᒧᑦ ᖁᕕᐊᓱᖃᑎᒌᓐᓂᖅ ᑕᒪᓐᓇ ᑕᕝᕙᓂ 

ᑕᖅᑭᐅᓚᐅᖅᑐᒥ ᐊᓂᒍᕋᑖᓚᐅᒻᒥᒻᒪᑦ ᕕᕝᕗᐊᕆ 17 

– 28. ᑖᒃᑯᐊ ᖁᕕᐊᓱᖃᑎᒌᑦᑎᐊᓚᐅᖅᑐᑦ ᐃᓄᐃᑦ 

ᐅᖃᐅᓯᖏᓐᓂᒃ 12-ᓂᒃ ᐅᓪᓗᓂᒃ. ᐃᒫᒃ, ᑖᓐᓇ 

ᑕᑭᓪᓕᒋᐊᖅᑕᐅᓚᐅᖅᑐᓂ ᐃᓂᖃᑦᑎᐊᖁᓪᓗᒍ 

ᑭᒃᑯᓕᒫᓄᑦ ᐃᓚᒋᔭᐅᒃᑲᓐᓂᖁᔨᓪᓗᑕ 

ᐃᓕᓴᖅᓯᑦᑎᐊᒃᑲᓐᓂᕋᓱᓪᓗᑕ ᐃᓕᖅᑯᓯᑐᖃᑦᑎᓐᓂᒃ, 

ᐱᒻᒪᕆᒋᔭᑦᑎᓐᓄᑦ ᐅᖃᐅᓯᑦᑎᓐᓄᑦ ᐊᒻᒪᓗ 

ᐊᔾᔨᒌᓐᖏᓐᓂᑎᓐᓂᒃ ᑕᒫᓂ ᓄᓇᑦᑎᓐᓂ.  

 

ᐅᖃᖅᑎᑦᑎᔨ, 2011-ᒥ ᑕᐃᒪ 

ᖃᐅᔨᓴᖅᑐᖃᖅᑎᓪᓗᒍ ᐅᖃᓚᐅᖅᓯᒪᓐᓂᕐᖓᑕ 

21,515-ᒎᖅ ᐃᓅᔪᒥᓂᑦ ᐃᓄᐃᑦ ᐅᖃᐅᓯᖓᓂᑦ 

ᐊᑐᑦᑕᐅᑎᒋᓪᓗᑎᒃ. ᑭᓯᐊᓂᓕ, ᑕᐃᑲᓂ 

ᖃᐅᔨᓴᖅᑎᓪᓗᒋᑦ ᐅᖃᕐᓂᔪᒻᒥᔪᑦ ᑖᒃᑯᐊ 46 ᐳᓴᓐ 

ᐊᕝᕙᑲᓴᖏᑦ ᖃᓪᓗᓈᑎᑐᒡᒎᖅ ᐊᖏᕐᕋᖏᓐᓂ 

ᐅᖃᐅᓯᖃᖅᐸᒻᒪᑕ. ᑖᓐᓇ ᐃᓱᒫᓗᓐᓇᖅᑐᖅ ᑖᓐᓇ 

ᐅᖃᐅᓯᕗᑦ ᓴᓐᖏᑦᑎᐊᖁᒍᑦᑎᒍᑦ ᓯᕗᓂᑦᑎᓐᓄᑦ. 

 

ᐅᖃᖅᑎᑦᑎᔨ, ᑖᓐᓇ ᐅᖃᐅᓯᕗᑦ ᐅᓪᓗᒥ 

ᐃᓂᖃᑦᑎᐊᖅᑑᒐᓗᐊᖅ ᓴᓐᖏᑦᑎᐊᖅᑐᖅ 

ᒪᓕᒐᒃᑯᓪᓗ ᓴᐳᒻᒥᓪᓗᑎᒍ. ᑭᓯᐊᓂᓕ ᓇᖕᒥᓂᖅ 

ᐊᒻᒪᓗ ᐃᓚᒌᑦᑐᑕ ᐊᑐᒃᑲᓐᓂᕐᓗᑎᒍᒃ. ᑭᓯᐊᓂ, 

ᐊᖏᕐᕋᑎᓐᓂ ᓴᓐᖏᒃᑎᒃᑲᓐᓂᕋᓗᐊᕋᑦᑎᒍ. 

 

ᐅᖃᐅᓯᖅᐳᑦ ᐱᖅᑯᓯᑦᑎᓐᓄᑦ ᓴᓐᖏᔾᔪᑕᐅᕗᖅ, 

ᑖᓐᓇᒎᖅ ᐅᖃᐅᓯᐅᓚᐅᖅᑐᖅ ᒪᒃᑯᑦᑐᑯᓗᓐᓄᑦ 

ᐊᑐᖅᑕᐅᒃᑲᓐᓂᖁᔭᐅᓪᓗᓂ ᐅᖃᐅᓯᕗᑦ ᑕᒫᓂ 

ᐊᕐᕌᒍᒋᔭᑦᑎᓐᓂ. ᑕᐃᒪᐃᒻᒪᑦ 

ᐊᑐᐃᓐᓇᕋᓱᒋᐊᖃᖅᑲᕗᑦ ᐅᖃᐅᓯᖅ 

ᕿᑐᓐᖓᑦᑎᓐᓄᑦ ᐅᓂᒃᑳᓪᓗᑕ ᐊᑐᖃᑦᑕᓪᓗᑎᒍᑦ 

ᓴᓐᖏᔾᔪᑎᒋᒃᑲᓐᓂᓐᓂᐊᕋᑦᑎᒍ ᓯᕗᓂᑦᑎᓐᓄᑦ.  

 

ᐅᖃᖅᑎᑦᑎᔨ, ᖁᕕᐊᓱᑉᐳᖓᓕ ᑕᒫᓂ 

ᓄᓇᕘᒥᐅᑕᐅᓪᓗᑕ ᐃᒫᒃ, ᑖᓐᓇ 

ᓴᓐᖏᑦᑎᕆᐊᒃᑲᓐᓂᕈᓐᓇᕋᑦᑎᒍ ᐊᑐᒃᑲᓐᓂᕐᓗᑎᒍ 

ᐃᓕᖅᑯᓯᑦᑎᓐᓄᑦ ᐊᑕᑎᒃᑲᓐᓂᕐᓗᑎᒍ. ᑕᐃᒪ, 

ᐋᖅᑭᔅᓱᐃᕙᓪᓕᐊᓯᒪᓚᐅᖅᑐᑦ ᐊᒡᒍᖅᓯᒪᔪᑦ ᐊᒻᒪᓗ  

ᓄᓇᓕᑦ ᑕᐃᒫᒃ ᐃᓂᖃᖅᑎᑦᑎᒃᑲᓐᓂᕋᓱᑦᑐᑎᒃ 

ᐅᖃᐅᓯᑦᑎᓐᓂᒃ, ᑕᕐᕆᔮᒃᑯᑦ ᕿᒥᕐᕈᐊᒐᒃᑯᑦ ᐊᒻᒪᓗ 

ᑕᒪᒃᑯᐊ ᓈᓚᐅᑎᒃᑰᖃᑦᑕᓚᐅᖅᑐᑎᒃ ᑕᓚᕖᓴᒃᑯᓪᓗ 

ᐊᓚᒃᑲᐅᒪᑎᑦᑎᕙᓚᐅᖅᑐᑦ ᐅᖃᐅᓯᑦᑎᓐᓂᒃ. 

ᐊᓪᓛᓘᓃᑦ ᓯᓚᑎᑦᑎᓐᓄᑦ ᕿᒥᕐᕈᔭᐅᓕᓚᐅᖅᑐᒍᑦ 

ᐅᐱᒋᔭᐅᓪᓗᑕ.  

 

ᐅᖃᖅᑎᑦᑎᔨ, ᖁᕕᐊᓱᑉᐳᖓᓕ ᑕᕝᕙᓂ ᐊᓪᓚᕕᓐᓂ 

ᐃᓕᖅᑯᓯᓕᕆᔨᒃᑯᓐᓂ ᑖᒃᑯᐊ ᐊᓚᒃᑲᐃᓚᐅᕐᒥᒻᒪᑕ 

“ᐃᓪᓚᖃᑎᒌᑦᑐᑦ”, ᑖᒃᑯᐊ 11-ᐸᐃᑦ ᐅᓂᒃᑳᒐᐃᑦ 

ᑎᑦᓯᓇᖅᑐᑎᒃ ᐃᓄᒃᑎᑑᖓᓪᓗᑎᒃ 

ᐊᓚᒃᑲᖅᑕᐅᓚᐅᒻᒥᔪᑦ ᐃᓄᒃᑎᑐᑦ ᑎᑎᕋᖅᓯᒪᓪᓗᑎᒃ. 

ᑕᐃᒫᑦᑕᐅᖅ ᓂᐱᓕᐅᖅᓯᒪᔪᓂᒃ 

ᐊᓚᒃᑲᐃᓯᓐᓈᓚᐅᒻᒥᔪᑦ ᑕᒪᒃᑯᓄᖓ 

ᐅᖃᓕᒫᕈᓐᓇᓐᖏᑦᑐᓄᑦ. ᑖᓐᓇ ᐅᖃᐅᓯᕗᑦ 

ᐊᑐᖅᑕᐅᒃᑲᓐᓂᖁᓪᓗᒍ. 

 

ᐅᖃᖅᑎᑦᑎᔨ, ᑕᐃᒪᐃᓛᒃ ᐊᕐᕌᒎᓛᖅᑐᒧᑦ 

ᐸᓐᓇᐸᓪᓕᐊᓕᒻᒥᒐᑦᑕ 

ᐊᑐᖅᑕᐅᑦᑎᐊᒃᑲᓐᓂᖁᓛᒻᒥᒐᑦᑎᒍᑦ ᑕᒪᓐᓇ 

ᐅᖃᐅᓯᒻᒧᑦ ᖁᕕᐊᓱᖃᑎᒌᓐᓂᖅ. ᑕᐃᒫᒃ ᑕᕝᕙ 

ᖃᐅᑕᒫᑦᑎᐊᖅ ᐊᑐᒃᑲᓐᓂᖁᔨᕗᖓ ᐊᖏᕐᕋᑎᓐᓂ, 

ᑲᑎᒪᕕᑦᑎᓐᓂ, ᐃᓕᓐᓂᐊᕝᕕᑦᑎᓂ ᓄᓇᓕᓕᒫᓂ 

ᐅᖃᐅᓯᕗᑦ ᐊᑐᒃᑲᓐᓂᓪᓚᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. 3. 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ, ᓂᐊᖁᓐᖒᑦ ᐃᖃᓗᖕᓂ, ᒥᔅ 

ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑎᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 064 - 4(1): 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᓴᖅ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᓂᑯᕕᑦᑐᖓ ᐅᐱᒋᔭᖃᕈᒪᓪᓗᖓ ᑕᒪᐃᓐᓂᒃ 

ᐃᖃᐃᓕᓴᓐᓂᕐᒧᑦ ᓂᕆᐊᖅᑕᐅᓚᐅᖅᑐᑦ 

ᐱᓐᖑᐊᕆᐊᖅᑐᖃᑕᐅᓂᐊᕐᓗᑎᒃ 2014 ᐅᑭᐅᒃᑯᑦ 

ᐱᓐᖑᐊᓐᓂᒻᒧᑦ. 

ᑕᐃᒪᓐᓇ ᐃᓚᐅᓂᐊᕐᒪᑕ ᓇᑭᑐᐃᓐᓇᖅ ᑕᐃᒪᓐᓇ 

ᖁᕕᐊᓱᒡᓗᑎᒃ ᐊᓚᒃᑲᒥ ᓵᓚᑦᓴᐅᑎᖃᑦᑕᐅᑎᓗᑎᒃ 

ᐱᓐᖑᐊᕈᓯᓂᒃ ᐱᑐᖃᐅᔪᓂᒃ ᓄᑕᐅᓂᖅᓴᓂᓪᓗ. 

ᓄᓇᕗᒻᒥᐅᑦ ᐃᓚᐅᑎᓪᓗᒋᑦ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕐᓇᒥ ᐱᒻᒪᕆᐅᒻᒪᑦ. 

 

ᐃᓚᐅᓂᐊᖅᑐᑦ ᑕᒪᒃᑯᐊ ᐃᓅᓱᑦᑐᓄᑦ 

ᑕᐃᒪᐃᒍᓐᓪᓇᓂᐊᕐᒪᑕ ᐃᓕᓐᓂᐊᕐᓗᑎᓪᓗ ᐊᓯᒥᑕ 

ᐃᓕᖅᑯᓯᖏᓐᓂᒃ ᐅᖃᐅᓯᖏᓐᓂᓪᓗ. ᑭᓯᐊᓂ, 

ᐱᓐᖑᐊᑦᑎᐊᕐᓂᖅ ᐊᑐᖅᑕᐅᒋᐊᖃᕐᒪᑕ ᐃᓅᓱᑦᑐᓄᑦ 

ᑎᓕᐅᖅᑕᐅᕈᑎᒋᓗᒍᓗ ᐱᕙᓪᓕᐊᓗᑎᓪᓗ. 

 

ᐅᖃᖅᑎ, ᑖᒃᑯᐊ ᐊᒥᓱᑦ ᐃᑲᕐᕋᐃᑦ ᐊᖏᔪᖅᑳᓄᑦ 

ᐊᑐᖅᑕᐅᓯᒪᔪᑦ ᐃᓕᑕᕆᔪᒪᓪᓗᒋᑦ 

ᐃᓅᓱᑦᑐᖁᑎᖃᖅᑐᑦ. 

 

ᑖᒃᑯᐊ ᓄᓇᕗᒻᒥᐅᑦ ᐱᓐᖑᐊᖃᑕᐅᓂᐊᖅᑐᑦᒃ 

ᐃᖃᓗᖕᓂᓪᓗ ᑲᔪᓯᓂᖃᑦᑎᐊᖁᕙᒃᑲ ᑕᐃᑲᓂ 

ᐱᑦᑎᐊᖁᓪᓗᒋᓪᓗ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎᐅᔪᖅ ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑐ ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 4(1): 

ᐃᑉᐱᒋᖃᑕᐅᓂᖏᑦ ᑲᖏᖅᖠᓂᕐᒥᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᑲᖏᖅᖠᓂᕐᒥ 

ᐃᓱᒪᖃᑎᒌᑦᓯᐊᖅᐳᒍᑦ ᑕᐃᒃᑯᐊ ᐃᓚᒌᑦ  

ᐃᓚᓐᖓᓵᖅᑐᑦ, ᐃᓱᒪᒋᑦᓯᐊᖃᑦᑕᐅᕙᑉᑎᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ 

ᒪᑉᓴᓛᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 4(1): 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖃᑕᐅᔪᑦ 

ᐊᐃᕕᓕᒻᒥᒃ (ᒪᑉᓴᓚᒃ) 

 

ᒪᑉᓴᓛᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᓇᐅᔮᕐᒥᐅᓪᓗ 

ᓴᓪᓕᕐᒥᐅᓪᓗ ᐅᓪᓗᒃᑰᖅᐸᒃᑲ. 

 

ᐅᖃᖅᑎᑦᑎᔨ, ᐅᓪᓗᒥ ᓂᑯᕕᕈᑎᖃᖅᐳᖓ 

ᓴᓕᒪᕆᓪᓗᒋᑦ ᐊᒻᒪᓗ ᖁᕕᐊᒋᓪᓗᒋᑦ ᑖᒃᑯᐊ 

ᑲᑎᒋᐊᖅᑐᕈᒫᖅᑐᑦ ᐊᓚᒃᑲᒥ ᕿᑎᕕᔾᔪᐊᓕᖅᐸᑕ. 

ᑖᓐᓇ ᕼᐋᑭᖅᑐᓂᒃ ᐃᓚᐅᓂᐊᖅᑐᖅ 

ᓇᐅᔮᕐᒥᐅᑕᐅᓪᓗᓂ ᑲᐃᓯ ᐊᑯᒪᓕᒃ ᐊᒻᒪ 

ᓴᓪᓕᕐᒥᐅᑕᖅ ᐅᐃᔅᓕ ᓯᐅᑎᓐᓄᐊᖅ. ᐊᒻᒪᑦᑕᐅᖅ 

ᓴᓕᕐᒥᐅᑕᑦ ᑖᒃᑯᐊ ᐊᖅᓴᕆᐊᑐᕈᒫᖅᑐᑦ, ᒪᐃ 

ᓂᖏᐅᖓᑦ ᐊᒻᒪᓗ ᔭᐃ ᐳᓪᓚᑦ. 

 

ᑖᒃᑯᑐᐊ ᒪᓕᒪᕆᑦᓯᐊᖅᐸᒃᑲ, ᑕᐃᒪᑐᖅ 

ᖁᕕᐊᓱᓪᓗᑎᓪᓗ ᐊᒻᒪ ᓵᓚᑦᓴᖃᑕᐅᓗᑎᒃ 

ᑕᐃᒪᓐᓇᐅᓂᐊᖅᐳᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓯᓈ ᐃᖃᓗᖕᓂ, ᒥᔅᑐ 

ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 4(1): 

ᐃᓐᓇᕐᓄᑦ ᐃᒡᓗᐃᑦ ᐃᖃᓗᓐᓂ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᒫᓃᒃᑲᓗᐊᖅᑐᖓ 

ᑕᐃᒫᑦᑕᐅᖅ ᑭᒡᒐᑐᖅᑕᑯᓗᒃᑲ ᐅᕙᓐᓄᑦ  

ᐅᓂᒃᑳᖅᐸᒻᒪᑕ ᑕᕝᕙᓂ ᐅᖃᖁᔨᕙᒃᑭᓪᓗᑎᒃ 

ᐃᓱᒫᓗᒋᔭᒥᓂᒃ. 

 

ᑖᓐᓇᓗ ᓴᓂᓪᓕᕋ ᐅᖃᖃᑎᒋᓯᒪᓪᓗᒍ ᑕᐃᒃᑯᐊ 

ᐃᓐᓇᐃᑦ ᓄᑖᓂᒃ ᐃᒡᓗᑖᖅᓯᒪᔪᑦ ᐅᓂᒃᑳᓚᐅᕐᖓᑕ 

ᐅᕙᓐᓄᑦ. ᑕᐃᒃᑯᐊ ᓇᔪᖅᑕᑯᓗᐃᒡᒎᖅ 

ᖁᕕᐊᒋᔭᕋᓗᐊᖏᑦ. ᑭᓯᐊᓂ, ᐃᓪᓗᖔᖓᓄᑦ 

ᓵᖓᒻᒪᑕ. ᑕᐃᒫᒃ ᐅᓪᓘᕋᓗᐊᖅᑎᓪᓗᒍ 

ᖃᐅᒻᒪᖅᑯᑎᓂᒃ ᐊᑐᕆᐊᖃᖅᐸᒻᒪᑕ; ᑕᕝᕘᓇ 

ᐃᓱᒫᓗᓚᐅᕐᖓᑕ, ᐃᒐᓛᖏᒡᒎᖅ ᓯᕿᓂᕐᒧᑦ 

ᓵᖓᕙᖏᒻᒪᑕ ᐅᓪᓗᒃᑯᑦ ᑕᐃᒫᒃ ᑖᓗᐊᖅᐸᒻᒪᑦ 

ᐅᓪᓗᖓᑦ. 

 

ᐅᓪᓗᒃᑯᑦ ᑕᐃᒫᒃ ᑖᒃᑯᐊ ᓴᓇᕙᓪᓕᐊᑎᓪᓗᒋᑦ 

ᐃᒡᓗᓕᕆᔨᒃᑯᑦ ᑖᒃᑯᓇᓂ ᓄᑖᓂᒃ 

ᓴᓇᓂᐊᖅᑎᓪᓗᒋᑦ ᑕᐃᒫᒃ 

ᐃᖅᑲᐃᑎᒋᐊᒃᑲᓐᓂᕈᒪᕙᕗᑦ. ᑕᐃᒫᒃ ᑖᒃᑯᐊ 

ᓵᖓᓂᖏᑦ ᓇᒦᒻᒪᖔᖅ ᐋᖅᑭᓯᐊᖅᓯᒪᖁᓂᐊᕋᑦᑎᒍᑦ 

ᑕᐃᒃᑯᓄᖓ ᓇᔪᕐᓂᐊᖅᑐᓄᑦ ᑖᒃᑯᓂᖓ ᐃᒡᓗᓂᒃ 

ᓄᑖᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 4(1): 

ᕿᓂᖅᑏᑦ ᕿᓂᕐᓂᖏᑦ ᐊᒡᒍᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐅᓪᓗᒥᐅᔪᖅ ᓇᖏᖅᓯᒪᕗᖓᐃᓛᒃ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ ᖃᐅᔨᒪᖁᓪᓗᒋᑦ. ᑕᐃᒪ 

ᑐᑎᓴᖅᓯᒪᔪᑦᓴᐅᕋᓗᐊᖅᑐᒍᑦ ᐱᕙᓪᓕᐊᔪᒃᑯᑦ 

ᐅᓂᒃᑳᖅᑕᐅᖃᑦᑕᖅᑐᖅ. ᒫᓐᓇ ᑕᐃᒪ ᕿᓂᖅᑎᑦ 

ᑲᔪᓯᒻᒪᑕ ᑖᒃᑯᐊ ᓴᓂᕋᔭᖕᒥ ᐊᒻᒪᓗ ᐃᒡᓗᓕᖕᒥ. 

 

ᑖᓐᓇ ᓯᑏᕝ ᐊᓕᐊᓇᖅ ᑕᐃᒪᓐᖓᑦ 

ᓈᑦᓯᐅᓐᖑᔭᐅᓚᐅᖅᑐᒥ ᑕᐃᒪᓐᖓᑦ 

ᐅᑎᓚᐅᖅᓯᒪᖏᒻᒪᑦ ᓱᓕ ᒫᓐᓇᒧᑦ ᕿᓂᖅᑐᑦ ᓱᓕ. 

ᑖᒃᑯᐊ ᐃᒡᓗᓕᖕᒥᐅᓪᓗ ᕿᓂᖅᑎᖏᑦ  

ᓴᓂᕋᔭᖕᒥᐅᓪᓗ; ᐊᒻᒪᓗ ᑕᐃᒪ ᑐᓴᐅᒪᓪᓗᑕ ᑖᒃᑯᐊ 

ᑎᒻᒥᓲᑦ ᕼᐆᑭᓖᔅᖑᔪᐃᑦ ᒪᕐᕉᒃ 

ᕿᓂᕆᐊᖃᑦᑕᖅᓯᒪᔪᐃᑦ ᐊᒻᒪᓗ ᑕᑉᐹᓐᖓᑦ 

ᖃᐅᓱᐃᑦᑐᒥᑦ ᑎᒻᒥᓲᖅᓯᒃ ᑕᐃᒪ 

ᕿᓂᖅᑐᖃᕐᓂᐊᖅᓯᒪᒻᒪᑦ. 

 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᖁᕙᒃᑲ 

ᐊᒻᒪᓗ ᐃᓚᖏᑦ ᑕᒪᒻᒥᓕᒫᖅ ᑐᒃᓯᐊᕐᓂᒃᑯᑦ 

ᐃᖅᑲᐅᒪᖃᑦᑕᕐᓂᐊᖅᐸᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᐊᓴ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧ, ᒥᔅᑕ 

ᐊᑯᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 4(1): 

ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖃᑕᐅᔪᑦ 

ᐅᖅᓱᖅᑑᒥᒃ (ᐊᖁᐊᖅ) 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᑖᒃᑯᐊ ᐅᖅᓱᖅᑑᕐᒥᐅᑕᐃᑦ. ᐅᓪᓗᒥ 

ᓂᑯᕕᑦᑐᖓᑦᑕᐅᖅ ᐅᐱᒋᔭᖃᕈᒪᓪᓗᖓ 

ᐱᓐᖑᐊᕆᐊᖅᑐᕐᓂᐊᖅᑐᓂᒃ ᐊᓛᔅᑲᒧᑦ. ᑖᒃᑯᐊ 

ᐊᓈᓇᑦᓯᐊᕐᒪ ᐊᖓᔪᖅᑳᖏᑦ 

ᑕᐅᕙᓂᒥᐅᑕᒃᓴᔭᐅᖕᒪᑕ. 

 

ᓯᑕᒪᑦ ᑖᒃᑯᐊ ᐅᖅᓱᖅᑑᕐᒦᓐᖔᖅᑐᑦ 

ᐱᓐᖑᐊᕆᐊᖅᑐᖃᑕᐅᓂᐊᕐᒪᑕ ᐅᑯᐊᖑᓪᓗᑎᒃ: 

ᑕᕕᓐ ᐸᐅᓗᓯ ᐱᓐᖑᐊᖃᑕᐅᓂᐊᖅᑐᖅ 

ᕼᐋᑭᕐᓂᕐᒧᑦ, ᐊᒻᒪᓗᑦᑕᐅᖅ ᕚᓕᕚᕐᓂᕐᒧᑦ ᐅᑯᐊ 

ᕙᓂᓴ ᐊᒡᓘᒃᑲᖅ, ᓯᓂᐊᓪ ᖁᖅᓲᓐ ᐊᒻᒪᓗ ᕙᓂᓴ-

ᐋᓐ ᕚᓗᕇᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᖁᐊᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 070 - 4(1): 

ᐃᓕᓴᖅᓯᓂᖅ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖃᑕᐅᔪᓂᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᐊᖓᔪᖅᑳᑦ ᐃᓕᑕᕆᔪᒪᓪᓗᒋᑦ, 

ᐃᓚᒋᔭᐅᔪᓪᓗ, ᐃᓚᓐᓈᕆᔭᐅᔪᓪᓗ ᑭᒡᒐᖅᑐᖅᑕᕐᓂᑦ 

ᖃᒪᓂᑦᑐᐊᕐᒥ. ᕼᐊᕆᒪᕼᐅᒃᐳᖓ, ᖁᕕᐊᕼᐅᒃᑐᖓᓗ 

ᑖᒃᑯᐊ ᐃᓕᑕᕆᔪᒪᓪᓗᒋᑦ  

ᕿᑎᒋᐊᖅᑐᖃᑕᐅᓂᐊᖅᑐᑦ ᑕᑉᐸᐅᖓ ᕕᐅᕚᓐᒃ 

ᐊᓛᔅᑲᒧᑦ ᕿᑎᕆᐊᖅᑐᕐᓂᐊᖅᑎᓪᓗᒋᑦ 

ᖁᕕᐊᕼᐅᑦᑎᐊᕐᓂᐊᖅᐳᑦ, ᑖᒃᑯᐊᖑᓪᓗᑎᒃ: 

 

ᑲᐃᑦᓚᓐ ᐊᒥᓐᖔᖅ, ᕚᑦᒪᓐᑕᓐ; 

ᑦᓴᔅᓕ ᕼᐊᖅᐱ, ᕚᑦᒪᓐᑕᓐ; 

ᑕᐃᓗ ᐴᑦᓈᖅ, ᕚᓕᕚᓪ; 

ᓯᐅᕋ ᓇᑯᓛᖅ, ᐅᑭᐅᖅᑕᖅᑐᒥ ᐱᓐᖑᐊᕈᓯᕐᓄᑦ, 

ᐃᑲᔪᖅᑎᒋᔭᕐᒪᓗ ᐸᓂᒋᒻᒫᖅᑐᓂᐅᒃ ᑕᐅᕙᓂ; 

ᐊᒻᒪᓗ 

ᔫᑎ ᒧᕌᒃ, ᐊᕐᓇᓄᑦ ᕼᐋᑭᕐᓂᕐᒥᒃ. (ᑐᓵᔨᑎᒍᑦ) ᔫᑎ 

ᓴᐃᒻᒪᑎᓕᕆᔨᐅᓂᐊᖅᑐᖅ ᓄᓇᕗᒻᒧᑦ. 

 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎᑦᑎᔩ, ᑖᒃᑯᐊ 

ᐃᓕᑕᕆᔪᒪᓪᓗᒋᑦᑕᐅᖅ ᒥᐊᓂᖅᕼᐃᔨᐅᓂᐊᖅᑐᑦ 

ᕗᕌᑦ ᒪᐃᓐ ᕚᑦᑕᓐᑕᓐᒧᑦ ᐊᒻᒪᓗ ᓯᑏᕝ ᐹᑐᓴᓐ 

ᐊᖏᔪᑦᑎᓄᑦ ᕼᐋᑭᖅᑎᓄᑦ.  

 

(ᑐᓵᔨᑎᒍᑦ) ᑕᐃᒪ ᑕᒪᒃᑯᐊ ᑕᕝᕙ ᑕᐃᒪᐃᑦᑑᔪᑦ 

ᐊᒃᓱᕈᖃᑦᑕᕐᒪᑕ ᐱᓕᕆᖃᑦᑕᖅᑐᑎᒃ, 

ᐃᓕᓐᓂᐊᖅᑎᑦᑎᖃᑦᑕᖅᑐᑎᒃ 

ᐃᖃᐃᓕᓴᕆᐊᖅᑐᖅᑐᓂᒃ ᐊᖓᔪᖅᑳᕆᔭᐅᔪᓪᓗ 

ᐃᓚᒋᔭᐅᔪᓪᓗ ᐃᑲᔪᖃᑦᑕᖅᑐᑎᒃ ᐊᕐᕌᒍᓕᒫᑦ 

ᑕᒪᒃᑯᐊ ᒪᒃᑯᑦᑐᑦ ᐃᓚᐅᓂᖃᑦᑎᐊᕈᓐᓇᖁᓪᓗᒋᑦ 

ᐊᒃᓱᕈᕐᓗᑎᒃ ᐊᔪᓐᖏᓂᖅᐹᒥᓂᒃ ᐱᓇᓱᐊᕐᓗᑎᒃ 

ᐃᖃᐃᓕᓴᐅᑎᓂᒃ. 

 

ᐅᖃᖅᑏ, ᑕᐃᒪᓐᓇ ᒍᑦᓚᒃᐸᒃᑲ ᐱᓗᐊᖅᑐᒥᑦ ᑕᐃᒪ 

ᖁᕕᐊᓱᖁᓪᓗᒋᑦ. ᐊᑏ ᓄᓇᕗᒻᒥᐅᑕᐃᑦ ᐊᑏ 

ᐊᒃᓱᕈᕆᔅᓯ, ᐊᒃᓱᕈᕆᔅᓯ! ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 

4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ  

ᑖᒃᑯᐊ ᑕᕝᕙᓃᑦᑑᒐᓗᐊᑦ ᑖᒃᑯᐊ 

ᓇᓪᓕᐅᓐᓂᖅᓯᐅᖁᔭᕋ ᒪᐃᑯ ᑲᓛᓂᖕᕼᐋᓐ, 

ᓇᓪᓕᐅᓐᓂᖅᓯᐅᑦᑎᐊᕆᑦ.  

 

>>ᐸᑦᑕᑐᖅᑐᑦ 

  

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᓇᓪᓕᐅᓐᓂᖅᓯᐅᑦᑎᐊᕆᑦ. 

 

ᒪᓕᒐᓕᐅᕐᕕᖕᒧᑦ ᐳᓛᖅᑐᓂᒃ ᐃᓕᓴᖅᓯᓂᖅ. 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓗᐅᖅᑎ (ᑐᓵᔨᑎᒍᑦ) 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 059 - 4(1): ᕿᒥᕐᕈᔭᐅᓂᖓ 

ᓂᕿᑖᕈᑎᓄᑦ ᐃᑲᔫᓯᐊᑦ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔨ, ᐅᓐᓄᓴᒃᑯᑦ. ᐅᓪᓗᒥ 

ᐊᐱᖅᑯᑎᖃᕋᒪ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᑖᒃᑯᐊ ᒐᕙᒪᒃᑯᑦ ᐱᓕᕆᑎᒍᒪᓂᐊᖅᓯᒪᓂᖏᓐᓄᑦ 

ᐸᕐᓇᐅᑎᖏᓐᓂ 2013-ᒥᒃ 2016-ᒧᑦ 

ᐱᒻᒪᕆᐅᑎᑦᑎᓂᐊᕐᒪᑕᒎᖅ ᐃᓄᓕᕆᔨᒃᑯᑦ 

ᕿᒥᕐᕈᓂᐊᕐᓇᕋᖅᓯᒪᓪᓗᑎᑦ ᒐᕙᒪᒃᑯᑦ 

ᐃᑲᔫᓯᐊᖅᑕᐅᖃᑦᑕᖅᑐᓂᑦ. ᑖᓐᓇ ᖃᖓ ᕿᒥᕐᕈᓂᖅ 

ᐱᔭᕇᖅᑕᐅᓛᕐᒪᖔᖅ ᑐᓴᖅᑎᑕᐅᒋᐊᓛᕐᒪᖔᑕ 

ᖃᐅᔨᔪᒪᑦᑕᖅᑯᖓ ᒥᓂᔅᑐᒥᒃ. ᓇᑯᕐᒥᒃ ᐅᖃᖅᑎᑦᑎᔨ. 

 

ᐅᖃᖅᑎ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒡᓗ ᑖᒻᓇ ᑭᓐᖓᕐᒥᐅᑕᖅ 

ᒪᓕᒐᓕᐅᖅᑎᓐᓄᐊᖓ ᐊᐱᕆᖕᒪᑦ. ᐄ, ᑕᐃᒃᑯᐊ 

ᑐᑭᓯᑦᑎᐊᕈᒪ ᖃᐅᔨᓴᖅᑕᐅᓂᐊᖅᑐᖅ 2013-2016 

ᐸᕐᓇᒍᑕᐅᔪᖅ ᑮᓇᐅᔭᖅᑖᕆᖃᑦᑕᖅᑕᐅᔪᑦ  

ᐃᑲᔫᑎᓄᑦ. ᓇᓪᓕᐊᓐᓂᒻᒪᕆᒃ ᐊᐱᖅᓲᑎᖃᖅᐸ, 

ᐅᕝᕙᓘᓐᓃᑦ ᑕᒪᒃᑮᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᐄ, ᐅᓇ ᖃᓪᓗᓈᑎᑑᕐᓂᖓ ᐊᑐᐊᓕᖅᐸᕋ, 

(ᑐᓵᔨᑎᒍᑦ) “ᐃᓄᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ 

ᓯᕗᓪᓕᐊᔾᔭᐅᔪᑦ ᐃᓚᒋᔭᖓᑦ ᐃᓱᓕᒃᓯᓂᐊᕐᓂᕐᒥᒃ 

ᐊᑕᖏᐅᒪᔪᒥᒃ ᕿᒥᕐᕈᔭᐅᓂᖓᓂᒃ ᒐᕙᒪᒃᑯᑦ 

ᐃᑲᔫᓯᐊᕈᑎᒋᓲᖏᓐᓂᑦ.” (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒡᓗ ᑭᓐᖓᕐᒥᐅᓄᑦ ᑭᒻᒥᕈᒻᒥᐅᓄᓪᓗ 

ᒪᓕᒐᓕᐅᖅᑎᓐᓄᐊᖓ ᐊᐱᖅᓱᒻᒪᑦ. ᑖᑉᓱᒥᓐᖓ 

ᖃᐅᔨᓴᖅᑕᐅᔪᒻᒦᖅᑐᒥ ᑕᐃᒃᑯᐊ ᑕᒪᒃᑭᖅᑕᐅᓪᓗᑎᑦ 

ᐃᑲᔫᑕᐅᖃᑦᑕᖅᑐᑦ ᖃᐅᔨᓴᖅᑕᐅᔪᒻᒥᒻᒪᑕ 

ᐊᑯᓂᐅᔭᕐᓂᐊᒻᒪᑕ. ᑕᐃᒪᓐᓇᒃ ᑭᐅᔪᓐᓇᖅᑕᕋ, 

ᐊᒥᓱᓂᒃ ᐃᑲᔫᑎᓂᒃ ᐋᓪᓚᖅᑮᑦᑐᓂᒃ ᑐᓂᓯᖃᑦᑕᒻᒪᑕ 

ᒐᕙᒃᑯᑦ ᓂᕿᒃᓴᐅᑎᒃᑯᑦ ᐃᓕᓴᕐᓂᒃᑯᑦ ᐅᖁᕐᔪᐊᑦ 

ᐊᑭᓄᐃ ᐃᓄᑐᖃᓐᓄᑦ ᐊᒥᓱᒻᒪᕆᓐᓂᑦ 

ᐃᑲᔫᑎᖃᖃᑦᑕᒻᒪᑕ ᐸᐃᕆᕕᓐᓄᓪᓗ. ᑖᒃᑯᐊ 

ᑕᒪᒃᑭᖅᑕᐅᑦᑎᐊᕐᓗᑎᑦ ᕿᒥᕐᕈᖅᑕᐅᔪᒻᒦᒻᒪᑕ 

ᑕᐃᒪᓐᓇᒃ ᑭᐅᔪᓐᓇᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐊᐱᕆᔪᒪᔭᕋ ᒥᓂᔅᑕ, ᑖᒃᑯᐊ ᓄᓇᕗᑦ 

ᐊᔪᖅᓴᓗᐊᖅᑕᐃᓕᓕᕆᕕᖓᑦ, ᐃᓚᒋᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᐃᓚᐅᑎᑦᑎᖃᑖᓚᐅᕐᒪᑕ 

Caledon Institute of Social Policy 

ᐅᓂᒃᑳᓕᐅᖁᓪᓗᒋᑦ ᑕᐃᔭᐅᔪᒥᒃ, “ᐊᔪᖅᓴᓗᐊᕐᓂᖅ 

ᓱᓇᖃᑦᑎᐊᓂᕐᓗ ᓄᓇᕗᒻᒥ”. ᑕᕝᕙᓂ ᐊᑐᐊᒐᕐᒥ 

ᐅᖃᐅᓯᐅᕗᖅ ᒪᑯᓂᖓ ᓲᕐᓗ ᐃᓅᖃᑎᒌᓐᓂᕐᒧᑦ 

ᑲᑕᑦᑕᐃᓕᔾᔪᑎᐅᔪᒥᒃ ᓄᓇᕗᒻᒥ, ᐱᖃᓯᐅᔾᔭᐅᓪᓗᓂ  

ᐃᑲᔫᓯᐊᖅᑎᑦᑎᖃᑦᑕᕐᓂᖅ. ᖃᐅᔨᔪᒪᒐᓗᐊᖅᑐᖓ 

ᖃᖓ ᒥᓂᔅᑕ ᓴᖅᑭᑎᑦᑎᔪᒫᕐᒪᖔᖅ ᑖᔅᓱᒥᖓ 

ᐅᓂᒃᑳᒥᒃ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᒡᓗ ᑭᓐᖓᕐᒥᐅᓄᑦ ᑭᒻᒥᕈᒻᒥᐅᓄᓪᓗ 

ᐊᐱᖅᓱᒻᒪᑦ. ᑖᒻᓇ ᓯᕗᓪᓕᑐᐊᖅ ᐊᐱᖅᑯᑎᒋᔭᖓ 

ᖃᐅᔨᓴᕐᓂᖅ ᐱᔭᕇᖅᑕᐅᔪᒦᖅ ᐊᓕᕌᒍ 2015-ᒥ. 

 

ᐊᐃᑉᐹᓗ ᐊᐱᖅᑯᑎᒋᔮ ᑕᐃᒃᑯᐊ ᖃᐅᔨᓴᒻᒪᑕ 

ᓂᕿᒃᓴᐅᑏᑦ ᒥᒃᓵᓐᓄᑦ Caledon ᐅᓂᒃᑳᕈᑕᐅᔪᖅ. 

ᑖᒻᓇ ᓴᓇᔨᒃᑲ ᕿᒥᕐᕈᖅᐸᓪᓕᐊᒑᑦ. 

ᐅᕙᑦᑎᐊᓂᓐᓄᓐᖑᐊᖅ ᐱᔭᐅᑲᐅᑎᒋᓚᐃᑦᑐᖅ, 

ᑭᓯᐊᓂ ᐃᓱᒪᒋᔭᐅᕙᓪᓕᐊᓂᐊᖅᑐᖅ ᓂᕿᒃᓴᐅᑦ 

ᐊᖏᔪᒻᒪᕆᒻᒥᒃ ᐊᑐᖅᑕᐅᒪᑦ ᓄᓇᕗᒻᒥᐅᑕᓄᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᐃᓚᒋᔭᐅᔪᖅ (ᑐᓵᔨᑎᒍᑦ) ᖃᐃᖏᖅᖠᓂᐅᑉ 

ᓂᒋᐊᓄᑦ ᒥᔅᑕ ᓴᒻᒧᖅᑐᖅ.  

 

ᐊᐱᖅᑯᑦ 060 - 4(1): ᐱᓕᕆᕕᓐᓂ 

ᐃᖅᑲᓇᐃᔭᖅᑎᑖᕐᓂᖅ ᓄᓇᓕᓐᓂ 

ᒥᑭᓂᖅᓴᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖅᑲᑎ. 

ᐊᐱᖅᑯᑎᒃᑲ ᑖᑦᓱᒨᖓ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᓯᕋᑦᑎᑯᓐᓂᒃ. (ᑐᓵᔨᑎᒎᖏᑦᑐᖅ) ᑭᓇᐅᒻᒪᖔᑦ 

ᖃᐅᔨᒪᖅᑰᕋᓗᐊᖅᑕᕋ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᒥᓂᔅᑕ ᖃᐅᒪᔨᒪᒻᒪᑦ ᑖᓐᓇ 

ᐱᓕᕆᕝᕕᖓ ᐃᖅᑲᓇᐃᔭᖅᑎᒃᓯᓲᖑᒻᒪᑦᑕ ᐃᒡᓗᓂᒃ 

ᓴᓇᒋᐊᖅᑎᐅᔪᓂᒃ ᓄᓇᓕᕋᓛᖑᓂᖅᓴᐅᔪᓂ. ᑖᒃᑯᐊ  

ᐃᖅᑲᓇᐃᔭᖅᑐᕕᔾᔪᐊᕌᓘᖃᑦᑕᖅᑐᐃᑦ ᐊᑦᓱᕈᖅᑐᑎᒃ 

ᐊᑐᐃᓐᓇᐅᕙᒃᑐᑦ 24-ᓂᒃ ᐃᑲᕐᕋᓂᒃ ᖃᐅᑕᒫᑦ 

ᐊᑲᐅᓐᖏᓕᐅᕈᑎᓂᒃ ᓴᓇᒋᐊᓕᓐᓂᓪᓗ 

ᓴᓇᒋᐊᖃᖃᑕᖅᑐᑎᒃ. (ᑐᓵᔨᑎᒎᖏᑦᑐᖅ) ᑭᓯᐊᓂᓕ 

ᓄᓇᓕᕋᓛᓐᓂ ᓴᓇᔨᖃᖃᑦᑕᕐᒪᑕ ᐊᑕᐅᓯᕐᒥᒃ. 

(ᑐᓵᔨᑎᒍᑦ) ᑕᐃᓐᓇᓗᒃᑕᐅᖅ 

ᐃᖃᓇᐃᔭᓐᓂᐊᖅᑐᒋᔭᐅᒍᓐᓇᖏᒻᒪᑦ 365-ᓄᑦ 

ᐅᓪᓗᓄᑦ ᐊᕐᕌᒍᑕᒫᑦ. 

 

ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑲ ᖃᓄᖅ 

ᐱᓕᕆᕝᕕᖓ ᖃᐅᔨᒪᒐᓱᒃᐸᒻᒪᖔᑕ ᐱᔨᑦᓯᕋᐅᑎᖏᑦ 

ᑲᔪᓰᓐᓇᒍᓐᓇᖅᐸᒃᑲᓗᐊᕐᒪᖔᑕ ᓄᓇᓕᖕᓂ ᑖᓐᓇ 

ᓴᓇᔨᖓ ᓄᓇᓕᐅᑉ ᐋᓐᓂᐊᒧᓪᓘᓐᓃᑦ 

ᓄᖅᑲᖓᑲᐃᓐᓇᕆᐊᖃᕈᓂᓘᓐᓃᑦ ᐊᑯᓂᑲᓪᓚᒃ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓂᒃ ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᒃᓯᔨ, ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᑯᑕᐅᔪᒧᑦ. (ᑐᓵᔨᑎᒍᑦ) ᐅᖃᖅᑎ, ᑖᓐᓇ 

ᐱᓕᕆᕕᒐᓕ ᐃᖅᑲᓇᐃᔭᖅᑎᒃᓯᖃᑦᑕᓲᖅ 

ᐃᖅᑲᓇᐃᔭᑲᐃᓐᓇᖃᑦᑕᓂᐊᖅᑐᓂᒃ 

ᐱᒋᐊᖃᓕᕋᐃᒐᑦᑕ. ᑕᐃᒃᑯᐊ ᓄᓇᓕᐅᑉ ᓴᓇᔨᖏᑦ 

ᐊᕐᕋᒍᑕᒫᖅᓯᐅᒻᒥᒃ ᕿᑲᕆᐊᖅᑲᓘᓐᓃᑦ ᐅᕝᕙᓘᓐᓃᑦ 

ᐃᖅᑲᓇᐃᔭᕈᓐᓇᖏᑲᐃᓐᓇᓂᐊᖅᑲᑦ. ᐄ, 

ᐃᖅᑲᓇᐃᔭᑲᐃᓐᓇᕈᑎᓂᒃ 

ᐋᖅᑭᑦᑎᕆᖃᑦᑕᕈᓐᓇᖅᑐᒍᑦ ᐊᒻᒪ ᐊᐅᔭᒃᑯᑦᑕᐅᖅ, 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ ᕿᑲᑲᐃᓐᓇᖅᑐᓂᒃ 

ᐃᖅᑲᓇᐃᔭᖅᑎᒃᓯᓲᖑᒻᒥᔪᒍᑦ 

ᐃᑲᔪᖅᑎᐅᑎᑕᐅᓪᓗᑎᒃ ᓄᓇᓕᖕᓂ ᓴᓇᔨᐅᔪᓄᑦ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ. ᖁᔭᓐᓇᒦᒃ ᐅᖅᑲᑎᒃᓯᔨ. ᑕᒪᓐᓇ 

ᑭᐅᔾᔪᑎᒋᔭᖓ ᑐᑭᓯᐅᒪᔭᕋᐅᒐᓗᐊᖅ. (ᑐᓵᔨᑎᒍᑦ) 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᐱᓕᕆᕕᖓ 

ᖃᐅᔨᓯᒪᕙ ᖃᑦᓯᕌᕋᔭᕐᒪᖔᑦ ᐊᑕᐅᓯᒃᑲᓂᕐᒥᒃ 

ᐃᖅᑲᓇᐃᔭᖅᑎᒥᒃ ᐃᓚᓯᒍᓐᓇᖅᑲᑕ ᑕᐃᒃᑯᓄᖓ 

ᓄᓇᓕᖕᓄᑦ ᐊᑕᐅᓯᑐᐊᕐᒥᒃ ᒐᕙᒪᒃᑯᑦ  

ᓴᓇᔨᖁᑎᖃᖅᑐᒥᒃ, ᒐᕙᒪᒃᑯᑎᒎᖓᔪᒥᒃ 

ᓴᓇᔨᖁᑎᖃᖅᑐᓂᒃ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓄᑦ 

ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓂᒃ ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐄ, ᑕᒪᓐᓇ 

ᑐᑭᓯᐅᒪᑦᓯᐊᖅᓱᑎᒍᑦᓗ ᐊᒻᒪᓗ ᑕᐅᑐᒃᑕᕗᑦ. 

(ᑐᓵᔨᑎᒍᑦ) CGS-ᑯᑦ ᐃᓕᓴᖅᓯᓯᒪᔪᑦ 

ᐊᖏᓪᓕᒋᐊᓪᓗᐊᒃᑲᓪᓚᑦᓯᒪᔪᐊᓘᒻᒪᑕ 

ᓴᓇᒋᐊᖅᑕᐅᖃᑦᑕᕆᐊᓕᑦ ᑕᐃᒪᓐᖓᓐᓂᓪᓛᒃ 

ᐊᕐᕌᒍᓂ ᐊᓂᒍᖅᓯᒪᓕᖅᑐᓂ. ᑖᓐᓇ ᐱᓕᕆᕕᖓ 

ᖃᐅᔨᓴᖅᑐᖅ, ᕿᒥᕐᕈᔪᖅ ᑖᒃᑯᓂᖓ. ᑕᐃᒃᑯᓂᖓ 

ᓱᕋᓚᐅᖏᓐᓂᖏᓐᓂ ᓴᓇᒋᐊᖅᑕᐅᒋᐊᖃᖅᐸᑦᑐᓂᒃ. 

ᐊᒻᒪ ᖃᓄᑎᒋᓪᓗ ᐃᖅᑲᓇᐃᔭᖅᑎᖃᕆᐊᖃᒻᒪᖔᑕ 

ᓴᓇᔨᓂᒃ ᖃᐅᔨᓴᕋᓱᒻᒥᔪᑦ. ᑕᒪᓐᓇ 

ᐱᓕᕆᐊᕆᒐᓱᓐᓂᐊᕐᓗᒍᐃᓛᒃ 

ᐊᒥᓲᓂᖅᓴᐅᕙᓕᕐᓂᖏᑦ ᓴᓇᔭᐅᒋᐊᖃᖅᐸᑦᑐᐃᑦ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᕐᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᑖᑦᓱᒥᖓ 

ᐅᖃᐅᓯᖃᖅᓯᒪᖕᒪᖔᑕ ᓄᓇᕗᒻᒥ ᕼᐋᒻᓚᐃᑦ 

ᑲᑐᔾᔨᖃᑎᒌᖏᓐᓄᑦ. (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᓐᓄᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: (ᑐᓵᔨᑎᒍᑦ) ᐋᒡᒐ. 

ᖁᔭᓐᓇᒦᒃ ᐅᖅᑲᑎ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓲᔪᖅ.  

 

ᐊᐱᖅᑯᑦ 061 - 4(1): ᓇᓂᓯᕕᒃ - ᐃᒃᐱᐊᕐᔪᒃ 

ᐊᖅᑯᑎᑯᑖᖓ (ᓲᔪᖅ) 

 

ᓲᔪᖅ: ᓯᕗᕐᓕᕐᒥ ᓂᕈᐊᖅᑎᒋᓯᒪᔭᒃᑲ ᐃᑉᐱᐊᕐᔪᒃ, 

ᖃᐅᓱᐃᑦᑐᖅ, ᐊᐅᓱᐃᑦᑐᖅ ᐅᓪᓗᑰᖅᐸᒃᑲ. 

 

ᓇᖏᖅᓯᔾᔪᑎᖃᖅᑐᖓ, ᖁᔭᓐᓇᒦᒃ ᐅᖃᖅᑎᑦᑎᔨ, 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕋᔪᓕᕆᔨᒃᑯᑦ. 

 

ᒥᓂᔅᑕ ᐅᖃᖅᓯᒪᒻᒪᑦ ᐊᖅᑯᑎᑯᑖᖃᕐᒪᑦ 21 

ᑭᓛᒥᑐᒥᒃ ᑕᑭᓂᖃᖅᑐᒥᒃ ᓇᓂᓯᕕᒻᒥ 

ᐃᑉᐱᐊᕐᔪᒻᒨᒪᐅᖓᔪᒥᒃ, ᑖᓐᓇ ᐊᖅᑯᑎᑯᑖᑐᐊᖑᒻᒪᑦ 

ᓄᓇᕗᑦ ᐃᓗᐊᓂ. 

 

ᐅᖃᖅᑎ: ᖁᔭᓐᓇᒦᒃ. ᐱᒋᐊᕐᓂᐊᓵᓐᓂᑎᓐᓂ ᑖᓐᓇ 

ᑭᐅᓂᐊᓵᖅᑲᐅᑎᓪᓗᒍ ᐃᓕᓴᖅᓯᒍᒪᒻᒥᒐᒪᑦᑕᐅᖅ 

ᑕᕝᕙᓂ ᑐᓐᖓᓱᑦᑎᐊᖁᓪᓗᒍ ᒥᔅᑕ ᔭᐃᒻᔅ ᐃᑦᑐᓗᒃ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎ ᖁᑦᑎᑦᑐᒧᑦ. ᑖᓐᓇ 

ᐅᖃᐅᓯᕆᒃᑲᓐᓂᕈᖅ ᐊᐱᖅᑯᑎᒋᔭᐃᑦ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕋᔪᓕᕆᔨᒃᑯᑦ. 

 

ᒥᓂᔅᑕ ᐅᖃᖅᓯᒪᒻᒪᑦ ᐊᖅᑯᑎᑯᑖᖅ 21 ᑭᓛᒥᑐᓂᒃ 

ᑕᑭᓂᖃᖅᑐᖅ ᓇᓂᓯᕕᒻᒥᑦ ᐃᑉᐱᐊᕐᔪᒻᒨᑦ. 

ᐃᑉᐱᐊᕐᔪᖕᒨᓐᖓᐅᖓᔪᒥᒃ ᑖᓐᓇ 

ᐊᖅᑯᑎᑯᑖᑐᐊᖑᒻᒪᑦ ᓄᓇᕗᑦ ᐃᓗᐊᓂ. ᑭᓯᐊᓂᓕ 

ᐱᓕᕆᕝᕕᑦ, ᐱᓕᕆᕝᕕᒃ ᑐᓂᓯᓚᐅᖅᓯᒪᖏᒻᒪᑦ ᓱᓕ 

ᑮᓇᐅᔭᓂᒃ ᓴᓇᔾᔪᑕᐅᓂᐊᖅᑐᓂᒃ, 

ᐊᐅᓚᔾᔪᑕᐅᓂᐊᖅᑐᓂᓪᓗ ᐊᖅᑯᑎᑯᑖᒧᑦ 

ᓇᓂᓯᕕᒻᒥᑦ ᐃᑉᐱᐊᕐᔪᒻᒨᖓᐅᖓᔪᒧᑦ. ᑕᐃᒪᓐᖓᓂᑦ 

2009-10 ᐊᕐᕌᒍᐊᓂ ᑕᐃᔅᓱᒪᓂ $83,000-ᓂᒃ 

ᑮᓇᐅᔭᖅᑖᖅᑎᑦᑎᓚᐅᖅᓯᒪᔪᑦ ᓴᓇᔾᔪᑕᐅᓂᐊᖅᑐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᖓᑦ 

ᐃᓱᒪᖅᓴᖅᓯᐅᕈᑎᖃᓂᐊᕐᒪᖔᑦ ᑮᓇᐅᔭᓂᒃ 

ᑐᓂᓯᓗᓂ? ᓴᓇᔾᔪᑕᐅᓂᐊᖅᑐᓂᒃ ᐊᖅᑯᑎᑯᑖᒻᒧᑦ 

ᓇᓂᓯᕕᒻᒥᑦ ᐃᑉᐱᐊᕐᔪᒻᒨᖓᐅᖓᔪᒥᒃ ᐱᓕᕆᕝᕕᖓ  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᕐᒥ ᐊᑭᑐᔪᖅᑐᕈᑎᔅᓴᓄᒃ ᐊᑐᕈᒫᖅᑐᓄᑦ 

ᐸᕐᓇᐅᑎᖃᓕᖅᐸᑕ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓄᓪᓗ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᒻᒪ ᖁᔭᓐᓇᒦᖅᖢᑎᑦ 

ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ ᐊᐱᕆᑎᓪᓗᒍ. 

ᑕᐃᓐᓇ ᓇᓂᓯᕕᒻᒧᑦ ᐊᖅᑯᑕᐅᔪᖅ ᐅᕙᒍᑦ 

ᐅᒃᑯᐃᖅᓯᒪᔭᕆᐊᖃᕐᓂᖓ, 

ᓴᓗᒻᒪᓴᖅᑕᐅᔭᕆᐊᖃᕐᓂᖓᓗ ᐊᐳᑎᕋᓗᓐᓄᓘᓐᓃᑦ 

ᑕᒪᒃᑯᓄᖓ, ᐄ, ᐅᕙᒍᑦ ᑲᒪᒋᔭᖅᐳᑦ.ᑦ 

ᑲᒪᒋᓯᒪᔭᖅᐳᑦ ᑭᓯᐊᓂ ᒫᓐᓇ ᑮᓇᐅᔭᒥᒃ 

ᐊᑐᐃᓐᓇᖅᑕᖃᕐᒪᖔᑦ ᑭᐅᔪᓐᓇᖏᓐᓇᒪ ᒫᓐᓇ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓲᔪᖅ. 

 

ᓲᔪᖅ: ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐊᑯᓚᐃᑎᒋᔪᒥᒃ ᐊᖅᑯᑎᑯᑖᖅ ᓇᓂᓯᕕᒻᒥᑦ 

ᐃᑉᐱᐊᕐᔪᒻᒨᖓᐅᖓᔪᖅ 

ᖃᐅᔨᓴᖅᑕᐅᖃᑦᑕᓂᐊᕐᒪᖔᑦ 

ᐊᑦᑕᓇᐃᔭᖅᑕᐅᓯᒪᖁᓪᓗᒍ? 

 

ᒥᓂᔅᑕ ᐅᖃᖅᓯᒪᒻᒪᑦ ᒐᕙᒪᑐᖃᒃᑯᑦ ᐅᓇᑕᖅᑐᔅᓴᑦ 

ᐱᓕᕆᕝᕕᖓᑦᑕ ᐸᕐᓇᓕᕐᒪᑕ ᓴᓇᔪᒪᓪᓗᑎᒃ ᓄᑖᒥᒃ 

ᐅᒥᐊᕐᔪᐊᒃᑯᑦ ᐅᓇᑕᖅᑐᒃᑯᕕᔅᓴᒥᒃ ᓇᓂᓯᕕᒻᒥ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕝᕕᖓᑦ 

ᐃᖅᑲᓇᐃᔭᖅᑎᖃᕐᒪᖔᑦ ᒐᕙᒪᑐᖃᒃᑯᓐᓂᒃ 

ᐊᖏᔪᖅᑲᐅᑎᖏᓐᓂᒃ ᐃᑲᔪᖅᑎᒌᓐᓂᖅᑕᖃᖁᓪᓗᒍ 

ᐱᔾᔪᑕᐅᑎᓪᓗᒍ ᐊᖅᑯᑎᑯᑖᒃ ᓇᓂᓯᕕᒻᒦᓐᖔᖅᑐᖅ 

ᐃᑉᐱᐊᔪᒻᒨᖓᐅᖓᔪᖅ? 

 

ᐅᖃᖅᑎ: ᑖᓐᓇ ᒥᔅᑕ ᓲᔪᖅ ᐊᐱᖅᑯᑎᖃᓕᕋᕕᑦ 

ᒪᕐᕉᓐᓂᒃ ᐊᑕᐅᓯᕐᒥᒃ ᐊᐱᖅᑯᑎᖃᕐᓗᐊᖅᑎᓪᓗᑎᑦ. 

ᑕᐃᓐᓇ ᐊᐱᖅᑯᑎᒋᖅᑲᐅᔭᕕᑦ ᓯᕗᓪᓕᖅᐹᕐᒥᒃ 

ᐊᐱᖅᑯᑎᒋᒃᑲᓐᓂᕈᓐᓇᕈᓐᓂ 

ᐊᐱᖅᑯᑎᒋᒃᑲᓐᓂᕆᐊᖃᖅᑕᕋᓗᐊᑦ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᐊᑯᓚᐃᑎᒋᔪᒥᒃ 

ᐊᖅᑯᑎᑯᑖᒃ ᓇᓂᓯᕕᒻᒥᑦ ᐃᑉᐱᐊᕐᔪᒻᒨᓐᖓᐅᔪᖅ  

ᖃᐅᔨᓴᖅᑕᐅᒃᑲᓐᓂᖃᑦᑕᕐᒪᖔᑦ 

ᐊᑦᑕᕐᓇᐃᔭᖅᑕᐅᖁᓪᓗᒍ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔨ. ᐊᒻᒪᓗ ᑐᑭᕼᐃᓇᑦᑎᐊᓕᕐᒪᑦ 

ᒪ’ᓈᖅᐸᕋ ᐊᐱᕆᔾᔪᑎᒋᔮᓂᒃ ᐄ, ᒫᓐᓇ 

ᐸᕐᓇᖅᐸᓪᓕᐊᔾᔪᑎᒋᔭᕗᑦ ᑖᓐᓇ ᓇᓂᕼᐃᕕᒻᒥ 

ᐊᖅᑯᑦ ᑕᐃᓐᓇ ᐅᖃᐅᕼᐃᕆᔭᖓ. 

 

ᐊᒻᒪᓗ ᑖᒃᑯᓂᖓ ᐅᓇᑕᖅᑐᒃᕼᐊᓕᕆᔨᒃᑯᑦ ᑲᓇᑕᒥ 

ᑖᒃᑯᓂᖓ ᐱᓕᕆᖃᑎᖃᖅᖢᑕ ᐸᕐᓇᑉᐸᓪᓕᐊᒐᑦᑕ. 

ᑭᕼᐃᐊᓂ ᒫᓐᓇ ᑮᓇᐅᔭᖁᑎᒋᓇᔭᖅᑕᖓ ᒫᓐᓇ 

ᐱᕼᐃᒪᓐᖏᑕᕗᑦ ᑕᐅᕙᓂ 2014-15 ᐃᓗᐊᓂ 

ᓇᓗᓇᐃᕋᔭᖅᑑᒐᓗᐊᖅ ᑕᒪᓐᓇ. ᖁᔭᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᓲᔪᖅ. 

 

ᓲᔪᖅ: ᒥᓂᔅᑕ ᐅᖃᖅᓯᒪᒻᒪᑦ ᒐᕙᒪᑐᖃᒃᑯᑦ 

ᐅᓇᑕᖅᑐᒃᓴᑦ ᐱᓕᕆᕝᕕᖁᑎᖓᑦ ᐸᕐᓇᒃᓯᒪᓕᕐᒪᑕ 

ᓴᓇᔪᒪᓪᓗᑎᒃ ᓄᑖᒥᒃ ᐅᒥᐊᕐᔪᐊᒃᑯᑦ 

ᐅᓇᑕᖅᑐᒃᓴᒃᑯᕕᒻᒥᒃ ᓇᓂᓯᕕᒻᒥ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕝᕕᖓᑦ 

ᐃᖅᑲᓇᐃᔭᖅᑎᖃᕐᒪᖔᑦ ᒐᕙᒪᑐᖃᒃᑯᓐᓂᒃ 

ᐊᖓᔪᖅᑲᐅᑎᖏᓐᓂᒃ ᐃᑲᔪᖃᑎᒌᓐᓂᖅᑕᖃᖁᓪᓗᒍ 

ᐱᔾᔪᑕᐅᑎᓪᓗᒍ ᐊᖅᑯᑎᑯᑖᒃ ᓇᓂᓯᕕᒻᒦᓐᖔᖅᑐᖅ 

ᐃᑉᐱᐊᕐᔪᒻᒨᓐᖓᐅᖓᔪᖅ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᒥᓂᔅᑕ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔨ. ᐊᒻᒪᓗ ᒪ’ᓇᒃᑲᓐᓂᖅᐸᕋ  

ᒪᓕᒐᓕᐅᖅᑎᐅᖃᑎᒐ. ᐅᕙᑦᑎᐊᖅ ᐅᖃᓚᐅᕋᒪ 

ᑕᐃᒪ ᑖᒃᑯᐊ ᑲᓇᑕᐅᑉ ᓄᓇᑕᖅᑐᒃᕼᐊᖁᑎᖏᑦ 

ᐱᓕᕆᖃᑎᒋᓗᒋᑦ ᑕᐃᓐᓇ ᓇᓂᓯᕕᐅᑉ ᐊᖅᑯᑎᖓ 

ᐱᔾᔪᑎᒋᓗᒍ. 

 

ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐱᓕᕆᐊᕆᔭᐅᔭᕆᐊᖃᕈᒫᕐᒪᑕ 

ᐅᒃᑯᐊᖅᑕᐅᓂᒃᕼᐊᖓᑕᓗ ᒥᒃᕼᐋᓄᑦ, 

ᕼᐊᓗᒻᒪᕼᐊᖅᑕᐅᔭᕆᐊᖃᕐᓂᕋᓗᐃᑦ ᑕᒪᒃᑯᐊ 

ᐊᒥᕼᐆᔪᒫᕐᒪᑕ. ᑭᕼᐃᐊᓂ ᐸᕐᓇᐸᓪᓕᐊᒐᑦᑕ ᒫᓐᓇ 

ᑕᐃᒃᑯᐊ ᐱᓕᕆᖃᑎᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ, 

ᐅᓇᑕᖅᑐᒃᕼᐊᖁᑎᖏᓂᓛᒃ, ᑕᐃᒃᑯᐊ DND-

ᖑᓂᕋᖅᑕᐅᔪᑦ. 

 

ᑭᕼᐃᐊᓂ ᑮᓇᐅᔭᒥᒃ 2014-15 ᑕᐃᑲᓂ ᑭᕼᐃᐊᓂ 

ᑕᒪᓐᓇ ᑮᓇᐅᔭᖅ ᑕᑯᔪᓐᓇᕋᔭᕋᑦᑎᒍ ᑕᐃᑲᓂ 

ᐱᓕᕆᐊᕆᓕᑕᐃᓐᓇᕋᔭᕋᖅᓱᒍᓗ ᑕᐅᕙᓂ 

ᑕᐃᒃᑯᓇᓂ ᐅᑭᐅᓂ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᓂᐊᖁᓐᑰᑦ-ᐃᖃᓗᓐᓄᑦ, ᒥᔅ 

ᐊᖕᓇᑲᖅ. 

 

ᐊᐱᖅᑯᑦ 062 - 4(1): ᐋᓐᓂᐊᖅᑐᓕᕆᓂᕐᒧᑦ 

ᐃᑲᔫᑎᒃᑲᓐᓃᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᑖᓐᓇ ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖅᑕᐃᓕᔪᓕᕆᒃᑯᑦ ᒥᓂᔅᑕᖓᓐᓄᑦ. 

 

ᐃᑉᐸᔅᓴᖅ ᑕᐃᒪ ᐊᐱᕆᓚᐅᕋᒪ ᓇᓪᓕᐅᒃᑯᒫᓄᑦ 

ᐋᓐᓂᐊᖅᑕᐃᓕᓕᕆᓂᕐᒧᑦ ᓄᓇᕗᒻᒧᑦ ᑐᕌᖓᔪᓂᒃ 

ᐊᒻᒪᓗ ᖁᔭᓕᓪᓚᕆᑦᑕᕋ ᒥᓂᔅᑕ ᐅᖃᓚᐅᕐᖓᑦ 

ᑖᓐᓇ ᐱᓕᕆᕕᖓᒎᖅ 

ᑐᓴᖅᑎᑎᑦᑎᔾᔪᑎᖃᑦᑎᐊᖃᑦᑕᕐᓂᖅᓴᐅᓂᐊᓕᕐᖓᑦ 

ᑕᐃᒃᑯᓇᓐᖓᑦ ᖄᖓᒍᒃᑲᓐᓂᖅ 

ᐋᓐᓂᐊᕕᓕᐊᕈᑕᐅᒍᓐᓇᖃᑦᑕᖅᑐᓄᑦ 

ᓄᓇᕗᒻᒥᐅᑕᕐᓄᑦ. 

 

ᐃᑉᐸᔅᓴᖅ ᒥᓂᔅᑕ ᓇᓗᓇᐃᖅᓯᓚᐅᕐᖓᑦ ᑖᒃᑯᐊ 

ᓄᓇᕗᒻᒥ ᐋᓐᓂᐊᕕᓕᐊᕈᓐᓇᖃᑦᑕᖅᑐᑦ ᑲᓇᑕᓕᒫᒥ 

ᐋᖅᑭᑦᑕᐅᖃᑦᑕᕐᖓᑕ ᐊᓯᖏᓐᓂᒃ  

ᐱᓕᕆᖃᑦᑕᖅᑐᑎᒃ. ᓇᓗᓇᐃᖅᓯᒍᓐᓇᖅᑭᑦ ᑭᒃᑯᓐᓂᒃ 

ᐱᓕᕆᖃᑎᖃᖅᑐᓯ ᐋᖅᑭᑦᑎᕆᕙᒻᒪᖔᔅᓯ 

ᑖᒃᑯᓇᓐᖓᑦ ᐱᓕᕆᐊᖃᖅᑐᓯ 

ᐊᖏᖅᑕᐅᔪᓐᓇᖅᑐᓂᒃ ᓄᓇᕗᑦ 

ᐋᓐᓂᐊᕕᓕᐊᕈᑎᖏᓐᓂᒃ ᐊᑐᕈᓐᓇᖅᑐᓂᒃ? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. 

ᑖᒃᑯᓂᖓ ᑮᓇᐅᔭᖅᑐᕈᑎᑦ ᐋᓐᓂᐊᖅᑐᓕᕆᓂᕐᒧᑦ 

ᐃᑲᔪᕈᑎᒥᒃ, ᐅᖃᑦᑎᐊᕐᓗᖓ, ᐱᓕᕆᕝᕕᒋᔭᒃᑲ 

ᑖᒃᑯᐊ ᐋᓐᓂᐊᖅᑐᓕᕆᔨᒃᑯᑦ ᑖᒃᑯᓂᖓ 

ᐋᖅᑭᑦᓱᐃᕕᐅᖃᑦᑕᖅᑐᑦ, ᑕᐃᒃᑯᓂᖓ NRHP-ᑯᑦ 

ᑲᑎᒪᔨᖓᑦ ᑲᓇᑕᒥ ᑕᐱᕇᒃᓴᑯᓐᓂᒃ 

ᐃᓚᖃᐅᖅᖢᑎᒃ ᑕᐃᒃᑯᐊ ᐋᖅᑭᔅᓱᐃᖃᑦᑕᖅᑐᑦ 

NIHB-ᑯᑦ ᓇᓪᓕᐅᒃᑯᒫᖏᓐᓂᒃ. ᓇᖁᕐᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᓯᒪᒐᒪ ᒐᕙᒪᒃᑯᑦ ᐊᐅᓚᒍᑎᖏᓐᓂ 

ᐸᕐᓇᐅᑎᖏᓐᓂ ᑖᒃᑯᐊ ᑮᓇᐅᔭᑦ 

ᐃᓕᐅᖅᑲᖅᑕᐅᓯᒪᔪᑦ ᑖᒃᑯᓄᖓ 

ᐋᓐᓂᐊᕕᓕᐊᕈᑕᐅᔪᓐᓇᖃᑦᑕᖅᑐᓄᑦ 

ᐊᖏᓪᓕᒋᐊᖅᑕᐅᓯᒪᒻᒪᑕ 2011-ᒥᓂᑦ. ᒥᓂᔅᑕ 

ᐅᕙᓐᓄᑦ ᐅᖃᐅᔾᔨᒍᓐᓇᖅᑲ ᐊᕕᑦᑐᖅᓯᒪᔪᓂ 

ᖁᓕᕇᓂ ᐊᔾᔨᒌᖏᓐᓂᖏᓐᓂᒃ ᐊᑭᖏᓐᓂᒃ 

ᑮᓇᐅᔭᓂᒃ ᐃᓕᐊᖅᑲᖅᑕᐅᓯᒪᖃᑦᑕᖅᑐᓂᒃ 

ᑕᕝᕗᖓ? ᖃᑦᑎᓪᓗ ᐃᑲᔪᖅᑕᐅᓯᒪᒻᒪᖔᑕ ᑕᕝᕘᓇ 

ᑕᐃᒪᓐᖓᓂ ᐄᐳᕈ 1, 2011? 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ ᐅᖃᖅᑎ. ᑖᓐᓇ 

ᐋᖅᑭᔅᓱᐃᑎᑦᑎᕙᒌᓚᐅᕋᒪ ᐃᖅᑲᓇᐃᔭᖅᑎᓐᓂᒃ 

ᑕᒪᒃᑯᓂᖓ ᑖᔅᓱᒧᖓ ᒪᓕᒐᓕᐅᖅᑎᒧᑦ 

ᑐᓂᔪᓐᓇᕐᒥᔭᒃᑲᑦᑕᐅᖅ. ᐊᒻᒪᓗ ᒫᓐᓇ ᑖᒃᑯᓄᖓ 

ᐊᑐᖅᑐᐃᑦ ᐅᖃᕈᓐᓇᕆᓪᓗᖓ ᐃᒡᓗᒧ ᒫᓂ 402 

ᐃᓚᒋᔭᐅᓯᒪᔪᐃᑦ ᑕᐃᒫᒃ ᑐᔅᓯᕋᖅᓯᒪᒻᒪᑕ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ. ᒥᔅ ᐃᐊᓪ, ᒪᒥᐊᓇᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕᕆᔭᐅᔪᖅ. ᐃᑉᐸᔅᓴᖅ ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓚᐅᕐᒪᑦ ᑕᐃᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᑲᔫᑎᑦ 

ᑮᓇᐅᔭᖁᑎᖏᑦ ᐃᓱᓕᓐᓂᐊᕐᒪᑕ ᑕᒪᓐᓇ ᑕᖅᑭᖅ 

ᓄᖑᑉᐸᑦ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐸ ᖃᓄᖅ ᐅᐸᓗᖓᐃᔭᐅᑎᓂᒃ 

ᐋᖅᑭᔅᓱᐃᓯᒪᓕᕐᒪᖔᑦ ᓄᓇᕗᒻᒥᐅᑦ 

ᓇᓪᓕᐅᒃᑯᒫᖅᑕᐅᓯᒪᔪᑦ ᖃᓄᖅ 

ᓇᓪᓕᐅᒃᑯᒫᖅᑕᐅᓂᐊᕐᒪᖔᑦ ᐄᐳᕈ 1, 2014 

ᐊᓂᒍᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ. 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᒃᑯᐊ ᒫᓐᓇ ᐃᖅᑲᓇᐃᔮᕆᓇᓱᑦᑕᕗᑦ 

ᑖᓐᓇ ᐅᐃᒍᒍᒪᓪᓗᑎᒃᑯ ᐃᓱᓕᕝᕕᖓ 

ᑎᑭᓚᐅᖅᑎᓐᓇᒍ ᐊᒻᒪᓗ ᑕᐃᑯᓐᖓᕈᑦᑕ 

ᕿᒥᕐᕈᓇᓐᓂᐊᖅᑐᒍᑦ ᑐᒃᓯᖃᐅᑎᓂᒃ. 

ᐃᓱᒪᖅᓴᖅᓯᐅᕈᑎᒋᓂᐊᕋᑦᑎᒃᑯᑦ ᐊᓯᑦᑎᓐᓂ 

ᒐᕙᒪᖃᕐᕕᓐᓂ ᓇᓪᓕᐅᒃᑯᒫᖅᑕᐅᓯᒪᔾᔪᑎᑦ ᖃᑦ 

ᑖᓚᒧᑦ ᐋᖅᑭᑦᑕᐅᓯᒪᒻᒪᖔᖏᑦ 

ᑐᑭᓯᓇᖅᓯᑎᑦᑎᒋᐊᒃᑲᓂᕐᓗᒋᑦ ᐅᖃᐅᓯᖅᑕᖏᓪᓗ 

ᐋᖅᑭᓱᒃᑲᓐᓂᕐᓗᑎᒃᑯᑦ ᐃᓚᓕᐅᑎᓂᐊᕋᑦᑎᒃᑯᑦ 

ᖃᓪᓗᓈᖑᖏᑦᑐᓄᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᓇᓪᓕᐅᒃᑯᒫᑦ ᐊᒻᒪᓗ ᓄᓇᑦᓯᐊᕐᒥ ᐃᓄᓕᕆᔨᒃᑯᑎᒍᑦ 

ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ. ᑕᐃᒃᑯᐊ 

ᐃᓱᒪᖅᓴᖅᓯᐅᖃᓯᐅᑎᒋᓗᑎᒃᑯᑦ ᑕᒪᓐᓇ 

ᕿᒥᕐᕈᓇᑦᑕᐅᓕᖅᐸᑦ. ᖁᔭᓐᓇᒦᒃ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 063 - 4(1): ᐃᓕᓐᓂᐊᖅᑎᓂᑦ 

ᖁᕝᕙᓯᒋᐊᕆᑐᐃᓐᓇᖃᑦᑕᕐᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐱᕕᖃᖅᑎᑕᐅᑦᑎᐊᕋᒪ ᑖᔅᓱᒥᖓ 

ᐊᐱᖅᑯᑎᖃᕈᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᐃᑉᐸᔅᓴᖅ ᑖᓐᓇ 

ᐊᐱᖅᓱᖅᑕᐅᒋᐅᓚᐅᕐᒪᑦ.  

 

ᐅᖃᖅᑎ, ᐃᓕᓴᕐᕕᓐᓂ ᑕᐃᒃᑯᐊ 

ᖁᕝᕙᖅᑎᑕᐅᑐᐃᓐᓇᖃᑦᑕᖅᑐᑦ ᐊᕐᕌᒍᖏᑦ 

ᒪᓕᒃᖢᒋᑦ ᐃᓱᒫᓘᑎᒋᔭᐅᖏᓐᓇᕐᒪᑦ ᐊᒻᒪᓗ 

ᖁᕝᕙᕆᐊᖅᑎᑕᐅᖃᑦᑕᖅᖢᑎᑦ 

ᐃᓕᑦᑕᕆᐊᖃᖅᑕᒥᓂᒃ ᐃᓕᖏᒃᑲᓗᐊᖅᑎᓪᓗᒋᑦ. 

 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᐃᓱᒪᒋᔭᖃᕐᒪᖔᑦ 

ᐊᕐᕌᒍᖏᑦ ᒪᓕᑦᑕᐅᑐᐃᓐᓇᕐᓗᑎᒃ 

ᖁᕝᕙᕆᐊᖅᑎᑕᐅᖃᑦᑕᖅᑐᑦ ᒥᔅᓵᓄᑦ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴᖅ. 

 

ᐊᖓᔪᖅᑳᖅ ᐹᓪ ᖁᐊᓴᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᒻᒪ ᖁᔭᓐᓇᒦᒃ ᑖᔅᓱᒥᖓ 

ᐊᐱᖅᑯᑎᖃᕋᓵᕋᕕᑦ ᒪᓕᒐᓕᐅᖅᑎᐅᖃᑎᒃ. 

ᑕᐃᒪᐃᓛᒃ ᓯᕗᓪᓕᖅᐹᒥᖃᐃ ᐅᖃᕈᒪ, ᑖᒃᑯᐊ 

ᐃᓕᓐᓂᐊᖅᑐᐃᑦ ᑕᒪᕐᒥᒃ 

ᐃᓕᓐᓂᐊᑦᑎᐊᖁᕙᒃᑲᑦᑎᒍ ᓲᖃᐃᒻᒪ, 

ᐃᓕᓐᓂᐊᖅᑐᓕᕆᔨᐅᑎᓪᓗᑕ ᑕᒪᓐᓇ 

ᐊᔅᓱᕉᑎᒋᒐᑦᑎᒍᑦ. ᐊᒻᒪᓗ 

ᐃᓕᓐᓂᐊᕆᐊᑦᑎᐊᖃᑦᑕᕈᑎᒃ ᑕᒪᓐᓇ 

ᐊᔅᓱᕉᑎᒋᑦᑎᐊᕐᒥᒐᑦᑎᒍᑦ 

ᐃᓕᓐᓂᐊᕆᐊᑦᑎᐊᖃᑦᑕᕐᓂᖅ ᐊᒻᒪᓗ ᓲᖃᐃᒻᒪ 

ᐃᓕᓐᓂᐊᕆᐊᓗᐊᖃᑦᑕᖏᑦᑐᑦ ᐊᒥᓲᖃᑦᑕᕐᒥᒻᒪᑕ 

ᑕᒪᓐᓇ ᐃᓱᒫᓗᒋᖃᑦᑕᕐᒥᒐᑦᑎᒍᑦ ᑕᐃᒪᓐᓇᑦᑎᐊᖅ 

ᓄᓇᕗᒻᒥᐅᑕᐅᓪᓗᑕ ᑕᒪᑦᑕ.  

 

ᐊᒻᒪᓗ ᖃᐅᔨᓴᕈᑎᑦ ᑖᒃᑯᐊ ᑕᑯᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑐᐃᑦ ᑭᖑᕙᓗᐊᓕᕌᖓᑕ ᓲᕐᓗ  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕈᑎᒥᓂᒃ ᑕᒪᒃᑯᐊ ᐊᒥᓲᓂᖅᓴᐃᑦ 

ᓄᖅᑲᑐᐃᓐᓇᖅᐸᒻᒪᑕ. ᑕᐃᒪ ᑖᒃᑯᐊ 

ᖃᐅᔨᓴᖅᓯᒪᔭᕗᓪᓕ ᒪᓕᒃᖢᒋᑦ ᑕᐃᒪᓐᓇᐃᓕᖓᒻᒪᑕ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖃᐅᔨᒪᓂᐊᖅᐳᖅ 

ᑕᐃᒪ ᐅᖃᑦᑎᐊᖅᓯᒪᒐᑦᑕ ᑕᕝᕙᓂ 

ᐅᖃᖃᑦᑕᖅᓯᒪᓪᓗᑕᓗ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 

ᕿᒥᕐᕈᐊᒃᑲᓐᓂᓛᕋᑦᑎᒍ ᑕᐃᒪᓐᓇᐃᓕᖓᑎᓪᓗᒍ. 

 

ᑭᓯᐊᓂ ᑖᓐᓇ ᐅᖃᒃᑲᓐᓂᕈᒪᑐᐃᓐᓇᖅᑕᕋ, ᒪᑯᓂᖓ 

ᐱᓕᕆᕙᓪᓕᐊᓂᐊᕋᑦᑕ ᒪᑯᐊ ᐊᖏᔪᖅᑳᖑᔪᐃᑦ 

ᐃᓕᓐᓂᐊᕆᐊᖅᐸᑦᑐᓄᑦ 

ᓴᓇᖃᑎᖏᑦᑎᐊᒃᑲᓐᓂᕆᐊᖃᓪᓚᕆᑦᑕᕗᑦ 

ᕿᑐᕐᖓᒥᓂᒃ ᐃᓕᓐᓂᐊᕆᐊᑦᑎᐊᖁᖃᑦᑕᖁᓪᓗᒋᑦ 

ᐊᒻᒪᓗ ᑕᒪᒃᑯᐊᑦᑕᐅᖅ ᓲᖃᐃᒻᒪ 

ᐃᓕᓐᓂᐊᕆᐊᓕᓵᖅᑐᐃᑦ ᑕᒪᒃᑯᓂᖓ 

ᖃᐅᔨᒪᑎᑦᑎᐊᕆᐊᖃᕐᓂᐊᖅᑕᕗᑦ. ᐃᓕᓐᓂᐊᕐᓂᖅ 

ᑕᒪᓐᓇ ᐱᒻᒪᕆᐅᒻᒪᑦ, ᐃᓕᓐᓂᐊᕆᐊᖃᑦᑕᖏᑦᑐᐃᑦ 

ᐊᒥᓲᓂᖅᓴᐅᒑᖓᑕ ᑭᖑᕙᕆᐊᑐᐃᓐᓇᓕᖃᑦᑕᕐᒪᑕ 

ᑕᒪᒃᑯᐊ ᐃᓕᓐᓂᐊᕈᓯᖏᑦ ᒍᕋᐃᖑᓂᕋᖅᑕᐅᔪᐃᑦ.  

 

ᑖᓐᓇ ᑕᕝᕙ ᐃᓱᒫᓗᒋᑦᑎᐊᕐᒥᒐᑦᑎᒍ ᑕᕝᕘᓇ 

ᐃᓕᓐᓂᐊᕐᓂᐅᑉ ᒪᓕᒐᖓ, ᕿᒥᕐᕈᐊᕐᓂᐊᓕᕈᑦᑎᒍ 

ᑕᒪᓐᓇ ᓴᖅᑭᑦᑎᐊᕐᓂᐊᖅᑐᔅᓴᐅᔪᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᐊᓴ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᓇᓗᓇᕈᓐᓃᖅᑐᖅ ᑕᐃᒃᑯᐊ 

ᐃᓕᐊᓂᓐᖏᒃᑲᓗᐊᖅᑎᓪᓗᒋᑦ 

ᖁᕝᕙᕆᐊᖅᑕᐅᖃᑦᑕᖅᑐᑦ ᑕᒪᓐᓇ 

ᐊᑲᐅᓐᖏᓕᐅᕈᑎᓪᓛᓘᒻᒪᑦ. ᑖᓐᓇᓗ ᒥᓂᔅᑕ 

ᓇᓗᓇᐃᖅᓯᖅᑲᐅᒻᒪᑦ, ᒥᓂᔅᑕᖃᐃ 

ᓇᓗᓄᐃᔭᐃᔪᓐᓇᖅᐳᖅ ᖃᓄᐃᓕᐅᕐᒪᖔᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ, ᖃᓄᑎᒋ ᑕᒪᓐᓇ 

ᖁᕝᕙᕆᐊᖅᑎᑦᑎᖃᑦᑕᑐᐃᓐᓇᕐᓂᖅ 

ᐊᑐᖅᑕᐅᑎᒋᒻᒪᖔᖅ ᐊᒻᒪᓗ ᖃᓄᖅ 

ᐊᑦᑐᐃᓂᕐᓗᓐᓂᖃᖃᑦᑕᕐᒪᖔᑦ ᓄᓇᕗᒻᒥ 

ᐃᓕᓴᖅᑎᑯᓗᓐᓄᑦ? ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᒻᒪᓗ ᖁᔭᓐᓇᒦᕆᕙᕋ ᑖᔅᓱᒥᖓ  

ᐅᖃᐅᓯᖃᖅᑎᓪᓗᒍ ᒪᓕᒐᓕᐅᖅᑎᐅᖃᑎᒐ. ᑕᐃᒪ 

ᑕᒪᓐᓇ ᐅᖃᐅᓯᕆᔭᐃᑦ ᓇᓂᓕᒫᖅ ᑲᓇᑕᒥ ᑕᒪᓐᓇ 

ᐊᑐᖅᑕᐅᕙᒻᒪᑦ ᑕᒫᓂ ᓄᓇᕗᑐᐃᓐᓇᐅᓐᖏᑦᑐᒥ 

ᐱᔾᔪᑎᒋᓪᓗᒍ ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐱᐊᓂᒃᓯᑦᑎᐊᕆᐊᖃᕐᒪᑕ ᑕᒪᑐᒥᖓ 

ᐃᓕᓐᓂᐊᖅᑕᒥᓂᒃ. 

 

ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᒫᓐᓇ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᒫᓐᓇ ᐋᖅᑭᒃᓱᐃᓇᓱᑦᑐᒍᑦ 

ᖃᓄᖅ ᑕᒪᓐᓇ ᑲᔪᓯᑦᑎᐊᒃᑲᓐᓂᕈᓐᓇᕐᒪᖔᖅ 

ᐃᓕᓐᓂᐊᕐᓂᖏᑦ ᐱᔾᔪᑎᒋᓪᓗᒋᑦ. ᒫᓐᓇ 

ᐋᖅᑭᔅᓱᐃᕙᓪᓕᐊᓕᖅᑐᒍᑦ ᑕᒪᒃᑯᓂᖓ 

ᐃᓕᓐᓂᐊᕐᕕᐅᑉ ᐃᓗᐊᓂ ᖃᓄᖅ 

ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᖅ, ᑖᓐᓇ 

ᐅᖃᓵᖅᑕᕋᓗᐊᕋ ᑕᐃᒪᓐᓇ 

ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᑦ ᑕᒪᑐᒥᖓ ᒫᓐᓇ 

ᕿᒥᕐᕈᐊᖅᑐᒍᑦ. ᐅᖃᖅᑎᑦᑎᔨ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᖁᐊᓴ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑕᐃᒫᑐᐃᓐᓇᖅ ᐱᐅᓐᖏᑦᑐᒥᒃ ᐊᑐᖅᐸᒃᑲᑦᑕ, 

ᐊᑐᐃᓐᓇᓕᖅᑐᒍ ᑖᓐᓇ ᐊᑐᐃᓐᓇᕈᒥᓇᖃᑦᑕᕐᒪᑦ 

ᐊᒻᒪᓗ ᐱᔭᕐᓂᖏᑦᑑᔪᓐᓇᖅᑐᓂ, 

ᐱᔭᕆᐊᑐᔪᓐᓇᖅᑐᓂᓗ ᐱᐅᓂᖅᓴᒧᑦ 

ᓴᖑᓇᓱᑦᑎᓪᓗᑕ. ᒥᓂᔅᑕᕆᔭᐅᔪᖅ 

ᓇᓗᓇᐃᔭᐃᔪᓐᓇᖅᐸ ᒫᓐᓇ 

ᖃᓄᐃᓕᐅᖅᐸᓪᓕᐊᓕᕐᒪᖔᑦ ᑕᒪᓐᓇ 

ᖁᕝᕙᕆᐊᖅᑎᑦᑎᖃᑦᑕᑐᐃᓐᓇᕐᓂᖅ ᓄᖅᑲᕐᓂᐊᕐᒪᑦ, 

ᐊᑐᖅᑕᐅᔪᓐᓃᕐᓂᐊᕐᒪᓪᓗ ᓄᓇᕗᒻᒥ 

ᐃᓕᓐᓂᐊᕐᕕᓐᓂ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᒫᓐᓇ ᑕᐃᒪ ᑖᒃᑯᐊ ᐊᖏᔪᖅᑳᖑᔪᐃᑦ 

ᐃᓕᓐᓂᐊᕆᐊᖅᐸᑦᑐᓄᑦ, ᐃᓚᖏᓪᓗ, 

ᐃᓕᓐᓂᐊᕐᕕᓪᓗ, ᓄᓇᓕᓪᓗ, ᑖᒃᑯᐊᓗ ᒐᕙᒪᐅᔪᐃᑦ 

ᓲᖃᐃᒻᒪ ᑕᒪᑐᒥᖓ 

ᐃᓕᓐᓂᐊᕆᐊᖃᑦᑕᕆᐊᖃᕐᓂᖏᓐᓂᒃ 

ᐃᓕᓐᓂᐊᖅᑎᖁᑎᕗᑦ ᑖᒃᑯᐊ ᐱᓕᕆᖃᑎᒋᔭᕗᑦ 

ᒫᓐᓇᐅᔪᖅ. ᐊᖏᔪᖅᑳᖑᔪᐃᑦ, ᐃᓚᒌᓪᓗ, 

ᐃᓕᓐᓂᐊᕐᕕᓪᓗ, ᐃᓕᓐᓂᐊᖅᑐᓕᕆᔨᑦ 

ᑲᑎᒪᔨᖏᓪᓗ ᑖᒃᑯᐊ ᑕᒡᕙ ᓴᓇᖃᑎᒋᔭᕗᑦ ᒫᓐᓇ. 

ᑕᒪᑐᒥᖓ ᐱᔾᔪᑎᒋᓪᓗᒍ ᖃᓄᖅ 

ᐃᓕᓐᓂᐊᕆᐊᑦᑎᐊᒃᑲᓐᓂᕈᓐᓇᖅᐸᑦ. 

ᐃᓕᓐᓂᐊᕆᐊᖃᑦᑕᖅᓯᒪᖏᑦᑐᐃᑦ ᒫᓐᓇᒧᑦ ᑎᑭᒃᖢᒍ 

ᐅᑭᐅᓂᒃ ᑕᐅᑐᓐᖑᐊᖢᒍ, ᓲᕐᓗ ᐅᑭᐅᓂᒃ 

ᐱᖓᓱᓂᒃ, ᐱᖓᓱᑦ ᐅᓪᓗᖅᓯᐅᑎᓂᒃ 

ᐃᓕᓐᓂᐊᕆᐊᓐᖏᑦᑐᑎᑐᑦ ᑕᐃᒪᓐᓇᐃᖃᑦᑕᕐᒪᑕ 

ᐃᓕᓐᓂᐊᕆᐊᓐᖏᓗᐊᓕᕌᖓᑕ, ᑕᖅᑭᑦ ᐱᖓᓱᑦ. 

ᑭᓯᐊᓂ, ᑕᐃᒪ ᐅᖃᖅᑲᐅᑎᓪᓗᖓ ᑖᒃᑯᐊ 

ᐊᖏᔪᖅᑳᖑᔪᐃᑦ , ᐃᓚᒌᓪᓗ ᐊᒻᒪᓗ 

ᐃᓕᓐᓂᐊᕐᕕᖕᒦᑦᑐᑦ ᐃᓕᓐᓂᐊᓐᓂᕐᒧᓪᓗ 

ᑲᑎᒪᔨᐅᔪᐃᑦ ᑖᒃᑯᐊ ᓴᓇᖃᑎᒋᔭᕗᑦ ᒫᓐᓇ ᑕᒪᓐᓇ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 064 - 4(1): ᑎᒍᔭᐅᖅᑲᕖᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᐃᑯᐃᓐᓇ ᐃᑲᓂ ᐃᓄᐃᑦ ᑐᓵᔨᖃᕐᕕᖓᓐᓃᑦᑐᖅ 

ᑕᐃᓐᓇ ᓇᓪᓕᐅᑎᔪᐊᓐᓅᖅᑲᐅᔪᖅ. 

 

ᖁᔭᓐᓇᒦᒃ ᐅᖃᖅᑎ, ᒪᓕᒐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᖃᕋᒪ ᐅᓪᓗᒥ. 

 

ᐱᓇᓱᐊᕈᓯᐅᓚᐅᖅᑐᒥ ᐊᐱᖅᑯᑎᖃᓚᐅᕋᒪ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑎᑖᕋᓲᑎᖏᑕ ᒥᒃᓵᓄᑦ. ᐅᓪᓗᒥ 

ᐊᓄᓪᓚᒃᓰᕕᓕᕆᔪᒪᔪᖓ, ᖃᓄᐃᓕᖓᓕᕐᒪᖔᖅ 

ᐃᖅᑲᓇᐃᔭᖅᑎᑦᑎᓂᖅ ᑖᒃᑯᓇᓂ. 

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ ᐅᓪᓗᒥ 

ᖃᔅᓯᐅᓕᕐᒪᖔᑕ ᐃᖅᑲᓇᐃᔭᖅᑏᑦ, ᐃᓄᐃᑦ 

ᐃᖅᑲᓇᐃᔭᖅᑎᑕᐅᔪᑦ ᐱᖃᓯᐅᑎᓗᒋ ᑕᒫᓂ 

ᐃᑲᔪᖅᑕᐅᕕᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑐ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐄ, ᑖᓐᓇᐃᓛᒃ ᓇᒻᒪ ᖃᐅᑕᒫᑦ 

ᐊᓯᓂᑉᐸᒻᒪᑦ, ᖃᐅᑕᒫᐸᓗᑦᓯᐊᖅ ᐊᓯᓂᑉᐸᒻᒪ. ᒫᓐᓇ  

ᐊᑐᐃᓐᓇᖃᑦᓴᐅᑎᒋᖏᑦᑐᖓ ᖃᑦᓯᐅᓕᕋᓗᐊᕐᒪᖔᑕ 

ᐃᓄᐃᑦ ᐃᖅᑲᓇᐃᔭᖅᑐᑦ, ᑭᓯᐊᓂ 

ᐅᑎᕐᕕᒋᑦᓯᐊᕈᓐᓇᖅᑕᕋ ᓈᒻᒪᓈᖅᓯᒪᑦᑎᐊᖅᑐᓂᒃ 

ᑖᒃᑯᐊ ᖃᑦᓯᐅᓕᕐᒪᖔᑕ ᐃᖅᑲᓇᐃᔭᖅᑎᑦ ᐃᓄᑦ 

ᑕᒡᕙᓂ ᐃᑲᔪᖅᑕᐅᕕᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᓪᓗᒥ 

ᐃᓄᐃᑦ ᐃᖅᑲᓇᐃᔭᖅᑐᑦ ᐃᖅᑲᖅᑐᐃᔪᓕᕆᔨᒃᑯᓐᓂ 

ᑕᑯᑎᒃᓯᓯᒪᔪᑦ ᐃᓚᖓᑦ ᐸᕐᓇᐅᑎᖏᓐᓂ 

ᐅᖃᓕᒫᖅᖢᒍ: ᐊᔭᐅᖅᑐᐃᓂᖃᕐᓗᓂ 

ᓇᕝᕚᑦᓴᐃᓐᓇᓂᕐᓗ ᐃᖅᑲᓇᐃᔭᖅᑎᑦᓴᓂᒃ 

ᐃᖅᑲᓇᐃᔮᓄᑦ ᐃᑲᔪᖅᑕᐅᕕᐅᔪᓂ ᒪᓂᒪᑎᑦᓯᓂᒃᑯᑦ 

ᑭᒃᑯᓕᒫᓄᑦ ᐃᖅᑲᓇᐃᔮᒃᓴᐅᔪᓄᑦ. ᒥᓂᔅᑕᐅᔪᖅ 

ᐅᖃᕈᓐᓇᖅᐸ ᖃᓄᑎᒋ ᑕᒪᓐᓇ 

ᑲᔪᓯᑦᑎᐊᖅᑎᒋᓯᒪᒻᒪᖔᑦ ᐃᖅᑲᓇᐃᔭᖅᑎᑖᕋᓱᒃᖢᑎᒃ 

ᐃᖃᓗᖕᓂ ᓄᓇᑖᖃᑕᐅᓯᒪᔪᓂᒃ ᐃᖅᑲᓇᐃᔮᖑᔪᓄᑦ 

ᕿᑭᖅᑖᓘᑉ ᐃᑲᔪᖅᑕᐅᕕᐊᓂ ᐊᓯᖏᓐᓂᓪᓗ 

ᐃᑲᔪᖅᑕᐅᕕᐅᔪᓂ ᓄᓇᓕᐸᐅᔭᕐᒥ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑐ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐃᓛᒃ, ᑖᓐᓇ ᐃᓄᓐᓂᒃ ᐃᖅᑲᓇᐃᔭᖅᑎᖃᕋᓱᓐᓂᖅ 

ᑖᓐᓇ ᐊᒃᓱᕉᑎᒌᓐᓇᓯᐊᖅᑕᕗᑦ. ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑲᑎᖃᑎᒋᓕᕋᐃᒐᒃᑭᑦ 

ᖃᓄᐃᓕᕋᓗᐊᕐᒪᖔᑦ ᐊᐱᖅᓱᐃᓐᓇᖅᐸᑦᑐᖓ 

ᖃᓄᐃᓕᐅᖅᐸᓐᓂᐊᕐᒪᖔᑕᓘᓐᓃᑦ. ᑕᐃᒪ, ᐅᓪᓗᒥᒧᑦ, 

ᑖᒃᑯᐊ ᐊᑐᑦᑎᐊᕋᓱᑉᐸᑦᑐᑦ 

ᐃᓕᓐᓂᐊᖅᑎᑦᓯᒃᑲᓐᓂᕋᓱᑉᐸᑦᑐᑎᒃ. ᐱᓗᐊᖅᑐᒥᓪᓗ 

ᑕᐃᒪ ᒪᑐᐃᖅᓯᕙᓪᓕᐊᓂᐊᓕᕐᒥᒻᒪᑕ 

ᐊᕐᕌᒍᒋᓛᖅᑕᑎᓐᓂ ᐋᖅᑭᒃᓱᐃᕙᓪᓕᐊᔪᑦ ᐸᕐᓇᐅᑎᓂᒃ 

ᖃᓄᖅ ᐃᓄᓐᓂᒃ ᐃᓕᓐᓂᐊᖅᑎᑦᓯᑲᓐᓂᕋᓱᒍᒪᓪᓗᑎᒃ 

ᐃᖅᑲᓇᐃᔭᕐᓂᐊᕐᖓᑕ ᑕᒡᕙᓂ ᓄᑖᒥ 

ᐊᒻᒪᑎᖅᐸᓪᓕᐊᓂᐊᖅᑐᒥᒃ ᑕᒫᓂ ᐃᖃᓗᖕᓂ. 

 

ᑖᓐᓇ, ᐅᓪᓗᒥ, ᐊᑐᖅᑕᕗᑦ ᐋᖅᑭᒋᐊᕆᐊᓕᒃ ᓱᓕ 

ᐃᓄᓐᓂᒃ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕋᑦᑕ ᑕᕝᕙᓂ 

ᐃᑲᔪᖅᑕᐅᕕᖕᒥ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

ᕼᐃᒃᔅ: ᖁᔭᓐᓇᒦᒃ ᐅᖃᖅᑎ. ᒥᓂᔅᓱ 

ᐅᖃᐅᓯᖃᓵᕐᒪᑦ ᓄᑖᒥ ᓴᖅᑭᑕᐅᓚᐅᖅᑐᓂᒃ  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

295 

ᐅᓂᒃᑳᓂᒃ ᐃᓄᒋᐊᓗᐊᖅᐸᑦᑐᑦ ᐱᓪᓗᒋᑦ 

ᐃᓂᓪᓚᖓᓂᕆᒐᔭᖅᑕᖓᓂ ᓄᑖᑉ ᐃᑲᔪᖅᑕᐅᕕᐅᑉ 

ᓴᓇᔭᐅᕙᓪᓕᐊᔫᑉ. ᒥᓂᔅᑐ ᐅᖃᕈᓐᓇᖅᐸ 

ᖃᓄᐃᓕᖓᒐᔭᕐᓂᖏᓐᓂᒃ 

ᐃᖅᑲᓇᐃᔭᖅᑎᑖᖑᒋᐊᖃᕋᔭᖅᑐᐃᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑐ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒫᓂᖃᐃ ᐊᕙᑎᐅᓗᐊᕌᕐᔪᒃᑐᓂᒃ 

ᑖᒃᑯᐊ ᐃᖅᑲᓇᐃᔭᖅᑎᖃᕐᓂᐊᖅᑐᑦ ᑖᓐᓇ 

ᓄᑖᖑᓛᖅᑐᖅ ᒪᑐᐃᖅᐸᓪᓕᐊᓕᖅᑎᓪᓗᒍ. ᐊᒻᒪᓗ 

ᐃᖅᑲᓇᐃᔭᖅᑎᑯᓗᒃᑲ ᐅᖃᐅᔾᔨᒋᐊᖏᓐᓇᖅᓯᒪᔭᒃᑲ 

ᐃᒫᒃ ᐊᓐᖑᑎᓯᒪᑦᑎᐊᖅᑐᒥᒃ ᑕᑯᔪᒪᓛᕋᒪ ᐃᓄᓐᓂᒃ 

ᐊᔪᖏᑦᑐᓂᒃ ᐃᖅᑲᓇᐃᔭᖅᑎᖃᖁᓛᖅᑐᒋᑦ, ᑖᓐᓇ 

ᑐᕌᕈᑏᒌᓐᓇᓂᐊᖅᑕᕗᑦ ᓄᑖᒥᒃ ᐱᓗᐊᖅᑐᒥ 

ᒪᑐᐃᖅᓯᕙᓪᓕᐊᓂᐊᖅᑎᓪᓗᑕ ᑕᒫᓐᓂ. ᑖᓐᓇ 

ᐊᐱᖅᑯᑎᖓ ᓱᓕᔪᕆᑦᓯᐊᖅᑕᕋ ᐊᒻᒪᓗ 

ᐃᑲᔪᖃᑦᑎᒌᓐᓇᓂᐊᖅᑲᕋ ᑖᑦᓱᒥᖓ 

ᐊᑑᑎᒃᑲᓐᓂᕋᓱᒃᑎᓪᓗᑕ. ᖁᔭᓐᓇᒦᒃ ᐅᖃᖅᑎᒃᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ (ᑐᓵᔨᑎᒍᑦ) ᑕᓯᐅᔭᕐᔪᐊᕐᒧᑦ ᒥᔅᑕ 

ᕋᒻᐴᑦ.  

 

ᐊᐱᖅᑯᑦ 065 - 4(1): ᓂᐅᕕᖅᐸᒃᑐᓂᑦ 

ᓴᐳᒻᒥᔾᔪᑎᑦ ᓄᑖᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓂᑦ. 

 

ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ ᐊᖅᑭᒋᐊᖅᑕᐅᓯᒪᖕᒪᑕ 

ᓄᓇᕘᒥ ᓂᐅᕕᖅᑏᑦ ᓴᐳᒻᒥᔭᐅᓯᒪᓂᖏᓐᓂᒃ 

ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᖅᓯᒪᖕᒪᑦ. 

ᒪᓕᒐᓕᐅᖅᑎᐅᓚᐅᖅᑐᓄᑦ ᒪᓕᒐᖏᑦ 

ᓱᑲᑎᒋᐊᖅᑕᐅᖁᓪᓗᒋᑦ ᐊᑭᓕᒃᓴᐃᔭᕐᔫᒥᖁᓪᓗᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᐹ ᖃᓄᐃᑦᑐᒥᑦ 

ᓂᐅᕕᖅᐸᒃᑐᑦ ᐱᓕᕆᔾᔪᑕᐅᓗᑎᒃ ᓴᐳᒻᒥᑎᑕᐅᓗᑎᒃ  

ᐱᓕᕆᐊᕆᔭᐅᓇᓱᒃᐸᑦ ᑕᕝᕙᓂ ᐱᓕᕆᕕᖓᓄᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᓄᓇᓕᖕᓂᑦ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᓐᓂᑦ ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐊᒻᒪ ᖁᔭᓐᓇᒦᒃ. 

ᑕᐃᓐᓇ ᐊᐱᖅᑯᑕᐅᔪᖅ (ᑐᓵᔨᑎᒍᑦ) ᑕᐃᓐᓇ 

ᐱᖁᔭᕐᔪᐊᖅ ᓂᐅᕕᖅᐸᒃᑐᑦ ᓴᐳᒻᒥᔭᐅᓂᖏᓐᓄᑦ 

ᓄᑖᓐᖑᕆᐊᖅᑕᐅᔭᕆᐊᖃᕐᒪᑦ 

ᓇᐅᒃᑯᕈᓘᔭᒻᒪᕆᐊᓗᐃᑦ. ᑖᒃᑯᐊ ᐱᖁᔭᖅ ᑕᐃᓐᓇ 

ᓄᓇᑦᓯᐊᕐᒥᑦ ᐱᓚᐅᖅᓯᒪᒐᑦᑎᒍᑦ ᐅᕗᑎᑎᓪᓗᑕ 

1999-ᖑᑎᓪᓗᒍ. ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᖅᑭᒋᐊᖅᑕᐅᔭᕆᐊᓖᑦ ᐅᓄᑲᓪᓚᒃᑐᑦ ᑕᐃᒪᓐᓇ 

ᐱᔾᔪᑎᒋᓪᓗᒍ ᐊᖅᑭᒋᐊᖅᑕᐅᖃᑦᑕᕐᓂᐊᖅᑐᖅ 

ᑕᐃᓐᓇ ᐱᖁᔭᕐᔪᐊᖅ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 2008-

ᖑᑎᓪᓗᒍ ᒪᓕᒐᕐᓂᑦ ᑲᒥᓴᓇᒃᑯᑦ ᐋᓐᓂᐅᕆᐅᒥ 

ᓴᖅᑭᑎᑦᑎᓚᐅᕐᒪᑕ ᖃᐅᔨᓴᐃᒍᑎᒥᓂᒃ ᓯᒃᑮᔭᕐᓂᕐᒧᑦ 

ᐊᑭᓕᐅᑏᑦ ᒥᒃᓵᓄᑦ. ᐅᓂᒃᑳᖅ ᐃᒪᐃᓕᖓᓚᐅᖅᐳᖅ, 

“ᐅᑭᐅᖅᑕᖅᑐᒥᐅ ᓯᒃᑮᓯᕐᕕᓐᓂ 

ᐊᑐᓛᖑᓂᐅᓴᓂᖅᐹᖑᕗᑦ ᑲᓇᑕᒥ.” ᒥᓂᔅᑕ 

ᖃᐅᔾᔨᒪᖕᒪᑦ ᓄᓇᓕᖕᓂ ᒥᑭᑦᑐᓂᑦ 

ᑮᓇᐅᔭᒃᑯᕕᖃᖏᒻᒪᑦ ᓯᒃᑮᕕᓐᓂᑦ 

ᓂᐅᕕᕐᕕᓐᓂᓘᓐᓃᑦ ᑭᓯᐊᓂᐅᕙᒃᑐᑎᑦ. ᒥᓂᔅᑕ 

ᖃᐅᔨᒪᒻᒥᔪᖅ ᑕᐃᒪᓐᓇᒃ ᓯᒃᑮᓇᓱᒍᑏᑦ 

ᐊᑭᑐᔪᒻᒪᕆᐅᓲᖑᒻᒪᑕ. 

 

ᐅᖃᖅᑎ, ᒫᓂᑑᐸᒥ ᓂᐅᕕᖅᐸᒃᑐᓄᑦ 

ᓴᐳᒻᒥᑦᑎᓂᕐᒧᑦ ᒪᓕᒐᖓᑦ ᐊᐅᓚᑦᑎᖃᓯᐅᑎᑕᖃᕐᒪᑦ 

ᓯᒃᑮᓂᕐᒧᑦ ᐊᑭᓕᐅᑎᓂᑦ. ᒥᓂᔅᑕ ᐊᖏᕈᓐᓇᖅᐹ 

ᐋᖅᑭᕆᐊᖅᓯᓂᕐᒥᑦ ᓄᓇᕘᒥ ᓂᐅᕕᖅᐸᒃᑐᑦ 

ᓴᐳᒻᒥᔭᐅᓂᖏᓐᓄᑦ ᒪᓕᒐᖓᓐᓂ? ᖁᔭᓐᓇᒦᒃ 

ᐅᖃᖅᑎ. 



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᖕᓂᑦ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓂᑦ ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᑕᐃᒃᑯᐊ ᑭᖑᓪᓕᖅ 

ᐋᖅᑭᒋᐊᕈᑎᒋᔭᐅᓂᐊᕐᒥᔪᖅ ᑕᐅᒃᑯᓄᖓ 

ᐱᖁᔭᕐᔪᐊᕐᒧᑦ ᑕᐃᑦᓱᒧᖓ ᓂᐅᕕᖅᐸᒃᑐᑦ 

ᓴᐳᒻᒥᔭᐅᓂᖏᓐᓄᑦ ᑕᐃᒃᑯᐊ ᒪᓕᒐᕋᓛᖃᕐᓗᑎᒃ 

ᐊᓯᖏᓐᓂᒃ ᓄᓇᖅᑲᑎᒋᓐᖏᑦᑕᑦᑎᓐᓂᒃ 

ᒐᕙᒪᐅᖕᒥᔪᓂᒃ ᓄᓇᕗᒻᒥᐅᑦ. ᑕᐃᒪᓐᓇᑦᑕᐅᖅ 

ᐊᔾᔨᑦᑎᐊᖓᓂᒃ ᐱᖁᔭᖃᕐᓂᐊᕐᒪᑕ 

ᐱᖁᔭᕐᔪᐊᖅᑎᒍᑦ ᓴᐳᒻᒥᔭᐅᓗᑎᒃ ᓱᕐᓗ 

ᑮᓇᐅᔭᒃᓴᖅᑖᖏᑦ ᓯᒃᑭᖅ 

ᑮᓇᐅᔭᓐᖑᖅᑎᑕᐅᓇᓱᒃᑎᓪᓗᒍ 

ᐊᑭᓖᑎᑕᐅᖃᖅᑕᕐᓂᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑉ ᓂᒋᐊᓄᑦ ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 066 - 4(1): ᐃᓄᓕᒫᖅᓴᐅᑎᓂᑦ 

ᐃᒡᓗᓂᑦ ᐊᑐᖅᑐᐊᖅᑏᑦ ᐊᑮᑦᑐᖏᑦ 

(ᓴᕕᑲᑖᖅ) 

ᓴᕕᑲᑖᖅ: ᒪᕐᓇ ᐅᖃᖅᑎ. ᐅᓪᓗᒥ ᐃᒡᓗᓕᕆᔨᒃᑯᑦ 

ᒥᓂᔅᑕᖓ ᐊᐱᕆᒍᐊᖅᑕᕋ. 

 

(ᑐᓵᔨᑎᒍᑦ) ᑖᒃᑯᐊ ᒥᓂᔅᑕ ᐃᓕᓴᖅᓯᓂᐊᕐᒪᑦ 

ᑲᔪᓰᓐᓇᕐᒪᑕ ᐃᓱᒫᓘᑎᒋᔭᐅᔪᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᐊᑭᓕᒃᓴᕆᔭᐅᔪᓂᒃ 

ᐊᑭᓖᑎᔅᓯᔪᓐᓇᐃᓪᓕᐅᖅᑲᖃᑦᑕᕐᒪᑕ 

ᐃᓲᒫᓘᑎᒋᔭᐅᖕᒪᑕ. ᑕᐃᒃᑯᐊ ᓄᓇᓕᖕᓂ 

ᐃᒡᓗᓕᕆᔩᑦ ᐱᓕᕆᐊᖃᖁᓪᓗᒋᑦ 

ᑎᓕᔭᐅᓯᒪᔾᔪᑎᖏᓐᓂ ᑕᐃᒪᓐᓇ 

ᑮᓇᐅᔭᓕᐅᖃᑦᑕᑦᑎᐊᕆᐊᖃᕐᒪᑕ 

ᐱᓕᕆᔾᔪᑎᖃᕐᓗᑎᒡᓗ. ᑕᐃᒃᑯᐊ ᐃᒡᓗᒧᑦ 

ᐊᑭᓕᒃᓴᕆᔭᐅᔪᐃᑦ ᐊᑭᓕᖅᑕᐅᖏᑦᑕᕌᖓᑕ 

ᑕᐃᒪᐃᖏᑦᑑᖃᑦᑕᕐᒪᑕ.  

 

ᒪᓕᒃᖢᒋᑦ ᑐᓴᕋᔅᓴᐃᑦ ᑕᐃᒃᑯᐊ ᓴᖅᑭᑕᐅᓯᒪᔪᑦ 

ᒪᓕᒐᓕᐅᕐᕕᖕᒥ ᐃᒡᓗᓄᑦ ᐊᑭᓕᑦᓴᕆᔭᐅᔪᑦ ᐊᒻᒪ 

ᓱᕋᒃᓯᒪᔪᓄᑦ ᐊᑭᓕᒃᓴᕆᔭᐅᔪᑦ ᐃᒡᓗᓕᕆᔨᒃᑯᓐᓄᑦ 

ᑲᑎᑕᐃᓐᓇᕆᓪᓗᒋᑦ $13 ᒥᓕᐊᖑᖕᒪᑦᑕ ᒪᑦᓯ 31,  

2008 ᑎᑭᖦᖢᒍ. ᖃᔅᓯᐅᓕᕐᒪᖔᑕ ᐅᓪᓗᒥ 

ᐊᑭᓕᒃᓴᕆᔭᐅᔪᑦ ᐅᓪᓗᒥ ᐅᖃᕈᓐᓇᖅᐹ ᒥᓂᔅᑕ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᖅ ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ’ᓗᐊᕕᒃ 

ᐅᖃᖅᑎᑦᓯᔩ. ᐊᒻᒪᓗ ᒪ’ᓈᖅᖢᒍ 

ᒪᓕᒐᓕᐅᖅᑎᐅᖃᑎᒐ ᐊᕐᕕᐊᒧᑦ. ᑕᒪᓐᓇ ᐃᒡᓗᓄᑦ 

ᐊᑮᑦᑐᖃᕐᓂᖅ ᐊᑭᓕᖅᑐᐃᑎᑦᑎᓂᖅ 

ᐊᑮᑦᑐᕆᔭᐅᓂᖅ ᑖᓐᓇ ᓄᓇᕗᑦ ᐃᓗᐊᓂ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᖏᔫᑉᒪᑦ 

ᐱᑦᓴᕆᐊᓐᖏᑦᑑᑉᓗᓂᓗ. ᐊᑮᑦᑐᑦ ᐱᔾᔪᑎᒋᑉᓗᒋᑦ 

ᐊᑭᓕᖅᑐᖅᑕᐅᓯᒪᓐᖏᑦᑐᑦ ᑖᕙᓂ ᒥᓕᐊᖏᓐᓃ’ᒪᑦ 

ᐊᑭᓕᖅᑕᐅᓯᒪᓐᖏᑦᑐᖅ ᐅᑭᐅᓂᑦ ᖄᖏᖅᑐᓂᑦ 

ᐊᑭᓕᒐᑦᓴᐅᓯᒪᔪᖅ. ᑭᓯᐊᓂ ᖃᓄᖅᑑᕈᑎᑦᓴᓂᑦ 

ᑖᒃᑯᐊ ᐃᒡᓗᓕᕆᔨᕋᓛᒃᑯᑦ ᓄᓇᓕᖕᓂ 

ᐃᑲᔪᖅᑎᒋᑉᓗᒋᑦ ᐱᓕᕆᖃᑎᒋᑉᓗᒋᑦ ᑕᒪᓐᓇ 

ᖃᓄᖅᑑᕈᑏᒌᓐᓇᕐᓂᓗᐃᓐᓇᕐᓂᐊᕋᑉᑎᒍᑦ. 

 

ᑕᐃᓐᓇ ᐊᐱᖅᑯᑎᒋᔭᖓᑕ ᐃᓚᖓ ᒫᓐᓇ 

ᐃᒪ’ᓇᐃᑦᑑᒻᒪᑦ ᐊᓪᕌᒍᒥᑦ 2012-13 ᐃᓗᐊᓂ 

ᐊᑮᑦᑐᕆᔭᐅᓚᐅᖅᑐᓂᑦ 80 ᐳᓴᓐᖑᓪᓗᐊᖅᑐᒥᒃ 

ᑕᐃᑲᓐᖓᑦ ᐊᕐᕌᒍᖑᓚᐅᖅᑐᑦ 2012-13 ᐃᓗᐊᓂ 

ᑲᑎᖅᓯᔪᐃᑉᓗᐊᓚᐅᕋᑉᑕ. ᑭᓯᐊᓂ ᑖᕙᓂ 

ᓯᕗᓂᒃᑲᓐᓂᐊᓂ ᐊᑮᑦᑐᖅ ᐱᕈᕐᓂᑰᓚᐅᖅᑐᖅ 

ᑕᐃᑯᖓᑦᑕᐃᓐᓇᖅ ᐊᓪᕌᓂᒧᑦ 2013 ᑎᑭᓪᓗᒍ $22 

ᒥᓕᐊᓐ ᐃᓗᐊᓂ ᑕᒫᐸᓗᐃ’ᒪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᕗᑦ 

ᐱᓕᕆᕙᓪᓕᐊᓯᒪᖕᒪᑕ ᐃᓕᖅᑯᓯᓪᓚᑦᑖᓕᐅᕋᔭᕐᒪᑕ 

ᐊᑭᓖᑎᑦᑎᖃᑦᑕᕐᓂᐊᕐᓂᕐᒧᑦ ᐊᑮᑦᑐᕆᔭᐅᔪᓂᑦ 

ᓄᓇᓕᖕᓂ ᐃᒡᓗᓕᕆᔨᒃᑯᓕᒫᓂ. ᒥᓂᔅᑕ 

ᐅᖃᕈᓐᓇᖅᐹ ᑕᒪᓐᓇ ᐃᓕᖅᑯᓯᐅᓕᖅᑐᖅ ᓄᑖᖅ 

ᐃᑲᔫᑎᖃᖅᓯᒪᖕᒪᖔᖅ ᐃᒡᓗᓕᕆᔩᑦ 

ᐊᑭᓖᑎᑕᐅᑦᑎᐊᕐᓂᕐᒧᑦ? ᖁᔭᓐᓇᒦᒃ ᐅᖃᖅᑎ. 



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑕ ᖁᒃᓱᖅ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ ᐊᒻᒪᓗ ᒪ’ᓈᖅᖢᒍᐃᓛᒃ 

ᐊᐱᖅᑯᑎᒋᔮᓂᒃ. ᑖᒃᑯᐊ ᐃᒡᓗᓕᕆᔨᕋᓛᓂᓛᒃ 

ᐅᐊᑦᑎᐊᖅ ᐅᖃᓚᐅᕋᒪ ᐱᓕᕆᖃᑎᒌᓐᓇᕐᓗᒋᑦ 

ᐅᕙᒍᑦ ᐃᒡᓗᓕᕆᔨᕐᔪᐊᒃᑯᑎᒍᑦ ᑕᐃᒪᓐᓇᒃ ᐊᑮᑦᑐᖅ 

ᐱᔾᔪᑎᒋᓗᒍ ᖃᓄᖅᑑᕈᑎᒃᓴᒥᒃ ᐊᑮᑦᑐᖅ ᑕᒪᓐᓇ 

ᖃᓄᖅ ᐊᑭᓕᖅᓱᐃᓂᖏᓛᒃ ᐃᒡᓗᓄᑦ 

ᐊᑐᖅᑐᐊᖅᑕᐅᔪᓄᑦ ᖃᓄᖅ ᐊᑭᓕᖅᑑᑎᒋᔭᐅᓂᖓ 

ᑲᒪᑦᑎᐊᕋᔭᕐᒪᖔᑦ. 

 

ᑕᐃᒪ ᐊᐱᖅᑯᑎᒋᔮ ᐅᖃᐅᓯᕆᔫᓪᓗᐊᖅᐸᕋ ᑖᒃᑯᐊ 

ᐃᒡᓗᓕᕆᔨᕋᓛᒃᑯᑦ ᓄᓇᕗᑦ ᐃᓗᐊᓂ ᑕᒪᒃᓱᒥᖓ 

ᐸᕐᓇᐃᕈᑎᖃᖅᓯᒪᓕᖅᑐᒍᑦ ᐋᖅᑭᒃᓯᒪᔪᒥᒃ 

ᐊᑐᐊᒐᒃᓴᐅᓇᔭᖅᑐᒥᒃ ᐊᑭᓕᖅᑐᐃᑎᑦᑎᓂᕐᒧᑦ 

ᖃᓄᖅ ᐱᑦᓴᕆᐊᕐᓂᖅᓴᐅᒐᔭᕐᒪᖔᑦ ᑕᕝᕗᖓ 

ᐊᑭᓕᖅᑐᐃᔪᒧᓪᓗ ᐊᒻᒪᓗ ᑖᑉᑯᓄᖓ 

ᐃᒡᓗᓕᕆᔨᕋᓛᓄᑦ. ᓄᓇᕗᑦ ᐃᓗᐊᓂ ᓄᓇᓕᖕᓂ 

ᐊᕐᕕᓂᓕᖕᓂᑦ ᐆᒃᑐᐸᓪᓕᐊᔪᒍᑦ ᑕᒪᓐᓇ ᐊᑐᕐᓗᒍ 

ᖃᓄᖅ ᐋᑭᑦᑐᓂᑦ ᐊᑭᓕᖅᑐᐃᑦᑎᐊᓕᖅᑎᑦᑎᓂᖅ 

ᐱᕚᓪᓕᕈᑎᒋᓇᔭᕐᒪᖔᑦᑎᒍᑦ ᑕᒪᒃᑯᓄᖓ ᐊᑮᑦᑐᐃᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 2011-

2012 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓴᖅᑭᑕᐅᓚᐅᖅᓯᒪᖕᒪᑦ 

ᒪᓕᒐᓕᐅᕐᕕᖕᒥ ᒫᑦᓯ 1, 2013-ᖑᑎᓪᓗᒍ. 

 

ᒥᓂᔅᑕ ᐊᖏᕈᓐᓇᖅᐹ ᓇᓗᓇᐃᔭᐃᓂᐊᕐᓗᓂ 

ᑭᖑᓪᓕᕐᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᒪᑦᑎᐊᓛᖁᓪᓗᒍ 

ᑐᑭᓯᒋᐊᕈᑎᓂᑦ ᐊᑐᖅᑐᐊᕐᓂᕐᒧᑦ ᐊᑮᑦᑐᕆᔭᐅᔪᓂᑦ 

ᓄᓇᓕᖕᓂ ᐃᒡᓗᓕᕆᔨᐅᔪᓄᑦ. ᖃᔅᓯᐅᓂᖏᑦ 

ᑕᒪᒃᑯᐊ ᐊᑮᑦᑐᐃᑦ ᓴᖅᑭᑕᐅᒋᐊᖃᕋᓗᐊᕐᒪᑕ 

ᑕᑯᒃᓴᐅᓗᑎᒡᓗ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ  

ᐃᒡᓗᓕᕆᔨᕐᔪᐊᒃᑯᓐᓂᒃ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔨ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᒪ’ᓈᖅᖢᒍ. ᐄ, ᑕᒪᓐᓇ ᑐᒃᓯᕋᐅᑎᒋᔭᖓ 

ᑲᓐᖑᓇᓐᖏᒻᒪᑦ ᐅᓂᒃᑳᒻᓂᒃ ᐊᑕᔫᓪᓗᐊᕋᔭᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ ᒪᑉᓴᓛᒃ. 

 

ᐊᐱᖅᑯᑦ 067- 4(1): ᐊᖅᑯᑎᓂ 

ᐳᔫᓗᐊᖅᑕᐃᓕᒍᑏᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᐊᐱᖅᑯᑎᒃᓴᒃᑲ ᑐᕌᖅᑐᑦ ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓ ᓄᓇᓕᖕᓄ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᒥᓂᔅᑕ ᑖᓐᓇ 

ᖃᐅᔨᒪᖕᒪᑦ ᓇᓗᓇᖏᑦᑐᖅ ᑕᒪᓐᓇ ᓄᓇᓕᖕᓂ 

ᐊᐅᔭᕌᖓᑦ ᐳᔪᖅ ᐱᓪᓚᕆᐅᖃᑦᑕᕐᒪᑦ ᓇᐅᔮᓂᒡᓗ 

ᐊᒻᒪ ᑭᒡᒐᖅᑐᖅᑕᒻᓂ ᓇᐅᔮᓂ ᐊᒻᒪ ᓴᓪᓕᓂᑦ 

ᑕᐃᒪᓐᓇᐃᑦᑑᖃᑦᑕᕐᒥᖕᒪᑦ ᐊᒻᒪᑦᑕᐅᖅ ᓄᓇᕗᒻᒥ, 

ᓄᓇᕗᒻᒦᑦᑐᑦ ᓄᓇᓖᑦ ᑕᒪᒃᑯᐊ ᐱᑯᖅᑕᐅᓯᒪᖏᑦᑐᑦ. 

ᑕᒪᓐᓇ ᐱᓪᓚᕆᐅᖕᒪᑦ ᐳᔪᕐᓇᖅᑎᓪᓗᒍ ᐊᒻᒪᓗ 

ᐅᖃᐅᓯᐅᒐᔪᒃᑐᕐᓗᐊᒻᒪᕆᐊᓘᕙᒃᑐᓂ 

ᕼᐊᒻᒪᓚᒃᑯᖏᓐᓄᑦ ᓄᓇᓕᖕᓂ. 

 

ᑕᐃᒪᓐᓇᐃᑑᑎᓪᓗᒍ ᑖᓐᓇᖃᐃ ᒥᓂᔅᑕ ᑕᒪᑐᒧᖓ 

ᐳᔪᖃᖅᑕᐃᓕᒪᔾᔫᒥᓂᕐᒧᑦ ᐸᕐᓇᒃᐸᓪᓕᐊᓯᒪᕙᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ (ᑐᓵᔨᑎᒍᑦ) ᒥᓂᔅᑕᕆᔭᐅᔪᑦ 

ᓄᓇᓕᖕᓄ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᒫᓐᓇ  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᕆᕙᓪᓕᐊᔭᕗᑦ ᑐᑭᓯᒃᑲᓐᓂᕋᓱᒃᑕᕗᑦ, ᑕᐃᒪ 

ᐃᑉᐸᒃᓵᓂ ᕿᑭᖅᑖᓗᖕᒥᐅ ᒪᐃᔭᖏᑦ ᑲᑎᒪᑎᓪᓗᒋᑦ 

ᑐᓂᓚᐅᖅᓯᒪᒐᑦᑎᒍᑦ ᖃᕆᑕᐅᔭᕐᒧᑦ ᐃᓕᓗᒍ 

ᑐᑭᓯᒋᐊᕈᑎᒃᓴᓂ. ᖃᓄᐃᑦᑐᓂ ᑕᒪᒃᑯᓄᖓ 

ᐳᔪᖃᑖᓚᐃᔾᔪᑎᒃᓴᓂ ᐊᔾᔨᒌᖏᑦᑐᓂ ᓄᓇᓕᖕᓄ 

ᑕᑯᔭᐅᔪᓐᓇᕐᓂᐊᕐᒪᑕ ᑕᐃᒪᓐᓇ. 

ᑕᐃᒪᓐᓇᑦᑎᐊᖅᑕᐅᖅ ᑕᐃᒪ ᓄᓇᓕᓗᒃᑖᑦ ᑕᕝᕙᓂ 

ᓄᓇᕗᒻᒥ ᑐᓂᔭᐅᓯᒪᓂᐊᕐᒪᑕ ᑕᐃᒃᑯᓂᖓ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᒪᑉᓴᓛᖅ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᓐᓇ 

ᐱᓪᓚᕿᐅᓂᖓᓄ ᐊᒥᓱᓐᖑᖅᐸᓕᐊᓪᓚᕆᒃᖢᑎᒡᓗ 

ᑕᒪᒃᑯᐊ ᓄᓇᒃᑰᕈᑏᑦ ᐊᒃᓴᓗᐊᓖᑦ ᐊᒻᒪ 

ᑕᐃᒪᓐᓇᐃᑦᑑᑎᓪᓗᒍ ᐱᖅᓯᒻᒪᕆᖃᑦᑕᕐᒪᑕ ᓄᓇᓖᑦ 

ᓯᐅᕋᕐᒥ ᐊᐅᔭᒃᑯᑦ. ᑕᐃᒪᓐᓇᐃᑦᑑᑎᓪᓗᒍ ᐊᒻᒪᓗ 

ᐃᓅᑦᑎᐊᓂᕐᒧᑦ ᐱᓗᐊᖅᑐᒥ ᐃᔾᔭᓐᖑᖃᑦᑕᖅᑐᓄᑦ 

ᐱᐅᖏᓚᑦᑖᒻᒪᕆᓲᖑᖕᒪᑕ. 

 

ᑕᐃᒪᓕ ᒥᓂᔅᑕ, ᐃᓛᒃ ᑕᕝᕙᓂ 2008-ᒥ ᒐᕙᒪᒃᑯᑦ 

ᑖᒃᑯᐊ $12 ᒥᓕᐊᓂ ᑮᓇᐅᔭᕐᒥ 

ᕿᑯᖅᑕᐅᑎᑦᑎᓂᐊᖅᑐᓂᔾᔪᒃ ᑕᕝᕙᓂ ᐃᖃᓗᖕᓂ. 

ᑕᐃᒪᓐᓇᐅᕌᓚᖄᖅᑎᓪᓗᒍ ᐅᖃᓕᒪᐅᖅᓯᒪᓐᓂᕐᒪᑕ 

ᐳᔪᖃᖏᐹᓪᓕᖅᑐᖅ ᐃᑲᔪᖅᐹᓕᖅᑐᖅ 

ᑕᐃᒪᓐᓇᐃᑦᑑᑎᓪᓗᒍ ᑖᒃᑯᐊ ᒥᓂᔅᑕᖃᐃ ᑮᓇᐅᔭᕐᒥ 

ᕿᓂᕈᔾᔨᒍᓐᓇᕋᔭᖅᐳᖅ ᑖᒃᑯᓄᖓ ᕼᐋᒻᓚᒃᑯᓐᓄᑦ 

ᑲᑐᔾᔨᖃᑎᒌᓄᓪᓗ ᕼᐋᒻᓚᒃᑯᑦ ᓄᓇᕗᒻᒥ ᑲᓇᑕᒥ 

ᓴᓇᕙᓪᓕᐊᒍᑎᒃᓴᓂᒃ, ᑕᕝᕙᓐᖓᑦ 

ᕿᓂᕈᑎᒍᓐᓇᕋᔭᖅᐸᖏᖅᑲᐃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: (ᑐᓵᔨᑎᒍᑦ) ᒥᓂᔅᑕᕆᔭᐅᔪᑦ ᓄᓇᓕᓐᓄ 

ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓄᑦ. ᒥᔅᑕ ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇ ᒪᓕᒐᓕᐅᖅᑎᐅᑉ 

ᐊᐱᖅᑯᓯᕆᔭᖓ ᐊᑭᑐᔪᒻᒪᕆᐊᓘᓇᔭᕐᒪᑦ 

ᓄᓇᓕᓗᒃᑖᓄᑦ ᑕᐃᒪᓐᓇ ᐱᓇᓱᒃᐸᑦ. 

 

ᑭᓯᐊᓂ ᒫᓐᓇ ᐱᓕᕆᐊᖃᕐᓂᐊᖅᑐᒍᑦ 

ᐳᔪᖃᑖᑦᑕᐃᓕᔾᔪᑎᒃᓴᓂᑦ ᓇᓕᖓ 

ᐱᐅᓛᖑᓇᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑦ. ᒥᔅᑕ ᒪᑉᓴᓛᖅ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕ 

ᖁᔭᓐᓇᒦᖅᖢᒍ ᑕᒪᓐᓇ ᐱᓕᕆᐊᕆᖕᒪᒍ. 

ᒥᓂᔅᑕᖃᐃ ᑮᓇᐅᔭᕐᒥᑦ ᐊᑭᑐᔪᕐᔪᐊᖑᖕᒪᑦ 

ᓇᓗᓇᖏᑦᑐᖅ ᒐᕙᒪᑐᖃᒃᑯᓐᓂᓪᓘᓐᓃᑦ 

ᐊᔪᕐᓇᖏᑦᑐᒃᓴᐅᖕᒪᑦ ᐱᓪᓚᕆᐅᖕᒪᑦ 

ᐃᓅᑦᑎᐊᖅᐹᓪᓕᓂᕐᒧᑦ ᐊᑕᓪᓚᕆᖕᒪᑦ ᑕᒪᓐᓇ, 

ᐊᐅᔭᓚᐅᖅᑳᑎᓐᓇᒍ ᐱᐅᓂᖅᐹᒥ 

ᓇᓂᓯᔾᔪᑎᔪᓐᓇᕐᓂᐊᖅᐳᖅ ᐊᒻᒪᓗ ᑐᐊᕕᕆᓗᓂᐅᒃ 

ᑕᒪᓐᓇ ᐱᓕᕆᐊᕆᐊᓪᓚᒍᓐᓇᕐᓂᐊᖅᐸᖓ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᑦ 

ᓄᓇᓕᖕᓄ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᐃᒪ ᐅᖃᖅᑲᐅᒐᒪ ᑕᐃᒃᑯᓄᖓ 

ᖃᕆᑕᐅᔭᕐᒧᑦ ᐃᓕᓗᒋᑦ ᑕᒪᒃᑯᐊ ᓄᓇᓖᑦ 

ᑐᑭᓯᒋᐊᕈᓐᓇᕐᒪᑕ ᓇᓕᖓᓐᓂᑦ ᐱᐅᓛᖑᓇᔭᖅᑐᒥ 

ᓂᕈᐊᖅᑎᓪᓗᑎ ᐱᔪᓐᓇᕐᓂᐊᕐᒪᑕ ᑕᐃᒪᓐᓇ 

ᑐᑭᓯᕝᕕᒋᒍᑦᑎᒍᑦ ᐃᑲᔪᕆᐊᕈᓐᓇᕋᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ. ᒥᔅᑕ ᐃᓄᒃ. 

 

ᐊᐱᖅᑯᑦ 068 - 4(1): ᒪᓕᒐᖓ 

ᐊᐅᓪᓚᖃᑦᑕᖅᑐᓄᑦ ᓴᖅᑭᑕᐅᖁᔭᖓ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᒥᑦᑎᒪᑕᓕᖕᒥ 

ᓄᓇᕗᒻᒥᐅᖑᖃᑎᕗᓪᓗ. ᐅᖃᖅᑏ, ᐊᐱᕆᔪᒪᔪᖓ 

ᖃᓂᒪᖃᕐᓇᖏᑦᑐᓕᕆᔨᒃᑯᑦ ᓯᕗᓕᖅᑎᖓᓐᓄᑦ. 

 

ᐅᖃᐅᓯᖃᔅᓲᔭᖃᑦᑕᕋᒪ ᒫᓐᓇᒃᑯᑦ ᑕᐃᔅᓱᒥᖓ 

ᐋᓐᓂᐊᕕᓕᐊᖅᖢᑎᒃ ᒪᓕᒐᕆᔭᐅᔪᒥᒃ. 

ᐃᓱᒫᓘᑎᒋᔭᒻᒪᕆᐊᓗᒋᒐᑦᑎᒍᑦ ᐃᓛᑎᒍᑦ. 

ᐃᓱᒫᓘᑎᖃᕈᑎᒋᓪᓗᑎᒍᑦ ᑭᒡᒐᖅᑐᖅᑕᑦᑕ ᐃᓚᖏᑦ 

ᐸᖅᑭᔭᐅᑦᑎᐊᖏᓐᓇᓱᒋᓪᓚᑦᑖᓕᕋᒃᑭᓪᓕ ᐅᕙᖓᓕ 

ᑕᐃᔅᓱᒧᖓ ᒪᓕᒐᕐᒧᑦ. 

 

ᐊᐱᕆᔪᒪᒐᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓄᑦ, ᑕᐃᓐᓇ ᑕᑯᑦᑎᐊᕐᓂᐊᕋᑦᑎᒍᑦ 

ᑕᑯᓇᑦᑎᐊᕈᓐᓇᕐᓂᐊᕋᑦᑎᒍᓗ ᒪᓕᒐᖅ 

ᐊᐅᓪᓚᖃᑦᑕᕐᓂᕐᒧᑦ ᒫᓐᓇ ᓄᑖᖑᓛᖑᔪᖅ 

ᒪᓕᒐᕆᔭᐅᔪᖅ ᐊᒻᒪᓗ ᐊᑐᐊᒐᖏᑦ ᐃᓗᐊᓃᑦᑐᑦ 

ᐊᑕᖏᕐᓗᓂᒋᑦ ᒥᓂᔅᑕᖃᐃ ᓴᖅᑭᑦᑐᓐᓇᖅᐸᐃᑦ 

ᐅᕙᓂ ᐃᒡᓗᒥ ᒫᓐᓇ ᐅᑭᐅᖅᓯᐅᒻᒥᒃ ᑲᑎᒪᓂᑦᑕ 

ᐃᓱᓕᓚᐅᖏᓐᓂᖓᓂ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑏ. 

ᑖᒃᑯᐊ ᖃᕆᑕᐅᔭᒻᒦᒻᒪᑕ ᐃᒡᓗᒧᑦ ᐃᓯᕆᐊᖏᓐ 

ᓱᖁᑎᒋᓐᖏᑕᒃᑲ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒻᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 069 4(1): ᐃᓄᐃᑦ 

ᐃᖅᑲᓇᐃᔭᓐᓂᖏᑦ ᒐᕙᒪᒃᑯᓐᓂ 

ᐸᓐᓇᐅᑎᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. (ᑐᓵᔨᒃᑯᑦ) 

ᐊᐱᖅᑯᑎᒃᑲ ᑖᔅᓱᒧᖓ ᒥᓂᔅᑕᒧᑦ ᐊᐅᓚᑦᓯᔩ 

ᒐᕙᒪᐅᖃᑎᒌᓕᕆᔨᒃᑯᓐᓄᓪᓗ. 

 

ᑖᒃᑯᐊ ᒐᕙᒪᐅᖃᑎᒌᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ 

ᑲᒪᒋᔭᖃᕐᓂᕐᒧᑦ ᒐᕙᒪᒃᑯᓐᓂ ᐃᓄᐃᑦ 

ᐃᖅᑲᓇᐃᔭᕐᓂᕐᒧᑦ ᐸᕐᓇᐅᑎᒋᔭᖏᓐᓂᒃ. 

 

ᒫᓐᓇᓵᖑᓚᐅᖅᑐᖅ ᓴᖅᑭᑎᑕᐅᓚᐅᕐᓂᖏᑦ ᐊᕐᕌᒍᒥᑦ 

ᓯᑕᒪᐃᖅᑕᖅᖢᑎᒃ ᐃᖅᑲᓇᐃᔭᕐᓂᕐᒧᑦ ᐅᓂᒃᑳᑦ 

ᓄᓇᕗᑦ ᒐᕙᒪᒃᑯᖏᓐᓂ. ᑖᒃᑯᐊ ᑕᓪᓕᒪᑦ 

ᐃᓕᓐᓂᐊᖅᖢᑎᒃ ᐃᖅᑲᓇᐃᔭᖅᑎᑕᐅᓚᐅᕐᒪᑕ 

ᓯᕗᓕᐅᖅᑎᒃᓴᐅᓪᓗᑎᒃ ᑎᓯᐱᕆ 2012-ᖑᑎᓪᓗᒍ. 

 

ᐃᖅᑲᓇᐃᔭᕐᕕᒃ ᐸᕐᓇᐅᑎᖃᕐᒪᑕ 

ᐱᓕᕆᐊᕆᓂᐊᖅᑕᒥᖕᓂᒃ 

ᓯᕗᓪᓕᖅᐸᐅᑎᑕᐅᓂᐊᖅᖢᑎᒡᓗ ᐊᕐᕌᒍᒥ, 

ᕿᒥᕐᕈᓂᐊᖅᖢᑎᒃ ᓯᕗᓕᐅᖅᑎᒃᓴᑦ 

ᐃᓕᓐᓂᐊᕐᓂᐊᕐᓂᖏᓐᓄᑦ ᐃᖅᑲᓇᐃᔭᕐᓂᕐᒧᑦ. 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑦ 

ᐃᖅᑲᓇᐃᔭᕐᕕᖓ ᑖᓐᓇ ᕿᒥᕐᕈᔭᐅᓂᐊᖅᑎᓪᓗᒍ 

ᓯᕗᓕᐅᖅᑎᒃᓴᐃᑦ ᐃᓕᓐᓂᐊᕈᓐᓇᕐᓂᖏᑦ 

ᐱᓕᕆᐊᒃᓴᕆᓂᐊᖅᑕᒥᓂᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ) ᖁᔭᓐᓇᒦᒃ. 

ᒐᕙᒪᐅᖃᑎᒌᓕᕆᔨᒃᑯᓐᓄᑦ ᒥᓂᔅᑕᖓᑦ, ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎᐅᔪᖅ. 

ᐅᖃᖅᑏ, ᑕᐃᒪ ᓯᕗᓕᖅᑎᐅᓪᓗᖓ 

ᐊᖓᔪᖅᑳᕆᔭᐅᔪᑦ ᐃᖅᑲᓇᐃᔭᕐᕕᐅᔪᓂ ᑕᐃᒪᓐᓇ 

ᐃᖅᑲᓇᐃᔭᕈᑎᒋᔭᒃᓴᖏᑦ ᐃᓄᐃᑦ ᐱᔾᔪᑎᒋᓪᓗᒋᑦ 

ᐱᓕᕆᐊᖃᕐᒪᑕ, ᐃᓕᓐᓂᐊᖅᑎᑦᑎᓂᕐᒧᓪᓗ  

ᐱᓕᕆᐊᖃᖃᑦᑕᖅᖢᑎᒃ. ᒪᓕᒐᓕᐅᖅᑏᑦ 

ᖃᐅᔨᒪᖕᒪᑕ ᒐᕙᒪᐅᓪᓗᑕ ᑕᐃᒪᓐᓇ ᐃᓄᖕᓂᒃ 

ᐱᓕᕆᑎᑦᑎᑦᑎᐊᕈᒪᒐᑦᑕ ᒐᕙᒪᒃᑯᓐᓂ. ᑖᓐᓇ 

ᒪᓕᒐᖅ 23 ᒪᓕᒡᓗᒍ ᐊᖏᕈᑕᐅᓯᒪᔪᖅ. 

 

ᐅᖃᖅᑏ, ᐃᒪᓐᓇᐃᓕᐅᕐᓂᐊᕋᑦᑕ ᑕᒪᓐᓇ 

ᐸᕐᓇᐅᑎᑦᑎᓐᓂ ᐱᓕᕆᐊᕆᓂᐊᖅᑕᑦᑎᓐᓂ 2014-

15 ᐃᓕᓂᐊᕋᑦᑎᒍᑦ, ᐃᓚᐅᑎᑕᐅᑦᑎᐊᕈᓐᓇᖁᓪᓗᒋ 

ᐃᓕᓐᓂᐊᕐᓂᕐᒧᑦ ᐃᓄᐃᑦ ᓄᓇᕘᑉ ᒐᕙᒪᒃᑯᖏᓐᓄᑦ 

ᐱᓕᕆᔨᐅᓂᐊᕐᓗᑎᒃ ᐊᒻᒪᓗᑦᑕᐅᖅ 

ᐱᑕᖃᕐᒥᖕᒪᑦᑕᐅᖅ ᐋᖅᑭᒃᓱᖅᑕᐅᓯᒪᔪᓂᒃ ᐊᓯᖏᓐᓂ 

ᑲᑎᒪᔨᕋᓛᖃᖅᖢᑎᒡᓗ ᐊᑐᐊᒐᓕᐅᖅᑕᐅᓂᐊᖅᑐᓂᒃ 

ᐊᒥᓱᓐᖑᕐᓂᖅᓴᐅᕙᓪᓕᐊᖁᓪᓗᒋᑦ ᓄᓇᕗᑦ 

ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᐅᖃᑦᑕᖅᑐᓐ ᐃᓄᐃᑦ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗᑦᑕᐅᖅ ᖁᔭᓕᔪᒪᕋ ᓯᕗᓕᖅᑎ ᑭᐅᑦᓯᐊᕐᒪᑦ. 

ᐅᒃᐱᕈᓱᒃᑲᒪ ᐱᒻᒪᕆᐅᖕᒪᑦ ᑕᐃᒪᓐᓇ 

ᐱᓕᕆᑎᑦᑎᓪᓗᓂ ᐃᓕᓐᓂᐊᖅᑎᑦᑎᓂᖅ. 

ᐃᓕᓐᓂᐊᖅᑎᑦᓯᓂᕐᓗ ᐊᑐᐃᓐᓇᐅᒋᐊᖃᕐᒪᑦ 

ᓄᓇᓕᖕᓂᒥᐅᑕᐅᔪᓄᑦ ᐃᖃᓗᐃᑦ ᓯᓚᑖᓃᑦᑐᓄᑦ. 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕐᓂᐊᕐᒪᖔᖅ 

ᐃᖅᑲᓇᐃᔭᕐᕕᖓ ᑕᐃᒪᓐᓇ ᐃᓕᓐᓂᐊᖅᑎᑦᑎᓂᕐᒧᑦ 

ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᕐᕕᖏᓐᓂᑦ 

ᐊᒻᒪᓗ ᑯᐊᐳᕋᐃᓴᒃᑯᓐᓂ ᑖᒃᑯᓇᓂ 

ᐊᒡᓚᒡᕕᖃᖅᑐᓂᒃ ᓲᕐᓗ ᖃᒪᓂᑦᑐᐊᕐᒥ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

ᑖᓐᓇ ᒐᕙᒪᐅᖃᑎᒌᓕᕆᔨᒃᑯᓐᓄᑦ ᐊᐅᓚᑦᑎᔨᐅᔪᖅ 

ᒥᓂᔅᑕᖓᑦ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑲᑎᒪᔨᐅᔪᖅ 

ᐊᐱᕆᖕᒪᑦ. ᑕᐃᒪᓐᓇ ᐅᖃᐅᓯᖃᓕᕌᖓᑦᑕ ᓄᓇᕗᑦ 

ᒐᕙᒪᒃᑯᖏᓐᓂᑦ ᐅᖃᐅᓯᖃᖃᑦᑕᕋᑦᑕ 

ᐃᖅᑲᓇᐃᔭᖅᑎᓗᒃᑖᓂᒃ, ᓲᕐᓗ  

ᓯᐊᒻᒪᒃᑕᐅᓯᒪᔪᓃᖅᐸᑕᓘᓐᓃᑦ ᐃᓚᐅᖃᑦᑕᕐᓂᐊᕐᒪᑕ 

ᖃᓄᑐᐃᓐᓇᖅ ᐱᕙᓪᓕᐊᑎᑕᐅᕙᓪᓕᐊᓂᖏᓐᓂᒃ 

ᐃᓕᓐᓂᐊᖅᑎᑕᐅᓂᕐᒧᑦ, ᑕᐃᒪᓐᓇᓗ 

ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗᑦᑕᐅᖅ 

ᑲᑎᒪᑎᑕᐅᓗᑎᒃ ᑕᐃᒪᓐᓇ 

ᐱᓕᕆᐊᒃᓴᖅᑖᖅᑎᑕᐅᕙᓪᓕᐊᓗᑎᒃ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᑕᑉᑑᓇ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᓯᕗᓕᖅᑎ 

ᑭᐅᑦᑎᐊᕐᖓᑦ. ᒐᕙᒪᒃᑯᑦ ᑕᒪᐃᑎᒍᑦ ᐃᓄᐃᑦ 

ᐱᓕᕆᑎᑕᐅᓂᖏᓐᓄᑦ ᓇᓂᑐᐃᓐᓇᖅ 

ᐱᓕᕆᕝᕕᐅᔪᓂᑦ, ᑯᐊᐳᕋᐃᓴᒃᑯᓐᓂᓪᓗ ᐃᒪᓐᓇ 50 

ᐳᓴᖑᖕᒪᑕ, ᐱᒻᒪᕆᐅᖕᒪᑕ ᑕᐃᒪᓐᓇ ᓲᕐᓗ ᖃᖓ 

ᐱᒋᐊᕐᓂᐊᕐᓂᖏᓐᓄᑦ ᑕᐃᒪᓐᓇ 

ᐱᓕᕆᔨᓗᒃᑖᖃᕐᓂᐊᕐᓂᑦᑎᓐᓄᑦ ᐃᓄᖕᓂᑦ 

ᐱᑕᖃᕆᐊᖃᕐᒪᑦ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᒐᕙᒪᒃᑯᑦ ᒫᓐᓇ 

ᐱᕙᓪᓕᐊᑎᑦᑎᓂᐊᕐᒪᖔᑕ ᖃᖓᓗ 85 ᐳᓴᓐ 

ᐅᖓᑖᓄᓪᓘᓐᓃᑦ ᐃᖅᑲᓇᐃᔭᖅᑎᑦᑎᓂᐊᕐᒪᖔᑕ 

ᐃᓄᖕᓂᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᑭᓐᖑᐊᖅ. 

ᑖᓐᓇ ᐊᐅᓚᑦᑎᔨᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᒥᓂᔅᑕᖓᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐄ, ᐅᖃᖅᑏ ᐱᓕᕆᔨᖃᑦᑎᐊᕋᑦᑕ ᑕᒫᓂ 

ᓄᓇᕗᒻᒥ ᑯᐊᐳᕋᐃᓴᒃᑯᓐᓂᓪᓗ, ᒐᕙᒪᒃᑯᓐᓂᓪᓗ, 

ᓇᖕᒥᓂᖃᖅᑐᓂᓪᓗ ᐊᓯᖏᓐᓂᓪᓗ 

ᑎᒥᐅᔪᓂᑦ.ᓇᓗᓇᕐᒪᑦ ᖃᖓᓪᓚᑦᑖᖅ ᑕᒪᒃᑯᐊ 85 

ᐳᓴᓂᑦ ᐱᓕᕆᔨᑖᕐᓂᐊᕐᒪᖔᑕ ᐃᓄᐃᓐᓇᑲᓴᖕᓂᒃ. 

ᑕᒪᓐᓇ ᒫᓐᓇᑲᐅᑎᒋ ᐃᓕᓐᓂᐊᕌᓂᒃᐸᓪᓕᐊᔪᑦ 

ᐃᓕᓐᓂᐊᕐᕕᒡᔪᐊᕐᓂᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᐃᓐᓇᖃᑦᑕᕈᒪᖃᑦᑕᖏᒻᒪᑕ 

ᖃᐅᔨᒪᓐᖏᓐᓇᑦᑕ ᖃᖓᓪᓚᑦᑖᖅ ᑕᒪᓐᓇ 85 ᐳᓴᓐ 

ᓲᕐᓗ ᐅᖓᑖᓄᓪᓘᓐᓃᑦ  

ᐃᖅᑲᓇᐃᔭᖅᑎᑖᕐᓂᐊᕐᒪᖔᑦᑕ ᐃᓄᖕᓂᒃ 

ᐊᒥᓱᓐᖑᖅᑎᑦᑎᒃᑲᓐᓂᕐᓂᐊᕐᒪᖔᑦᑕᓘᓐᓃᑦ.  

 

ᖃᐅᔨᒪᒐᕕᑦ ᐅᑭᐅᑦ ᑭᖑᓪᓕᕐᓂᑦ ᑕᐃᒪᓐᓇ 

ᐊᒥᓱᓐᖑᖅᐸᓪᓕᐊᑐᐃᓐᓇᕋᓱᖃᑦᑕᕋᓗᐊᖅᑐᒍᑦ 

ᐃᓄᐃᑦ ᐱᓕᕆᔪᓂᑦ ᓄᓇᕗᑦ ᒐᕙᒪᒃᑯᓐᓂᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᑕᓯᓗᒻᒧᑦ 

ᐃᖃᓗᐃᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 070 - 4(1): ᐃᓕᓐᓂᐊᕕᓐᓂ 

ᐃᑲᔪᖅᑏᑦ ᐃᓕᓐᓂᐊᖅᑎᓂᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐊᐱᕆᒍᒪᔭᕋ ᐃᓕᓐᓂᐊᖅᑐᓕᕆᓂᕐᒧᖅ ᒥᓂᔅᑕ, 

ᑖᔅᓱᒪ ᒥᓂᔅᑕᐅᑉ ᐅᖃᐅᓯᕆᔭᖏᑦ ᐱᔾᔪᑎᒋᓪᓗᒋᑦ. 

 

ᑕᒪᒃᑯᐊ ᐅᖃᐅᓯᕆᓪᓗᒋᑦ ᐅᖃᓕᒫᕆᐊᖃᕐᓂᐅᑉ 

ᒥᒃᓵᓄᑦ, ᐅᖃᓕᒫᕆᐅᖅᓴᓂᐅᑉ ᒥᒃᓵᓄᑦ 

ᐃᓅᓯᓗᒃᑖᕐᒧᑦ ᑖᒃᑯᐊ ᐃᓕᓐᓂᐊᕐᕕᒡᔪᐊᕐᒥ 

ᐃᓕᓐᓂᐊᖅᑐᑦ ᐅᖃᓕᒫᕈᓐᓇᖅᓯᒋᐊᖃᕐᒪᑕ 

ᑎᑎᕋᕈᓐᓇᖅᓯᓗᑎᒡᓗ. ᑕᐃᒪᓐᓇ ᑖᒃᑯᐊ 

ᑐᑭᓯᐅᒪᔭᒃᑲ ᐱᔾᔪᑎᒋᓪᓗᒋᑦ. 

 

ᑖᒃᑯᐊ ᐃᓅᓯᓕᕆᔩᑦ ᓲᕐᓗ ᐃᓕᓐᓂᐊᕐᕕᖕᒥᖃᐃ 

ᑖᓐᓇ ᐱᓕᕆᐊᕆᔭᐅᒋᐊᖃᕐᓂᐊᕐᒪᑦ ᑖᒃᑯᐊ 

ᓄᓇᕗᓗᒃᑖᒥᖃᐃ ᑕᐃᒪᓐᓇ 

ᐃᓅᓯᓕᕆᔨᖃᕋᓗᐊᖅᐸᑦ ᐃᓕᓐᓂᐊᕐᕕᐅᑉ ᐃᓗᐊᓂ? 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᑕ ᕼᐃᒃᔅ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᒻᒪᓗ ᖁᔭᓐᓇᒦᑦᑎᐊᖅᐸᕋᐃᓛᒃ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᐊᐱᖅᑯᑎᖃᕐᒪᑦ.  

ᒫᓐᓇᒧᑦ ᑎᑭᖦᖢᒍ ᑕᐃᒪ ᑕᒪᓐᓇᐃᑦᑐᓂᒃ 

ᐅᖃᐅᔾᔪᐃᔨᓂᒃ ᐃᓕᓐᓂᐊᕐᕕᖕᓂᑦ ᑕᒫᓐ ᐊᑕᐅᓯᕐᒥᑦ 

ᐱᑕᖃᖅᑐᖅ ᐃᖃᓗᖕᓂ, ᐊᒻᒪᓗ ᒥᑦᑎᒪᑕᓕᖕᒥᓗ 

ᐊᒻᒪᓗ ᑕᐃᑲᓂ ᐊᕐᕕᐊᓂ ᐊᑕᐅᓯᕐᒥᑦ, 

ᑲᖏᖅᖠᓂᕐᒥᓗ ᐊᒻᒪᓗ ᑕᐃᑲᓂ ᓇᐅᔮᓂ ᐅᓪᓘᑦ 

ᐃᓚᐃᓐᓇᖓᓂ ᐱᑕᖃᖅᑐᖅ ᓴᓇᖃᑦᑕᖅᑐᒥᑦ 

ᒫᓐᓇᒧᑦ ᑎᑭᖦᖢᒍ ᐱᑕᖃᖅᑐᖅ ᑕᒪᒃᑯᓂᖓ 

ᐅᖃᐅᔾᔪᐃᔨᓂᑦ ᐃᓕᓐᓂᐊᕐᕕᖕᓂᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᖁᐊᓴ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓇ 

ᓯᕗᓪᓕᖅᐹᖑᖅᑰᕐᒪᑦ ᐃᓚᒋᐊᕈᑎᒐ. 

 

ᐱᔭᒃᓴᕆᔭᐅᔪᑦ ᐃᓚᒋᐊᖅᑕᐅᓂᐊᕐᓂᖏᑦ 

ᐃᑲᔪᖅᑎᐅᔪᒧᑦ, ᐃᓛᒃ ᐃᓚᔭᐅᓯᒪᖅᑰᖅᑑᒐᓗᐊᖅ, 

ᐱᓪᓗᐊᑕᐅᓂᐊᕋᓱᒋᔭᕋ ᐃᑲᔪᖅᑕᐅᔭᕆᐊᓕᖕᓄᑦ 

ᐃᓕᓐᓂᐊᖅᑎᓄᑦ ᐊᖓᔪᖅᑳᖏᓐᓄᓪᓗ 

ᓂᕈᐊᑦᑎᐊᕈᓐᓇᖁᓪᓗᒋᑦ ᐃᓕᓐᓂᐊᕐᓂᐊᖅᑕᒥᓂᑦ 

ᐃᓱᓕᓐᓂᖃᓛᕈᓐᓇᖁᓪᓗᒋᑦ 

ᖁᑦᑎᖕᓂᖅᐹᖑᒍᓐᓇᖅᑐᒥᒃ ᐅᖃᓕᒫᕈᓐᓇᕐᓂᕐᒥᒃ. 

 

ᐊᓯᐊᓗ ᑐᕌᒐᕆᔭᐅᖕᒥᔪᖅ ᐃᑲᔪᖅᑕᐅᖁᓪᓗᒋᑦ 

ᐃᓕᓴᐃᔩᑦ ᐱᐅᑦᑎᐊᖅᑐᒥᒃ 

ᐃᓕᓴᐃᓂᖃᖅᑎᑦᑎᖁᓪᓗᒋᑦ ᐃᓕᓐᓂᐊᖅᑎᓄᑦ 

ᐱᓕᒻᒪᒃᓴᖅᑕᐅᑦᑎᐊᖅᑎᑕᐅᓂᖏᑎᒍᑦ. ᒥᓂᔅᑕᖃᐃ 

ᐅᓂᒃᑳᒃᑲᓐᓂᕈᓐᓇᖅᐹᖓ ᖃᓄᐃᑦᑐᓂᑦ 

ᐱᓕᒻᒪᒃᓴᖅᑕᐅᒍᑎᑕᖃᕋᔭᕐᒪᖔᖅ ᐃᓕᓴᐃᔨᓄᑦ 

ᓄᓇᕗᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎᑕ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑖᓐᓇ ᐊᐱᖅᑯᑎᑦᑎᐊᕙᖔᓯᑦ 

ᒪᓕᒐᓕᐅᖅᑎᐅᖃᑎᓐᓂᒃ, ᖁᔭᓐᓇᒦᒃ. ᑕᐃᒪ ᑖᒃᑯᐊ 

ᐃᓕᓴᐃᔨᓄᑦᑕᐅᖅ ᑕᐃᒫᒃ ᐅᖃᐅᓯᓕᕆᓂᕐᒥᒃ 

ᐅᖃᓕᒫᕐᓂᕐᒥᒃ ᐃᓕᓴᐃᓂᕐᒥᒃ ᐱᑕᖃᐃᓐᓇᕐᓂᐊᕐᒪᑦ 

ᑖᒃᑯᐊ ᑕᒪᑐᒥᖓ ᐅᖃᓕᒫᕈᓐᓇᕐᓂᕐᒥ ᐃᓅᓯᓕᒫᒧᑦ 

ᑲᔪᓯᓂᐊᖅᑎᓪᓗᒍ. ᑕᒪᓐᓇ ᐅᖃᓕᒫᕐᓂᖅ 

ᑕᐃᒪᓐᓇᐃᑦᑐᒥᒃ ᐊᔪᓐᖏᓪᓚᕆᒃᑐᓂᑦ ᑕᐃᒪ  

ᐱᑕᖃᕐᓂᐊᕐᒪᑦ ᑖᒃᑯᐊ ᐃᓕᓴᐃᔨᓄᑦ 

ᑐᕌᖓᓗᐊᕐᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᒥᓂᔅᑕ ᐊᑐᐊᖅᓯᒪᖕᒥᖕᒪᑦ ᐃᓕᓐᓂᐊᖅᑏᑦ 

ᐃᓕᓴᖅᑕᐅᓂᖃᕐᓂᐊᕐᒪᑕ ᑐᕌᑲᐅᑎᒋᔪᒥᒃ 

ᑐᕌᑲᐅᑎᒋᓐᖏᑦᑐᒥᓪᓗ 

ᐃᓛᒃᑰᖓᑎᑕᐅᕙᓪᓕᐊᓂᐊᖅᑎᓪᓗᒋᑦ 

ᐅᖃᓕᒫᕈᓐᓇᕐᓂᕐᒥᒃ ᑎᑎᕋᕈᓐᓇᕐᓂᕐᒥᒡᓗ. 

ᖃᐅᔨᒪᓗᐊᓐᖏᑕᕋ ᑕᒪᓐᓇ ᐅᖃᖅᑕᐅᔪᖅ 

ᑐᕌᑲᐅᑎᒋᔪᒦᓚᔪᖅ ᑐᕌᑲᐅᑎᒋᓐᖏᑦᑑᓚᔪᒥᒡᓗ 

ᐃᓕᓴᐃᓂᕐᒥᒃ. ᑖᓐᓇᖃᐃ 

ᑐᑭᓯᓇᖅᑎᒃᑲᓐᓂᕈᓐᓇᖅᐸᐅᒃ ᒥᓂᔅᑕᐅᑉ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎᑕ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᑕᐃᒪ ᒫᓐᓇ ᐃᓕᓐᓂᐊᕐᕕᑦᑎᓐᓂ ᑕᒪᒃᑯᐊ 

ᖃᕆᓴᐅᔭᓂᑦ ᐊᑐᖃᑦᑕᕐᒥᒐᑦᑕ ᐊᒻᒪ ᑕᒪᒃᑯᐊ 

ᐃᓕᓐᓂᐊᕐᕕᓕᒫᑦ ᒫᓐᓇᒧᑦ ᑎᑭᖦᖢᒍ 

ᖃᕆᓴᐅᔭᖃᐅᕐᒪᑕ. ᖃᕆᓴᐅᔭᒃᑯᓪᓗ ᐊᒻᒪᓗ 

ᐃᓕᓐᓂᐊᖅᑎᓪᓚᑦᑖᒃᑯᑦ ᓲᕐᓗ ᑕᒪᒃᑯᐊ ᑕᕝᕙ 

ᐊᐱᖅᑯᑎᒋᔭᖓᓄᑦ ᒥᒃᓵᓄᑦ. ᖃᕆᓴᐅᔭᒃᑯᓪᓕ 

ᑕᒪᒃᑯᐊ ᐃᓚᖓᒍᑦ ᐃᓕᓐᓂᐊᕈᓰᑦ ᐱᔭᐅᕙᖕᒥᖕᒪᑕ 

ᑖᓐᓇ ᑕᕝᕙ ᑕᕝᕘᓇᒻᒪᕆᒃ 

ᐃᓕᓴᐃᔨᓪᓚᑦᑖᖑᓐᖏᑦᑐᒃᑯᑦ 

ᐃᓕᓐᓂᐊᕈᑕᐅᖃᑦᑕᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᖃᐅᔨᒪᓂᐊᖅᐳᓯ 

ᐊᐱᖅᓱᕐᓇᐅᔪᖅ ᐃᓱᓕᒻᒪᑦ 

ᑲᔪᑐᐃᓐᓇᕐᓂᐊᓕᖅᖢᑕᓗ 6-ᒧᑦ, ᒪᒥᐊᓇᖅ, 7-ᒧᑦ. 

(ᑐᓵᔨᒃᑰᕈᓐᓃᖅᑐᖅ) ᑎᑎᖅᑲᑎᒍᑦ ᐊᐱᖅᑯᑏᑦ. 

ᒥᓂᔅᑐ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ. ᑕᒡᕗᖓ ᑲᑎᒪᑎᓄᑦ ᑕᓪᓕᒫᓄᑦ 

ᐅᑎᕈᓐᓇᕈ ᐊᐱᕆᕗᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ: 5-ᒧᑦ ᐅᑎᖅᑎᑦᑎᔪᓐᓇᕆᐊᒃᓴᒥᓂᒃ  

ᐊᐱᕆᖕᒪᑦ, ᐋᒃᑳᖅᑕᐅᕙ? ᐋᒃᑳᖅᑕᐅᖏᓐᓇᕕᑦ 

ᑲᔪᓯᑐᐃᓐᓇᕆᑦ ᒥᔅ ᐅᒡᔪᒃ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᑎᔨ. ᖁᔭᓇᖅᑯᓪᓗ ᑲᑎᒪᔨᐅᖃᑎᒃᑲ. ᑖᒻᓇ 

ᑕᒡᕙᓂ ᐃᒡᓗᒦᑦᑐᖅ ᓇᓗᓇᐃᕈᒪᓪᓗᒍ, ᐊᒃᑲᒐ 

ᔭᐃᒥᓯ ᐃᑦᑐᓗᒃ ᖃᐅᔨᒪᔭᐅᑦᑎᐊᖅᑐᖅ 

ᓄᓇᕗᒻᒥᐅᑕᓂᑦ, ᑐᓐᖓᓱᖁᑦᑎᐊᖅᑕᕋ ᑕᒡᕙᓂ 

ᐃᒡᓗᒥ, ᐊᒃᑲᒋᒐᒃᑯ ᓇᒡᓕᒋᓪᓗᒍᓗ ᐅᖓᒋᓪᓗᒍᓗ 

ᐃᓚᒋᑦᑎᐊᖅᖢᒍᓗ ᐱᒐᒃᑯ ᐃᓕᑕᕆᔭᐅᑦᑎᐊᖁᕙᕋ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᐃᓕᑕᕆᔭᐅᑦᑎᐊᖅᐳᖅ. 

(ᑐᓵᔨᑎᒍᑦ) 7. ᑎᑎᖅᑲᒃᑯᑦ ᐊᐱᖅᑯᑏᑦ. 8. 

ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 9. 

ᑭᐅᔾᔪᑎᑦ ᒪᑐᐃᕈᑎᒧᑦ. 10. ᐊᑎᓕᐅᕈᑕᐅᓯᒪᔪᑦ. 

11. ᑭᐅᔾᔪᑏᑦ ᐊᑎᓕᐅᖅᓯᒪᔪᑦ 

ᑐᒃᓯᖃᐅᑕᐅᓚᐅᖅᑐᓄᑦ. 12. ᐅᓂᒃᑳᑦ 

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᓴᓂᓪᓗ ᐊᓯᖏᓐᓂᓪᓗ ᐅᖃᐅᓯᖃᖅᑎᓪᓗᒋᑦ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. 

ᖃᐃᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓂᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᐅᓂᐊᖅᑐᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

16. ᐱᖁᔨᕗᖔᑦ. 17. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᐃᑦ. 18. ᑐᖏᓕᐊᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 

ᑲᑎᒪᑐᐃᓐᓇᕆᐊᓕᕐᓂᖅ ᒪᓕᒐᒃᓴᓂ ᐊᓯᖏᓐᓂᓪᓗ 

ᐅᖃᐅᓯᖃᓂᐊᕐᓗᓂ, ᒪᓕᒐᒃᓴᑦ 2. ᒥᔅᑕ ᐃᓄᒃ 

ᐃᒃᓯᕙᐅᑕᐅᓗᓂ. ᐱᒋᐊᓚᐅᖏᓂᑦᑎᓐᓂ 

ᑲᑎᒪᑐᐃᓐᓇᓂᕐᒥᑦ 20 ᒥᓂᑦᔅ 

ᓄᖅᑲᖓᓚᐅᐱᓪᓚᓂᐊᖅᐳᒍᑦ. 

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:01ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 15:27ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ 

ᑕᐅᑐᑦᑐᓪᓗ ᑕᓚᕖᓴᒃᑯᑦ. ᑐᓐᖓᓱᒋᑦᑎ 

ᑲᑎᒪᕕᖁᑎᔅᓯᓐᓄᑦ. 

 

ᐃᑉᐸᔅᓴᖅ ᐱᓕᕆᐊᑦᑎᓐᓂ ᐱᔭᕇᖏᑦᑐᑕ 

ᓈᒻᒪᓯᔾᔪᔾᔭᐅᓚᐅᕋᑦᑕ ᒫᓐᓇ ᐱᓕᕆᐊᖃᕋᑦᑕ 

ᑖᔅᓱᒥᖓ ᐱᖁᔭᔅᓴᖅ ᓈᓴᐅᑎᓕᒃ 2. ᒫᓐᓇ 

ᖃᓄᐃᓕᖓᔪᒪᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᕿᒥᕐᕈᐊᕆᐊᑲᓐᓂᑐᐃᓐᓇᕈᒪᔭᕗᑦ, 

ᐃᓪᓗᓕᕆᔨᕐᔪᐊᑯᓐᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᑖᔅᓱᒥᖓ ᑲᔪᓯᒍᒪᓪᓗᑕ 

ᐱᓕᕿᐊᕆᔭᑦᑎᓐᓂ ᐊᑭᑐᔫᑎᓂ ᐊᑐᖅᑕᐅᔪᒪᔪᓂ 

ᑮᓇᐅᔭᐃᑦ. ᓄᓇᕗᑦ ᐃᒡᓗᓕᕆᔨᕐᔪᐊᑯᓐᓄᑦ, 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᐊᖏᖅᐱᓰ ᑕᐃᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑕ 

ᐊᐱᖅᓱᖅᑕᐅᕕᒻᒦᖃᑎᒋᓚᐅᖅᑕᖏᒃ ᑕᕝᕗᖓ 

ᐅᑎᕈᓐᓇᖁᓪᓗᒋᒃ ᐊᐱᖅᓱᖅᑕᐅᕕᒻᒧᑦ, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ ᑕᐃᒃᑯᐊ 

ᐃᓯᖅᑎᑲᐃᓐᓇᒃᑭᒃ. 

 

ᖁᔭᓐᓇᒦᒃ ᐃᖅᓱᒃᑏ. (ᑐᓵᔨᑎᒍᑦ) ᒥᓂᔅᑖ 

(ᑐᓵᔨᒃᑰᖏᑦᑐᖅ) ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ ᑭᒃᑰᒻᒪᖔᑎᒃ ᐊᑎᖏ 

ᐅᖃᐅᓯᕆᑲᐃᓐᓇᓚᐅᒃᑭᑦ. (ᑐᓵᔨᑎᒍᑦ) ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓚᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᐅᓪᓗᑰᖅᑐᒋᑦ 

ᓄᓇᕗᒻᒥᐅᖃᑎᓕᒫᒃᑲ. ᑖᒃᑯᐊ ᑕᕝᕙᓃᖃᑎᒋᔭᒃᑲ 

ᒫᓐᓇ, ᑖᓐᓇ ᓴᐅᒥᓐᓂ ᑮᓇᐅᔭᓕᕆᔨᓪᓚᕆᒋᔭᖅᐳᑦ 

ᕼᐃᐊᑐ ᒫᐱᑦ ᐊᒻᒪᓗ ᑕᓕᖅᐱᓐᓃᑦᑐᖅ ᑕᕝᕙᓂ 

ᑕᓕᖅᐱᓐᓂ ᐊᐅᓚᑦᓯᔨᒻᒪᕆᒃ ᐃᓪᓗᓕᕆᔨᕐᔪᐊᑯᓐᓂ 

ᓗᐊᕋ ᑭᐳᓪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

(ᑐᓵᔨᒃᑰᖏᑦᑐᖅ) ᒥᔅ ᑭᒻᐳᓪ, ᒥᔅ ᒫᐱᑦ ᑐᓐᖓᓱᒋᑦᑎ 

ᑲᑎᒪᕕᐅᑉ ᐃᓗᐊᓄ. ᑲᔪᓯᕙᓪᓕᐊᒐᑦᑕᐃ ᐃᑉᐸᒃᓴᖅ 

ᐅᕙᓃᓚᐅᕋᑦᑕ ᒪᑉᐱᖅᑐᒐᖓ L-3 

ᖃᓪᓗᓈᑎᑑᖓᔪᑦ, ᐊᒻᒪᓗ ᐃᓄᑦᑎᑑᒐᔪᑦ ᕆ-3. 

ᐊᐱᖅᓱᕈᒪᔪᓂᒃ ᓱᓕ ᐊᑎᖁᑎᖃᓚᐅᕋᒪ, ᒫᓐᓇ 

ᑲᔪᓯᒋᐊᑐᐃᓐᓇᕐᓂᐊᕋᑦᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐱᖁᑎᕐᔪᐊᓄᑦ ᐊᖏᔫᑎᓄᑦ ᐅᖃᐅᕼᐃᕆᑎᓪᓗᑎᒍᑦ 

2014-15 ᑖᓐᓇ modernization and 

improvement ᖃᒪᓂᑦᑐᐊᕐᒧᑦ ᑐᕌᖓᔪᖅ 

ᕼᐃᕕᓪᓕᖅᐹᒥ ᐊᐱᖅᑯᑎᒋᕼᐅᐊᒐᕋ. ᖃᖓᒍᓪᓚᕆᒃ 

ᐱᒋᐊᕋᔭᕐᒪᖔᑕ ᑕᒪᑐᒪ ᒥᒃᕼᐋᓄᑦ ᐊᐅᔭᐅᔪᒥᓗ 

ᐅᕝᕙ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᒻᒪᓗ ᒪ’ᓇ, ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᒋᔭᒥᓂᒃ ᖁᕕᐊᓱᒃᑭᕗᖓ’ᓈᖅᑐᒍᓗ. ᑖᓐᓇ 

ᐊᐱᖅᑯᑎᒋᔭᖓ ᖃᖓᒍᒻᒧᑦ 

ᐸᕐᓇᒃᕼᐃᒪᔾᔪᑕᐅᒻᒪᖔᑦ ᒥᔅ ᑭᒻᐳᓪᒧᑦ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᔾᔮᓲᕐᓕ ᑮᓇᐅᔭᓕᕆᔾᔪᑏᑦ ᐊᕐᕌᒍᖓ 

ᐱᒋᐊᕋᑖᒥᓂᐅᑎᓪᓗᒍ. ᑕᒪᒃᑯᐊ 

ᐊᑭᑦᑐᕋᐅᑎᔪᒥᓃᓪᓗ ᕿᒥᕐᕈᐊᓲᕗᑦ ᐅᒥᐊᕐᔪᐊᒧᑦ 

ᐊᑐᐃᓐᓇᕈᖅᓴᐃᓪᓗᑕ ᐊᒻᒪᓗ ᐃᖅᑲᓇᐃᔭᖅᑎᔅᓴᓂᒃ 

ᐋᖅᑭᔅᓱᓕᓲᕆᓪᓗᑎᒍ. ᐊᕐᕌᒎᓐᓂᒃ ᒪᕐᕉᓐᓂᒃ 

ᓴᖅᑭᕐᓂᖃᕋᓱᓲᑦ ᑕᐃᒫᒃ ᐊᑭᑦᑐᕌᔅᓴᓂᒃ 

ᓴᖅᑮᖃᑦᑕᓂᐊᖅᑐᒍᑦ 

ᓂᐅᕕᖅᑳᖃᑦᑕᖅᓯᒪᓂᐊᕐᒥᒻᒪᑕ. ᐊᒻᒪᓗ 

ᐅᒥᐊᕐᔪᐊᒥᑦ ᑕᐃᒪ, ᐅᒥᐊᕐᔪᐊᑦ ᐃᖏᕐᕋᓂᖏᓐᓂᑦ 

ᐱᒋᐊᖅᓴᕋᐃᑦᑎᑕᐅᒐᔭᖅᑐᑦ 

ᐱᒋᐊᕐᓇᓵᖅᑎᑕᐅᒐᔭᖅᑐᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᕋᑖᕋᒃᑯ ᐱᔾᔪᑎᖃᖅᑐᖓ ᑕᐃᒪ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᔪᖃᔪᒻᒪᑦ ᑎᑎᖅᑲᓂᒃ 

ᒫᔅᓯ 12-ᑎᓪᓗᒍ ᓴᖅᑭᔮᖅᑎᑦᑎᔪᓂᒃ 

ᓴᓇᔪᖃᓛᕐᖓᒡᒎᖅ, ᓄᓇᑖᖅᑐᖃᓛᖅᑐᓂᓗ 

ᐃᓪᓗᓕᐅᕐᕕᒃᓴᒥᑦ. ᑖᓐᓇ ᑕᑯᓚᐅᓐᖏᑦᑎᐊᕋᒃᑯ 

ᖃᒪᓂᑦᑐᐊᖅ ᓄᓇᓕᖁᑎᒐ ᑕᕝᕙᓂ 

ᑎᑎᕋᖅᑕᐅᓯᒪᔫᔮᓚᐅᓐᖏᒻᒪᑦ. ᑖᓐᓇ 

ᐋᖅᑭᒋᐊᖅᑕᐅᔪᓐᓇᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᑐᒍᑦᑕᐅᖅ ᕼᐅᓕ 

ᐊᐱᖅᑯᑎᒋᔭᖓ. ᑖᓐᓇ ᑕᐃᑲᓂ ᐅᖃᐅᕼᐃᕆᔮᓂ 

ᐊᔾᔨᒋᓐᖏᐊᕐᔪᒐᔮᒻᒪᒍ, ᑕᐃᒃᑯᐊ ᐃᓪᓘᔪᐃᑦ ᓄᑖᑦ 

ᕼᐊᓇᔭᐅᓂᐊᖅᑐᓪᓗ ᐊᒻᒪᓗ ᒪᑯᐊ ᓱᕋᒃᑕᐃᓕᒍᑎᑦ 

ᓄᑖᖑᑦᑎᕐᓂᖏᓪᓗ ᐅᕝᕙ, ᐋᖅᑭᖅᕼᐅᓂᓕᕐᓗ ᐅᕙ 

ᑖᓐᓇ ᑖᒃᑯᓄᖓ ᓱᕋᒃᑕᐃᓕᒍᑎᑦ 

ᑕᐃᒪᐃᑦᑑᓂᖓᓄᑦ ᐅᑯᓇᓂ ᓄᑖᖑᓂᐊᖅᑐᓂᒃ 

ᐊᑕᓐᖏᒻᒪᑦ, ᐃᓛᒃ ᐃᓚᒎᓯᒪᓐᖏᒻᒪᑦ  

ᐃᒻᒥᒎᕐᒪᑦᑕᐅᖅ. ᑐᑭᕼᐃᓐᓇᕐᓂᕈᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᐅᖃᕐᖓᑦ 

ᕿᒥᕐᕈᐊᖅᑐᑕ, ᐅᖃᓕᒫᖅᑐᑕ ᑖᒃᑯᓂᖓ 

ᐊᑭᑐᔪᖅᑐᕈᑎᒃᓴᓂᒃ. ᐊᓯᐊᓄᑦ ᐅᖃᖔᑲᐃᓐᓇᕐᓗᖓ 

ᓇᒻᒥᓂᖅᑖᖃᑦᑕᖅᑐᖃᖅᑲᑦ 

ᐃᑲᔪᕐᓂᖃᕐᓂᐅᓴᑐᐃᓐᓇᓂᐊᕐᖓᑦ ᓄᓇᕗᒻᒥᐅᑕᕐᓂᑦ 

ᑕᐃᒪ ᐊᒥᓲᓂᖅᓴᓂᒃ ᓇᒻᒥᓂᖅ ᐊᖏᕐᕋᓕᑦᑕᖃᕐᓗᓂ 

ᐱᒋᔭᒥᓂᒃ ᓄᓇᕗᒻᒥ ᑕᒪᒃᑯᐊ 

ᐅᑕᖅᑭᑯᑖᒋᐊᓕᐊᓘᖃᑦᑕᖅᑐᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᔅᓴᓂᒃ ᐃᑲᔪᕋᓱᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᕆᓪᓗᑎᑦᑕᐅᖅ, 

ᒪᓕᒐᓕᐅᖅᑎᐅᖃᑏᒃ. ᑕᒪᓐᓇ ᓇᒻᒥᓂᖅ 

ᐃᓪᓗᑖᖅᐸᓪᓕᐊᓂᖅ, ᓇᒻᒥᓂᖅ 

ᐃᓪᓗᑖᕈᐊᖅᑐᓄᓪᓗ ᐊᔾᔨᒌᓐᖏᑦᑐᓂᒃ 

ᐱᓕᕆᐊᖃᕋᑦᑕ ᐊᒻᒪᓗ ᓇᒻᒥᓂᖅ 

ᐃᓪᓗᑖᖅᐸᓪᓕᐊᔪᑦ ᑕᒪᒃᑯᓂᖓ ᐃᓪᓗᓕᕆᔨᒃᑯᑦ 

ᐃᓪᓗᖁᑎᒋᔭᖏᓐᓂᑦ ᐊᓂᕙᓪᓕᐊᓂᖏᑦ ᑕᐅᑐᑦᑐᒋᑦ 

ᖃᓄᖅ ᓄᓇᓖᑦ ᐱᕚᓪᓕᕈᑎᒃᕼᐊᓂᒃ, 

ᐃᓪᓗᓕᐅᕐᓂᖅ ᐱᔾᔪᑕᐅᖏᓐᓇᖅᑎᓪᓗᒍ ᑕᒪᓐᓇ 

ᑕᑯᒃᑲᓐᓂᕈᐊᖅᕼᐃᒪᑦᑎᐊᖅᑕᕗᑦ, 

ᐸᕐᓇᕼᐃᒪᑦᑎᐊᖅᑐᒍᓗ ᖃᓄᐃᑦᑐᓂᒃ ᐸᕐᓇᐅᑎᓂᒃ 

ᐱᑕᖃᕐᒪᖔᑦ. 

 

ᐃᓚᒋᐊᒃᑲᓐᓂᖁᕋᓗᐊᖅᖢᒍ ᑖᓐᓇ ᑕᕝᕘᓇ 

ᐅᖃᐅᓯᕆᑎᔾᔪᒃᑯᑦ ᓇᓗᓇᐃᕆᐊᒃᑲᓐᓂᕐᓗᒍ ᒥᔅ 

ᑭᒻᐳᒧᑦ ᑕᒪᓐᓇ ᐊᐱᖅᑯᑎᒋᔮ ᑐᓂᓱᐊᕋᓗᐊᕈᒃᑯ 

ᐊᖏᕋᔭᓐᓂᕈᕕᑦ, ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᖅᑲᐅᒐᒪᐃᓛᒃ ᑕᑯᓇᓕᕌᖓᑦᑎᒍ 

ᐊᑐᖅᑐᐊᖅᑎᖁᑎᑦᑕ ᑮᓇᐅᔾᔭᓵᕆᕙᒃᑕᖏᓐᓂᑦ, 

ᖃᔅᓰᓐᓇᑯᓘᕙᒃᑐᑦ ᑮᓇᐅᔾᔭᓵᕐᓂᖃᒃᐸᒃᑐᑦ  

ᓈᒻᒪᑦᑐᓂᑦ ᓇᒻᒥᓂᖃᖅᑎᐅᓕᕈᓐᓇᖅᑐᓂᑦ. 

ᓯᕗᓂᐊᓂ ᑕᑯᓯᔪᒍᑦ 

ᐊᔭᐅᖅᑐᐃᓂᖃᕕᔾᔪᐊᓚᐅᖅᓯᒪᔪᖅ, ᒪᐃᔭᐃᑦ 

ᓄᓇᑦᑎᐊᖑᑎᓪᓗᒍ ᐊᒻᒪᓗ ᓄᓇᕗᖃᓕᓵᖅᑎᓪᓗᑕ 

ᐊᔭᐅᕆᓪᓗᑎᑦ ᓇᒻᒥᓂᖅ 

ᐃᒡᓗᑖᖅᐸᓪᓕᐊᑎᑦᑎᓂᕐᒧᑦ. ᑕᑯᓯᒪᓪᓗᑕᓗ 

ᓴᐱᓕᖅᑐᓂᑦ ᓇᒻᒥᓂᖅ ᐃᒡᓗᖃᕈᓐᓇᓯᐊᕐᓂᖏᑦᑐᑦ 

ᓱᓇᐅᕝᕙ. ᑕᐃᒪᓐᓇᐃᓐᓂᖓᓄᑦ 

ᐅᔾᔨᖅᓱᑦᑎᐊᕈᒪᔪᒍᑦ, ᓇᒻᒥᓂᖅ 

ᐃᒡᓗᑖᖁᑐᐃᓐᓇᕋᓗᐊᖅᑐᒍᑦ, ᑭᓯᐊᓂ 

ᑲᔪᓯᓂᖃᑦᑎᐊᕐᓂᐊᑐᐊᖅᐸᑕ. 

 

ᒫᓐᓇ ᐱᔭᕆᐊᖃᓗᐊᖅᑐᑦ ᐃᓚᒋᕙᐅᒃ 

ᓇᓗᓇᐃᖅᓯᒪᔭᕗᑦ ᐅᖓᓯᒃᑐᒧᑦ ᐃᒡᓗᓕᕆᓂᕐᒧᑦ 

ᐸᕐᓇᐅᑎᑦᑎᓐᓂ ᓄᓇᕗᒧᑦ ᐅᑯᐊᖑᒻᒪᑕ 

ᐃᓄᓕᒫᖅᓯᐅᑎᑦ ᐃᒡᓗᐃᑦ ᐊᑐᖅᑐᐊᒐᐃᑦ ᐊᒻᒪᓗ 

ᐅᑯᐅᖑᒋᓪᓗᑎᑦ ᓇᒻᒥᓂᕆᔭᐃᑦ ᐃᒡᓗᐃᑦ. 

ᑕᑯᓐᓇᕈᑦᑕ ᐃᖃᓗᓐᓂ ᐃᒡᓗᐃᑦ ᐊᑭᖃᖅᐸᒻᒪᑕ 

$400,000 ᐊᒻᒪ $500,000 ᐊᑯᓐᓂᖓᓂ. 

ᐃᓄᓕᒫᖅᓯᐅᑎᓃᖔᕈᕕᑦ ᓇᒻᒥᖃᖔᕋᓱᓕᕐᓗᑎᑦ 

ᐊᓯᓐᖑᕐᓂᒻᒪᕆᐊᓘᕙᒻᒪᑦ. ᑕᐃᒪᓐᓇᐃᓐᓂᖓᓄᑦ 

ᐊᓯᖏᓐᓂᑦ ᐊᑭᑐᓗᐊᓐᖏᑦᑐᓂᑦ 

ᐃᒡᓗᓕᕆᓇᓱᐊᕈᒪᔪᒍᑦ ᕿᑎᐊᓃᓐᓂᖅᓴᐅᐸᓗᒃᑐᓂᑦ 

ᑕᒪᒃᑯᓄᖓ ᑐᕌᖓᒐᔭᖅᑐᓄᑦ ᑮᓇᐅᔾᔭᓵᖅᐸᒃᑐᓄᑦ 

ᕿᑎᐊᓃᑦᑐᑎᒍᑦ, ᐃᒻᒪᖄ ᑮᓇᐅᔾᔭᓵᓖᑦ $50-

60,000-ᓂᑦ ᐊᕐᕌᒍᑕᒫᑦ $100,000-ᒧᑦ ᑎᑭᓪᓗᒍ, 

ᑕᒪᒃᑯᐊ ᐊᖑᒻᒪᑎᓐᖏᐊᕐᔪᒃᑐᑦ ᓇᒻᒥᓂᖅ 

ᐃᒡᓗᑖᕋᓱᓐᓂᕐᒧᑦ ᐃᓄᓕᒫᖅᓯᐅᑕᐅᒐᔭᓐᖏᑦᑐᓂᑦ. 

ᑕᒪᒃᑯᐊ ᐊᓯᒃᓴᖏᑦ ᕿᒥᕐᕈᕙᓪᓕᐊᔭᕗᑦ ᑕᒪᑐᒨᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ 

ᐃᒃᓯᕙᐅᑕᖅ. ᑕᑯᓐᓇᖅᑐᒋᑦ ᐊᑭᑐᔪᖅᑐᕈᑎᓄᑦ 

ᒥᒃᓴᐅᔾᔭᐅᓯᒪᔪᐃᑦ, ᓇᒻᒥᖅ ᐊᖏᕐᕋᖃᕐᓂᕐᒧᐊᖓᔪᐃᑦ 

2011-ᒥᓂᒃ ᒫᓐᓇᒧᑦ ᑕᐃᒪᐃᓕᖓᐃᓐᓇᖅᓯᒪᒻᒪᑕ 

ᐊᒻᒪ ᑕᑯᓐᓇᖅᑐᒋᑦ ᐊᑕᐅᓯᖅ ᐃᒡᓗ ᐊᑭᖃᖅᑐᖅ 

$400,000-ᓂᑦ ᐃᒃᐸᒃᓴᖅ ᐅᖃᐅᓯᐅᓚᐅᖅᑐᖅ 

ᑕᐃᒪᐃᓕᖓᑎᓪᓗᒍ ᐊᑭᑐᔪᖅᑐᕈᑎᓄᑦ  

ᒥᒃᓴᐅᓯᔭᖅᑕᐅᓯᒪᔪᑦ ᓱᕐᕋᖏᑎᓪᓗᒋᑦ, ᖃᓄᕐᓕ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᔪᓐᓇᕐᓂᖃᕐᓂᐊᖅᐸᑦ 

ᓇᒻᒥᓂᖅ ᐊᖏᕐᕋᖃᖅᑐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ 

ᐊᒻᒪᓗ ᒪ’ᓈᕆᓪᓗᒍ ᓱᓕ ᐊᐱᖅᑯᑖᓂᒃ. 

ᓇᓚᐅᒃᓵᑐᐃᓐᓇᕐᓗᖓ ᑭᐅᔪᒪᓐᖏᓐᓇᒪ ᑕᒪᓐᓇ 

ᐊᐱᖅᑯᑎᑦᑎᐊᕙᐅᑎᑉᓗᒍ ᒥᔅ ᑭᒻᐳ 

ᑭᐅᔪᓐᓇᓂᐊᕐᒪᒍᓗ ᐊᖏᕋᔭᕐᓂᕈᒻᒪ ᓱᓕ 

ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓚᖓᑦ ᐱᓕᕆᐊᕆᕙᓪᓕᐊᔭᕗᑦ 

ᕿᒥᕐᕈᕙᓪᓕᐊᓪᓗᑎᒍ ᑮᓇᐅᔾᔭᓵᖑᕙᒃᑐᓂᑦ, 

ᐱᓗᐊᖅᑐᒥᒃ ᐊᑭᓕᐅᒋᐊᓐᖓᕈᑎᓄᑦ ᐃᑲᔫᑎᑦᑎᓐᓂ. 

ᑕᒪᓐᓇ ᒫᓐᓇ ᕿᒥᕐᕈᔭᐅᕙᓪᓕᐊᕗᖅ ᐊᒻᒪ 

ᐃᓕᓴᕆᓪᓗᑎᒃᑯ ᐃᒃᐸᒃᓴᖅ ᖃᐅᔨᓚᐅᕋᑦᑕ 

$125,000 ᖁᕝᕙᓯᓛᖑᓗᓂ ᑮᓇᐅᔾᔭᓵᖑᕙᒃᑐᓂ. 

 

ᑕᐃᒪ $125,00-ᑐᐃᓐᓇᕈᓗᓐᓂᑦ ᑮᓇᐅᔾᔭᓵᕈᕕᑦ 

ᐃᒡᓗᑖᕋᓱᐊᕈᕕᓪᓗ $500,000-ᑐᖅᑐᒥᒃ 

ᑲᔪᓯᓐᖏᒃᑯᕕᑦ ᐱᐅᓂᖅᓴᐅᒐᔭᖅᑰᖅᑐᖅ. 

ᑕᐃᒪᓐᓇᐃᓐᓂᖓᓄᑦ ᑮᓇᐅᔾᔭᓵᑦ ᕿᒥᕐᕈᓚᕿᕙᕗᑦ 

ᑕᒪᓐᓇᓗ ᕿᒥᕐᕈᔭᐅᓯᒪᓂᐊᕈᒥᓇᕆᕙᕗᑦ 

ᒫᓐᓇᓵᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. ᑖᓐᓇ 

ᐃᓚᖓᒍᑦ ᐊᐱᖅᑯᑎᒋᓂᐊᒐᒐᑦᑕᐅᖅ ᑕᒡᕘᓇ ᓱᓕ. 

ᑮᓇᐅᔭᑦ ᐊᖏᔫᑎᓄᑦ ᐊᒡᓕᒋᐊᖅᑕᖅᓯᒪᓐᖏᑎᓪᓗᒋᑦ 

ᓱᓇᓗᑦᑖᓪᓗ ᐊᑭᑦᑐᕆᐊᖅᐸᓪᓕᐊᖏᓐᓇᖅᑎᓪᓗᒋᑦ 

ᑖᒻᓇ ᑐᒃᓯᕋᐅᑎᒋᑦᑕᖅᓯᒪᔭᐃᑦ 

ᐊᒡᓕᒋᐊᖅᑕᖅᓯᒪᓐᖏᑎᓪᓗᒍ ᑕᐃᒪᓐᖓᓂᒃ 2011-

ᒥᒃ ᒫᓐᓇᒧᑦ ᑎᑭᒃᖢᒍ ᐊᒡᓕᒋᐊᓚᐅᓐᖏᑎᓪᓗᒍ 

ᓱᓕ. ᑖᓐᓇ ᐊᐱᖅᑯᑎᒋᔭᕋ ᓱᓇᑐᐃᓐᓇᐃᑦ 

ᐊᑭᑦᑐᖅᐸᓪᓕᐊᖏᓐᓇᖅᑎᓪᓗᒋᑦ, ᐊᑦᑐᐃᓂᖃᖅᐸᑦ  

ᑖᒃᑯᐊ ᐃᒡᓗᕐᔪᐊᑦ ᖃᑉᓯᑦ ᓴᓇᔭᐅᓇᔭᕐᒪᖔᑕ 

ᐊᕐᕌᒍᑕᒫᑦ? ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪᒥᐊᓇᖅ ᐃᒃᓯᕙᐅᑕᖅ, 

ᖁᔭᓐᓇᒦᒃ ᒪ’ᓇᓪᓗᐊᕕᒃ. ᑐᑭᓯᑦᑎᐊᓐᖏᓐᓇᑉᑯ 

ᐅᖃᐅᓯᕆᔭᖓ ᐊᐱᖅᑯᑎᒋᔭᖓ ᓱᓇᓂᒃ 

ᓇᓕᐊᓐᓂᓪᓗ ᐅᖃᐅᓯᖃᕐᒪᖔᖅ ᓴᓇᓂᐅᓇᔭᖅᑐᓂᑦ 

ᓇᓗᓇᐃᒋᐊᒃᑲᓐᓂᖁᒐᓗᐊᖅᖢᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᔅᑐ ᒥᑭᓐᖑᐊᖅ, 

ᓇᓗᓇᐃᖅᓯᒋᐊᓚᐅᕆᑦ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᓪᓗᓈᑎᑐᑦ ᐊᐱᕆᓂᐊᕋᒪ. 

 

ᐊᕐᕌᒍᑕᒫᑦ ᑭᓱᑐᐃᓐᓇᐃᑦ ᐊᑭᑦᑐᖅᐸᒻᒪᑕ. ᐅᓇᓕ 

ᐊᐱᖅᑯᑎᒋᔪᒪᔭᕋ ᖃᓄᐃᑦᑐᑦ 

ᐊᑭᑦᑐᐸᓪᓕᐊᕙᒃᑎᓪᓗᒋᑦ ᐊᕐᕌᒍᑕᒫᑦ ᐅᑯᐊᓗ 

ᐊᑭᑐᔪᖅᑐᕈᑎᓄᑦ ᒥᒃᓴᐅᑕᐅᔪᑦ ᐊᓯᔾᔨᕋᑎᒃ, ᑕᒪᓐᓇ 

ᐊᑦᑐᐃᕙᑉᐹ ᐊᒥᓲᓂᕆᔭᖏᓐᓂᑦ 

ᐃᒡᓗᓕᐅᖅᑕᐅᔪᓐᓇᑐᓂᑦ. ᐃᒃᐸᒃᓴᖅ 

ᐅᖃᐅᓯᐅᓚᐅᕐᒪᑦ $400,000 ᐊᑭᖃᖅᐸᒻᒪᑕ ᐊᑐᓂ 

ᐃᒡᓗᓕᐊᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. 

ᓇᓗᓇᕈᓐᓃᖅᐹ, ᒥᓂᔅᑐ? 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄᑦᑎᐊᖅ, ᐃᒃᓯᕙᐅᑕᖅ. 

ᒪ’ᓇᓪᓗᐊᕕᒃ ᐊᐱᖅᑯᑎᑦᑎᐊᕙᐅᒻᒪᑦ ᑖᓐᓇ 

ᐃᒃᓯᕙᐅᑕᖅ. ᒥᔅ ᑭᒻᐳᒧᑦ ᑭᐅᖁᒐᓗᐊᖅᖢᒍ ᓱᓕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳ. 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓇᒻᒥᖅ 

ᐊᖏᕐᕋᖃᖅᑐᓕᕆᓯᐅᑎᑎᒍᑦ, 

ᑐᕌᖓᓪᓚᑦᑖᖅᑐᖃᓐᖏᓚᒍᑦ ᓄᑖᓄᑦ 

ᐃᒡᓗᓕᐊᖑᒐᔭᖅᑐᓄᑦ. ᑕᒪᓐᓇᓕ 

ᐊᑭᓕᕆᐊᓐᖓᐅᑎᒧᑦ ᐃᑲᔫᑎᕗᑦ 7 ᐳᓴᒥᒃ 

ᓇᑉᐸᖓᓂᓪᓗ ᐃᑲᔫᑎᐅᕙᑉᐳᖅ ᓂᐅᕕᕋᓱᓐᓂᕐᒧᑦ 

ᐃᒡᓗᒥᒃ, ᑕᒪᓐᓇᓗ ᐃᒡᓘᑲᐅᑎᒋᔫᒍᓐᓇᖅᑐᓂ 

ᓄᑖᑦᑎᐊᒻᒪᕆᒻᒥᓪᓘᓐᓃᑦ ᓴᓇᔭᐅᔪᖃᕐᓗᓂ. 

 

ᓇᓗᓇᓐᖏᑦᑐᖅ ᐊᑭᑦᑐᖅᐸᓪᓕᐊᔪᑦ ᐊᑦᑐᐃᕙᑉᐳᑦ 

ᐃᒡᓗᐃᑦ ᓂᐅᕕᖅᑕᐅᒍᓐᓇᕐᓂᖏᓐᓂᑦ 

ᐊᑭᑐᓗᐊᓐᖏᑦᑐᒥᒃ. ᑕᒪᓐᓇ 

ᖃᐅᔨᓴᓗᐊᖅᐸᓐᖏᑕᕗᑦ ᓇᒻᒥᖅ 

ᐊᖏᕐᕋᖃᖅᑐᓕᕆᓂᕐᒧᑦ. ᑕᒪᓐᓇ 

ᓇᓗᓇᐃᖅᓯᒪᕙᕗᑦ ᐸᕐᓇᐅᑎᑦᑎᓐᓂ 

ᐱᓕᕆᐊᕆᔭᒃᓴᐅᑕᐅᖁᓪᓗᒍ ᐱᓕᕆᖃᑎᒋᓗᒋᑦ 

ᐊᓯᖏᑦ ᓇᒻᒥᓂᕆᔭᓂᑦ ᐃᒡᓗᓕᕆᖃᑕᐅᕙᑦᑐᑦ. 

ᑭᓯᐊᓂ ᒫᓐᓇᒃᑯᑦ ᐃᒡᓗᓕᕆᔨᕐᔪᐊᒃᑯᑦ 

ᑕᐃᒪᓐᓇᐃᑦᑐᓂᑦ ᑐᑭᓯᒋᐊᕈᑎᖃᓐᖏᓚᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑭᒻᐳ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᔪᓯᒋᐊᕈᑎᒋᓗᒍ ᑕᒪᓐᓇ ᐊᐱᕆᔪᒪᔪᖓ 

ᕿᒥᕐᕈᑎᓪᓗᑕ ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓯᔭᖅᑕᐅᓯᒪᔪᓂᑦ. ᐃᒡᓗᓕᕆᔨᕐᔪᐊᒃᑯᑦ 

ᑐᓴᐅᒪᖃᑎᖃᐃᓐᓇᓲᖑᕚᑦ ᑲᓇᑕᐅᑉ 

ᐃᒡᓗᓕᕆᔨᕐᔪᐊᒃᑯᓐᓂᑦ ᑮᓇᐅᔭᖅᑖᕆᕙᒃᑕᖏᓐᓂᑦ, 

ᐃᓱᒪᒋᓗᒍ ᓱᕐᕋᓚᐅᖅᓯᒪᓐᖏᒻᒪᑕ. 

ᐃᓚᒋᐊᖅᑕᐅᓂᐊᕈᓇᐅᕚ ᐅᕝᕙᓘᓐᓃᑦ 

ᑕᐃᒪᐃᓕᖓᐃᓐᓇᑐᐃᓐᓇᕐᓂᐊᖅᐹ 

ᐊᕐᕌᒎᓂᐊᖅᑐᓄᑦ ᓱᓕ ᖃᐃᔪᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑕ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ. 

ᑐᑭᓯᓐᓂᕈᒃᑯ ᐊᐱᖅᑯᑎᒋᔮ. ᑖᒃᑯᐊ ᐃᒡᓗᓕᕆᔨᕐᔪᐊᑉ 

ᐃᓗᐊᓂ ᑮᓇᐅᔭᖃᖅᑎᔾᔪᑎᒋᑕᒃᑲᕗᑦ ᑕᒪᒃᑯᓄᖓ 

ᓇᒻᒥᖅᑖᖑᓂᐊᖅᑐᓄᓪᓘᕝᕙ ᐅᕝᕙᓘᓐᓃᑦ ᒪᑯᐊ 

ᐃᒡᓗᖁᑎᒋᔭᐅᔪᑦ ᐃᒡᓗᓕᕆᔨᓄᑦ 

ᐊᑐᖅᑐᐊᖅᑕᐅᔪᓂᑦ. 

 

ᐊᒻᒪᓗ ᑕᒪᒃᑯᐊ ᐋᖅᑭᒋᐊᕈᑕᐅᓇᔭᖅᖢᑎᒃ 

ᓇᒻᒥᓂᕆᔭᐅᑉᐸᓪᓘᕝᕙ ᐅᕝᕙᓘᕝᕙ ᐃᒡᓗᓕᕆᔨᒃᑯᑦ 

ᐃᒡᓗᖁᑎᒋᑉᐸᒍ. ᐅᕘᓇ ᑭᐅᔪᓐᓇᖅᖢᒍ ᑖᓐᓇ 

ᓇᓗᓇᓐᖏᑐᖅ ᐊᖏᒡᓕᒋᐊᕆᐊᕈᒫᓐᓂᖅᐸᑦ ᑖᒻᓇ 

ᐊᐱᖅᑯᑎᒋᔭᖓ ᕿᒥᕐᕈᔭᐅᑦᑎᐊᕐᓗᓂ ᓈᒻᒪᒋᔭᖓ 

ᓈᒻᒪᒍᒥᓇᕋᔭᔾᔭᖓᓂᒃ ᐋᖅᑭᒃᓱᐃᒋᐊᕈᒫᕐᒥᔪᒍᑦ. 

ᒫᓐᓇ ᑖᓐᓇ ᑎᐊᓐᓇᐃᓕᓯᒪᓂᖓ ᑐᓐᖓᕕᖃᕐᒪᑦ 

ᐊᑐᖅᑐᐊᖅᑕᕐᓂᑰᓚᐅᖅᑐᓪᓗ ᓴᓇᔭᐅᓚᐅᖅᑐᓪᓘᕝᕙ 

ᓄᑖᖑᑎᕋᓱᓐᓂᓘᕝᕙ ᐃᑲᔫᑕᐅᑕᓚᐅᖅᑕᓪᓘᕝᕙ 

ᓇᒻᒥᓂᖅᑖᕐᓂᐊᖅᑐᓄᑦ ᑕᒪᒃᑯᐊ ᑕᐅᑐᒃᖢᒋᑦ ᑖᓐᓇ 

ᓈᓴᐅᑦ ᐋᖅᑭᒃᓯᒪ’ᒪᑦ ᑕᐃᒃᑯᐊ ᑐᓐᖓᕕᒋᑉᓗᒋᑦ 

ᐊᑐᖅᑐᐊᖅᑕᐅᓂᑰᔪᑦ. ᑐᑭᓯᓐᓇᕐᓂᕈᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᒋᒃᑲᓐᓂᕈᒪᔭᕋᓕ ᐱᔾᔪᑎᖃᖅᑐᖅ 

ᓇᒻᒥᓂᖅᑖᕋᓱᓐᓂᐅᖃᑦᑕᖅᑐᓄᑦ ᐊᖏᕐᕋᕐᓂ. 

ᐃᓱᒪᒋᓪᓗᒍ ᑖᒃᑯᐊ ᐊᑭᑐᔪᖅᑐᕈᑎᒃᓴᐃᑦ 

ᓱᕐᕋᑕᐅᓚᐅᖅᓯᒪᓐᖏᒻᒪᑕ ᑕᐃᒪᓐᖓᓂᒃ 2011-ᒥᓂᒃ 

ᐅᓪᓗᒥᒧᑦ. ᖃᓄᖅ ᑖᓐᓇ ᐊᒃᑐᐃᖃᑦᑕᖅᑲ 

ᐊᑭᑐᓗᐊᓐᖏᑦᑐᓂᒃ ᐃᒡᓗᓕᐅᕈᓐᓇᓂᕐᒥᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᖅ: ᒪ’ᓇᓗᐊᕕᒃ, 

ᐃᒃᓯᕙᐅᑕᖅ ᐊᒻᒪᑦᑕᐅᖅ ᒪ’ᓈᕆᕝᓗᒍ ᓱᓕ. ᑕᒪᒃᑯᐊ 

ᑕᑯᔭᐅᓯᒪᑦᑎᐊᖅᑐᑦ ᓇᓕᓇᓐᖏᓚᖅ ᑭᓯᐊᓂ ᒥᔅ 

ᑭᒻᐳᒧᑦ ᐃᓚᒋᐊᒃᑲᓐᓂᖁᒐᓗᐊᖅᖢᒍ 

ᑭᐅᑦᑎᐊᒃᑲᓐᓂᕋᔭᕐᓂᖅᐸᒍ ᐊᖏᕋᔭᕐᓂᖅᐹᖓ ᓱᓕ 

ᐃᒃᓯᕙᐅᑕᐅᑉ.  

ᐃᒃᓯᕙᐅᑕᖅ: ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᕿᒥᕐᕈᓇᖅᑐᒋᓄᑯᐊ ᑭᒡᓕᓯᓂᐊᖅᑕᕕᓂᑦ 

ᐊᖏᖅᑕᐅᓯᒪᔪᕕᓂᑦ ᑐᒃᓯᕋᐅᑎᑦ ᐊᔾᔨᒌᓐᖏᑦᑐᓄᑦ 

ᓇᒻᒥᓂᕆᔭᐅᔪᓄᑦ ᐊᑐᖅᑐᔅᓴᑦ; ᓲᕐᓗ 

ᓴᓇᒃᑲᓐᓂᐅᑎᑦ ᐃᒡᓗᒥᒃ ᓂᐅᕕᕈᑎᑦ 2012-13-ᒥ 

443 ᐊᖏᖅᑕᐅᓚᐅᖅᑐᑦ ᐃᑲᔪᖅᑕᐅᔪᒪᔪᑦ 

ᓇᒻᒥᓂᑖᕐᓂᐊᕐᓂᕐᒧᑦ ᓇᒻᒥᓂᓘᓐᓃᑦ ᐃᒡᓗᖓᓂᒃ 

ᐊᑐᖅᑐᔅᓴᑦ. 2013-14-ᒥ 384-ᖑᓚᐅᖅᑐᑦ ᑕᒫᓂ 

ᐅᓄᓐᖏᓂᖅᓴᐅᓂᐊᖅᑐᔅᓴᐅᔪᑦ ᑖᒃᑯᓂᖓᔅᓴᐃᓐᓇᖅ 

ᑮᓇᐅᔭᓂᒃ ᐊᑐᕐᓗᑕ. 

 

ᑮᓇᐅᔭᖅᑐᕐᓂᖏᓪᓗ ᐊᔾᔨᒌᖃᑦᑕᖏᒻᒪᑕ 

ᑐᒃᓯᕋᐅᑎᓪᓗ ᑐᒃᓯᕌᖃᖅᑐᓪᓗ ᑐᒃᓯᕋᖅᑕᖏᑦ 

ᐊᓯᔾᔨᖃᑦᑕᕐᒪᑕ. ᐃᓘᓐᓇᑦᑎᐊᖏᑦ ᑕᐃᒃᑯᐊ 

ᓇᒻᒥᓂᖃᖅᑐᓄᑦ ᐊᑐᖅᑐᔅᓴᐃᑦ 

ᕿᒥᕐᕈᓇᓐᓂᐊᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᕿᒥᕐᕈᓇᑦᑕᐅᓕᖅᐸᑕ ᕿᒥᕐᕈᓇᖅᑕᐅᑎᓪᓗᑎᒃᑯᑦ 

ᓈᓴᐅᑎᑦ ᐊᑭᑐᔪᖅᑐᕈᑎᔅᓴᐃᑦ ᐃᓗᓕᖏᓐᓃᑦᑐᑦ 

ᐅᔾᔨᕆᓪᓗᐊᖅᑲᐅᒐᒃᑰᓇ 2012-13 ᐊᕐᕌᒍᖓᓂ 

ᐊᑐᖅᑐᑦ ᐊᒻᒪᓗ 2014-15 ᑖᒃᑯᐊ ᐊᕐᕌᒍ 

ᐊᑕᐅᓯᕐᒥᒃ ᐊᑐᖅᑐᕕᓂᑦ ᑕᑯᓐᓇᖅᖢᒋᑦ 

ᐅᓄᖅᓯᑲᓪᓚᑐᕐᔪᐊᕐᒪᕆᐊᓗᐃᑦ ᐊᑭᑐᔪᖅᑐᕈᑎᔅᓴᓄᑦ 

ᐊᑐᖅᑐᔅᓴᐃᑦ. ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᓇᒻᒥᓂᓕᐊᕆᔭᐅᖃᑦᑕᖅᑐᑦ ᐊᒻᒪᓗ ᓇᒻᒥᓂᖃᖅᑐᓄᑦ 

ᐃᑲᔫᑎᑦ. ᐅᓄᕐᓂᖏᑦ ᑖᒃᑯᐊ ᓱᕐᕋᔅᓯᒪᓐᖏᒻᒪᑕ 

ᐊᕐᕌᒍᒐᓴᐅᓕᖅᑐᓄᑦ. ᑭᓱᓂᒃ ᐱᔾᔪᑎᖃᖅᖢᑎᒃ 

ᑕᐃᒪᓐᓇ ᓱᕐᕋᓚᐅᖅᓯᒪᖏᔾᔪᑎᖃᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑖᒻᓇ, ᒪ’ᓇ 

ᐃᒃᓯᕙᐅᑕᖅ ᐊᒻᒪᓗ ᐊᐱᖅᑯᑎᒋᔮᓂᒃ ᒪ’ᓈᖅᖢᒍ.  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒻᓇ ᐊᐱᖅᑯᑎᒋᔮ ᐆᒥᖓ ᐊᒃᑐᐃᓂᖃᕐᒪᑦ 

ᐊᑐᖅᑐᐊᖅᑕᐅᔪᑦ ᐃᒡᓗᖁᑎᖏᑦ ᐃᒡᓗᓕᕆᔨᑦ 

ᐃᒡᓗᓕᕆᔨᕋᓛᓪᓘᓐᓃᑦ ᐃᒡᓗᓕᔨᐊᕐᔪᐃᑦ ᑖᒻᓇ 

ᐃᒡᓗᕐᔪᐊᖃᖅᑎᑦᓯᓂᖅ ᓇᒻᒥᓂᕆᔭᐅᓐᖏᑦᑐᓂᒃ. 

ᐊᖏᓪᓕᒋᐊᓂᖅᓴᐅᓯᒪᓕᕐᒪᑦ ᑕᒫᓐᖓᑦ $8 ᒥᓕᐊᒥᒃ 

10 ᒥᓕᐊᒧᑦ, ᑖᓐᓇ $2 ᒥᓕᐊᒥᒃ 

ᐊᑭᑦᑐᕆᐊᖅᓯᖄᖅ ᑮᓇᐅᔭᖃᖅᑎᑦᑎᑦᑕᕆᐊᖃᕐᓂᖓ 

ᐊᖏᓂᖅᓴᐅᑎᒋᔪᒥᒃ ᐃᓚᓯᒪᓕᕐᒪᑦ. 

 

ᒥᑭᓪᓕᒋᐊᖅᓯᒪᓂᖓᓂᒃ ᐅᖃᐅᓯᖃᖅᑎᑦᑐᒍ 

ᑐᑭᓯᑦᑎᐊᖏᖅᑰᕋᒃᑯ 

ᓇᓗᓇᐃᕆᐊᒃᑲᓂᑦᑎᐊᖁᓐᓇᕋᓗᐊᑯᓂ 

ᐅᖃᐅᓯᕆᔭᐃᑦ ᑕᐃᓐᓇ ᓇᒻᒥᓂᖃᕐᓂᕐᒧᑦ ᓱᓇᒥᒃ 

ᒥᑭᓪᓕᒋᐊᕐᒪᖔᑦ ᐅᖃᐅᓯᕆᔭᖓ 

ᑐᑭᓯᑦᑎᐊᖅᓯᒪᓐᖏᓇᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᖅᓱᖅ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓇ ᐃᒪᓐᓇ ᐊᐱᕆᖅᑲᐅᔪᖓ ᐊᒻᒪᓗ ᒪᒥᐊᒃᖢᖓ 

ᒥᓂᔅᑕᕆᔭᐅᔪᒧᑦ ᑐᑭᓯᓂᕐᓗᑎᒃᑲᒃᑯ. ᐅᓇ 

ᐊᐱᖅᑯᑎᒋᔭᕋ ᐱᔾᔪᑎᓕᒃ ᐃᖅᑲᓇᐃᔭᖅᑎᑦ 

ᐃᒡᓗᖁᑎᖏᓐᓄᑦ. ᐅᑯᐊ ᓈᓴᐅᑎᑦ ᑕᑯᓐᓇᖅᖢᒋᑦ 

ᑕᑯᓐᓇᕈᑦᑎᒃᑯᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᑦ 

ᐊᑭᑐᔪᖅᑐᕈᑎᔅᓴᑦ ᐃᓗᐊᓃᑦᑐᑦ 2012-13-ᒥ 

$2,750,000-ᖑᓚᐅᖅᑐᑦ ᓴᖅᐳᑎᑦ ᐊᒻᒪᓗ 

ᐊᑭᑦᑐᑲᓪᓚᑭᓪᓗᑎᒃ 2015-14-ᒥ $5 

ᒥᓕᐊᓐᖑᓕᖅᖢᑎᒃ ᐊᒻᒪᓗ ᓇᒻᒥᓂᖅ 

ᐃᒡᓗᖁᑎᓕᓐᓄᑦ ᑐᕌᖓᔪᑦ. ᐃᒪᓐᓇᖃᐃ 

ᐊᐱᕆᓇᓱᒃᑐᖓᐃ. ᐊᒻᒪᓗ ᑕᐃᒃᑯᐊ 

ᒫᓂᕐᒥᐅᑕᑐᖃᐃᑦ ᐃᓱᒪᒋᓪᓗᒋᑦ. ᑭᓱᒥᒃ 

ᐱᔾᔪᑎᖃᖅᖢᑎᒃ ᑖᒃᑯᐊ ᐊᑭᑦᑐᖅᑐᐊᓘᒃᖤᕐᒪᑕ 

ᐃᓚᖏᑦ ᐅᑯᐊᓗ ᓇᖕᒥᓂᖅᑲᖅᑐᑦ ᑐᕌᖓᔪᑦ 

ᓱᕐᕋᓚᐅᓐᖏᒃᖢᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑐᑭᓯᓕᖅᑯᐊᖅᖢᒍᓗ, 

ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. ᐊᒻᒪᓗ ᐊᐱᖅᑯᑎᒋᔭᐃᑦ 

ᑐᑭᓯᓐᓇᓂᖅᓴᐅᓕᕐᒪᑦ. ᐊᔾᔨᒌᓂᒃ ᐊᔪᖅᑐ’ᓈᓂᒃ 

ᑲᑎᓯᒪᔪᓂᒃ ᐊᐱᖅᑯᑎᖃᖅᑰᕐᒪᑕ 

ᓇᓗᓇᐃᑦᓯᐊᕆᐊᒃᑲᓂᕐᓗᒍ ᖃᓄᖅ ᒪᓐᓇ 

ᐃᓕᖅᑯᓯᖃᕐᒪᖔᖅ ᓇᖕᒥᓂᖅ ᐃᒡᓗᖃᖅᑐᓄᑦ 

ᑮᓇᐅᔭᖃᖅᑎᑕᐅᓂᖓ. ᐊᒻᒪᓗ ᐊᓯᖏᑎᒍᒃᑕᐅᖅ 

ᑮᓇᐅᔭᖃᖅᑎᑦᓯᓂᖅ ᑲᑎᒪᓪᓚᖅᑑᔭᖅᑐᒥᒃ  

ᐊᐱᖅᑯᑎᖃᕐᒪᑕ, ᒥᔅ ᑭᒻᐳᒧᑦ ᑕᒪᓐᓇ 

ᑐᑭᓯᓐᓇᑦᓯᐊᕆᐊᒃᑲᓐᓂᕐᓗᒍ ᑭᐅᑎᓐᓂᐊᖅᐸᕋ 

ᐊᖏᕋᔭᕐᓂᖅᐸᖓ ᐃᒃᓯᕙᐅᑕᐅᑉ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᖁᒃᓱᒃ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ ᐊᑐᖅᑐᒃᓴᐃᑦ 

ᐊᑭᑦᑐᑲᓪᓚᓚᐅᖅᓯᒪᔪᑦ ᐊᒻᒪᓗ ᒐᕙᒪᒃᑯᓐᓄᑦ 

ᐃᑲᔪᖅᑕᐅᔪᑦ ᓴᓇᔭᐅᔪᓪᓗ ᐱᔾᔪᑎᒋᓪᓗᒋᑦ. 

ᑮᓇᐅᔭᖃᖅᑎᑕᐅᓐᖏᑦᑎᐊᒻᒪᕆᓚᐅᖅᓯᒪᔪᑦ 

ᑕᐃᒃᑯᐊ ᐃᒡᓗᑦ ᒪᑭᑕᐅᕙᓪᓕᐊᓕᖅᑎᒡᓗᒋᑦ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᐃᒡᓗᑦ ᐋᖅᑭᒃᑕᐅᓕᕐᒪᑕ $8 

ᒥᓕᐊᓄᑦ ᐋᖅᑭᒃᑕᐅᓚᐅᖅᓯᒪᔪᑦ.  

 

ᐅᓄᓐᖏᓗᐊᕋᐃᒻᒪᑕ ᑕᐃᒃᑯᐊ 

ᐃᖅᑲᓇᐃᔭᖅᑎᐅᒃᖤᕋᓗᐊᖅᐸᑕ ᐊᒻᒪᓘᓐᓃᑦ 

ᐊᑐᖅᑐᐊᕕᖕᒥᒃ ᐊᑐᖃᑦᑕᕐᒪᖔᖏᑦ. 

ᓇᖕᒥᓂᖃᖅᑐᓄᑦ ᑐᕌᖓᔪᑦ ᐃᑲᔪᖅᓱᐃᖃᑦᑕᖅᐳᑉ, 

ᐃᓛᒃ ᐃᑲᔪᕈᑎᒋᔭᐅᖃᑦᑕᖅᐳᑦ ᑕᒪᒃᑯᓄᖓ 

ᓂᐅᕕᓕᓵᕋᓱᒃᑐᓂᒃ ᓇᖕᒥᓂᕆᔭᐅᓂᐊᖅᑐᓂᒃ. ᓄᑖᖅ 

ᒪᑭᒃᐸᓪᓕᐊᔪᑦ ᒪᑭᑕᐅᕙᓪᓕᐊᔪᑦ ᐃᒡᓗᑦ 

ᑕᒪᒃᑯᐊᖑᑎᓪᓗᒋᑦ ᐋᖅᑭᒋᐊᖅᑎᒃᑎᒃᑲᓐᓂᕈᒪᔪᒍᑦ 

ᓇᖕᒥᓂᖅ ᐃᒡᓗᓕᐅᖅᑐᑦ ᓇᖕᒥᓂᖅ ᓴᓇᓗᑎᒃ 

ᐃᑲᔫᓯᐊᖅᑖᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒡᔪᐊᕌᓗᒃ 

ᐃᒃᓯᕙᐅᑕᖅ. ᐅᓇ ᐊᐱᖅᑯᑎᒋᒃᑲᓐᓂᕈᒪᓂᐊᖅᑕᕋ  

ᐊᑭᓱᔪᖅᑐᕈᑎᒃᓴᓄᑦ ᐱᔾᔪᑎᓕᒃ ᓇᖕᒥᓂᖃᖅᑐᓄᑦ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᓱᒪᒃᓴᖅᓯᐅᕈᑎᖃᕈᓐᓇᖅᐸᑦ ᑕᐃᒪᓐᖓᓂᒃ ᓄᓇᕗᑦ 

ᐊᕗᑎᑎᓪᓗᒍ, ᐃᒃᑯᐊ ᓇᖕᒥᓂᖅ 

ᐃᒡᓗᓕᐅᖅᐸᓚᐅᖅᓯᒪᖕᒪᑕ ᓇᖕᒥᓂᖅ ᓴᓇᓪᓗᓂᒡᔪᒃ. 

ᑕᐃᒪᐃᑦᑐᖅᑕᖃᖃᑦᑕᕉᓐᓃᖅᐸᑦ ᑕᒪᓐᓇ 

ᐃᓱᒪᒃᓴᖅᓯᐅᕈᑎᒋᔭᐅᑲᓐᓂᕈᓐᓇᖅᐸ ᑕᐃᒃᑯᐊ 

ᐃᑲᔫᓯᐊᖅᑖᖃᑦᑕᕐᓗᑎᒃ ᒫᓂᕐᒥᐅᑕᑐᖃᐃ, ᓲᓗ 

ᐃᒡᓗᓂᒃ ᓇᖕᒥᓂᖅ ᓴᓇᓗᑎᒃ ᒪᓂᑎᒃᑎᖃᑦᑕᕐᓗᑎᒃ. 

ᐃᒻᒪᖃᓘᓐᓃᑦ ᑕᐃᒪᓐᓇ ᐋᖅᑭᒃᓯᒪᓕᖅᐸᑕ ᑕᐃᒃᑯᐊ 

ᐃᒡᓗᑖᕈᒪᔪᑦ ᐅᓄᖅᑐᐊᓘᓂᖏᑦ 

ᐅᓄᕈᓐᓃᒃᑲᓐᓂᕈᓐᓇᑲᓪᓚᕆᐊᒃᓴᖏᓐᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᔭᖓ ᑕᐃᑉᑯᐊ 

HAB-ᖑᓚᐅᖅᑐᑦ ᐅᖃᐅᓯᕆᔭᑐᑐᓐᓇᖅ 

ᐊᐱᖅᑯᑎᒋᑎᓪᓗᓂ. 

ᐊᑭᑐᓂᖅᕼᐊᐅᓗᐊᑦᓯᐊᒥᐊᖑᓚᐅᑦᓯᒪᑦᒪᑦ 

ᑕᐃᒃᑯᓂᖓ HAB-ᖑᓂᕋᖅᑕᐅᔪᓂᒃ 

ᓇᖕᒥᓂᖃᖅᑎᒃᑎᓗᖕᓂᖅ. 

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒪᓐᓂᓚᐅᒑᑦ 

ᐊᒻᒪᓗ ᐃᓄᒥᐊᑦ. ᑕᒪᓐᓇ ᐱᔾᔪᑎᒋᕝᓗᒍ 

ᐊᑭᓱᓗᐊᕐᓂᖓ ᐊᓯᖏᑎᒍᑦ 

ᐱᕚᓪᓕᕐᓂᖅᓴᐅᓪᓘᔪᐊᖅᑐᑦ ᑖᒃᑯᐊ 

ᓇᖕᒥᓂᖅᑖᕈᐊᖅᑐᑦ ᐃᑲᔫᑎᑎᒍᑦ 

ᐃᒡᓗᑐᖃᕆᔭᐅᔪᕐᓘᓐᓃᑦ ᐃᓛᒃ 

ᐃᒡᓗᒨᖅᓯᒪᔪᐊᑕᐅᓕᖅᑐᑦ ᑕᒪᒃᑯᐊ 

ᐋᖅᑭᒃᓱᕆᐊᑐᓐᓇᕐᓗᒌᑦᓘᕙ 

ᓇᖕᒥᓂᖅᑖᕆᔭᐅᔪᓐᓇᑦᑐᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᑕᐅᑐᒃᑕᐅᓂᖅᕼᐊᐅᓕᓚᐅᕐᒪᑕ, ᑮᓇᐅᔭᖅ ᐃᓚᖓ 

ᐊᑐᖅᑐᑦᓯᐊᓂᖅᑲᐅᔫᓗᐊᕐᓂᖓᓗ ᑕᐅᑐᒃᖢᒍ. 

ᑭᐊᑦᑕᐃᑦᑑᑎᒡᓗᒍ ᐊᑐᕈᓐᓃᖅᓯᒪᔪᖃᓗᐊᓚᐅᖅᑐᖅ 

ᑭᓯᐊᓂ ᑭᐅᑦᓯᐊᓂᖏᒃᑯᒃᑯ ᐃᒃᓯᕙᐅᑕᖅ, ᒥᔅᑕ 

ᑭᒻᐳᒧᑦ ᑐᓂᒋᐊᖅᑑᓗᐊᓐᓂᐊᕋᑉᑯ  

ᑭᐅᑦᑎᐊᒃᑲᓐᓂᕈᓐᓇᖅᐸᖓᑦ 

ᒪᓕᒐᓕᐅᖅᑎᐅᖃᑎᒋᔭᒻᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᓇᒻᒥᓂᕆᔭᐅᔪᓄᑦ ᑐᕌᖓᔪᑦ ᑮᓇᐅᔭᑦ 

$4.616 ᒥᓕᐊᓐ ᐅᔾᔨᖅᓱᑦᑎᐊᕆᐊᖃᖅᑐᒍᑦ ᖃᓄᖅ 

ᑖᒃᑯᐊ ᑮᓇᐅᔭᑦ ᑐᓂᐅᖅᑲᖅᑕᐅᓂᐊᕐᒪᖔᑦ 

ᐅᓄᖅᑐᑦ ᐃᒡᓗᓕᑦ ᐃᑲᔪᖅᑕᐅᔪᓐᓇᕐᓂᐊᕐᒪᑕ 

ᓇᒻᒥᓂᖅ ᐃᒡᓗᑖᖅᐸᓪᓕᐊᓂᐊᕐᒪᑕᓗ. ᑕᐃᒃᑯᐊ 

ᓇᒻᒥᓂᖅ ᒪᑭᑦᑎᓪᓗᓂ ᓇᒻᒥᓂᖅᑖᖅᐸᓪᓕᐊᔪᑦ 

ᐃᑲᔫᑎᒋᔭᐅᓚᐅᖅᓯᒪᒻᒪᑕ ᐃᓄᒻᒧᑦ ᐊᑕᐅᓯᕐᒧᑦ ᓲᕐᓗ 

ᐊᑕᐅᓯᐅᓈᖅᑎᕐᓗᒋᑦ.  

 

ᐅᓄᒃᑲᓂᖅᑐᓂᒃ ᐃᒡᓗᑖᕈᒪᔪᓂᒃ ᐃᑲᔪᕈᒪᒧᑦ 

ᐊᓯᖏᓐᓂᒃ ᓴᖅᑭᑦᑎᓕᓚᐅᖅᓯᒪᔪᒍᑦ 

ᖃᓄᖅᑑᕈᑎᒋᓕᕐᓗᑎᒃᑯᓪᓗ. ᐃᒡᓗᒃ 

ᐊᑭᑐᓗᐊᕐᓂᖏᑦ ᐅᓪᓗᒥ ᑕᑯᓐᓇᕐᓗᒋᑦ ᓇᒻᒥᓂᖅ 

ᒪᑭᑦᑎᓂᖅ ᓇᒻᒥᓂᖅᑖᖅᐸᓪᓕᐊᓂᖅ 

ᐃᓱᒪᒋᖅᑳᕐᔪᖏᑦᑕᕗᑦ ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖅᑲᐅᒻᒪᑦ ᐊᒻᒪᓗ ᐃᖅᑲᓇᐃᔭᖅᑎᖓ. 

ᕿᒥᕐᕈᓇᒃᑐᒋᑦ ᐅᑯᐊ ᓈᓴᐅᑎᑦ ᐱᔾᔪᑎᓕᑦ 

ᐊᑭᑐᔪᖅᑐᕈᑎᔅᓴᓄᑦ ᑐᕌᖓᔪᑦ. ᐅᓇ 

ᐊᐱᖅᑯᑎᒋᒍᒪᓕᕐᒥᔭᕋ, ᒪᑯᐊ ᐊᑐᖅᑐᐊᒐᑦ ᐃᒡᓗᑦ 

ᑕᑯᓐᓇᖅᖢᒋᑦ ᑕᕝᕙᐅᒃᖤᖅᐳᖅ ᑮᓇᐅᔭᖁᑎᖏᑦ 

ᐃᒡᓗᑦ ᓄᑖᑦ ᓴᓇᐅᔭᐅᓂᖏᓐᓄᑦ ᑐᕌᖓᔪᑦ ᐊᒻᒪᓗ 

ᓴᓇᒃᑲᓐᓂᐅᑎᑦ ᒪᑭᑕᕙᒌᖅᑐᓄᑦ. 

 

ᓇᒻᒥᓂᖃᕐᓂᕐᒧᑦ ᑐᕌᖓᔪᑦ ᑮᓇᐅᔭᑦ ᐊᑐᕐᓗᒋᑦ 

ᐊᑭᑐᔪᖅᑐᕈᑎᑦ ᖃᓄᖅ ᓄᑖᓂᒃ ᐃᒡᓗᓂᒃ 

ᒪᑭᑦᑎᕙᓪᓕᐊᓂᕐᒧᑦ ᑐᕌᖓᕙᑦ ᐅᕝᕙᓘᓐᓃᑦ  

ᐊᓯᖏᓐᓄᑦ ᐊᑐᖅᑐᔅᓴᓐᖑᖅᑎᑕᐅᓯᒪᕙᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑕᖅ. ᑐᑭᓯᓇᓐᓂᖏᖁᕋᑉᑕ ᑖᓐᓇ 

ᓇᒻᒥᓂᖃᖅᑐᓄᑦ ᓇᒻᒥᓂᖃᕐᓂᕐᒧᑦ ᑮᓇᐅᔭᖅ 

ᒥᑭᔫᖏᓐᓇᕐᓂᕋᒃᑲᑦ ᓇᒻᒥᓂᖅᑖᕈᐊᖅᑐᓄᑦ ᐅᕗᖓ 

ᓄᑖᓪᓚᕆᒻᒧᑦ ᐋᖅᑭᓯᒪᓐᖏᒻᒪᑦ. 

ᑐᑭᓯᓇᑦᑎᐊᖁᓪᓗᒍ ᒥᔅ ᑭᒻᐳᒧᑦ 

ᐃᓚᒋᐊᕈᑎᑑᓪᓗᐊᕋᔭᕈᒃᑯ, ᐃᒃᓯᕙᐅᑕᖅ. ᐱᕚᓪᓕᖅ 

ᖃᓄᖅ ᑐᑭᓯᓇᑦᑎᐊᓂᖅᓴᐅᓇᔭᕐᒪᑦ ᒥᔅ ᑭᒻᐳᒧᑦ 

ᑐᓂᓂᐊᖅᐸᕋ ᑐᑭᓯᓇᑦᑎᐊᕈᓐᓃᖅᑰᕋᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᒃᓱᒃ. ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᒻᒥᓂᖃᕐᓂᕐᒧᑦ ᑐᕌᖓᔪᑦ ᒪᕐᕈᐃᓕᖓᒻᒪᑕ 

ᓴᓇᒃᑲᓐᓂᐅᑎᑦ ᒪᑭᒪᕙᒌᖅᑐᓄᑦ ᓄᓇᕗᒻᒥ 

ᐃᒡᓗᓂᓪᓗ ᐊᓯᐅᔨᖁᓇᑕ. ᐃᑲᔪᕈᒪᔪᒍᑦ 

ᓇᒻᒥᓂᖃᖅᑐᐃᑦ ᐊᖑᒻᒪᑎᒍᓐᓇᖏᑦᑐᑦ 

ᐋᖅᑭᐅᒪᑎᑦᑎᒐᓱᓐᓂᕐᒥᒃ ᐊᖏᕐᕋᒥᓂᒃ ᑕᒪᒃᑯᐊᓗ 

ᐊᑐᕋᔅᓴᐅᖏᓐᓇᖁᓪᓗᒋᑦ ᐃᒡᓗᑭᒃᓴᓐᓂᕗᑦ 

ᐱᔾᔪᑎᒋᓗᒍ. 

 

ᖄᒃᑲᓐᓂᐊᒍᑦ ᓂᐅᕕᕈᑎᓄᑦ ᐊᑭᓖᒋᐊᓐᖓᐅᑎᓄᑦ 

ᐃᑲᔫᑎᖃᕐᒥᔪᒍᑦ 7.5 ᐳᓴᒥᒃ, ᐃᒡᓗᑖᖅᑐᖅ 2.5 

ᐳᓴᒥᒃ ᐊᑭᓖᖁᓪᓗᑎᒍ ᑕᒪᑐᒧᖓ 10 

ᐳᓴᐅᒐᔭᖅᑐᒧᑦ ᐊᑭᓖᒋᐊᓐᖓᐅᑎᒧᑦ. ᑖᓐᓇ 10 

ᐳᓴᓐ ᐃᒡᓘᔭᕇᖅᑐᒥᒃ ᓂᐅᕕᕈᑕᐅᔪᓐᓇᖅᐳᖅ  

ᑳᓐᑐᕌᒃᑎᒥᓘᓐᓃᑦ ᐃᒡᓗᓕᐅᖁᔨᓗᑎᒃ ᑕᐃᓐᓇ 10 

ᐳᓴᓐ ᐊᑭᓖᒋᐊᓐᖓᕈᑕᐅᓗᓂ ᓄᑖᑦᑎᐊᒻᒪᕆᒻᒧᑦ. 

 

ᑕᕝᕘᓇ ᐱᓕᕆᖃᑎᖃᕈᑎᒃ ᑳᓐᑐᕌᒃᑎᒥᒃ ᑭᓯᐊᓂ 

ᓄᑖᓂᑦ ᓴᓇᔪᓐᓇᕋᔭᖅᑐᑦ ᐊᑐᕈᓐᓇᓕᕐᓗᓂ ᑕᒪᓐᓇ 

10 ᐳᓴᓐ ᐊᑭᓖᒋᐊᓐᖓᕈᑕᐅᔪᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᕈᒪᔭᕋ ᑖᓐᓇ 

ᒥᓂᔅᑕᕆᔭᐅᔪᖅ ᑭᐅᖃᑦᑕᕐᒪᑦ ᐊᒻᒪᓗ 

ᐃᖅᑲᓇᐃᔭᖅᑎᖓ. ᖁᔭᓐᓇᒦᒃ ᑭᐅᔭᐅᒐᒪ 

ᑐᑭᓯᓇᖅᓯᕚᓪᓕᖅᐳᖅ. ᑮᓇᐅᔭᑦ ᑖᒃᑯᐊ 

ᐊᐱᖅᑯᑎᒋᖃᑦᑕᓵᖅᑕᒃᑲ ᓇᒻᒥᓂᖃᖅᑐᓄᑦ. 

 

ᐊᐱᖅᑯᑎᖃᕈᒪᓕᕐᒥᔪᖓ ᓈᓴᐅᑎᑦ ᑖᒃᑯᐊ 

ᑕᑯᓐᓇᕆᓪᓗᒋᑦ ᐊᑭᑐᔪᖅᑐᕈᑎᔅᓴᓅᖓᔪᑦ 

ᐃᑭᓐᓂᑯᐃᑦ ᐃᒡᓗᑦ ᓈᓴᐅᑦ ᐊᑐᖅᑐᔅᓴᖏᑦ 

ᐊᓯᔾᔨᖅᑐᑲᓪᓛᓘᒻᒥᒻᒪᑕ ᐅᓄᕈᓐᓃᕐᕚᓪᓕᖅᑐᑦ. 

ᐅᓇᓕ ᐊᐱᖅᑯᑎᒋᔪᒪᔭᕋ, ᑕᐃᒃᑯᐊ ᐃᑭᓐᓂᑯᑦ 

ᐃᒡᓗᑦ ᐊᓯᔾᔨᖅᑕᐅᓂᖏᓐᓄᑦ ᐊᑐᖅᑐᒃᓴᑦ ᑭᓱᒧᑦ 

ᐊᑐᖅᑐᑦ? ᐃᖅᑲᓇᐃᖅᑎᓄᑦ ᓇᒻᒥᓂᕆᔭᓄᑦ ᐅᕝᕙᓗ 

ᐊᑐᖅᑐᐊᒐᕐᓄᑦ ᐃᒡᓗᖁᑎᖏᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ 

ᒥᑭᓐᖑᐊᖅ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ, ᐊᒻᒪᓗ ᒪ’ᓈᖅᖢᒍ ᐊᐱᖅᑯᑎᒌᔮᓂᒃ. 

ᑖᓐᓇ ᒪᒃᑯᓄᖓ ᓇᒻᒥᓂᕆᔭᐅᓐᖏᑦᑐᓄᑦ 

ᐊᑐᖅᑐᐊᖅᑕᐅᔪᓄᑦ ᑐᕌᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᖁᒃᓱᒃ. ᐊᑎᕐᓃᒻᒥᔪᖅ ᒥᒡᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᐅᓯᖃᕐᓂᐊᖅᑐᖓ ᑲᑎᒪᓕᐅᖃᑎᒪ 

ᖃᒪᓂ’ᑐᐊᕐᒥᐅᑉ ᐅᖃᐅᓯᕆᖅᑲᐅᔮᓄᑦ 

ᓄᑖᓐᖑᕆᐊᕆᓂᐅᔪᒥᒃ ᐱᐅᓯᕆᐊᕆᓂᐅᔪᒥᓪᓗ 

ᑮᓇᐅᔭᖅᑐᕈᑎᒃᓴᐅᔪᐃᑦ. ᐃᖃᓗᖕᓄᑦ $648,000-

ᖑᒻᒪᑦ, ᑖᓐᓇᖃᐃ ᐃᖅᑲᓇᐃᔭᖅᑎᑕᐅᔪᓄᑦ  

ᓱᓇᒃᑯᑖᓄᓪᓗ ᐱᓕᕆᐊᒃᓴᐅᔪᓂ ᐊᓯᖏᓐᓄᓪᓗ 

ᑮᓇᐅᔭᖅᑑᑎᓪᓗᐊᓄᑦ ᑐᓂᔭᐅᔪᓄᑦ ᐃᖃᓗᐃᑦ 

ᐃᒡᓗᓕᕆᔨᒃᑯᖏᓐᓄᑦ ᐃᒥᒃᑯᑦ ᐱᔭᐅᓂᖏᓐᓄᑦ. 

 

ᑭᓯᐊᓂ, ᐅᖃᖃᑎᖃᕐᓂᑎᓐᓂᒃ ᐃᖃᓗᐃᑦ 

ᐃᒡᓗᓕᕆᔨᒃᑯᖏᓐᓂᒃ ᓈᒪᒍᓱᒃᑲᓗᐊᖅᐸᑦ 

ᑮᓇᐅᔭᖅᑖᕆᕙᑦᑕᒥᓐᓂᒃ? ᓂᕈᐊᕋᒃᓴᐅᓇᓱᑦᑎᓪᓗᖓ 

ᖃᐅᔨᓚᐅᕋᒪ ᐊᑕᐅᓯᐅᖏᑦᑐᓂᒃ ᓄᓇᖃᖅᑐᓂᒃ, 

ᐃᑉᐱᒋᔭᒃᑯᓪᓕ, ᐃᑲᔪᖅᑕᐅᒋᐊᖃᓪᓚᕆᑦᑐᓄᑦ 

ᓄᑖᓐᖑᕆᐊᖅᑕᐅᒋᐊᓕᓐᓂᒃ, 

ᐅᖃᓗᐊᖏᑦᑐᖓᓘᓐᓃᑦ. ᑕᑯᓚᐅᓐᖏᒃᖢᖓᓗ 

ᑕᑯᓯᒪᓇᖓ ᓱᓕ ᓴᓇᓂᐅᔪᓂᒃ ᑖᒃᑯᓇᓂ 

ᐅᓄᓐᓂᖅᓴᐅᔪᓂᒃ ᐊᖏᕐᕋᕆᔭᐅᔪᐃᑦ. ᑕᔅᕙ, 

ᐅᖃᖃᑎᒌᓐᓂᓯᓐᓂ ᐃᖃᓗᐃᑦ 

ᐃᒡᓗᓕᕆᔨᒃᑯᖏᓐᓂᒃ ᑖᒃᑯᐊ ᑮᓇᐅᔭᐃᑦ 

ᓈᒻᒪᒃᑲᓗᐊᖅᐸᑦ ᐊᖑᒪᖁᓪᓗᒋᑦ ᑭᓐᖑᖅᑕᐅᔪᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᒡᑐ ᕼᐃᒃᔅ. 

ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ, ᐊᒻᒪᓗ ᒪ’ᓈᕆᓪᓗᒍ 

ᒪᓕᒐᓕᐅᖅᑎᐅᖃᑎᒋᔭᕋ. ᓇᓗᖏᓐᓇᒪ ᑖᒃᑯᐊ 

ᐅᖃᖃᑎᖃᖅᑕᒃᓯᒪᒻᒪᑕ ᐃᖃᓗᐃᖅ 

ᐃᒡᓗᓕᕆᔨᕋᓛᖁᑎᖏᓐᓂᒃ, ᐃᓛᒃ, ᐊᐱᖅᑯᑎᖓ 

ᑐᑭᓯᓐᓇᑦᓯᐊᕐᒪᑦ ᓈᒻᒪᒋᔭᐅᓚᐅᕐᒪᖔᑦ ᑕᐃᓐᓇ 

ᑮᓇᐅᔭᖅ ᐊᑐᖅᑕᐅᓇᔭᖅᑐᖅ. ᐆᒪ ᓇᒻᒥᓂᖅ ᑖᓐᓇ 

ᐅᖃᐅᕼᐃᕆᖃᑕᐅᓯᒪᓐᖏᓇᒃᑯ ᒥᔅ ᑭᒻᐳᒧᑦ 

ᑭᐅᔭᐅᑎᑦᓯᐊᕐᓂᐊᖅᐸᕋ ᐊᖏᕋᔭᓐᓂᕈᒻᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᖁᒃᓱᒃ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕝᕙᓂ 

ᐃᒡᓗᐃᑦ ᓴᓇᓯᒪᓂᖏᓐᓂᒃ ᖃᐅᔨᓴᐃᖃᑦᑕᖅᓯᒪᒐᑦᑕ. 

ᑖᒃᑯᐊ ᐃᖃᓗᓐᓂᒎᖅ ᑕᒪᓐᓇ ᐃᒡᓗᐃᑦ 

ᓱᕋᒃᓯᒪᔪᓅᖓᕙᑦᑐᑦ ᐊᑉᐸᓯᓐᓂᖅᐹᖑᒻᒪᑦ. 

ᑭᓯᐊᓂᓕ ᑐᓴᕋᓱᐊᖅᑎᓪᓗᑕ ᑕᐃᒃᑯᓂᖓ ᐱᔾᔪᑎᑦ 

ᑕᒪᒃᑯᐊ ᓲᕐᓗ ᐊᑭᑭᓐᓂᖅᓴᒥᒃ ᑳᓐᑐᕌᖃᑦᑕᖅᑐᓂᒃ 

ᐱᔪᓐᓇᖁᓪᓗᒋᑦ ᑕᒪᒃᑯᐊ ᓄᓇᓕᓐᓂ 

ᑳᓐᑐᕌᒃᑎᐅᖃᖅᑕᖅᑐᓂᒃ. 

 

ᓄᓇᓕᒻᒥ ᐊᑕᐅᓯᕐᒥ, ᓲᕐᓗ ᑕᐃᒃᑯᐊ $5,000ᓂᒃ 

ᓱᕕᔾᔭᐃᒃᑯᑎᕈᓗᑐᐃᓐᓇᕐᒥᒃ ᐊᒃᓱᕈᓐᓇᖅᓯᖃᑦᑕᕐᒪᑦ 

ᑳᓐᑐᕌᒃᑎᒍᑦ ᓴᓇᑎᑦᓯᓇᓱᒃᑲᓗᐊᖅᑐᓂ. 

ᓱᖅᑯᐃᒪᔭᒃᑯᑦ ᑕᐃᒃᑯᐊ ᑮᓇᐅᔭᖅᑐᕈᑎᒃᓴᑦ 

ᐱᔾᔪᑎᐅᖏᑦᑐᑦ, ᑭᓯᐊᓂ ᑐᑭᒧᐊᒃᑎᑕᐅᑎᓪᓗᒋᑦ 

ᓴᓇᔨᐅᓂᐊᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑭᒻᐳ. 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔾᔪᑎᒋᔭᑉᓯᓐᓄᑦ 

ᒥᓂᔅᑑᔪᖅ ᐊᒻᒪ ᒥᔅ ᑭᒻᐳ. ᑕᒡᕙ ᐅᖃᖅᑐᑎᑦ, ᐃᓛᒃ, 

ᐅᖃᑦᓯᐊᒃᑲᓐᓂᑲᐃᓐᓇᕐᓚᖓ. ᒫᓐᓇᐅᔪᖅ 

ᐊᖏᕈᑎᐅᔪᖅ ᐃᖃᓗᐃᑦ ᐃᒡᓗᓕᕆᔨᒃᑯᖏᓐᓂᒃ, 

ᑐᑭᓯᐅᒪᔭᒃᑯᑦ, ᐊᑕᐅᓯᐅᖏᑦᑐᓂᒃ ᓴᓇᔨᖁᑎᖃᕐᒪᑕ 

ᓴᓇᒋᐊᖃᖅᐸᑦᑐᓄᑦ ᐊᑐᐃᓐᓇᐅᕙᑦᑐᓂᒃ ᑕᐃᒪᓐᓇ 

ᐱᓕᕆᖃᑦᑕᕈᓐᓇᖁᓪᓗᒋᑦ ᑳᓐᑐᕌᒃᑕᐅᕙᑦᑐᑦ 

ᓯᓚᑖᒍᑦ. ᖃᓄᖅ ᖃᐅᔨᒡᓯᒪᕕᓯᐅᒃ ᐊᕐᕌᒍᒧᑦ 

ᑮᓇᐅᔭᖅᑑᑎᒃᓴᐃᑦ ᐊᒻᒪᓗ 

ᐃᖅᑲᓇᐃᔭᖅᑎᖃᖅᑎᒋᒋᐊᖃᖅᑕᖏᑦ 

ᐊᖑᒪᒍᓐᓇᕋᓗᐊᕐᒪᖔᑕ 

ᓄᑖᓐᖑᕆᐊᕆᐊᖃᖅᐸᑦᑐᓄᑦ ᑕᒪᒃᑯᐊ ᐃᒡᓗᐃᑦ 

ᓇᔪᒐᒃᓴᐅᔾᔫᒻᒥᖁᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᕼᐃᒃᔅ. 

ᒥᓂᔅᑐ ᖁᒃᓱᒃ. 

 

ᐊᖏᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᕼᐃᕙᐅᑖᖅ, ᐊᒻᒪᓗ ᒫ‘ᓈᕆᔾᓪᓗᒍ ᓱᓕ. 

ᑲᔪᕼᐃᑎᑦᓯᔫᓪᓗᐊᕋᔭᕈᕕᑦ ᐃᒃᕼᐃᕙᐅᑕᖅ ᒥᔅ ᑭᒻᐳ 

ᑕᒪᓐᓇ ᐊᐱᖅᑯᑎᒋᔭᐅᑎᓪᓗᒍ 

ᑭᐅᔭᐅᑦᓯᐊᖁᕋᓗᐊᕋᒃᑯ ᐊᖏᕋᔭᕐᓂᒍᑉᓯᒍ 

ᐃᒃᕼᐃᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ 

ᖁᒃᓱᒃ. ᒥᔅ ᑭᒻᐳ. 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᔨᖁᑎᖃᖅᑐᒍᑦ ᐱᔭᕆᑐᔪᓄᑦ 

ᐊᕕᑦᑐᖅᓯᒪᔪᖁᑎᑉᑕ ᐊᓪᓚᕝᕕᐊᓂ 

ᐱᓕᕆᖃᑎᖃᑦᓯᐊᖅᐸᑦᑐᓂᒃ ᐃᖃᓗᐃᑦ 

ᐃᒡᓗᓕᕆᔨᒃᑯᖏᓐᓂᒃ ᕿᓂᕋᓱᑉᐸᑦᑐᓂᒃ 

ᐊᓯᐊᒎᕈᑎᒃᓴᓂᒃ ᕿᓂᖅᐸᑦᑐᓂᒃ ᖃᓄᖅ ᑕᒪᓐᓇ 

ᑲᒪᒋᖃᑦᑕᕈᓐᓇᕐᒪᖔᑦᑎᒍ ᐱᒍᒋᑕᐅᔪᖅ. ᑕᒪᓐᓇ 

ᕿᒥᕐᕈᐸᓪᓕᐊᔭᕗᑦ ᐊᒻᒪᓗ ᓂᕆᐅᒃᖢᑕ 

ᐋᖅᑭᒍᑎᒃᓴᓂᒃ ᓇᓂᓯᓇᔭᕆᐊᑦᓴᖅ ᐱᓕᕆᐊᒃᓴᑦ 

ᑕᒪᒃᑯᐊ ᐱᐊᓂᒃᑕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᑭᒻᐳ. 

ᒥᔅᑐ ᕼᐃᒃᔅ. 

 

Hᐃᒃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᖅᑲᓇᐃᔭᖅᑎᑭᒃᓴᖃᑦᑕᕐᓂᖅ ᐱᓪᓗᒍ ᐃᖃᓗᐃᑦ 

ᐃᒡᓗᓕᕆᔨᒃᑯᖏᓐᓂ, ᑲᒪᓚᐅᕋᒪ 

ᑎᑎᖅᑲᐅᓯᐊᕆᐊᒥᒃ ᑕᖅᑮᒃ ᒪᕐᕉᒃ ᐊᓂᒍᖅᑎᓪᓗᒋᒃ. 

ᑕᐃᒃᑯᐊ ᒥᓂᔅᑕᐅᑉ ᑕᑯᓚᐅᕐᒥᔭᖓ, ᐃᓛᒃ 

ᐱᓚᐅᕐᒥᔭᖓ ᓄᖅᑲᓚᐅᕐᒪᑦ ᐃᓚᖓᑦ 

ᑲᑎᒪᔨᐅᖃᑕᐅᔪᖅ. ᐱᔾᔪᑎᖃᖅᑐᓂ 

ᐊᖏᖃᑎᖃᓚᐅᓐᖏᒻᒪᒡᒎᖅ ᐃᖅᑲᓇᐃᔭᖅᑎᓂᒃ 

ᓄᖅᑲᖅᑎᑦᑎᔭᕆᐊᖃᓚᐅᕐᒪᑕ ᑎᓴᒪᓂᒃ 

ᓱᕋᔅᓯᒪᔪᓕᕆᔨᐅᖃᑦᑕᖅᑐᓂᒃ. 

ᑭᓐᖒᒪᔭᐅᓪᓚᕆᑦᑎᓪᓗᒋᑦ ᓱᕋᔅᓯᒪᔪᓂᒃ 

ᓴᓇᔨᐅᖃᑦᑕᖅᑐᑦ ᐃᖃᓗᓐᓂ ᐃᒡᓗᓕᕆᔨᒃᑯᓐᓄᑦ. 

ᐃᖅᑯᓪᓕᐅᑎᔪᓐᓇᖅᐱᐅᒃ ᑕᒪᓐᓇ 

ᐃᓱᒪᓕᐅᕈᑕᐅᓚᐅᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᒃᓱᒃ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑮᓇᐅᔭᖃᖅᑎᖃᑦᑕᖅᑕᕗᑦ ᓄᓇᓕᓐᓄᑦ 

ᐃᒡᓗᓕᕆᔨᒃᑯᓐᓄᑦ ᐊᖅᑭᑦᑕᐅᓯᒪᓪᓗᑎᒃ 

ᑮᓇᐅᔭᖅᑖᕆᓂᐊᖅᑕᖏᑦ ᐃᒡᓗᐃᑦ ᐅᓄᕐᓂᕆᔭᖏᑦ 

ᐃᒡᓗᖁᑎᒋᔭᐅᔪᑦ ᒪᓕᑦᑐᒋᑦ ᐃᖅᑲᓇᐃᔭᖅᑎᖏᓪᓗ 

ᐅᓄᕐᓂᖏᑦ ᒪᓕᑦᑕᐅᓪᓗᑎᒃ.  

 

ᒫᓐᓇ ᐃᓚᐅᓪᓚᕆᖃᑦᑕᖏᑦᑐᒍᑦ ᐃᒡᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᕆᕙᓪᓕᐊᔭᖏᓐᓂᒃ, 

ᐱᓕᕆᔨᐅᖃᑦᑕᖏᑦᑐᒍᑦ. ᐃᓗᓕᕈᓘᔭᖏᑦ ᑖᔅᓱᒪᓪᓗ 

ᖃᐅᔨᒪᓐᖏᑦᑎᐊᒻᒪᕆᑦᑐᒋᑦ, ᖃᐅᔨᒪᔭᕗᑦᑕᐅᖅ 

ᐃᓱᒫᓘᑎᒋᔭᐅᖃᑦᑕᖅᓯᒪᔪᑦ ᐃᖃᓗᓐᓂ 

ᐃᒡᓗᓕᕆᔨᒃᑯᑦ ᐊᑭᓕᒃᓴᖃᓕᕐᒪᑕᒎᖅ. 

ᓇᓗᓇᐃᖅᓯᕕᒋᓚᐅᖅᑕᒃᑲ 

ᐃᖅᑲᓇᐃᔭᖃᑎᒋᑦᑎᐊᕈᒪᓪᓗᒋᑦ ᐃᖃᓗᓐᓂ  

ᐃᒡᓗᓕᕆᔨᒃᑯᑦ ᑕᐃᒃᑯᐊ ᐊᖏᓂᖅᐹᖑᒻᒪᑕ 

ᓄᓇᓕᓐᓂ ᐃᒡᓗᖁᑎᖃᖅᑐᓂᒃ, 

ᐅᓄᕐᓂᖅᐹᖑᓪᓗᑎᒃ ᐊᓯᖏᓐᓂᒃ ᓄᓇᕗᒻᒥ 

ᓄᓇᓕᐅᔪᓂ. ᓇᓗᓇᐃᖅᓯᓚᐅᕐᒥᔪᒍᑦ 

ᕿᒥᕐᕈᓇᓕᕋᑦᑕ ᐱᔾᔪᑎᖃᖅᑐᒃᓴᐅᔫᒐᓗᐊᑦ 

ᐊᓯᔾᔨᖅᑎᓪᓗᒋᑦ ᑮᓇᐅᔭᖅᑖᕈᑎᒋᖃᑦᑕᖅᑕᖓᓂᒃ 

ᐃᖃᓗᒻᒥᐅᑦ ᐃᒡᓗᓕᕆᔨᒃᑯᖏᑕ.  

 

ᑕᐃᒃᑯᐊ ᐊᖓᔪᖅᑲᐅᑕᒻᒪᑕ 

ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ ᐃᓚᐅᓐᖏᓐᓇᑦᑕ, 

ᑭᓯᐊᓂ ᐅᖃᖃᑎᒋᔪᓐᓇᑦᑎᐊᖅᑐᑎᒍ ᑭᓯᐊᓂ 

ᑮᓇᐅᔭᖅᑖᕐᓂᕆᖃᑦᑕᖓᑕ, ᑖᔅᓱᒧᖓ 

ᐃᓚᐅᓂᖃᓚᐅᓐᖏᓇᑦᑕᓘᓐᓃᑦ 

ᐱᓂᐊᕐᓂᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳ. 

ᑲᑎᒪᔨᑦ ᐊᐱᕆᔪᒪᔭᒃᑲ ᐊᐱᖅᑯᑎᓯ 

ᐊᑭᑐᔪᖅᑐᕈᑎᒃᓴᓄᑦ ᑐᕌᖓᔪᓄᑦ ᑭᓯᐊᓂ 

ᐊᐱᕆᖃᑦᑕᓚᐅᕆᑦᑎ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᐅᔾᔨᕆᕙᕋ. 

 

ᐅᔾᔨᕈᓱᑉᐳᖓ ᐊᕗᖓᐅᔨᓗᐊᕌᕐᔪᓕᖅᑲᐅᒐᒪ. 

ᐃᓱᒪᒋᔭᒃᑯᑦ ᐊᑦᑐᐃᓂᖃᕐᒪᑦ ᐊᑭᑐᔪᖅᑐᕈᑎᒃᓴᓂᒃ 

ᐸᕐᓇᐅᑎᓕᐊᕆᔭᕐᓂᑦ. ᑮᓇᐅᔭᐃᑦ 

ᐊᑐᖅᑕᐅᑦᑎᐊᕆᐊᖃᕋᓗᐊᕐᒪᑕ ᐃᖃᓗᒻᒥᐅᑦ 

ᐃᑲᔪᖅᑕᐅᑦᑎᐊᕐᓗᑎᓪᓗ ᑮᓇᐅᔭᐃᑦ 

ᐊᑐᖅᑕᐅᑦᑎᐊᕐᓗᑎᒃ, ᓂᕈᐊᖅᑕᐅᕕᒋᓯᒪᔭᕋ 

ᐱᓗᐊᖅᑐᒥᒃ, ᑭᒡᒐᖅᑐᕋᒃᑯ.  

 

ᖁᔭᓕᑦᑎᐊᖅᐳᖓ ᑭᐅᔾᔪᓯᕆᕋᑖᖅᑕᓐᓄᑦ ᐊᒻᒪᓗ 

ᑎᓕᐅᕆᓪᓗᖓ ᒥᓂᔅᑕᒥᒃ ᐃᖅᑲᓇᐃᔭᖅᑎᓂᓪᓗ 

ᑲᔪᓯᖁᓪᓗᒋᑦ ᐅᖃᖃᑎᖃᐃᓐᓇᖁᓪᓗᒋᑦ ᐃᖃᓗᓐᓂ 

ᐃᒡᓗᓕᕆᔨᒃᑯᓐᓂᒃᑭᐅᔪᓐᓇᕐᓂᐊᕐᒪᑕ 

ᑭᓐᖒᒪᔭᖏᓐᓂᒃ. ᐃᓘᓐᓈᓗᖏᑦ ᑭᓐᖒᒪᔭᖏᑦ 

ᐱᔪᓐᓇᔾᔮᖅᑐᔅᓴᐅᓐᖏᑦᑑᒐᓗᐊᑦ, ᒫᓐᓇᐅᓂᖓᓂ 

ᑭᓐᖒᒪᔭᐅᔪᑦ ᑕᐃᒃᑯᐊ ᑲᒪᒋᔭᐅᑦᑎᐊᖁᓪᓗᒋᑦ 

ᐅᐱᒋᔭᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᕋᒻᐴᑦ ᐊᐱᖅᓱᕐᓂᐊᓕᕐᒥᔪᖅ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᓗᓇᐃᖅᑕᐅᒃᑲᓐᓂᐊᕐᔪᖁᑐᐃᓐᓇᖅᑕᕋ  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᓚᐅᓚᐅᖅᑐᖅ ᐃᑉᐸᒃᓴᖅ, ᒥᓂᔅᑕᐅᑉ 

ᓴᖅᑭᓚᐅᖅᑕᖓ. ᐃᓗᐊᓂ ᑎᑎᕋᖅᓯᒪᒻᒪᑦ 2014-

15 ᐃᒡᓗᓕᐅᕐᓂᕐᒥᒃ ᐃᖃᓗᓐᓂ ᐊᑕᐅᓯᖅ ᖁᓕᑦ, 

ᐊᒻᒪᓗ ᐊᕐᕕᐊᑦ ᐊᑕᐅᓯᖅ ᑕᓪᓕᒪᑦ, ᓴᓂᑭᓗᐊᖅ 

ᐊᑕᐅᓯᖅ ᑕᓪᓕᒪᓂᒃ ᐃᒡᓗᖃᕐᓗᓂ, 

ᐃᓪᓕᕈᓯᖃᕐᓗᓂ. ᑖᓐᓇ ᑳᓐᑐᕌᔅᓴᓄᑦ 

ᓴᖅᑭᑕᐅᓂᐊᕐᒪᖔᑦ, ᑐᓂᔭᐅᓂᐊᕐᒪᖔᑦ 

ᐊᐅᔭᐅᓂᐊᖅᑐᖅ, ᐅᑭᐊᒃᓵᖑᓂᐊᖅᑐᕐᓗ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): 

ᐃᒃᓯᕙᐅᑕᖅ ᒪ’ᓇᓪᓗᐊᕕᒃ, ᐊᒻᒪᓗ ᒪ’ᓈᖅᑐᒍ 

ᐊᐱᖅᑯᑎᖓᓂᒃ. ᑲᔪᕼᐃᑐᐃᓐᓇᕆᐊᓕᑦ, ᑭᕼᐃᐊᓂ 

ᓄᓇᑦ ᑖᒃᑯᐊ ᑐᓐᖓᕕᒋᔭᐅᓂᐊᖅᑐᑦ ᑖᒃᑯᓄᖓ 

ᐃᒡᓗᕐᔪᐊᓄᑦ ᓄᑖᖑᓂᐊᖅᑐᓄᑦ 

ᑲᔪᓯᖃᑕᐅᑦᑎᐊᖅᐸᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᑦᑎᐊᕋᑖᓐᖏᓇᒃᑯ, ᑐᓴᑦᑎᐊᕋᑖᓐᖏᓇᒃᑯ. 

 

ᑖᒃᑯᓄᖓ ᐃᒡᓗᓕᐅᕐᓂᐊᖅᐸᑦ ᐊᐅᔭᐅᓂᐊᖅᑐᖅ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑕᐃᒃᑯᐊ ᐊᐅᔭᐅᓂᐊᖅᑐᖅ ᑕᒪᑐᒪᓂ 

ᑕᐃᒃᑯᓄᖓ ᓄᓇᓕᖕᓄᑦ ᓄᓇᕗᑦ ᐃᓗᐊᓂ 

ᓇᓗᓇᐃᖅᓯᒪᔪᑦ ᓴᓇᔭᐅᓂᐊᕐᓂᖏᓐᓄᑦ 

ᑲᔪᓯᓂᐊᖅᑐᑦ. ᑭᓯᐊᓂ ᐃᓚᖏᑦ ᐅᖃᕐᓂᓗᒃᑐᖓ, 

ᓄᓇᒋᓂᐊᒐᖏᑦ ᑐᓐᖓᕕᓂᐊᒐᖏᑦ ᑕᐃᒃᑯᐊ ᐃᒡᓗᑦ 

ᓄᑖᑦ. ᓄᓇᓕᐅᑉ ᒐᕙᒪᖏᑐᑦ ᑕᒪᓐᓇ 

ᓄᓇᒃᓴᕆᒋᐊᒐᖏᑦ ᐊᖏᑦᑕᐅᖅᓯᐊᖅᖢᑎᒡᓗ 

ᐱᔭᕆᐊᖃᖅᑭᔪᒡᒪᑕ ᐃᒡᓗᑦ ᓄᑖᑦ 

ᓇᒃᐸᖅᑕᐅᓂᐊᓕᕌᖓ. ᐅᖃᐅᓯᕆᑐᓐᓇᔭᕋ ᑕᐃᒃᑯᐊ 

ᓄᓇᑦ ᓇᓗᓇᐃᖅᑕᐅᓯᒪᔪᑦ ᖃᓄᒋᔭᐅᓐᖏᒃᐸᑕ  

ᑕᒃᑯᓄᖓ ᓴᓇᔭᐅᓂᐊᖅᑐᓄᑦ ᑲᔪᓯᓇᔭᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ 

ᒫᑦᓯᐅᓕᕋᑦᑕ ᑕᐃᒪᓕ ᓇᑉᐸᖅᑎᕆᓂᐊᖅᐸᑕ 

ᐃᒡᓗᓂᒃ ᐊᕐᕌᒍᒋᔭᑦᑎᓐᓂ ᑳᓐᑐᕌᒐᒃᓴᐃᑦ ᑕᐃᒃᑯᐊ 

ᓴᖅᑭᑕᐅᔭᕆᐊᖃᕐᓂᐊᖅᑐᑦ ᑐᓂᔭᐅᓗᑎᒡᓗ. 

ᐊᖑᒻᒪᑕᑎᔭᕆᐊᖃᕐᒪᑕ ᐅᒥᐊᕐᔪᒃᑯᑦ 

ᑎᑭᓴᖅᑕᐅᔭᕆᐊᖃᖅᑐᑦ. 

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓇᓗᓇᐃᖅᓯᓚᐅᕐᒪᑕ 

ᓴᓂᑭᓗᐊᕐᒥ ᐃᒡᓗᐃᑦ ᑕᒃᑯᐊ ᐃᒡᓗᓄᑦ 

ᐊᑐᐃᓐᓇᕈᖅᑎᒡᔪᑦ ᐃᒡᓗᐃᑦ ᐃᓂᒃᓴᖏᓐᓄᑦ 

ᐊᑐᐃᓐᓇᖅᑕᖃᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: 

ᓄᓇᒃᓴᖃᖅᑎᐊᖅᓯᑕᐅᔪᑦ ᑕᐃᒃᑯᐊ ᓄᓇᓕᑦ 

ᑕᐃᔭᖏᑦ. ᑭᓯᐊᓂ 

ᓇᓗᓇᐃᑦᓯᐊᕆᐊᒃᑲᓐᓂᖁᒥᐊᕐᓗᒍ ᒥᔅᑕ ᑭᒻᐳᒧᑦ 

ᑕᒪᓐᓇ ᑭᐅᔭᐅᒃᑲᓐᓂᖁᒐᓗᐊᖅᖢᒋᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᓂᒃ 

ᓄᓇᓕᑦ ᐃᖃᓗᖕᓂ ᐊᒃᕉᓴᓐᓇᖅᑐᖃᖅᑐᖅ ᓄᓇᐃᑦ 

ᐊᑐᐃᓐᓇᐅᓂᖏᑦ ᐊᑲᐅᓐᖏᓕᐅᕈᑎᑐᒍᑦ ᑕᐃᒃᑯᐊ 

ᐸᕐᓇᐅᑎᖃᕐᒥᔪᒍᑦ ᐊᓯᒍᑦ 

ᐊᑐᖅᑕᐅᔪᓐᓇᕐᓂᐊᖅᑐᓂᒃ ᐃᓐᓇᑐᖃᒃᑯᕕᒃᓴᖅ 

ᑎᓴᒪᐅᓕᖓᓗᑎᒃ ᐃᖃᓗᖕᓂ, 

ᖁᓕᐅᖁᓚᐅᖅᑕᕋᓗᐊᕗᑦ ᐃᖃᓗᖕᓂ. 

ᖁᕕᐊᓇᖅᑐᖅ ᐅᒥᐊᕐᔪᐊᕐᒧᑦ 

ᑎᑭᑕᐅᔅᓱᔭᕐᓂᖅᓴᐅᖃᑦᑕᕐᒪᑦ ᐱᕕᒃᓴᖃᖅᑰᕋᑦᑕ 

ᑎᑭᓴᐃᕕᒃᓴᕗᑦ ᐊᑯᓂᐅᓂᖅᓴᐅᖕᒪᑦ. 

 

ᐊᕐᕕᐊᑦ ᑖᒃᑯᐊ ᐊᒃᓱᕈᓐᓇᖅᑐᖃᑐᐃᓐᓇᕆᓕᑦ 

ᓄᓇᒥᖕᓂᒃ ᐊᑐᕐᓂᐊᖅᑕᖓᓐᓂᒃ ᐊᖅᑭᓱᐃᓇᓱᒡᓗᑕ  

ᕼᐋᒻᓚᒃᑯᓐᓂ ᐃᖅᑲᐃᔭᖃᑦᑕᖅᑐᒍᑦ. 

 

ᓴᓂᑭᓗᐊᕐᒥᓕ ᑖᒃᑯᐊ ᐅᖃᖃᑎᒋᓪᓗᒋᑦ ᐅᓪᓛᖅ, 

ᑕᐃᓐᓇ ᐃᖅᑲᓇᐃᔭᖅᑎᖓᑦ ᓴᑭᓂᓗᐊᕐᒥ ᓄᓇᐃᑦ 

ᐊᑐᐃᓐᓇᐅᓕᖅᑐᒡᒎᖅ ᓇᑉᐸᖅᑎᕆᔪᓐᓇᕐᓂᐊᖅᑐᒍᑦ 

ᓇᓗᓇᐃᖅᑐᖅᑕᐅᓚᐅᕐᓗᓂ ᑭᓯᐊᓂ 

ᐅᑕᖅᑭᓚᐅᑲᑐᐃᓐᓇᕋᑦᑎᒍ 

ᓇᓗᓇᐃᖅᑕᐅᑦᑎᐊᕆᐊᖃᕐᓂᐊᕐᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑭᒻᐳ. 

ᒥᔅᑕ ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒋᓂᐊᖅᑲᐅᔭᕋᓗᐊᒃᑲ ᐊᐱᖅᑯᑕᐅᒡᓗᑎᒃ 

ᑭᐅᔭᐅᓪᓗᑎᒃ ᑭᓯᓂᐊᓕ ᐊᑕᐅᓯᕐᒥᒃ ᐊᒥᒃᑯᔭᐅᒐᒪ. 

2009-2010-ᖑᑎᒡᓗᒍ ᐊᐱᖅᓱᖃᑦᑕᓚᐅᖅᓯᒪᖕᒪᑕ 

ᐃᒡᓗᒃᓴᓂᒃ ᐃᒡᓗᑭᒃᓴᕐᓂᐅᑉ ᒥᒃᓵᓄᑦ, ᐅᖅᓱᖅᑑᖅ 

ᐊᐱᖅᓱᑕᐅᖃᓯᐅᒡᔭᓚᐅᖅᓯᒪᖕᒪᑦ. 

ᐃᒡᓗᑭᒃᓴᕐᓂᕋᖅᖢᑎᒡᓗ ᐅᖃᓚᐅᖅᓯᒪᓪᓗᑎᒃ. 

ᐊᕐᕌᓂ, ᐊᕐᕌᒍᒋᔭᑦᑎᓐᓂ 

ᐃᒡᓗᓕᐅᕐᕕᔾᔮᖏᑦᑎᐊᒻᒪᕆᖕᒪ ᑕᐃᓐᓇ ᓄᓇᓕᒃ. 

ᖃᓄᕐᓖᒃᑯᐊ ᐃᒡᓗᐃᑦ ᐃᒡᓗᓕᐅᒐᒃᓴᐃᑦ ᖃᓄᖅ 

ᓄᓇᓕᖕᓄᑦ ᑐᓂᐅᖅᑲᖅᑕᐅᖃᑦᑕᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐊᖁᐊᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑐᑭᓯᓐᓇᓯᐊᖅᖢᓂᓗ ᐊᐱᖅᑯᑎᒋᔭᖓ 

ᐃᓚᖓᒍᑦ ᑭᐅᓂᖅ ᐊᔪᕐᓂᐊᖅᖢᒍ ᐅᕙᖓ ᑕᐃᓐᓇ 

ᐅᖃᐅᓯᕆᔭᖓ. ᑖᕗᖓᑲᓪᓚᓈᖅ ᐅᑭᐅᓄᑦ 

ᐅᑎᕐᓂᑰᖕᒪᑦ. ᑭᓯᐊᓂ ᑖᒃᑯᐊ ᐃᒡᓗᐃᑦ 

ᓇᒧᖓᕐᓂᐊᕐᓂᖏᑦ ᓇᓕᐊᑦ ᐃᒡᓗᑖᖅᐸᒎᖅ ᐅᑯᐊ 

ᐱᓂᖅᓴᐅᕙᑦ ᐅᑯᓇᓐᖓᑦ ᓄᓇᓕᖕᓂ ᐅᕝᕙᓘᕝᕙ 

ᒫᓂ ᐊᕕᖅᑐᓯᒪᓂᕐᒥ ᓄᓇᕘᑦ ᐃᓗᐊᓂ. ᐅᑯᐊᒎᖅ 

ᖃᓄᖅ ᖃᓄᐃᖕᒪᑕ ᑕᒪᓐᓇ ᐃᓚᖏᑦ 

ᐱᓐᖏᑦᓱᖏᔭᐅᓇᔭᖅᐸᑦ. 

 

ᐅᓪᓛ ᓲᕐᓗ ᐅᖃᕐᒪᑦ ᓄᓇᓕᒐ ᕼᐆᖅ ᐱᖏᓚᖅ. 

ᑕᒪᓐᓇ ᕿᒥᕐᕈᔭᐅᑦᑎᐊᖅᖢᓂ ᑕᑯᔭᐅᑦᓯᐊᖅᖢᓃᓛᒃ 

ᐃᒡᓗᓕᕆᔨᕐᔪᐊᒃᑯᓐᓂᓪᓗ ᐃᒡᓗᓕᕆᔨᐊᓛᒃᑯᓂᓪᓗ 

ᓇᓕᐊᑦ ᐃᒡᓗᑖᕆᐊᖃᕐᓂᕐᒪᖔᑕ, ᐊᒥᒐᖅᓯᓂᖏᑦ 

ᓄᓇᓕᐅᑉ ᐃᓗᐊᓂ ᑕᒪᒃᑯᓂᖓ ᐃᒡᓗᓂᒃ 

ᐃᒡᓗᓕᕆᔨᒃᑯᑦ ᐃᒡᓗᖁᑎᐊᓂᒃ ᐊᒥᒐᖅᓯᓂᖅᐹᓪᓗ 

ᐃᒡᓗᓕᐅᓂᖅᐹᖏᓛᒃ ᑕᐅᑐᒃᖢᒋᑦ 

ᓇᓗᓇᐃᖅᑐᖅᑕᐅᑦᑕᕐᒪᑕ. 

ᐃᒃᓯᕙᐅᑕᖅ, ᑖᓐᓇ ᑭᐅᒻᒪᖔᑉᑯ 

ᑭᐅᑦᓯᐊᖏᓐᓂᕈᒃᑯᑦ ᑖᒃᑯᐊ ᐃᑲᔪᖅᑎᒃᑲ 

ᑭᐅᒋᐊᖅᑑᓗᐊᒃᑲᓐᓂᕐᓂᐊᕐᒪᑕ, ᑭᐅᑦᓯᐊᕐᒪᖔᕐᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᐊᖅᑯᐊᖅ. 

 

ᐊᖁᐊᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑏᒃᑲᓐᓂᖅ. 

ᐄ, ᑕᐃᒪ ᑖᒃᑯᐊ ᓇᒻᒥᓂᖅ ᐃᒡᓗᖃᖅᑐᑦ ᑕᒪᒃᑯᐊ 

ᐊᓯᐅᔨᕙᓪᓕᐊᓕᕐᒪᑕ ᐊᖅᓵᖅᑕᐅᕙᓪᓕᐊᓕᕐᒪᑕ 

ᓲᕐᓗ ᒥᔅᑕ ᒥᑭᓐᖑᐊᖅ ᐊᒻᒪᓗ ᒥᔅᑕ ᕼᐃᒃᔅ 

ᐅᖃᖅᑲᐅᒻᒪᑕᑦᑕᐅᖅ. ᖃᓄᑭᐊᖅ ᑕᐃᒪ 

ᐃᖅᑲᓇᐃᔭᕐᕕᓯ ᐱᓕᕆᕝᕕᓯ ᑎᒍᓯᒃᑲᓐᓂᕈᓐᓇᖅᐸᑦ 

ᐃᒡᓗᖏᓐᓂᒃ ᐊᑐᖅᑕᐅᔪᓐᓇᖁᓪᓗᒋᑦ 

ᓂᐅᕕᖅᑕᐅᒍᓐᓇᖁᓪᓗᒋᓪᓗ? ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. 

(ᑐᓵᔨᑎᒍᑦ) ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ, ᐊᒻᒪᓗ ᐊᐱᖅᑯᑎᒋᔭᐃᑦ 

ᑭᐅᔭᐅᑦᑎᐊᖁᓪᓗᒍ, ᐃᒃᓯᕙᐅᑕᖅ, 

ᐊᐱᕆᒐᓗᐊᖅᐳᖓ ᒥᔅ ᑭᒻᐳᒧᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᔮ ᑭᐅᔭᐅᖁᓪᓗᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᓄᐃᑦᑑᓂᖓ ᒪᓕᒃᖢᒍ ᑭᓯᐊᓂ ᐃᓛᓐᓂᒃᑯᑦ 

ᑖᓐᓇ ᓇᒻᒥᓂᖃᖅᑐᖅ ᓲᕐᓗ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᑭᓕᒃᓴᖃᑐᐃᓐᓇᕆᐊᖃᕐᒪᑦ 

ᐃᒪᓐᓇ ᑖᓐᓇ ᓄᑦᑎᕆᑐᐃᓐᓇᕐᓗᓂ ᐅᕙᑦᑎᓐᓄᑦ 

ᐊᑎᖓ ᐅᕙᑎᓐᓅᑐᐃᓐᓇᕐᓗᓂᐅᒃ. 

 

ᑕᐃᒪᓐᓇ ᐊᑭᓕᒃᓴᖃᓐᖏᑉᐸᑦ ᐅᕙᑦᑎᓐᓄᑦ 

ᑕᐃᒪᓐᓇ ᐱᑲᐅᑎᒋᔪᓐᓇᖏᓐᓇᑦᑎᒍ ᓲᕐᓗ  

ᑮᓇᐅᔭᒃᑯᕕᑦᑎᒍᑦ ᐊᑭᓕᒃᓴᖃᖅᐸᑦ ᐊᓯᐊᒍᑦ 

ᐱᓕᕆᐊᕆᔭᐅᒐᔭᕐᒪᑦ.  

 

ᑕᐃᒪᓐᓇ ᐱᔾᔪᑎᒋᓪᓗᒍ ᑕᐃᒪ ᓇᒻᒥᓂᖅ 

ᐃᒡᓗᖃᖅᑎᑦᑎᖃᑦᑕᖅᑐᒍᑦ ᑕᐃᒫᒃ 

ᐃᒡᓗᑖᑦᑎᕌᖓᑦᑕ ᓲᕐᓗ ᐊᖅᑭᓱᖅᑕᐅᒍᑎᔅᓴᖏᓐᓂᒃ 

ᑮᓇᐅᔭᖅᑐᕈᑎᑖᖅᑎᑦᑎᖃᑦᑕᖅᑐᒍᑦ ᐊᒻᒪᓗᑦᑕᐅᖅ 

ᐋᖅᑭᐅᒪᓂᕆᔭᖓ ᖃᓄᐃᑦᑑᓂᖓ ᓲᕐᓗ 

ᓱᕋᔅᓯᒪᓗᐊᖅᑕᐃᓕᒐᓱᐊᕆᐊᖃᕐᒪᑦ ᐃᒡᓗ 

ᓂᐅᕕᕈᑎᒋᓂᐊᖅᐸᒍ. 

 

ᑕᐃᒪᑦᑕᐅᖅ ᐃᓛᓐᓂᒃᑯᑦ ᑮᓇᐅᔭᒃᑯᕕᓐᓄᑦ 

ᐅᐸᒃᑕᐅᖃᑦᑕᖅᑐᒍᑦ ᐊᖅᓵᖅᑕᐅᓂᐊᖅᐸᑦ 

ᐃᒡᓗᒋᔭᒥᓂᒃ ᐅᕙᒍᑦ ᑕᑯᔭᖅᑐᖃᑦᑕᖅᑐᒍᑦ 

ᑕᐃᒪᓐᓇᓗ ᐊᑭᓕᕆᐊᖃᑦᑕᕋᑦᑎᒍ ᑖᒃᑯᐊ 

ᑮᓇᐅᔭᒃᑯᕕᑦ.  

 

ᑕᐃᒪ ᐃᓛᓐᓂᒃᑯᑦ ᑖᓐᓇ ᑖᒃᑯᐊ 

ᖁᐊᖅᓯᒪᔪᖅᑐᕕᓂᐅᑉᐸᑦ ᓱᓪᓗᖏᑦ ᐅᕝᕙᓘᓐᓃᑦ 

ᐊᑭᓕᒃᓴᖃᖅᐸᑦ ᑮᓇᐅᔭᒃᑯᕕᓐᓄᑦ ᐊᑭᓕᒃᓴᖃᖅᐸᑦ 

ᑕᐃᒪᓐᓇ ᐊᑲᐅᓐᖏᓕᐅᕈᑎᒋᖃᑐᐃᓐᓇᕆᐊᖃᕋᑦᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᒥᔅᑕ ᐊᖁᐊᖅ.  

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᐅᖃᐅᓯᔅᓴᑐᐃᓐᓇᖅ. ᑕᐃᒪ ᑕᒪᑦᑕᓗᑦᑖᖅ 

ᐃᒡᓗᑭᔅᓴᐃᓐᓇᖃᑦᑕᕋᑦᑕ ᓄᓇᓕᓐᓂ. ᑖᓐᓇ 

ᐊᖅᓵᖅᑕᐅᑉᐸᑦ ᑭᓇᑐᐃᓐᓇᖅ ᑐᓂᓯᑉᐸᓪᓗ 

ᐃᒡᓗᒥᓂᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᒪᓐᓇ 

ᖃᓄᐃᒐᔭᓐᖏᓛᖅ? ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᖁᐊᖅ. 

ᑲᔪᓯᕙᓪᓕᐊᓗᑕ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᐊᐱᖅᑯᑎᒋᔭᕋ, ᖃᓄᑎᒋ ᐳᓴᓐᑎᑎᒍᑦ 

ᐊᑭᖃᖅᐸ ᑖᒃᑯᐊ ᓴᓇᓪᓚᑦᑖᖅᑐᑦ ᐊᒻᒪᓗᑦᑕᐅᖅ 

ᐃᒡᓗᔾᔪᐊᖅᓴᒃᑖᕈᑎᖃᖅᑐᑦ ᑖᓐᓇ ᓄᓇ 

ᐃᓱᒪᒋᓐᖏᓪᓗᒍ? 100 ᐳᓴᓐ ᑕᐃᓐᓇ 

ᐊᑭᓕᕐᓂᐊᕐᓗᒍ ᓴᓇᔭᐅᓂᐊᕐᓗᓂ %-ᑎᑎᒍᑦ ᑖᒃᑯᐊ 

ᐃᒡᓗᕐᔪᐊᓕᐅᕈᑎᔅᓴᑦ ᐊᒻᒪᓗ ᓴᓇᔪᒃᓴᑦ ᐳᓴᓐᑎᑎᒍᑦ 

ᖃᓄᐃᑦᑑᕙᑦ?  

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᔅᑕ ᓴᕕᑲᑖᖅ. 

(ᑐᓵᔨᑎᒍᑦ) ᒥᓂᔅᑐ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑕᖅ. ᐊᔾᔨᒌᓐᖏᑦᑐᑦ ᑖᒃᑯᐊ 

ᓯᖁᖅᑐᖅᓯᒪᓂᖓ ᓴᓇᔭᐅᓂᖓᓗ ᐊᒻᒪ ᐃᒡᓗᕐᔫᑉ 

ᑖᔅᓱᒧ ᐃᒡᓗᐊᕐᔪᐊᖅᓴᖏᓛᒃ ᑎᐊ’ᓇ ᑐᑭᓯᖅᑰᕋᒃᑯ. 

ᐃᒻᒪᖃ ᑭᒻᐳ ᐊᒡᒍᑐᖅᓯᒪᔪᒥᒃ ᑖᓐᓇ 

ᑭᐅᑦᓯᐊᕈᓐᓇᓂᖅᐸᒍ, ᐃᒃᓯᕙᐅᑕᖅ 

ᑭᐅᖁᒐᓗᐊᖅᐸᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᐅᓯᖃᖅᖢᓂ ᐃᒡᓗᕐᔪᐊᓕᐅᕈᑎᔅᓴᓂᒃ ᑖᒃᑯᐊ 

ᖃᑦᓯᑐᕐᒪᖔᑕ ᑖᒃᑯᐊ ᑎᑭᑎᑕᐅᒋᐊᖃᖃᑦᑕᕐᒪᑕ 

ᓇᓃᓐᓂᕐᓂ ᓄᓇᓕᓐᓂ ᒪᓕᓪᓗᒍ. 

 

ᐅᖃᕈᓐᓇᖅᑐᖓ ᑲᓇᑕᒥ ᑖᒃᑯᐊ ᐃᒡᓗᓕᕆᔨᒃᑯᑦ 

ᓴᓇᓂᐊᕐᓗᑕ ᐃᒡᓗᓂᒃ ᐅᓯᔭᐅᓂᖓᓄᑦ $30,000-

ᒥᒃ ᐊᑕᐅᓯᕐᒧᑦ $90,000-ᒧᑦ ᐃᒡᓗᒧᑦ ᐊᑕᐅᓯᕐᒧᑦ 

ᐅᓯᔭᐅᑐᐃᓐᓇᓂᐊᕐᓗᓂ. ᑖᒃᑯᐊ ᖃᐅᔨᒪᓐᖏᑕᒃᑲ 

ᐃᒡᓗᕐᔪᐊᓕᐅᕈᒃᓴᖅ ᐊᒻᒪᓗ ᐃᒡᓗᒃᓴᑦ ᑖᒃᐊᑯᐊ 

ᖃᐅᔨᒪᓐᖏᑕᒃᑲ ᓇᓗᓇᐃᖅᓯᒪᖏᒻᒪᑕ. ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑕᐃᒪ ᐅᓯᔭᐅᓂᖏᓐᓄᑦ ᐃᒡᓗᕐᔪᐊᓕᐅᕈᑎᒃᓴᐃᑦ 

ᓲᕐᓗ ᐊᑭᑐᔪᒻᒪᕆᐅᖃᑦᑕᕐᒪᑕ ᖃᐅᔨᒪᔭᕋ. ᑭᓯᐊᓂ 

ᐊᑕᐅᓰᑐᐃᓐᓇᖅᖢᓂ ᑕᒪᓐᓇ 

ᐃᓱᒪᓕᐅᕈᑕᐅᓚᐅᖅᓯᒪᒻᒪᑦ. ᑖᒃᑯᐊ 

ᓇᑉᐸᑎᖅᑕᐅᑲᐅᑎᒋᔪᓐᓇᖅᑐᑦ ᖃᑦᓯᐅᒻᒪᖔᑕ 

ᐃᒡᓗᐃᑦ ᐊᒻᒪᓗ ᖃᓄᖅ ᓴᓇᔭᐅᓂᖏᑦ 

ᖃᑦᑎᕌᖃᑦᑕᕐᒪᖔᑦ? ᐃᒪᓐᓇ 

ᑎᑎᕋᖅᓯᒪᔪᖅᑕᖅᑐᑦᓴᐅᒐᑦᓯ ᐃᒡᓗᕐᔪᐊᓕᐅᓐᓂᕐᒥᒃ 

ᓄᓇᖓ ᐃᓱᒪᒋᓐᖏᓗᒍ. ᓲᕐᓗ, 40 ᐳᓴᓐ ᐊᒻᒪᓗ 

60 ᐳᓴᓐ ᑕᒫᓃᒡᒍᔪᒃᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ. ᖁᔭᓐᓇᒦᒃ ᒥᔅᑐ ᓴᕕᑲᑖᖅ. 

(ᑐᓵᔨᑎᒍᑦ) ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ, ᐊᒻᓗ ᐊᐱᖅᑯᑎᑦᓯᐊᕙᐅᒻᒪᑦ. 

ᓇᓚᐅᑦᓵᑐᐃᓐᓇᕐᓗᖓ ᑭᐅᑦᑕᕈᒪᓐᖏᓐᓇᒪ 

ᑭᐅᔫᓪᓗᐊᑦᓯᐊᖅᑐᒧᑦ ᒥᔅ ᑭᒻᐳᒧᑦ ᑭᐅᑎᓐᓂᐊᕆᕙᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗᑦᑕᐅᖅ ᑖᒃᑯᐊ ᑕᓪᓕᒪᐃᑦ ᓲᕐᓗ ᓴᓇᓯᒪᔪᑦ 

ᓇᑉᐸᑐᐃᓐᓇᕆᐊᓕᑦ ᑕᑯᓚᐅᕋᑦᑕ,ᒪ ᐃᓛᒃ, 

ᖃᐅᔨᓯᒪᒐᑦᑕ ᐱᖓᓱᐊᖅᑎᑦᑐᑎᒃ ᐊᑭᑐᓂᖅᓴᐅᒻᒪᑕ 

ᐊᑕᐅᓯᕐᒧᑦ ᓄᓇᓕᒻᒧᑦ. ᑖᒃᑯᐊᑦᑕᐅᖅ ᑮᓇᐅᔭᓂ 

ᖃᐅᔨᓴᓚᐅᖅᓯᒪᒐᑦᑕ ᑕᒪᐃᑎᒍᓗᑦᑖᖅ ᕿᒥᕐᕈᓪᓗᒋᑦ 

ᑖᒃᑯᐊ ᐅᓯᔭᐅᓂᖏᓐᓄᓪᓗ. ᒪᒥᐊᓇᖅ ᑖᒃᑯᐊ 

ᑎᑎᕋᖅᓯᒪᔪᓂ ᐱᑕᖃᖏᓐᓇᒪ. 

 

ᐅᖃᖅᑎ: ᒥᔅᑐ ᒥᑭᓐᖑᐊᖅ. 

ᒥᑭᓐᖑᐊᖅ: ᒪ’ᓇᓪᓗᐊᕕᒃ 

ᐊᐱᖅᓱᖅᑎᑕᐅᒃᑲᓐᓂᖅᑑᓪᓗᐊᕋᒪ. ᒪ”ᓇᓪᓗᐊᕕᒃ 

ᐃᒃᓯᕙᐅᑕᖅ. ᑖᓐᓇ ᓄᓇᓕᒋᔭᑉᑎᓂᑦᑕᐅᖅ 

ᖃᐅᔨᒪᑦᑎᐊᖅᑐᖓ ᐊᒥᕼᐅᓂᒃ ᐃᓐᓇᒃᑕᖃᕐᒪᑦ 

ᖃᒪᓂ’ᑐᐊᕐᒥ. ᐊᒻᒪᓗ ᐃᓚᖏᑦᑕᐅᖅ ᑎᒥᒥᒍᑦ 

ᐊᔪᕈᑎᖃᓗᕿᕝᓗᑎᒃ. ᑖᓐᓇᓕ 

ᓇᓕᐊᓐᓃᓐᓇᔭᕐᒪᖔᑦ ᑖᑉᑯᓇᓂ ᓇᒻᒥᓂᖃᖅᑑᔪᓄᑦ 

ᐅᕝᕙᓘᓐᓃᑦ ᐃᒡᓗᓕᕆᔨᒃᑯᓐᓂᒃ ᐃᒡᓗᓂᑦ 

ᑎᒍᒻᒥᔭᐅᔪᓂᒃ ᑮᓇᐅᔭᖅᑐᕐᓂᖓ ᐃᑲᔪᖅᑕᐅᓂᖏᑦ 

ᓇᓕᐊ ᐅᕝᕙᓘᓐᓃᑦ ᑕᒪᐃᓐᓃᖅᐸ? ᒪ’ᓇ.. 

 

ᐃᒃᓯᕙᐅᑕᖅ ᖁᔭᓐᓇᒦᒃ ᒥᔅᑐ ᒥᑭᓐᖑᐊᖅ. ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᐊᐱᕆᔾᔪᑎᒋᔭᖓ 

ᓇᓗᓇᐃᑦᓯᐊᖁᓐᓇᕋᓗᐊᑯᓂ. ᑐᑭᕼᐃᔫᔭᖅᕼᐅᒍᓗ 

ᑐᑭᕼᐃ’ᓯᐊᖏᓐᓂᕈᒪ 

ᓇᓗᓇᐃᕆᐊᒃᑲᓐᓂᖁᕋᓗᐊᖅᐸᕋ. ᐃᓐᓇᐅᔪᓂᓪᓗ, 

ᐃᓛᒃ, ᒪᑯᓂᖓ ᐃᓄᑐᖃᐃᑦ ᐅᕙᒍᒋᔭᐅᔪᓂᒃ 

ᐃᓄᑐᖃᕐᓄᑦ ᓄᓇᓕᓐᓂ ᐊᕼᐃᖏᓐᓂ 

ᐱᑕᖃᐅᓗᕿᐅᒻᒪᑦ, ᑕᐃᓐᓇᓘᕝᕙ 

ᐅᖃᐅᕼᐃᕆᕙᐅᒃ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᓇᓗᓇᐃᕆᐊᓚᐅᕈᒃ 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒥᓱᒻᒪᕆᐊᓘᒻᒪᑕ ᑖᒃᑯᐊ ᐃᓐᓇᑐᖃᐃᑦ ᓄᓇᑦᑎᓐᓂ 

ᐊᒻᒪᓗ ᐃᓚᖏᑦ ᐃᓐᓇᑐᖃᐃᑦ ᓇᒻᒥᓂᖃᐅᕐᒪᑕ 

ᐃᒡᓗᓂᒃ. ᑕᐃᒪ ᑕᐅᑐᒡᓗᒋᑦ ᑖᒃᑯᐊ ᑎᑎᖅᓯᒪᔪᑦ 

ᑮᓇᐅᔭᑦ ᑖᒃᑯᐊ ᐊᓯᔾᔨᓚᐅᖅᓯᒪᖏᒻᒪᑕ. ᑕᐃᒪ 

ᐃᓱᒪᒋᔭᐅᓯᒪᕙ ᓲᕐᓗ ᐃᒡᓗᓂᒃ 

ᐋᖅᑭᒃᓱᖅᑕᐅᒋᐊᖃᖅᐸᑕ ᐃᓐᓇᑐᖃᐃᑦ 

ᓇᒻᒥᓂᖃᖅᑐᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑐ ᒥᑭᓐᖑᐊᖅ. 

ᒥᓂᔅᑐ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ 

ᐃᒃᓯᕙᐅᑕᖅ. ᓇᓗᓇᐃᑦᓯᐊᓕᖅᐳᖅ ᑖᓐᓇ 

ᐊᐱᖅᑯᑎᒋᔭᖓ. ᑕᒪᒃᑯᓄᖓ ᕼᐊᓇᔭᐅᓐᖏᑦᑐᓄᑦ 

ᐋᖅᑭᒃᓱᖅᑕᐅᔾᔪᑎᑦᓴᓄᑦ ᐊᔾᔨᒌᓐᖏᑦᑐᓄᑦ 

ᑮᓇᐅᔭᖅᑕᖃᖅᑐᖅ ᓇᓗᓇᖏᑦᑐᖅ ᐃᓚᖏᑦ. ᐊᒻᒪᓗ 

ᐃᓐᓇᐅᓂᖅᓴᐅᔪᓄᑦ ᑐᕌᖓᔪᓂ ᐱᑕᖃᕐᒪᑦ. 

ᐊᒡᒍᖅᓯᒪᓗᑭᐅᔪᒥᒃ ᐋᖅᑭᒃᕼᐃᒪᔪᖅᑕᓕᒃ. 

ᑑᕼᐋᕐᓂᕈᕕᓐᖓ, ᐃᒃᓯᕙᐅᑕᖅ, ᒥᔅ ᑭᒻᐳᒧᑦ ᑖᓐᓇ 

ᓱᓕ ᑐᓂᔪᒪᒪᒐᓗᐊᖅᖢᒍ ᑭᐅᔭᐅᑦᓯᐊᕐᓂᐊᕐᒪᑦ 

ᐊᐱᕆᔾᔪᑎᒋᔭᖓ ᒪᓕᒐᓕᐅᖅᑎᐅᖃᑎᒋᔭᕐᒪ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑐᑭᓯᑦᑎᐊᕈᒃᑯ ᐊᐱᖅᑯᑦ ᑖᒃᑯᐊ ᐃᓐᓇᑐᖃᐃᑦ ᓲᕐᓗ 

ᑎᒍᒥᐊᕈᑎᒃᓴᖏᑦ ᑖᒃᑯᐊ ᒪᔪᕋᐅᑎᒃᑰᕐᓗᓂ, 

ᐊᖅᑭᔅᓱᖅᑕᐅᕙᓐᓂᖏᓐᓄᓪᓕ ᐃᓐᓇᑐᖃᐃᑦ 

ᓇᒻᒥᓂᖃᖅᑐᓄᑦ ᑮᓇᐅᔭᓂᒃ ᐱᑎᑕᐅᔪᓐᓇᖅᑐᑦ 

ᑕᒪᒃᑯᓂᖓ ᐃᓐᓇᑐᖃᐃᑦ ᓈᒻᒪᒋᔭᖏᓐᓄᑦ 

ᓴᓇᔭᐅᓂᐊᕐᓗᑎᒃ, ᓇᒻᒥᓂᖅ ᐃᒡᓗᖃᖅᑐᑦ ᑕᐃᒪᓐᓇ 

ᑮᓇᐅᔭᖅᑖᖃᑦᑕᕈᓐᓇᖅᑐᑦ ᐊᖅᑭᒃᓱᕈᑎᒃᓴᓂᒃ 

ᑕᒪᒃᑯᓄᖓ ᐱᒍᒪᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᒥᓂᔅᑕ ᐱᓕᕆᔨᖏᑦ 

ᑖᒃᑯᐊ ᑭᐅᑦᑎᐊᕐᒪᑕ ᐅᕙᓐᓂᒃ. ᑕᕝᕙᓐᖓᑦ 

ᐱᒋᐊᒃᑲᓂᕐᓗᖓ, ᑕᐃᒪ ᐃᓐᓇᑐᖃᖅ ᑐᒃᓯᕋᖅᐸᑦ 

ᑮᓇᐅᔭᓂᒃ ᐊᖅᑭᒃᓱᕈᑎᒃᓴᓂᒃ ᐃᒡᓗᒋᔭᒥᓐᓄᑦ 

ᑕᐅᑐᓪᓗᒋᑦ ᑎᑎᖅᓯᒪᔪᑦ ᑮᓇᐅᔭᑦ ᐊᑭᑐᔫᑎᒃᓴᓄᑦ 

ᐊᑐᖅᑐᒃᓴᐃᑦ. ᑕᐃᒪᖃᐃ ᓇᒻᒥᓂᖅ 

ᐃᒡᓗᖃᖅᑐᓃᑦᑐᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ  

ᐊᖅᑭᓱᖅᑕᐅᓂᖏᓐᓄᑦ ᐃᒡᓗᐃᑦ ᑖᒃᑯᐊ ᓇᑭᑦ 

ᐱᔭᐅᓇᔭᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ. 

 

ᐊᖓᔪᖅᑳᖅ ᔫᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑕᐃᓐᓇ ᓱᕋᒃᑕᐃᓕᒍᑎᑦ 

ᐅᖃᐅᕼᐃᕆᔭᖓ, ᐊᐱᖅᑯᑎᒋᔭᖓ ᑖᒃᑯᓄᖓᓕ 

ᐃᒡᓗᓕᕆᔨᑦ ᐃᒡᓗᖁᑎᖏᑦ ᐊᑐᖅᑐᐊᖅᑕᐅᔪᑦ 

ᑖᒃᑯᓄᖓ ᓱᕋᒃᑕᐃᓕᒍᑎᑦ, ᑕᐃᒃᑯᓄᖓᐃᓐᓇᖅ 

ᑐᕌᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᑲᔪᓯᕙᓪᓕᐊᓗᑕ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑕᖅ. ᑐᑭᓯᔪᒪᔪᖓᓕ 

ᒪᑯᐊ ᐃᒡᓗᐃᑦ ᓴᓇᔭᐅᓂᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᐊᕕᑦᑐᖅᓯᒪᒻᒪᑕ. ᐊᔾᔨᒌᓐᖏᓚᑦ, ᓱᕐᓗ 

ᑭᒃᑯᑐᐃᓐᓇᕐᓄᑦ ᐃᒡᓗᓕᐅᕐᓂᐊᕈᑎᒃ ᐊᒻᒪᓗ 

ᐃᖅᑲᓇᐃᔭᖅᑎᓄᑦ ᐃᒡᓗᓕᐅᕐᓂᐊᕈᑎᒃ. 

ᐊᔾᔨᒌᓲᖑᕙᑦ ᐊᑕᐅᓯᕐᒥᑦ ᐃᒡᓗᒥᒃ ᓴᓇᓂᐊᕐᓗᓂ? 

ᑐᑭᓯᓇᕈᒪ. ᑖᓐᓇ ᓯᕗᓪᓕᕐᒥ ᐊᐱᕆᒍᑎᒋᓕᖅᑲᕋ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᒥᓂᔅ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑐᑭᕼᐃᓇᑦᓯᐊᖅᑐᖅ, 

ᒪ’ᓇᓪᓗᐊᕕᒃ ᐃᒃᓯᕙᐅᑕᖅ. ᐊᒻᒪᓗ ᐊᐱᖅᑯᑎᒋᔭᖓ 

ᑐᑭᓯᓇᑦᑎᐊᕐᒪᑦ, ᒪ’ᓈᖅᖢᒍ. ᑕᒪᒃᑯᐊ 

ᐃᒡᓗᓕᕆᔨᒃᑯᓐᓄᑦ ᐃᒡᓗᖁᑎᒋᔭᐅᔪᑦ 

ᐊᑐᖅᑐᐊᖅᑕᐅᔪᓪᓗ ᐊᒻᒪᓗ ᒪᑯᐊ 

ᐃᖅᑲᓇᐃᔭᖅᑎᐅᔪᑦ, ᐱᓕᕆᔪᓂᓛᒃ 

ᐊᑐᖅᑐᐊᖅᑕᖏᑦ ᐱᓕᕆᕝᕕᐅᒻᒪᑕ ᐃᓗᐊᒍᑦ. 

ᐃᓗᐊᓃᑦᑐᒥᒃ ᐊᐱᖅᑯᑎᖃᖅᑰᕋᕕᑦ, ᐊᔾᔨᒌᑦᑑᕙᑦ 

ᕼᐊᓇᔭᐅᔭᕌᖓᑦ. ᑖᓐᓇ ᐊᐱᖅᑯᑎᐊ 

ᐃᒪᓐᓇᐃᓐᓂᖅᐸᑦ ᑐᑭᕼᐃᖅᑰᕋᒃᑯ, ᐅᕙᖓ 

ᓇᒻᒥᓂᖅ ᐊᔾᔨᒌᓐᓂᖓᓂᒃ ᑕᑯᕼᐃᒪᓐᖏᓐᓇᒪ, 

ᒪᒥᐊᓇᖅ. ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑖ 

ᑭᐅᔭᐅᑦᑎᐊᖅᑎᓐᓂᐊᕆᕙᕋ ᒥᔅ ᑭᒻᐳᒧᑦ 

ᐊᔾᔨᒌᓐᓂᖅᑕᖃᕐᓂᖅᐸᑦ. ᖁᔭᓐᓇᒦᒃ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᑕᐃᒪ ᒫᓐᓇ ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᓴᓇᖃᑦᑕᖏᒻᒪᑕ, ᓴᓇᖃᑦᑕᖅᑐᒍᑦ ᑭᓯᐊᓂ 

ᐃᖅᑲᓇᐃᔭᖅᑎ ᐃᒡᓗᒃᓴᖏᓐᓂᒃ 

ᑎᑎᕋᐅᔭᖅᑕᐅᓯᒪᓂᖏᓐᓂᓪᓗ ᐊᔾᔨᒌᒃᑲᓗᐊᖅᑐᑎᒃ.  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᓪᓕᒪᐅᓂᐊᖅᐸᑕ ᑲᑎᓐᖓᔪᑦ ᐅᕝᕙᓘᓐᓃᑦ 

ᐊᑐᖅᑐᐊᖅᑕᐅᓂᐊᕐᓗᑎᒃ ᐊᒻᒪᓗᑦᑕᐅᖅ 

ᐊᔾᔨᒌᓐᖏᑦᑐᓂᒃ ᓴᓇᓕᕐᓗᑕ ᑕᒪᒃᑯᓂᖓ ᑕᓪᓕᒪᓂᒃ 

ᐊᒻᒪᓗ ᖁᓕᓂᒃ ᑲᑎᓐᖓᔪᓂᒃ ᐊᔾᔨᒌᖃᑦᑕᖏᑦᑐᑦ 

ᓄᑖᒥᒃ ᑎᑎᕋᐅᔭᖅᓯᒪᓕᕋᑦᑕ ᑕᐃᒪᓐᓇ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᔪᓐᓇᖁᓪᓗᑕ ᑖᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑕᖅ. ᑭᐅᔭᐅᑦᑎᐊᕋᒪ 

ᐊᒻᒪᑦᑕᐅᖅ, ᐅᓇ ᑕᐃᒃᑯᐊ ᐃᓄᓕᒫᖅᓯᐅᑎᑦ 

ᐃᒡᓗᐃᑦ ᑭᒃᑯᑐᐃᓐᓇᕐᓄᑦ ᓴᓇᔭᐅᖃᑦᑕᖅᑐᑦ 

ᐃᒡᓗᐃᑦ ᓇᓗᓇᐃᔭᖅᑕᐅᓚᐅᕐᒪᑕ ᒪᐃ 2013-

ᖑᑎᓪᓗᒍ ᐃᒡᓗᓕᕆᔨᕐᔪᐊᒃᑯᓐᓄᑦ 

ᓴᓇᓂᐊᕐᓂᕋᖅᓱᑎᒃ 210-ᓂᒃ ᐃᒡᓗᓂᒃ ᑕᐃᒃᑯᐊ 

$100 ᒥᓕᐊᓐ ᐊᑐᕐᓗᒋᑦ. ᑖᓐᓇ ᑐᑭᓯᓯᒪᓪᓗᒍ 

ᒐᕙᒪᑐᖃᒃᑯᓐᓂ ᑮᓇᐅᔭᐃᑦ ᐱᔭᐅᓚᐅᖅᑐᐃᑦ 

ᑭᓯᐊᓂᓕᑦᑕᐅᖅ ᖃᐅᔨᓚᐅᕐᒥᒐᒃᑯ ᐃᒃᐸᔅᓴᖅ 

ᐅᖓᓕᐊᓂ ᒫᑦᓯ 11-ᖑᑎᓪᓗᒍ ᒥᓂᔅᑕ ᑕᕝᕙᓂ 

ᑲᑎᒪᕕᑦᑎᓐᓂ ᐅᓂᒃᑳᖃᓚᐅᕐᒪᑦ ᑖᒃᑯᐊᒎᖅ $100 

ᒥᓕᐊᓐ ᒐᕙᒪᑐᖃᒃᑯᓐᓂ ᑮᓇᐅᔭᐃᑦ 

ᖃᓄᐃᓕᖓᓕᕐᒪᖔᑕ ᑐᓴᖅᑎᑦᑎᒋᐊᓚᐅᕐᒪᑦ 

ᐅᕙᑦᑎᓐᓂᒃ ᐊᒻᒪᓗ ᓇᓗᓇᐃᖅᓯᓚᐅᖅᓱᓂ 2015-

ᒎᖅ ᐊᐅᔭᖓᓂ 213 ᐃᒡᓗᐃᑦ 

ᓴᓇᐅᔭᐅᓯᒪᓂᐊᕐᒪᑕ. ᑕᐃᒃᑯᐊ ᐱᖓᓱᐃᑦ 

ᓇᒥᑭᐊᖓᐃ ᓴᓇᔭᐅᓯᒪᒃᑲᓂᕐᓂᐊᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᔪᐊᓇᓯ. 

ᒥᓂᔅᑕ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ ᐊᒻᒪᓗ ᒪ’ᓈᖅᖢᒍ ᑖᓐᓇ ᐊᐱᖅᑯᑎᒋᔮ. 

ᑕᐃᑉᑯᐊ 213-ᖑᓂᐊᖅᑎᓪᓗᒋᑦ ᐃᒡᓗᐃᑦ ᓴᓇᔭᐅᔪᑦ 

ᐊᐱᖅᑯᑎᒋᔮ ᐱᖓᓱᒃᑲᓐᓂᑦ ᑕᐃᒃᑯᐊ ᖃᓄᖅ 

ᐃᓕᓐᓂᖅᐸᑦ ᓇᑭ ᐱᕙᑦ? ᐃᖃᓗᐃᑦ 

ᐃᒡᓗᑖᕐᓂᐊᕐᓂᖓᑕ ᑖᒃᑯᐊ ᐱᖓᓱᑦ  

ᐃᓚᒋᐊᕈᑕᐅᔪᑦ ᐃᖃᓗᐃᑦ ᑎᐊ’ᓇ ᐊᒥᓲᑎᒋᔪᓂᒃ 

ᐃᒡᓗᑖᕐᓂᐊᓚᐅᕋᓗᐊᕐᒪᑕ. 

 

ᑭᓯᐊᓂ ᑕᐃᒃᑯᐊ ᐃᒡᓗᓕᐅᕈᐊᖅᖢᑎᒃ ᐆᒃᑐᕈᑎᓂᒃ 

ᑕᕝᕗᖓ ᐃᖃᓗᐃᑦ ᐃᓗᐊᓂ ᓴᓇᔭᐅᓂᐊᖅᑐᓂᒃ 

ᐃᒡᓗᕐᔪᐃᑦ ᓄᑖᑦ ᓴᓇᔭᐅᓂᐊᖅᑐᓄᑦ ᐊᑭᖓ 

ᑖᑉᑯᓇᖓᑦ ᐅᕙᑦᑎᓐᓄᐊᑕᐅᓚᐅᒐᓂᑎᓪᓗᒋᑦ 

ᐱᖓᓱᒃᑲᓂᕐᓂᒃ ᑮᓇᐅᔭᒃᑲᓂᕐᒥᒃ ᐊᑐᖏᓪᓗᑕ 

ᓇᑉᐸᐃᑲᓐᓂᖅᑑᓗᐊᓚᐅᕋᑉᑕ. ᑕᐃᒃᑯᐊ ᐱᖓᓱᑦ 

ᑕᐃᑯᖓ ᐃᓕᒃᑲᓐᓂᓚᐅᖅᐳᑦ. ᑐᑭᓯᓇᕐᓂᕈᒪ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᖁᒃᓱᒃ. 

ᑲᔪᓯᓗᑕ ᐊᒻᒪᓗ ᐃᒃᓯᕙᐅᑕᐅᓪᓗᖓ ᒪᓕᒐᖅ 

ᑕᐃᓐᓇ 77(2) ᐃᓱᒪᖅᓱᕋᒪ ᐃᓕᓴᖅᓯᔪᒪᒍᒪ 

ᐅᖃᓪᓚᒌᖅᓯᒪᔪᒥᒃ 

ᐃᓕᓴᖅᓯᑲᓐᓂᕈᒪᓐᖏᒃᑯᒪᓘᓐᓃᑦ ᒫᓐᓇ 

ᐃᓕᓴᕆᒃᑲᓂᕐᓂᐊᖅᑕᕋ ᐊᐱᖅᓱᕇᖅᓯᒪᔫᒐᓗᐊᖅ ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᐅᓯᖃᕈᒪᔪᖓᓕ ᖃᓄᖅ ᐸᕐᓇᐅᑎᓂᒃ 

ᐃᒡᓗᓕᕆᔨᕐᔪᐊᒃᑯᑦ ᐊᑐᕆᐊᖃᕐᓂᖅᑲᑦ 

ᓱᒋᐊᖅᓯᒐᓱᓪᓗᓂ ᐃᒡᓗᒐᓚᕐᔪᐊᖅᐹᓗᓐᓂᒃ 

ᐃᒐᓚᐃᔭᖅᓯᒪᓕᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐃᒃᓯᕙᐅᑕᖅ ᐊᒻᒪᓗ ᒪ’ᓇᖅᖢᒍ 

ᒪᓕᒐᓕᐅᖅᑎᐅᖃᑎᒋᔭᕋ. ᐃᒐᓛᓄᓪᓚᕆᒃ 

ᐱᔾᔪᑎᖃᖅᑐᒥᒃ ᐊᐱᕆᔭᐅᓚᐅᖅᓯᒪᓐᖏᓐᓇᒪ 

ᑭᐅᔭᐅᑦᑎᐊᑐᓪᓗᐊᓂᐊᕐᒪᑦ ᒥᔅ ᑭᒻᐳᒧᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᒪᒃᑯᐊᓕ ᐊᓯᓂᔅᓯᒍᑎᔅᓴᓂᒃ ᐸᕐᓇᐅᑎᒥᒃ ᑕᒪᒃᑯᐊ  

ᓴᓇᒋᐊᖅᓯᓂᕆᖃᑦᑕᑕᑦᑎᓐᓄᑦ ᓱᕋᑦᑕᐅᔪᓄᑦ 

ᓴᓇᒐᓱᑉᐸᑦᑕᕋᓗᐊᕗᑦ. ᓴᓇᒋᐊᖅᑎᒍᑎᔅᓴᖃᕋᑦᑕ 

ᖃᐅᔨᒪᔪᒍᑦ ᐃᓱᒫᓘᑎᒋᔭᐅᖃᑦᑕᕐᖓᑦ 

ᐃᒐᓚᐃᔭᐃᓂᐅᖃᑦᑕᖅᑐᖅ. ᑕᕝᕙᓂ ᐊᕐᕌᒍᑦᑎᓐᓂ 

ᑕᐃᒃᑯᐊ $100 ᒥᓕᐊᓐᓂᒃ ᐊᑐᖅᑎᓪᓗᑎᒍ 

ᐃᒡᓗᓕᐅᕐᓗᑕ ᐊᔾᔨᒋᑦᑎᐊᓐᖏᑕᖓᓂᒃ ᐃᒐᓛᕐᒥᒃ 

ᐃᓱᒪᒋᔭᖃᖅᓯᒪᒐᑦᑕ ᐊᖅᑭᑦᑎᕆᒋᐊᔅᓴᖅ 

ᓯᖅᑯᒥᔅᓴᕋᐃᓐᖏᓂᖅᓴᐅᔪᓂᒃ. ᑖᒃᑯᐊᓗ 

ᐊᑭᑦᑐᓂᖅᓴᐅᑐᐃᓐᓇᕆᐊᖃᕋᔭᕐᒥᒻᒪᑕ 

ᕿᒥᕐᕈᐊᑦᑎᐊᖄᕆᐊᖃᕋᑦᑎᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳ. 

ᑕᐃᒪᓕ ᐊᖕᓇᑲᖅ ᐃᓕᓴᕆᓚᐅᓐᖏᓂᓐᓂ 

ᐃᖅᑲᐃᑎᒃᑲᔅᓯ ᐅᖄᓚᐅᑎᖃᕈᔅᓯ ᓂᓪᓕᐊᓲᓂᒃ 

(ᑐᓵᔨᑎᒎᖏᑦᑐᖅ) ᓂᐱᖃᓐᖏᑦᑐᒦᑎᓪᓗᓯ 

ᐅᖄᓚᐅᓯᔭᓐᖏᓚᐅᕆᒃᓯ ᐊᓯᖏᓐᓂᓪᓘᓐᓃᑦ 

ᓂᐱᖃᔭᒃᑐᓂᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑲᖐᓱᑐᐃᓐᓇᕋᒪᐃᓛᒃ ᐊᔾᔨᒋᓐᖏᑕᖓᓂᒃ 

ᐃᒐᓛᖅᑕᑎᑦᑎᒐᓱᓛᕈᔅᓯ ᑖᓐᓇ ᐊᑦᑕᓇᕋᔭᓐᖏᒥᒻᒪᑦ 

ᐃᒻᒥᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅ ᑭᒻᐳ.  

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐃᒐᓛᑦ 

ᐊᓄᕌᕐᔪᐊᖅᑐᐊᓗᒻᒥ ᓄᓇᓯᐅᑎᐅᑉ ᐃᒐᓛᖓᑎᒍᑦ 

ᑕᐃᒫᐸᓗᒃ ᐊᑕᐅᑎᒃᑯᐊᓗᒃ ᐲᕋᔭᖅᑐᖅ 

ᐊᓄᕌᖅᑐᐊᓘᓕᕐᓂᖅᑲᑦ ᓯᖁᒥᓐᖏᓪᓗᓂ 

ᐊᑕᐅᑦᑎᒃᑯᑦ ᐲᕈᒫᕐᓂᐊᖅᓯᒪᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᑭᒻᐳ. (ᑐᓵᔨᑎᒍᑦ) 

ᐃᖅᑲᐃᑎᒋᐊᖅᑲᔅᓯ ᐊᑭᑐᔪᖅᑐᕈᑎᔅᓴᓃᒃᑲᑦᑕ 

ᑖᒃᑯᓂᖓᑐᐊᖅ ᐊᐱᖅᑯᑎᖃᖃᑦᑕᕆᔅᓯ. 

ᐊᒻᒪᓗᑦᑕᐅᖅ ᑕᕝᕙᓕ ᓇᓕᐊᓐᓂ 

ᐊᐱᖅᑯᑎᔅᓴᖃᒻᒪᖔᖅᓯ ᑎᑎᕋᖅᓯᒪᔪᓂᒃ  

ᑕᐃᓯᖃᑦᑕᓗᓯ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓂᖔᖅ ᐊᐱᕆᓗᖓ. ᖃᓄᖅ ᑕᐃᒪ 

ᐱᓂᒍᒪᓂᖅᑕᖃᖅᐸᑉᐸ ᑕᐃᒃᑯᐊ ᑎᒥᒃᑯᑦ ᐊᔪᕈᑎᓕᑦ 

ᖃᓄᑎᒋ ᐃᒡᓗᖃᐅᒪᕙᒃᑭᕙᑦᑕᐅᖅ 

ᐃᒡᓗᑖᕈᒪᓂᖅᑕᖃᖅᐸᒃᑭᕙ ᑕᐃᒪᐃᑦᑐᓄᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. (ᑐᓵᔨᑎᒍᑦ) ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᐊᒻᒪᓗ ᑖᓐᓇ 

ᐊᐱᖅᑯᑎᒃᓯᐊᕙᓪᓚᕆᐅᖕᒪᑦ ᐊᔾᔨᒌᓐᖏᑦᑐᓂᒃ 

ᐱᔪᒪᓂᖏᑦ ᓄᓇᓕᑦ ᐱᑕᖃᕐᒪᑦ 

ᐊᐱᖅᑯᑎᒋᓪᓚᕆᒑᓗ ᑕᐃᑯᖓ ᓄᓇᓕᒃ, 

ᐱᔪᒪᓂᖃᕐᓂᖏᑦ ᐊᒻᒪᓗ ᐃᓚᖏᑦ ᐊᔾᔨᒌᓐᖏᑦᑐᓂᒃ 

ᐃᒡᓗᒥᐊᑐᐃᓐᓇᕐᓂᒃ 

ᐱᔭᕆᐊᖃᓗᐊᓂᖅᓴᐅᔫᔭᖅᑐᓂᒃ. ᑭᓯᐊᓂ 

ᓇᓗᓇᖅᓯᓪᓚᕆᓐᓂᐊᕈᐊᓐᓂᕈᑦᑕ ᖃᓄᖅ 

ᐊᖏᑎᒋᒻᒪᖔᖅ. 

 

ᑖᓐᓇ ᑐᑭᓯᓐᓂᕈᒃᑯᑦ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᔭᖓ. ᓈᓴᐅᒻᒥᒃ ᐳᓴᓐᑎᒥᓪᓘᓐᓃᑦ 

ᐱᖃᕐᓂᕈᑉᑕ ᑭᐅᔭᐅᑎᑦᓱᓂᐊᖅᐸᕋ, ᐃᒃᓯᕙᐅᑕᖅ. 

ᐊᖏᕋᔭᕐᓂᕈᕕᒃ ᓱᓕ ᑭᓯᐊᓃᓛᒃ ᒥᔅ ᑭᒻᐳ ᑕᒡᕗᖓ 

ᓂᒡᓕᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊᓕ ᐃᒡᓗᒨᖅᓯᖃᑦᑕᕐᓃᑦ ᖃᑦᑎᐅᓂᖏᓐᓂᒃ 

ᓄᑖᓂᒃ ᐋᖅᑭᑦᑎᓯᒪᒐᑦᑕ ᒫᓐᓇ 

ᖃᐅᔨᓴᖅᐸᒍᓐᓃᖅᑐᒍᑦ ᖃᓄᒃᑲᓐᓂᖅ 

ᐱᒋᐊᖃᖅᐸᒻᒪᖔᑕ ᑎᒥᒃᑯᑦ ᐊᔪᕈᑎᓕᑦ. ᑭᓯᐊᓂ 

ᐃᓕᓴᕆᓯᒪᒻᒥᔭᕋᓗᐊᕗᑦ ᑕᒪᓐᓇ 

ᕿᒥᕐᕈᐊᑲᓐᓂᕆᐊᖃᕋᑦᑎᒍ, ᐃᓛᒃ, 

ᐱᓕᕆᐊᕆᒃᑲᓐᓂᕆᐊᖃᕋᑦᑎᒍ. ᑕᐃᒪ 

ᑲᓐᖑᓇᖅᑐᓕᕆᓂᕐᒥᑦᑕᐅᖅ 

ᐃᓱᒪᖃᕆᐊᖃᑉᐸᒻᒥᒐᑦᑕ. 

 

ᑕᐃᒪᓕ ᖃᐃᔪᖃᖅᑲᑦ 

ᐊᖏᕐᕋᓕᐅᕆᐊᖃᕐᓗᑕᓘᓐᓃᑦ ᑎᒥᒃᑯᑦ  

ᐊᔪᕈᑎᓕᓐᓄᑦ. ᑮᓇᐅᔭᓂᒃ ᐱᑕᖃᓲᖑᔪᒍᑦ 

ᐋᖅᑭᒋᐊᖅᓯᒍᑎᔅᓴᓂᒃ ᓴᓇᒋᐊᖅᑕᐅᒋᐊᖃᖅᑲᑦ. 

ᐊᒻᒪᑦᑕᐅᖅ ᑕᐃᑦᓱᒪ ᑎᒥᒃᑯᑦ ᐊᔪᕈᑎᓕᐅᑉ 

ᐊᑐᕆᐊᖃᕈᓐᓃᖅᑲᒍ ᐊᓯᕈᖅᑎᑕᐅᒃᑲᓐᓂᕈᓐᓇᕐᒥᔪᖅ 

ᑭᒃᑯᑐᐃᓐᓇᕐᓄᑦ ᐊᖏᕐᕋᖅᓴᐅᒍᓐᓇᑲᓐᓂᕐᓗᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑭᔾᔪᑎᑦ ᐊᐱᖅᑯᑎᑖᕈᑎᒋᒃᑲᓂᕐᒥᒐᒃᑯᑦ. ᑕᐃᒪᓕ 

ᑕᒪᒃᑯᓂᖓ ᐊᑐᐃᓐᓇᐅᑎᑕᐅᕙᑦᑐᓂᒃ 

ᐱᒍᓐᓇᕋᓱᐊᕐᓗᓂ ᐊᖏᕐᕋᖃᕐᓗᓂ ᓇᒻᒥᓂᖅ, 

ᑖᒃᑯᓂᖓ ᐊᑐᐃᓐᓇᐅᔪᓂᒃ 

ᐊᑐᐃᓐᓇᐅᑎᑕᐅᕙᑦᑐᓂᒃ ᐊᑕᐅᓯᕐᒥᒃ ᐊᕐᕌᒍᓂ 

ᒪᕐᕈᐊᖅᑎᓪᓗᖓ ᑐᔅᓯᕋᕈᓐᓇᖅᑯᖓ ᐅᕝᕙᓗ ᐊᕐᕌᒍ 

ᐊᓂᒍᖅᑲᑦ ᑐᔅᓯᕋᒃᑲᓐᓂᓕᖅᑭᒍᓐᓇᓛᖅᑯᖓ? 

ᖃᑦᑎᐊᖅᑎᕐᓗᑕ ᑐᔅᓯᕋᖃᑦᑕᕈᓐᓇᖅᑭᑕ 

ᐊᑐᐃᓐᓇᐅᑎᑕᔅᓯᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᑖᓐᓇ 

ᑭᓪᓕᖓᓃᕈᔪᑦᑐᖅ ᐅᖃᐅᓯᕆᒋᐊᖃᓐᖏᑕᔅᓯᓐᓂ. 

ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑕᖅ. ᑕᕝᕗᖓ ᑐᒡᓕᕆᔭᓐᓄᑦ ᑐᓂᓂᐊᕋᒃᑯᑦ 

ᑭᐅᔭᐅᖁᒐᓗᐊᖅᖢᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑲᔪᓯᒋᐊᓕᕆᑦ ᒥᔅᑕ ᑭᒻᐳ. 

 

ᑭᒻᐳ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕ. 

ᐊᑐᐃᓐᓇᐅᑎᑉᐸᑦᑕᕗᑦ ᐃᓱᓕᑦᑕᕕᓖᓐᓇᐃᑦ 

ᐊᒻᒪᑦᑕᐅᖅ ᑕᐃᒍᖅᓯᒪᒻᒥᔪᖅ ᖃᑦᑎᐊᖅᑎᓪᓗᓯ 

ᐱᒐᓱᐊᕐᕕᒋᔪᓐᓇᕐᒪᖔᔅᓯᐅᒃ. ᑕᐃᒃᑯᐊᓕ 

ᐊᑕᖏᐸᓗᑦᑐᑎᒃ ᐊᑕᐅᓯᐊᕐᓗᑎᒃ 

ᑐᔅᓯᕋᕐᕕᒋᔪᓐᓇᖅᑕᓯ ᐊᕐᕌᒍᑦ ᖁᓖᑦ 15-ᓘᓐᓃᑦ 

ᐊᓂᒍᕋᓱᓐᓂᖏᓐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᑭᒻᐳ. ᐃᓱᒪᖅᓱᕐᓂᕋ 

ᐊᑐᖅᖢᒍ ᐱᖓᔪᒋᓕᖅᑕᖓᓐᓂᒃ 

ᐱᕕᖃᖅᑎᖕᓂᐊᖅᑕᕋ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒫᒃ ᐋᖅᑭᔪᐊᐱᐅᒐᕕᒃ. 

 

>>ᐃᓪᓚᖅᑐᑦ 

 

ᐊᐱᖅᑯᑎᐅᓪᓚᕆᖏᑐᕐᓕ ᑖᓐᓇ 

ᐅᖃᐅᓯᔅᓴᑐᐃᓐᓇᖅ. ᐊᕐᕕᐊᑦ 

ᐃᑲᔪᖅᓱᕖᓐᖓᕆᐊᕐᓗᒍ ᓂᕈᐊᖅᑕᐅᓯᒪᕕᒐ. ᒥᓂᔅᑕ 

ᓇᓗᕈᔪᓐᓂᕋᕋᑖᕐᖓᑦ ᓄᓇᔅᓴᖅᑕᖃᓛᕋᓗᐊᕐᒪᖔᖅ 

ᕼᐋᒻᒪᓚᒃᑯᓐᓄᑦ ᐅᖄᓚᓵᕋᑖᕋᒪ, 

ᓄᓇᔅᓴᖅᑕᓕᐊᓘᔪᖅ ᓄᓇᑦᑎᓐᓂ. ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᕕᑲᑖᖅ. ᒥᓂᔅᑕ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᖁᕕᐊᓇᑯᓂ ᑐᓴᕈᒥᓇᑦᑎᐊᖅᑐᖅ 

ᑐᓴᖅᖢᖓ ᓄᓇᓕᓕᒫᑦ ᑎᐊ’ᓇ ᐊᑐᐃᓐᓇᐅᑉᐸᑦ 

ᓄᓇᒋᔭᐃᑦ ᓂᕈᐊᕈᑕᐅᓂᖅᕼᐊᐅᑦᑕᕋᔭᕐᒪᑦ, 

ᖁᕕᐊᕼᐅᑉᐳᖓ ᑖᓐᓇ ᖃᐅᔨᒋᐊᕐᓂᕐᒪᒍ. ᑭᕼᐃᐊᓂ 

ᐃᓚᖏᑦ ᐊᔪᕐᓇᒐᔮᓐᓇᔪᒻᒪᑕ ᑭᖑᕙᕈᑎᖃᑦᑕᔪᒍᑦ 

ᓄᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓗᑕ. ᐅᕙᓂᒃᑲᑦᑕᐃ 

L-3 ᖃᓪᓗᓈᑎᑐᑦ, ᐃᓄᑦᑎᑐᑦ ᕆ-3. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖏᑦ. 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑲᑎᑦᖢᒋᑦ ᐊᑭᑐᔫᑎᑦ 

ᐊᑭᓕᖅᓱᕆᐊᓕᑦ $30,230,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᒪᑉᐱᖅᑐᒐᖓ 

2 ᕆ-2, ᖃᓪᓗᓈᑎᑐᑦ L-2. ᐃᒪᐃᓕᖓᔪᑦ:  

ᐃᖅᑲᓇᐃᔭᕐᕕᒃ ᓇᐃᓈᕈᑎᖏᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓇᐃᓈᖅᓯᒪᔪᑦ ᐊᑭᓕᖅᓱᕆᐊᓕᑦ 

ᑲᑎᑦᑐᒋᑦ ᐊᑭᑐᔫᑎᑦ, ᐊᑭᓕᖅᓱᕆᐊᓕᑦ 

$30,230,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᑦ ᐊᖏᖃᑎᒌᑉᐱᑕ 

ᑖᓐᓇ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᕋᑖᖅᑕᕗᑦ 

ᐱᔭᕇᕐᓂᕋᖅᖢᒍ? ᐊᖏᖅᐱᓯ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔨᑦ. ᐊᒻᒪᓗ ᒥᓂᔅᑕ, 

ᖁᔭᓐᓇᒦᒃ. ᒫᓐᓇ ᐱᔭᕇᖅᐸᓪᓕᐊᑎᓪᓗᑕ 

ᐱᔭᕇᕈᑎᒥᒃ ᐅᖃᕈᒪᒍᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᐊᒻᒪᓗ ᒪ’ᓈᖅᖢᒋᑦ ᑲᑎᒪᔨᐅᖃᑎᒃᑲ, 

ᒪᓕᒐᓕᐅᖅᑎᐅᖃᑎᒃᑲᐃᓛᒃ 

ᐊᐱᖅᑯᑎᑦᑎᐊᕙᔾᔪᐊᕐᓂᒃ 

ᐊᐱᖅᕼᐅᖅᑑᓪᓗᐊᓚᐅᕐᒪᑎᒍᑦ ᐃᑉᐸᒃᕼᐊᕐᓗ 

ᐅᓪᓗᒥᓗ ᐊᒻᒪᓗ ᖁᓚᖁᓐᖏᑉᐸᒃᑲ ᑕᐃᒃᑯᐊ 

ᐅᖃᐅᕼᐃᕆᓚᐅᖅᑕᕗᑦ ᐅᓪᓗᒥ ᐃᑉᐸᒃᕼᐊᕐᓗ 

ᐊᐱᖅᑯᑕᐅᑦᑕᓚᐅᖅᑐᑦ ᐊᒻᒪᓗ ᐅᕙᒍᑦ 

ᑭᐅᔾᔪᑎᒋᑦᑕᓚᐅᖅᑕᕗᓪᓗ 

ᑎᑎᕋᖅᑕᐅᕼᐃᒪᑦᑎᐊᕐᒪᑕ ᐱᓕᕆᖃᑎᒋᓚᐅᖅᑕᕐᓂᑦ 

ᑕᕝᕙᓐᖓᑦ, ᑕᕝᕙᓃᑎᓪᓗᖓ. ᒥᔅ ᒫᐊᑦᒥᓪᓗ ᐊᒻᒪᓗ 

ᒥᔅ ᑭᒻᐳᒥᒃ. 

 

ᑖᒃᑯᐊ ᑲᒪᒋᔭᐅᑦᑎᐊᕐᓂᐊᕐᒥᒻᒪᑕ ᐱᓕᕆᔨᑦᑎᓐᓂᒃ, 

ᐅᖃᕈᒪᑐᐃᓐᓇᓕᖅᐳᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᖁᔭᓐᓇᒦᑦᑕᐅᖅ 

ᐅᕙᓃᑦᑐᓐᓇᓚᐅᕋᕕᑦ. ᐃᖅᓱᖅᑎ, ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᒃᑯᕕᒋᑦ. ᐊᒻᒪᓗ ᒥᓂᔅᑕ 

ᐃᓂᒋᔭᕐᓄᐊᕈᓐᓇᖅᓯᔪᑎᑦ ᐊᒻᒪᓗ ᐸᐃᑉᐹᑦ 

ᑕᐃᒃᑯᐊ, ᐃᓛᒃ, ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᐊᕆᓂᐊᕋᑦᑎᒍ ᐸᐃᑉᐹᑦ ᑖᒃᑯᐊ 

ᐋᖅᑭᒐᓱᓐᓂᑎᓐᓂ 5-ᒥᓂᒥᑦ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᒃ 16:43ᒥ ᑲᔪᓯᒃᑲᓂᖅᑐᑎᓪᓗ 

16:51ᒥ 

 

ᐃᒃᓯᕙᐅᑕᖅ: ᐅᓐᓄᓴᒃᑯᑦ. ᒫᓐᓇ ᑲᔪᓯᓂᐊᖅᑎᓪᓗᑕ 

ᑐᓴᒐᒃᓴᖃᕋᑦᑕ. 

 

ᖃᐅᔨᒪᔪᐃᓐᓇᐅᕋᑖᕋᑦᑕ ᓄᓇᕗᒻᒥᐅᑎᒍᑦ ᓴᓂᕋᔭᒻᒥ 

ᐃᒡᓗᓕᒻᒥ ᕿᓂᖅᑐᑦ. ᑐᓴᕈᒥᓇᓪᓚᕆᑦᑐᒥᒃ ᒫᓐᓇ 

ᐅᖃᐅᔾᔭᐅᒐᑦᑕ ᓇᓂᔭᐅᔪᕉᖅ ᖃᓄᐃᓐᖏᒃᖢᓂᓗ.  

 

>>ᐸᑦᑕᑐᖅᑐᑦ 

 

ᑕᒪᓐᓇ ᑐᓴᕈᒥᓇᕐᒪᑦ ᓄᓇᕗᒻᒥᐅᓕᒫᑦ ᐊᑕᐅᑦᑎᒃᑯᑦ 

ᑐᓴᖅᑎᑦᑐᒪᕋᑖᕋᒃᑭᑦ ᑐᓴᐅᒪᑦᑎᐊᕐᓂᐊᕋᑦᑕ. 

ᑕᐃᒃᑯᐊᖔᓯᑦ ᕿᓂᖅᑏᑦ ᐅᐊᑲᓪᓚᐅᒻᒪᑕᐃᒃᑯᐊ 

ᐱᓕᕆᒃᑲᐅᒻᒪᑕᓗ ᖁᔭᓐᓇᒦᖑᖃᑦᑕᖅᑐᓯ.  

 

ᑲᔪᓯᕙᓪᓕᐊᑎᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᕝᕕᒃ. 

ᑮᓇᐅᔭᖅᑑᑎᒋᒍᒪᔭᖏᓐᓂᒃ ᐊᑭᑐᔪᓄᑦ 

ᐱᓕᕆᐊᖃᕐᓂᐊᖅᑎᓪᓗᑕ ᒫᓐᓇ ᐱᒋᐊᕈᑎᒥᓂᒃ 

ᐅᖃᐅᓯᖃᖁᔭᕋ ᐅᖃᐅᓯᔅᓴᖃᖅᐸᑦ. ᒥᓂᔅᑕ ᖁᐊᓴ 

ᐱᒋᐊᕈᓐᓇᖅᓯᕗᑎᑦ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-2015 

- ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᕕᐊᓱᖃᑎᒋᑦᑎᐊᖅᐸᔅᓯ ᑕᒪᑐᒥᖓ 

ᑐᓴᓵᖅᑕᑦᑎᓐᓂᒃ. 

 

ᖁᕕᐊᓱᑦᑐᖓᐃᓛᒃ ᐅᓪᓗᒥ ᑕᒪᓐᓇ 

ᐅᖃᐅᓯᕆᔪᓐᓇᕐᓂᐊᓕᕐᒥᒐᑦᑎᒍᑦ ᑖᒃᑯᐊ ᐊᑐᕈᒪᔭᕗᑦ 

2014-15-ᒧᑦ ᑖᒃᑯᓇᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᑖᒃᑯᐊ ᐊᖏᔫᑎᓄᑦ ᐱᖁᑎᓄᑦ ᑐᕌᖓᓗᐊᖅᑐᑦ ᐊᒻᒪ 

ᑖᒃᑯᐊᖏᓛᒃ ᑕᒪᒃᑯᓄᖓ ᐃᒡᓗᖁᑎᑦᑎᓐᓄᑦ 

ᐱᕚᓪᓕᑎᑦᑎᕙᒻᒪᑕ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ 

ᑖᒃᑯᐊ ᐃᒡᓗᖁᑎᕗᑦ ᐊᑐᕐᓂᐊᕐᒪᖔᑕ.  

ᑕᐃᒪ ᒐᕙᒪᒋᔭᕗᑦ ᐊᒥᓱᓂᖏᓛᒃ ᑕᒪᒃᑯᓂᖓ 

ᐊᖏᔫᑎᓂᒃ ᓯᕗᓪᓕᖅᐸᐅᑎᑦᑎᓇᓱᐊᖅᐸᒻᒪᑕ ᑕᒫᓂ 

ᐃᓕᓐᓂᐊᖅᑐᓕᕆᓂᐅᑉ ᒥᔅᓵᓄᑦ. ᒫᓐᓇ ᑕᐃᒪ 43-

ᖑᒻᒪᑕ ᐃᓕᓐᓂᐊᕐᕖᑦ ᑕᒫᓂ ᓄᓇᕗᒻᒥ ᐊᒻᒪᓗ ᑖᓐᓇ 

ᑐᑭᖃᕈᑎᒋᔭᖓ ᑕᒪᒃᑯᐊ ᐃᒡᓗᖁᑎᕗᑦ 

ᐊᖏᓛᖑᖃᑕᐅᒻᒪᑕ ᑕᒫᓂ ᓄᓇᕗᒻᒥ ᐊᒻᒪᓗ ᑕᐃᒪ 

ᒫᓐᓇ ᒫᓐᓇᒧᑦ ᑎᑭᒃᖢᒍ ᑖᒃᑯᐊ 8,677-ᖑᒻᒪᑕ 

ᐃᓕᓐᓂᐊᖅᑐᖁᑎᕗᑦ ᑕᕝᕙᖓᑦ ᐱᒋᐊᕐᕕᖏᓐᓂᒃ 

ᐃᓕᓐᓂᐊᕆᐊᓕᓵᕐᕕᖏᓐᓂ ᑕᐃᑯᖓ ᒍᕋᐃᑦ 12-ᒧᑦ 

ᑎᑭᓪᓗᒍ. ᑖᒃᑯᐊ 1,506-ᖑᒻᒪᑕ ᕿᑎᕐᒥᐅᓂᒃ, 3,033-

ᖑᒻᒪᑕ ᑭᕙᓪᓕᕐᒥ ᐊᒻᒪᓗ 4,138-ᖑᒻᒪᑕ ᑕᒫᓂ 

ᕿᑭᖅᑕᓂ.  
 

ᐃᒃᓯᕙᐅᑖᖅ, ᑖᒃᑭᐊ ᐃᓕᓐᓂᐊᖅᑐᓕᕆᔩᓂᓛᒃ 

ᒫᓐᓇᒧᑦ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ 

ᑕᒪᒃᑯᓄᖓ ᐃᒡᓗᕐᔪᐊᓄᑦ ᐊᖏᔪᓄᑦ 2014-15-ᒧᑦ 

ᑲᑎᒃᖢᒋᑦ $23,710,000-ᑐᕐᒪᑕ. ᑖᓐᓇ ᑕᐃᓵᖅᑕᒪ 

ᐊᖏᓂᖅᓴᐅᓂᖓ ᑖᔅᓱᒪ $23.7 ᒥᓕᐊᓐᖑᔪᑦ 

ᑕᒪᒃᑯᓄᖓ ᓴᖅᑭᔮᕋᓂᒃᑐᓄᑦ ᑐᕌᖓᓂᖅᓴᐅᓂᐊᖅᑐᖅ. 

ᑕᐃᒪ ᐊᑕᐅᓯᓗᐊᒥᖏᓛᒃ ᓄᑖᒥᒃ ᑕᑯᓂᐊᖅᑰᔨᒐᑦᑕ 

ᑕᒫᓂ 2014-15-ᒥ ᑕᒪᓐᓇ ᖃᕆᓴᐅᔭᓕᕆᓂᖅ ᑕᒫᓂ 

ᐃᓕᓐᓂᐊᕐᕕᑦᑎᓐᓂ. ᑕᐃᒪ ᐅᖃᖅᑲᐅᑎᓪᓗᖓ ᑕᐃᒪ 

43-ᖑᒻᒪᑕ ᐃᓕᓐᓂᐊᕐᕖᑦ ᓄᓇᑦᑎᓐᓂ ᐃᒻᒪᖃ ᑕᒫᓂ 

6,000-ᖑᓪᓗᑎᑦ ᑕᒪᒃᑯᐊ ᖃᕆᓴᐅᔭᓕᕆᓂᕐᒧᑦ 

ᐊᔪᓐᖏᑦᑐᐃᑦ ᐊᒻᒪ ᑕᒪᒃᑯᐊ ᐊᓯᔾᔩᓐᓇᕆᐊᖃᓲᖑᒻᒪᑕ 

ᑕᐃᒪᓐᖓᓕᒫᖅ. ᓄᑖᓂᓪᓗ ᓴᖅᑭᐸᓪᓕᐊᔪᓂᒃ 

ᕿᒥᕐᕈᐊᖃᑦᑕᕆᐊᖃᕋᑦᑕ. ᑕᒫᓂ ᑕᐃᒪ 

ᐊᕐᕌᒍᒋᔭᑦᑎᓐᓂ ᐅᑯᐊ ᑕᕝᕙ ᑮᓇᐅᔭᐃᑦ 

ᓴᓂᕐᕙᐃᓯᒪᔭᕗᑦ $800,00-ᖑᔪᑦ ᑕᒪᑐᒧᖓ 

ᑐᕌᖓᓗᐊᖅᑐᐃᑦ.  
 

 (ᑐᓵᔨᑎᒎᓕᖅᑐᖅ) ᐃᓱᒪᖃᖅᑐᒍᑦ ᓱᕈᓰᑦ 

ᐃᓕᐸᓪᓕᐊᓕᕋᓱᒋᖃᑦᑕᖅᖢᑎᒃᑯᑦ 

ᐃᓕᓐᓂᐊᕆᐊᓚᐅᓐᖏᓐᓂᖏᓐᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᓯᒪᑦᑎᐊᖅᐳᑦ 

ᕿᑐᕐᖓᕗᑦ ᐱᕕᖃᕐᓂᓕᒫᒥᓂᒃ 

ᐃᓕᑉᐸᓪᓕᐊᖃᑦᑕᓂᐊᕐᒪᑕ ᐊᒻᒪᓗ 

ᐃᓂᔅᓴᖃᑦᑎᐊᕐᓗᑎᑦ ᐃᓕᓐᓂᐊᕐᕕᒋᓇᔭᖅᑕᖏᓐᓂᒃ 

ᐃᓕᓐᓂᐊᕆᐅᒃᓴᓂᐊᖅᑎᓪᓗᒋᑦ ᓇᓂᑐᐃᓐᓇᖅ 

ᓄᑖᓐᖑᕆᐊᖅᑎᑕᐅᓯᒪᔪᓂᒃ ᐅᕝᕙᓘᓐᓃᑦ 

ᐃᓕᓐᓂᐊᕐᕕᓕᐊᕆᔭᐅᓯᒪᔪᓂᒃ. ᐃᓕᓐᓂᐊᕆᐅᒃᓴᕈᑏᑦ 

ᐃᓚᖃᖅᐳᑦ ᑕᒪᒃᑯᓄᖓ ᐃᓕᓐᓂᐊᓚᐅᓐᖏᑦᑐᑯᓗᓐᓄᑦ 

ᓱᓕ ᐃᓕᓐᓂᐊᕈᑏᑦ ᐸᐃᕆᕖᑦ, ᐅᖃᐅᓯᓕᕆᕖᑦ, 

ᓄᓇᖃᖅᑳᖅᓯᒪᔪᓄᑦ ᐱᒋᐊᕈᑏᑦ ᐊᒻᒪᓗ ᐊᖓᔪᖅᑳᓄᑦ 

ᕿᑐᕐᖓᖏᓐᓄᓪᓗ ᑐᕌᖓᔪᑦ 

ᐱᓕᕆᐊᖑᖅᑎᑕᐅᓯᒪᔪᓂᑦ. (ᑐᓵᔨᑎᒎᕈᓐᓃᖅᑐᖅ) 

ᑕᐃᒫᑦᑎᐊᖅ ᐅᖃᕋᓗᐊᖅᐳᖓᖃᐃ. 
 

ᑕᐃᒪ ᑕᒪᒃᑯᐊ ᐸᐱᕆᕕᖃᕐᓂᖅ ᐃᓕᓐᓂᐊᕐᕕᑦᑎᓐᓂ 

ᑕᒪᒃᑯᐊ ᒪᒃᑯᑦᑐᐃᑦ ᐊᖓᔪᖅᑳᖑᓕᖅᑐᐃᑦ ᑕᒃᑯᓄᖓ  

ᐃᑲᔫᑎᖃᓪᓚᕆᒻᒪᑦ ᑖᒃᑯᐊ 

ᐃᓕᓐᓂᐊᕆᐊᒃᑲᓐᓂᖁᓪᓗᒋᑦ ᐊᒻᒪᓗ ᑖᒃᑯᐊ  

ᐱᖏᒐᔾᔮᖏᒻᒪᑕ ᓄᑕᖅᑲᖏᓐᓂᒃ 

ᐃᓕᓐᓂᐊᕐᕕᒻᒦᑎᓪᓗᒋᑦ. ᓲᖃᐃᒻᒪᑦ ᑖᒃᑯᐊ 

ᐸᐃᕆᕝᕕᐅᔪᐃᑦ ᑲᒪᔨᖃᑦᑎᐊᖃᑦᑕᕐᒪᑕ ᐊᒻᒪᓗ 

ᐃᑲᔪᑦᑎᐊᖃᑦᑕᕐᒪᑕ ᑕᒪᒃᑯᓄᖓ 

ᐱᕈᖅᐸᓪᓕᐊᔪᑯᓗᓐᓄᑦ. ᑕᐃᒪ ᑕᒪᒃᑯᓄᖓ ᓄᑕᕋᓛᓄᑦ 

ᓄᑕᕋᓛᑦ ᓱᕈᓯᓄᑦ ᑕᐃᒪ ᐱᒋᐊᕈᑎᓂᒃ ᐱᖃᐅᕋᑦᑕ 

ᐊᒻᒪᓗ ᐸᕐᓇᒃᐸᓪᓕᐊᓪᓗᑕ ᑕᐃᑯᖓ ᐊᕐᕕᐊᓄᑦ, 

ᖃᒪᓂᑦᑐᐊᕐᒧᑦ, ᐅᖅᓱᖅᑑᒧᑦ, ᐃᒡᓗᓕᒻᒧᑦ ᐊᒻᒪᓗ 

ᓇᐅᔮᓄᑦ.  
 

ᐃᒃᓯᕙᐅᑖᖅ, ᑕᒪᒃᑯᐊ ᐅᖃᐅᓯᕆᓂᐊᓕᕐᒥᒐᒃᑭᑦ 

ᐊᖏᔫᑏᑦ ᑭᓲᓂᐊᕐᒪᖔᑕ 

ᐃᓕᓐᓂᐊᖅᑐᓕᕆᓂᒃᑯᓐᓂᒃ ᑕᕝᕙᓂ 2014-15 

ᐊᕐᕌᒍᒋᓂᐊᖅᑕᑎᓐᓂᒃ. ᐅᑯᐊᖑᓂᐊᖅᑐᑦ: 
 

 ᑕᒪᒃᑯᐊ ᑲᔪᓰᓐᓇᕐᓂᐊᖅᑐᒍᑦ ᓴᓇᔭᒃᓴᐃᑦ 

ᐃᓕᓐᓂᐊᕕᔅᓴᖅ ᓄᑖᖑᔪᖅ ᐊᑯᓪᓕᖓᓃᑉᐸᑦᑐᐃᑦ 

ᑕᐃᑲᓂ ᐊᕐᕕᐊᓂ. ᑖᓐᓇ ᑮᓇᐅᔭᖅ 

ᐊᑐᕐᓂᐊᖅᑕᕗᑦ ᐸᕐᓇᒍᑎᐅᓂᐊᖅᑐᖅ $200,000. 

 ᑕᒪᓐᓇ ᑲᔪᓯᔾᔪᑎᒋᓂᐊᕐᒥᔭᕗᑦ ᐸᕐᓇᐃᑕᐅᑎᓪᓗᒋᑦ 

ᖃᓄᖅ ᐋᖅᑭᓯᒪᓂᐊᕐᓂᖓᓂ ᐃᓕᓐᓂᐊᕐᕕᔅᓴᖅ 

ᑖᓐᓇ ᖃᒪᓂᑦᑐᐊᕐᒥ. ᑖᓐᓇ 

ᐊᑯᓪᓕᖓᓃᑦᑐᓄᑦᑕᐅᖅ ᑐᕌᖓᓗᐊᖅᑐᖅ ᑖᓐᓇ 

ᑮᓇᐅᔭᖃᕋᔭᖅᑐᖅ $1.5 ᒥᓕᐊᓐ. 

 ᑖᒃᑯᐊ ᓴᓇᔭᐅᒃᑲᓂᕐᒧᑦ ᑐᕌᖓᓗᐊᕐᓂᐊᖅᑐᖅ 

ᑕᐃᑲᓂ ᕿᑭᖅᑕᑦ ᐃᓕᓐᓂᐊᕐᕕᖓᓂ ᐅᖅᓱᖅᑑᒥ, 

ᑖᓐᓇ ᑮᓇᐅᔭᓂᒃ ᐊᑑᑎᖃᕐᓂᐊᖅᑐᖅ $6 

ᒥᓕᐊᓐᓂᒃ. 

 ᓱᓕ ᑲᔪᓯᔾᔪᑎᒋᓂᐊᕐᒥᔭᕗᑦ ᑕᒪᓐᓇ ᖃᓄᖅ 

ᐋᖅᑭᓯᒪᓂᐊᕐᓂᖓᓂ ᑕᕝᕙᓂ ᐃᒡᓗᓕᒻᒥ ᓄᑖᕐᒥᒃ 

ᖁᑦᑎᓂᖅᓴᓄᑦ ᐃᓕᓐᓂᐊᕐᕕᔅᓴᖅ. ᑖᓐᓇ $1 

ᒥᓕᐊᓐᓂᒃ ᓴᓂᕐᕙᐃᓯᒪᓂᐊᖅᑐᖅ.  

 ᐃᓄᒃᓱᒃ ᐃᓕᓐᓂᐊᕐᕕᖓᑕ ᖁᑦᑎᕐᓂᒃᓴᓄᑦ 

ᓴᓇᔭᐅᔾᔪᑎᒋᒃᑲᓐᓂᕈᑎᒋᓯᒪᔭᖓ ᒫᓐᓇ 

ᐱᐊᓂᒃᓯᒪᓕᕐᒪᑦ ᑕᐃᒪᓕ ᑲᔪᓯᑐᐃᓐᓇᖅᖢᑕ 

ᑕᒪᓐᓇ ᐊᑐᖅᐸᑦᑕᕗᑦ ᖃᐅᔨᓴᕈᑕᐅᓂᐊᖅᑐᖅ 

ᑖᔅᓱᒧᖓᓕ ᑐᕌᖓᔪᒥᒃ $100,000 ᑕᒫᓂ 

ᐊᕐᕌᒍᒋᔭᑦᑎᓐᓂ ᓇᓗᓇᐃᕆᐊᖅᓯᒪᔪᒍᑦ.  

 ᐃᓕᓐᓂᐊᕐᕕᔅᓴᖅ ᖁᑦᑎᓂᖅᓴᓄᑦ ᑕᐃᑲᓂ ᓇᐅᔮᓂ 

ᑖᓐᓇ ᑐᒃᓯᕋᕈᑎᓂᒃ ᒪᓂᓴᕈᑎᓂᒃ ᑖᓐᓇ 

ᓴᖅᑭᔾᔪᑕᐅᓂᐊᓕᕐᒥᔪᖅ ᑕᒫᓂᓕ ᐊᑭᖃᕋᔭᖅᐳᖅ 

$8 ᒥᓕᐊᓂᒃ.  
 

ᐃᒃᓯᕙᐅᑖᖅ, ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒪ 

ᑕᒪᓐᓇᑦᑕᐅᖅ ᑲᔪᓯᑐᐃᓐᓇᖅᐸᒻᒥᒻᒪᑦ ᒪᑯᓄᖓ 

ᒥᑭᓐᓂᖅᓴᓄᑦ ᓴᓇᒍᑎᒃᓴᓄᑦ ᑮᓇᐅᔭᓂᑦ 

ᓴᓂᕐᕙᐃᓯᒪᓲᖑᒻᒥᒐᑦᑕ ᐊᒻᒪᓗ ᑖᓐᓇᓕ 

ᑐᕌᕈᑎᖃᓗᐊᖅᐸᑦᑐᖅ ᒪᑯᓄᖓ ᒥᑭᓐᓂᖅᓴᓄᓪᓗ 

ᐊᒻᒪᓗ ᓴᓇᒋᐊᖃᖅᐸᑦᑐᓄᑦ ᑕᒫᓂ ᓄᓇᕗᑦ 

ᐃᓗᐊᓂᓕᒫᖅ ᐃᓕᓐᓂᐊᕐᕕᑦᑎᓐᓂᑦ.  
 



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᓕ ᓴᓂᕐᕙᐃᓯᒪᔾᔪᑎᒋᔭᕗᑦ $700,000-ᓂᒃ 

ᑕᒪᒃᑯᐊ ᓴᓇᒋᐊᖃᖅᑐᐃᑦ ᓴᓇᔭᐅᒃᑲᓐᓂᕈᑎᔅᓴᖏᓐᓂᑦ 

ᓄᑖᖑᓕᕈᑎᒃᓴᑦᑎᓂᒃ ᐊᒻᒪᓗ ᑕᒪᒃᑯᓄᖓ 

ᒥᑭᓐᓂᖅᓴᓄᑦ ᓴᓇᒋᐊᖃᖅᐸᑦᑐᓄᑦ ᑖᓐᓇ ᑮᓇᐅᔭᖅ 

ᑕᕝᕙᓂ 2014-15-ᒥ. 
 

 (ᑐᓵᔨᑎᒍᑦ) ᒥᑭᔫᑎᓄᑦ ᐊᑭᑐᔪᖅᑐᕈᑎᒃᓴᓄᑦ 

ᐊᑐᖅᑐᒃᓴᐃᑦ ᑐᕌᖓᓗᐊᖅᑐᑦ ᐊᑦᑕᓇᕐᔭᐃᖅᓯᒪᓂᕐᒧᑦ, 

ᐋᓐᓂᐊᖅᑖᖅᑕᐃᓕᒪᔾᔪᑎᒧᓪᓗ ᐊᒻᒪᓗ 

ᓇᓗᓇᐃᖅᑕᐅᓯᒪᓐᖏᑦᑐᓄᑦ ᐊᑭᑐᔪᖅᑐᕈᑎᒃᓴᓄᑦ. 

ᑖᒃᑯᐊ ᐊᖏᖅᑕᐅᕙᑦᑐᑦ ᒥᓂᔅᑕᐅᑉ ᑐᖏᓕᐊᓄᑦ.  
 

ᐊᕐᕌᒍᓄᑦ ᐊᓕᒍᖅᓯᒪᔪᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑐᐊᕕᕐᓇᖅᑐᓕᕆᓂᕐᒧᑦ 

ᑲᒪᒋᔭᐅᑦᑕᐅᑎᒋᔭᕆᐊᖃᖅᑐᓂᓪᓗ 

ᐱᓕᕆᐊᖃᖃᑦᑕᖅᓯᒪᔪᑦ. ᑕᒪᒃᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᑐᕌᖓᔪᑦ 

ᐅᓄᓐᖏᓂᖅᓴᐅᖁᓪᓗᒋᑦ ᐱᒋᐊᖅᑎᑦᑎᓚᐅᖅᑐᒍᑦ 

ᐃᓕᓐᓂᐊᕐᕕᑉᐳᑦ ᖃᐅᔨᓴᖅᑕᐅᖁᓪᓗᒋᑦ 2010 ᐊᒻᒪᓗ 

2011-ᒥ. ᖃᐅᔨᓴᐃᕙᒌᖃᑦᑕᖅᑎᓪᓗᑕ 

ᐃᓱᒪᒋᖃᑦᑕᖅᑕᕗᑦ ᑭᓐᖒᒪᔭᐅᔪᑦ ᐊᒻᒪᓗ 

ᐃᓕᓐᓂᐊᕐᕕᑦᑕ ᖃᓄᐃᓕᖓᓂᖏᑦ. ᐃᓕᓐᓂᐊᕐᕕᓕᒫᑦ 

ᒫᓐᓇ ᒪᑭᑕᔪᑦ ᖃᐅᔨᓴᖅᑕᐅᓯᒪᓕᖅᑐᑦ.  
 

 (ᑐᓵᔨᑎᒍᑦ ᓄᖅᑲᖅᑐᖅ) ᑕᐃᒪ ᑲᔪᓯᑎᓪᓗᑕᐃᓛᒃ 

ᑕᒪᓐᓇ ᑮᓇᐅᔭᖅ ᐊᑐᖅᐸᓪᓕᐊᓂᐊᖅᑕᕗᑦ ᑕᒪᒃᑯᓄᖓ 

ᐃᑲᔪᖅᑕᐅᔭᕆᐊᖃᖅᑐᓄᑦ ᐊᔪᕈᑎᓕᓐᓄᑦ, ᓲᖃᐃᒻᒪ 

ᑕᒪᒃᑯᐊ ᐃᓕᓐᓂᐊᖅᑎᕗᑦ ᑕᒪᒃᑯᓂᖓ 

ᐊᔪᕈᑎᖃᖅᑐᐃᑦ ᐃᓕᓐᓂᐊᕐᕕᒻᒧᐊᓂᕐᒧᑦ 

ᐊᔪᕈᑎᖃᓐᖏᑎᐊᕆᐊᖃᕐᒪᑕ. ᑕᒫᓂᓕ 

ᐊᕐᕌᒍᒋᔭᑦᑎᓐᓂ ᑖᒃᑯᐊ ᑐᕌᖓᓗᐊᖅᑐᑦ ᑖᒃᑯᓄᖓ 

$100,000-ᓂᒃ ᑕᕝᕘᓇ ᐊᑑᑎᖃᕐᓂᐊᖅᑐᑦ.  
 

 (ᑐᓵᔨᑎᒍᑦ) ᐊᑐᕈᒫᕐᓂᐊᖅᑐᓂᒃ ᓴᓂᕐᕙᐃᓯᒪᔪᒍᑦ $5 

ᒥᓕᐊᓂᒃ ᑕᒪᒃᑯᐊ ᓄᑖᓐᖑᕆᐊᖅᑎᑕᐅᖃᑦᑕᕐᓂᐊᕐᒪᑕ 

43 ᐃᓕᓐᓂᐊᕐᕖᑦ 2014-15 ᐊᕐᕌᒍᖓᓂ. ᑕᒪᒃᑯᐊ 

ᐃᓕᓐᓂᐊᕐᕖᑦ ᐊᖏᓂᖅᐹᒥᑦ ᐊᑐᖅᑕᐅᑎᓪᓗᒋᑦ 

ᖃᐅᔨᓴᐃᓲᖑᕗᒍᑦ ᐃᓕᓐᓂᐊᕐᕖᑦ ᑐᓐᖓᕕᒋᑦ, 

ᐅᖅᑰᓴᐅᑎᖏᑦ, ᐊᐅᓚᐅᑎᖏᑦ, ᐃᓪᓘᑉ ᖁᓕᖓ, 

ᓴᓂᕋᖓ, ᓇᑎᖏᓪᓗ, ᒪᑯᐊᓗ ᐊᑭᕐᖓᐃᑦ, ᐃᒐᓛᑦ 

ᐊᒻᒪᓗ ᐊᓄᕆᓯᐅᑏᑦ ᐊᓯᔾᔨᖅᑕᐅᓚᐅᖃᑦᑕᕆᐊᖃᕐᒪᑕ 

ᐸᕐᓈᕆᔭᐅᓯᒪᔪᑦ ᐊᑑᑎᖃᕈᓐᓇᕐᓂᖏᑦ 

ᐊᑐᖅᑕᐅᓪᓗᑎᒃ. ᐃᑲᔪᖅᑕᐅᓪᓗᑕ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕝᕕᖓᓐᓄᑦ ᑕᒪᓐᓇ 

ᐱᒋᐊᖅᑎᑕᐅᓚᐅᖅᑐᖅ ᐊᑐᖅᑕᐅᓪᓗᓂ 

ᓴᓇᔭᐅᒃᑲᓐᓂᕆᐊᓖᑦ ᐊᓯᔾᔨᖅᑕᐅᔭᕆᐊᖃᖅᑐᓪᓘᓐᓃᑦ 

ᓯᕗᓪᓕᐅᔾᔭᐅᔪᒃᓴᑦ ᐋᖅᑭᓱᖅᑕᐅᖃᑦᑕᖅᑐᑦ. ᐅᑯᑎᒎᓇ 

ᕿᒥᕐᕈᓇᑦᑕᐅᖃᑦᑕᖅᐳᑦ ᐊᖏᖅᑕᐅᖃᑦᑕᖅᐳᓪᓗ 

ᒥᓂᔅᑕᐅᑉ ᑐᖏᓕᐊᓄᑦ. ᐱᓕᕆᐊᕆᔭᐅᔪᕕᓃᑦ 2013-

14-ᒥᑦ ᐅᑯᓂᖓ ᐃᓚᖃᓚᐅᖅᐳᑦ: 
 

 ᐃᓕᓯᓪᓗᑎᒃ ᖃᒻᒪᖅᑕᓕᐅᑉ ᐃᓕᓐᓂᐊᕐᕕᖓᑕ 

ᐊᐅᓚᐅᑎᖓᓂ, ᖃᐅᓱᐃᑦᑐᕐᒥᑦ ᐊᑭᖓ 

$415,000-ᑐᖅᑐᓂ; 
 

 ᓇᑏᑦ ᐊᓯᔾᔨᖅᑕᐅᓂᖏᑦ ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖓᓂ, ᖃᒪᓂᖅᑐᐊᕐᒥ $75,000-

ᕌᖅᑐᓂ; 
 

 ᐃᓕᓐᓂᐊᕐᕕᐅᑉ ᑐᓐᖓᕕᖏᑦ, ᓴᓇᔭᐅᒃᑲᓂᕐᓂᖏᑦ 

ᓕᐅ ᐅᓴᐅᑉ ᐃᓕᓐᓂᐊᕐᕕᖓᓂ, ᑲᖏᖅᖠᓂᕐᒥ 

$295,000-ᓚᐅᖅᑐᑎᒃ; 
 

 ᐃᓪᓘ ᖁᓛᖓ ᐊᓯᔾᔨᖅᑕᐅᓂᖓ ᐊᒻᒪᓗ ᐅᖁᐃᑦ 

ᓴᓗᒻᒪᓴᖅᑕᐅᓂᖏᑦ ᖁᓗᐊᑉ ᐃᓕᓐᓂᐊᕐᕕᖓᓂ, 

ᑲᖏᖅᑐᒑᐱᒻᒥ $1.1 ᒥᓕᐊᑐᓚᐅᖅᑐᑦ; 
 

 ᒪᑯᓄᖓ ᐊᔪᕈᑎᓕᓐᓄᑦ ᑐᕌᖓᔪᓂᑦ ᐊᑕᒍᑦᑖᓘᑉ 

ᐃᓕᓐᓂᐊᕐᕕᐊᓂ, ᐃᓪᓗᓕᒻᒥ $450,000; 
 

 ᐃᒐᓛᑦ ᐊᓯᔾᔨᖅᑕᐅᓂᖏ, ᐅᖅᑰᓴᐅᑎᖏᑕ 

ᐊᓯᔾᔨᖅᑕᐅᓂᖏᑦ, ᓱᓪᓗᖏᑦᑕ ᓴᓇᔭᐅᓂᖏᑦ 

ᓄᐃᔭᐅᑦ ᐃᓕᓐᓂᐊᕐᕕᖓᓂ, ᓴᓂᑭᓗᐊᕐᒥᑦ 

$300,000; 
 

 ᓴᐃᒪᓐ ᐊᓚᐃᑦᑑᑉ ᐊᑯᓐᓂᖅᓱᖅᑐᓄᑦ 

ᐃᓕᓐᓂᐊᕐᕕᖓᑕ ᓴᐅᓂᖏᑦ ᓴᓇᔭᐅᓂᖏᑦ, 

ᑲᖏᖅᖠᓂᕐᒥ $211,000; 
 

 ᐅᖅᑰᓴᐅᑏᑦ ᓴᓇᔭᐅᓂᖏᑦ ᐅᒥᖕᒪᐅᑉ 

ᐃᓕᓐᓂᐊᕐᕕᖓᓂ, ᐊᐅᓱᐃᑦᑐᕐᒥ $170,000; 
 

 ᐅᖅᑰᓴᐅᑏᑦ, ᐊᐅᓚᐅᑏᑦ ᐊᓯᔾᔨᖅᑕᐅᓂᖏᑦ 

ᑕᒪᒃᑮᓐᓂᒃ ᐃᓕᓐᓂᐊᕐᕖᓐᓂᒃ ᖁᓪᓗᖅᑑᕐᒥ, 

$450,000; 
 

 ᐃᓪᓘᑉ ᓴᓂᕌᖓ ᐊᓯᔾᔨᖅᑕᐅᓂᖓ ᔫᒥᐅᑉ 

ᐃᓕᓐᓂᐊᕐᕕᖓᓂ, ᐃᖃᓗᓐᓂ $500,000; 
 

 ᑭᖑᓪᓕᖅᐹᖅ ᐅᖅᑰᓴᐅᑦ ᓴᓇᔭᐅᓂᖓ ᖁᕐᓗᖅᑑᖅ 

ᐃᓕᓐᓂᐊᕐᕕᐊᓗᐊᓂᒃ $90,000-ᕌᓐᓂᖅᖢᓂ. 
 

ᐃᒃᓯᕙᐅᑖᖅ, ᑕᒪᒃᑯᐊ ᐃᓕᓐᓂᐊᕐᕖᑦ 

ᖃᐅᔨᓴᖅᑕᐅᕌᓂᒃᓯᒪᓕᕐᒪᑕ ᐃᓕᓐᓂᐊᖅᑐᓕᕆᔨᒃᑯᑦ 

ᓇᓗᓇᐃᔭᐃᓯᒪᓕᖅᑐᑦ ᐊᐅᓚᔾᔭᐃᔾᔪᑎᒃᓴᓂᒃ 

ᓴᓇᔭᐅᒃᑲᓐᓂᕈᓐᓇᕐᓂᐊᕐᒪᑕ 

ᓄᑖᕈᕆᐊᖅᑎᑕᐅᓂᐊᕐᒪᑕᓘᓐᓃᑦ ᐃᓕᓐᓂᐊᕐᕖᑦ 

ᐊᑐᓂ. ᓴᓂᕐᕙᐃᓯᒪᔪᒍᑦ $125,000-ᓂᒃ 

ᑕᒪᒃᑯᓄᖓ ᐊᑐᕋᔭᖅᑐᓂᒃ ᐊᒻᒪᓗ 

ᐃᖅᑲᓇᐃᔭᖃᑎᖃᖅᖢᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᖅᑎᑦᑎᓂ. ᑕᒪᒃᑯᐊ ᐱᓕᕆᐊᕆᔭᐅᔭᕆᐊᓖᑦ 

ᓇᓗᓇᐃᔭᖅᑕᐅᓯᒪᔪᑦ ᑲᒪᖏᔭᐅᓯᒋᐊᕐᓂᐊᖅᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᓱᓇᑐᐃᓐᓇᕐᓂᒃ 

ᑐᓴᕆᐊᖃᑦᑕᕐᒥᒐᑦᑕ ᑖᒃᑯᓂᖓ ᕼᐋᒻᓚᐅᔪᓂᒃ, 

ᐃᓕᓐᓂᐊᖅᑐᓕᕆᔩᑦ, ᑖᒃᑯᓇᓐᖓ ᓄᓇᓕᓐᓂ 

ᐊᐅᓚᑦᑎᔩᑦ, ᐃᓕᓐᓂᐊᕕᖕᓂᓗ ᐊᒻᒪᓗ ᑖᒃᑯᓇᓐᖓᑦ  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᓕᕆᔨᐅᔪᓂᒃ ᓄᓇᓕᖕᓄᑦ. ᖃᓄᖅ ᑕᒪᒃᑯᐊ 

ᐋᖅᑭᒋᐊᖃᖅᑐᐃᑦ ᐸᕐᓇᐃᒋᐊᓖᑦ ᐊᒻᒪᓗ ᖃᓄᖅ 

ᐃᒡᓗᖁᑎᕗᑦ ᑲᒪᔭᐅᑦᓯᐊᕆᐊᖃᕐᓂᖏᓐᓂ. 

 

ᑕᐃᒪ ᑖᒃᑯᐊ ᓱᓇᓕᒫᑦ ᖃᐅᔨᓴᕈᑎᒋᓯᒪᔭᕗᑦ 

ᐱᖁᑎᒋᔭᕗᑦ ᓇᓗᓇᕈᓐᓃᖅᑐᖅ ᑖᒃᑯᐊ 

ᐃᓕᓐᓂᐊᕕᖁᑎᕗᑦ ᐊᒻᒪᓗ ᐃᓕᓐᓂᐊᖅᑐᐃᑦ 

ᖃᑦᓯᐅᖕᒪᖔᑕ ᐊᒻᒪᓗ ᐃᓕᓐᓂᐊᖅᑐᐃᑦ 

ᖃᑦᓯᐅᒋᐊᖃᕐᒪᖔᑕ ᐃᓕᓐᓂᐊᕐᕕᖕᒥ. ᑕᒪᒃᑯᐊᓗ 

ᐃᓕᓐᓂᐊᕐᕖᑦ ᖃᓄᖅ ᐋᖅᑭᑦᓯᒪᑦᓯᐊᕋᓗᐊᕐᒪᖔᑕ 

ᑕᒪᓐᓇ ᓇᓗᓇᐃᔭᑦᑎᐊᖃᑦᑕᕐᒪ ᓱᓇᓂᒃ 

ᐃᓕᓐᓂᐊᕐᕕᖕᓂ ᓴᖅᑭᑦᑐᖃᕆᐊᖃᕐᒪᖔᑦ. 

 

ᐊᒻᒪ ᑕᐃᒪᓐᖓᓕᒫᖅ ᐊᕐᕌᒍᑕᒫᑦ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᖅᑐᑦ ᐃᓕᓐᓂᐊᕐᕕᖕᓂ 

ᕚᓯᑖᕆᐊᖃᖅᐸᒃᑐᐃᑦ ᑕᒪᒃᑯᐊ 

ᖃᐅᔨᓴᖅᑕᐅᖏᓐᓇᖃᑦᑕᖅᑐᐃᑦ ᐊᒻᒪᓗᒃᑕᐅᖅ ᑖᒃᑯᐊ 

ᐃᓕᓐᓂᐊᖅᑐᓕᕆᔨᑦᑕ ᐃᖏᕐᕋᔾᔪᑎᖏᑦ, ᑕᒫᓂ 2014-

15-ᒧᑦ ᑲᑎᒃᖢᒋᑦ $185,000 ᓇᓗᓇᐃᖅᓯᒪᔭᕗᑦ.  

 

ᑕᐃᒪ ᓂᕆᐅᒃᑎᐊᖅᐳᖓᐃᓛᒃ 

ᐊᐱᖅᑯᑎᒃᓴᕆᓂᐊᔅᓯᓐᓂᒃ ᐅᖃᐅᓯᒃᓴᕆᓂᐊᖅᑕᔅᓯᓐᓂᑦ 

ᐊᒻᒪᓗ ᐅᖃᓪᓚᖃᑎᖃᑦᑎᐊᕈᒪᕗᖓᐃᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᓂᒃ 

ᐊᑐᕈᑎᒋᓂᐊᖅᑕᖏᓐᓂ ᑕᕝᕙ 2014-15-ᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑎᒃᓴᖃᖅᑐᖃᑳᓪᓚᒃᐸᑦ 

ᐱᕕᖃᖅᑎᑦᑎᓕᓚᐅᖏᓂᓐᓂ ᑕᒡᕙᓂ 

ᐊᐱᖅᓱᖅᑕᐅᕕᖕᒥ ᐃᖅᑲᓇᐃᔭᖅᑎᓂᒃ 

ᑕᒡᕙᓃᖃᑎᖃᕈᒪᕖᑦ? ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒫᓃᖁᔨᕗᖓ ᑖᓐᓇ ᑐᖏᓕᕋ ᑳᑎ ᐅᒃᐱᒃ 

ᐊᒻᒪᓗ ᐱᖃᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᑲᑎᒪᔩᑦ 

ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᐱᖅᓱᑕᐅᕕᖕᒧᐊᑎᑦᑐᓐᓇᖅᐸᕘᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᑖᒃᑯᐊ 

ᐃᖅᑲᓇᐃᔭᖅᑎᑎ ᑕᕝᕙᓃᖃᑎᒋᔭᑎᑦ  

ᓇᓗᓇᓐᖏᑦᑎᐊᖁᓪᓗᒍ ᑎᑎᕋᖅᓯᒪᓂᐊᕐᒪᓪᓗ 

ᑲᑎᒪᔾᔪᑎᒥᓂᕐᓂ ᑭᒃᑰᒻᒪᖔᑕ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᔭᕈᒪᕗᖓ ᑕᒫᓂ ᑕᓕᖅᐱᓐᓃᑦᑐᖅ ᑕᓐᓇ 

ᑐᖏᓕᕆᔭᕋ ᑳᑎ ᐅᒃᐱᒃ ᖃᐅᔨᒪᔭᐅᑦᑎᐊᖅᑰᖅᑐᖅ 

ᑕᕝᕙᓂ ᐊᒻᒪᓗ ᖃᐅᔨᒪᔭᐅᑦᑎᐊᕐᒥᔪᑦ ᑖᓐᓇ 

ᑲᒪᔨᐅᔪᑦ ᑕᒪᒃᑯᓄᖓ ᐃᒡᓗᕐᔪᐊᓄᑦ ᐊᖏᔪᓄᑦ 

ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᕕᐅᕆ ᑯᐊᓐᕋᐃᑦ, 

ᑕᕝᕙᓂ ᓴᐅᒥᖔᓐᓃᑦᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᐅᒃᐱᒃ, ᒥᔅᑕ 

ᑯᐊᓐᕋᐃᑦ ᑐᓐᖓᓱᖏᑦᑎᒃ ᑲᑎᒪᕕᐅᑉ ᐃᓗᐊᓄᑦ. 

ᑕᕝᕙᓐᖓᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓂᑦ 

ᑭᐅᔾᔪᑎᑦ. ᒥᔅᑕ ᕼᐃᒃᔅ. 

 

ᕼᐃᒃᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᒃᑐᖓ 

ᒪᑐᐃᖅᓯᔾᔪᑎᓐᓂᒃ ᐅᖃᐅᓯᖃᕆᐊᒃᓴᖅ 

ᑭᒡᒐᖅᑐᕐᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ 

ᑲᑎᒪᑐᐃᓐᓇᖅᑎᓪᓗᑕ ᐃᓱᒪᒃᓴᖅᓯᐅᕈᑎᒋᓗᑎᒍ 

ᑐᒃᓯᕋᐅᑕᐅᓯᒪᔪᖅ ᐊᕐᕌᒍᐊᓄᑦ 2014-2015 

ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑕᖏᑦ ᐱᓕᕆᕕᖓᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ. 

 

ᐃᒃᓯᕙᐅᑖᖅ, ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᑭᑐᔪᓄᑦ ᐊᑐᕈᒫᖅᑕᖏᑦ ᐊᕐᕌᒍᐊᓂ 2014-2015 

ᐱᖃᓯᐅᔾᔨᓯᒪᕗᑦ 6-ᖑᔪᓂᒃ ᓄᓇᓕᖕᓂ 

ᐱᓕᕆᔭᐅᔪᓂᒃ ᑲᔪᓯᓯᒪᔪᓂᒃ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑕᐅᖃᑦᑕᖅᓯᒪᔪᓂᒃ ᑭᖑᓂᑦᑎᓐᓂ 

ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ ᐊᒻᒪ 6-ᖑᔪᑦ 

ᐱᓕᕆᐊᒃᓴᑦ ᑐᓂᔭᐅᓂᐊᖅᑐᑦ ᐊᖑᒻᒪᑎᓕᖁᓪᓗᒋᑦ 

ᐱᓕᕆᕕᐅᑉ ᓄᓇᕗᓕᒫᒥ ᐊᑭᑐᔪᖅᑐᕈᑎᒃᓴᓄᑦ 

ᑭᓐᖒᒪᔭᖏᑦ ᐊᕐᕌᒍᐊᓂ 2014-2015. 

 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᓯᒪᕗᑦ 

ᑭᖑᓪᓕᖅᐹᒥ ᐊᑭᒃᓴᖓᓄᑦ ᒥᒃᓴᐅᓴᒃᑕᐅᓯᒪᔪᑦ 

ᓴᓇᔾᔪᑕᐅᓂᐊᖅᑐᑦ ᓄᑖᓂᒃ ᐃᓕᓐᓂᐊᕐᕕᖕᓂᒃ 

ᐊᔾᔨᒌᖃᑦᑕᖏᒻᒪᑕ ᐊᕐᕌᒍᒥᑦ ᐊᕐᕌᒍᒧᑦ ᐊᒻᒪᓗ 

ᓄᓇᓕᖕᓂ ᐊᔾᔨᒌᖏᑦᑐᓂ. ᑲᑎᒪᔨᐅᖃᑕᐅᔪᑦ 

ᐅᔾᔨᕈᓱᒃᐳᑦ ᓲᕐᓗ ᐃᒡᓗᓄᑦ ᐱᖁᔭᐃᑦ, 

ᐊᔾᔨᒌᖏᓐᓂᖏᓐᓄᓪᓗ ᓄᓇᐃᑦ ᐊᑭᖏᑦ ᐊᒻᒪ 

ᑕᑎᖃᖃᑦᑕᕐᓂᖏᓐᓄᑦ ᐊᑭᑦᑐᕋᐅᑎᓪᓗᑎᒃ 

ᑳᓐᑐᕌᓂᒃ ᐱᓇᓱᒃᑐᓂᒃ ᑕᐃᒪᐃᒻᒪᑦ  

ᐊᐅᓚᑕᕐᓂᕈᓐᓃᖃᑦᑕᕐᒪᑕ ᑮᓇᐅᔭᖅᑐᕈᑎᒃᓴᖏᑦ 

ᐊᕐᕌᒍᒥᑦ ᐊᕐᕌᒍᒧᑦ. ᑭᓯᐊᓂᓕ, ᑲᑎᒪᔨᐅᖃᑕᐅᔪᑦ 

ᑎᓕᐅᕆᕗᑦ ᒥᓂᔅᑕᒥᒃ ᐊᒻᒪ ᐊᖓᔪᖅᑲᐅᑎᓂᒃ 

ᐱᓕᕆᑦᑎᐊᕋᓱᐊᖁᓪᓗᒋᑦ ᐊᑭᒋᔭᖏᑦ 

ᐃᓄᐃᓴᒡᓕᒋᐊᖅᑕᐅᖁᓪᓗᒋᑦ ᐊᑐᓂ ᐱᓕᕆᐊᒃᓴᑦ 

ᐱᓕᕆᔭᐅᓕᕌᖓᑕ ᑮᓇᐅᔭᖏᑦ 

ᐊᑐᖅᑕᐅᑦᑎᐊᖁᓪᓗᒋᑦ. 

 

ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐅᑦ 

ᑭᖑᕙᖅᓯᒪᓕᖅᑎᓪᓗᒋᑦ ᐃᒡᓗᒃᓴᓂᒃ ᓴᓇᓂᒃᓴᐅᔪᖅ 

ᑮᓇᐅᔭᖅᑐᕈᑎᒃᓴᖏᑦ ᐅᖓᑖᓄᐊᓗᐊᖃᑦᑕᕐᒪᑕ ᐊᒻᒪ 

ᑎᓕᐅᕆᕗᑦ ᒥᓂᔅᑕᒥᒃ ᐃᖅᑲᓇᐃᔭᖃᑎᖃᖁᓪᓗᒍ 

ᐊᖓᔪᖅᑲᐅᑎᓂᒃ ᐃᖅᑲᓇᐃᔭᖅᑎᖏᓐᓂᒃ 

ᓯᕗᒧᐊᑦᑎᐊᖁᓪᓗᒋᑦ ᐱᓕᕆᐊᒃᓴᖅ 

ᐱᒋᐊᖅᑕᐅᔭᕌᖓᑦ, ᐅᔾᔨᖅᑐᖅᑕᐅᖏᓐᓇᕐᓗᓂ ᐊᒻᒪ 

ᐊᖑᒻᒪᑎᒐᓱᐊᕐᓗᑎᒃ ᐱᔭᕇᕐᕕᒃᓴᖓᓄᑦ. 

 

ᐃᒃᓯᕙᐅᑖᖅ, ᒥᓂᔅᑕ ᓵᖓᓄᐊᖅᑎᓪᓗᒍ 

ᑲᑎᒪᔨᑐᐃᓐᓇᐃᑦ ᐅᖃᐅᓯᖃᕆᐊᖅᑐᕐᖢᓂ 

ᐱᓕᕆᕕᐅᑉ ᑐᒃᓯᕋᐅᑎᖏᓐᓂᒃ ᐊᑭᑐᔪᖅᑐᕈᑎᒃᓴᓄᑦ 

ᐊᑐᕈᒫᖅᑕᖏᓐᓂᒃ ᐊᕐᕌᒍᐊᓄᑦ 2014-2015, 

ᐅᓄᑲᓪᓚᒃᑐᓂᒃ ᐊᖏᖅᓯᔾᔪᑎᖃᓚᐅᖅᑐᖅ 

ᑐᓂᓯᔪᒪᓪᓗᓂ ᐊᔾᔨᖏᓐᓂᒃ ᕿᒥᕐᕈᓇᖕᓂᐅᓚᐅᖅᑐᑦ 

ᐊᒻᒪ ᐱᓕᕆᐊᒃᓴᓄᑦ ᓇᓗᓇᐃᖅᓯᔾᔪᑕᐅᓚᐅᖅᑐᑦ 

ᐊᒡᒋᖅᑐᓂ ᐱᓕᕆᐊᒃᓴᕆᔭᐅᔪᒪᓪᓗᑎᒃ 

ᐃᓱᒪᒃᓴᖅᓯᐅᕈᑕᐅᔪᓂ ᐱᓕᕆᕕᖓᓐᓂ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐱᒋᐊᖅᑕᐅᑎᓪᓗᒋᑦ 

ᑮᓇᐅᔭᖅᑐᕈᑎᒃᓴᖏᑦ. ᑲᑎᒪᔨᐅᖃᑕᐅᔪᑦ 

ᓂᕆᐅᑦᑎᐊᖅᑐᑦ ᑐᓂᔭᐅᓛᕐᓂᐊᕐᓂᖏᓐᓂᒃ 

ᑎᑎᕋᖅᓯᒪᔪᓂᒃ ᐊᑯᓂᐅᖏᑦᑐᖅ ᓯᕗᓂᒃᓴᑦᑎᓐᓂ. 

 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ 

ᐃᑲᔪᖅᑐᐃᑦᑎᐊᖅᑐᑦ ᐃᓘᓐᓇᖏᓐᓂᒃ ᓄᑖᓂᒃ 

ᐃᓕᓐᓂᐊᕐᕕᒃᓴᓂᒃ ᐱᖃᓯᐅᑎᓪᓗᒋᑦ 

ᐸᐃᕆᕕᖃᕐᓗᑎᒃ ᐃᓕᓐᓂᐊᓕᒻᒪᒃᓴᖃᑦᑕᖅᑐᓄᑦ 

ᐊᑐᖅᑕᐅᒐᔭᖅᑐᓂᒃ ᐱᓕᕆᕕᐅᓗᑎᒃ. ᑭᓯᐊᓂᓕ, 

ᐃᓚᖏᓐᓂ ᓄᓇᓕᐅᔪᓂ ᓄᑖᓂᒃ 

ᐃᓕᓐᓂᐊᕐᕕᒃᑖᕐᓂᐊᖏᑦᑐᓄᑦ ᐊᑯᓂᐅᔪᖅ, ᓱᓕ 

ᐸᐃᕆᕕᑭᒃᓴᖅᑐᒻᒪᕆᐅᖕᒪᑕ. ᑲᑎᒪᔨᐅᖃᑕᐅᔪᑦ 

ᑎᓕᐅᕆᕗᑦ ᒥᓂᔅᑕᒥᒃ ᐃᓱᒪᒃᓴᖅᓯᐅᖁᓪᓗᒋᑦ 

ᐃᓂᒃᓴᖃᐅᑦᑎᐊᖅᑎᑕᐅᓂᐊᕐᒪᑕ ᓄᓇᓕᓕᒫᓂ 

ᐱᔾᔪᑎᒋᓪᓗᒍ ᓱᕈᓯᑦ ᐃᓕᓐᓂᐊᓕᖅᐸᒌᓲᖑᖕᒪᑕ 

ᐃᓕᓐᓂᐊᕐᕕᐅᑉ ᐃᓗᐊᓄ ᓱᓕ ᐃᓯᓚᐅᕋᑎᒃ. 

ᐃᒃᓯᕙᐅᑖᖅ, ᐅᔾᔨᕈᓱᒃᓯᒪᕗᑦ ᓄᑖᑦ ᐃᓕᓐᓂᐊᕐᕕᑦ 

ᖃᕆᑕᐅᔭᖃᕐᓂᐊᕋᓗᐊᖅᑎᓪᓗᒋᑦ 

ᐃᓕᓴᐃᔾᔪᑎᒃᓴᓂᒃ ᐊᒻᒪ ᐅᖓᓯᒃᑐᒧᑦ 

ᐱᑐᒍᑎᖃᕐᓂᐊᖅᑎᓪᓗᒋᑦ, ᐃᓕᓐᓂᐊᕐᕕᑐᖃᐅᔪᑦ 

ᓄᑖᕈᕆᐊᖅᑕᐅᔭᕆᐊᖃᕐᓂᐊᕐᒥᔪᑦ ᖃᕆᑕᐅᔭᖏᑦ 

ᖃᕆᑕᐅᔭᑦ ᐊᓯᕈᖅᐸᓪᓕᐊᑎᓪᓗᒋᑦ. 

ᑲᑎᒪᔨᐅᖃᑕᐅᔪᑦ, ᑕᐃᒪᐃᒻᒪᑦ, ᖁᕕᐊᓱᒃᐳᑦ 

ᐃᑲᔪᖅᑐᐃᔭᕆᐊᒃᓴᖅ ᐱᓕᕆᕕᖓᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᐅᑎᖓᓐᓂᒃ 

ᑮᓇᐅᔭᓂᒃ ᐊᑐᕈᒪᓪᓗᑎᒃ ᖃᕆᑕᐅᔭᒐᒪᖕᓄᑦ 

ᐃᓕᓐᓂᐊᕐᕕᖕᓄᑦ ᐊᑐᖅᑕᐅᓂᐊᖅᑐᓂᒃ ᓄᓇᕗᒥ 

ᐊᒻᒪ ᐱᑐᖃᐅᑎᐅᓕᖅᑐᑦ ᐊᓯᔾᔨᖅᑕᐅᓗᑎᒃ. 

 

ᐃᓚᖏᑦ ᐃᓱᒫᓗᒍᑎᖃᓚᐅᖅᑐᑦ ᐱᑐᖃᕐᓂᒃ, 

ᓴᒃᑯᑕᐅᔪᓂᒃ ᐱᖁᑎᑦ ᖃᓄᖅ ᑐᓂᔭᐅᓂᕐᒪᖔᑕ 

ᐊᒻᒪ ᑲᑎᒪᔨᐅᖃᑕᐅᔪᑦ ᐅᖃᓚᐅᖅᑐᑦ ᐱᓕᕆᕕᖓᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ 

ᐱᓕᕆᖃᑕᐅᓪᓚᕆᖕᓂᐊᕐᒪᑕ ᑕᒪᑐᒧᖓ 

ᐱᓕᕆᐊᖃᓕᖅᑎᓪᓗᒋᑦ. 

 

ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ 

ᐃᓕᓐᓂᐊᕐᕕᑦ ᐃᓕᓐᓂᐊᖅᑎᓄᑦ 

ᐅᓯᖃᖅᑕᐅᑎᖃᖅᑎᑦᑎᓂᕐᒧᑦ ᐱᔨᑦᓯᕈᑎᖃᕐᒪᑕ 

ᓄᓇᕗᓕᒫᒥ ᐊᔾᔨᒌᖏᑦᑑᓪᓗᑎᒡᓗ ᐃᓕᓐᓂᐊᖅᑎᓄᑦ 

ᐅᓯᖃᖅᑕᐅᑎᖃᖅᑐᑦ ᐃᓚᖏᑦ ᓇᖕᒥᓂᕆᔭᐅᔪᑦ 

ᑳᓐᑐᕌᒃᑕᐅᓯᒪᓪᓗᑎᒃ ᐅᓯᖃᖅᑕᖃᑦᑕᖅᑐᑦ ᐃᓚᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖏᑕ 

ᐱᔨᑦᓯᕈᑎᒋᓪᓗᓂᒋᑦ. ᑲᑎᒪᔨᐅᖃᑕᐅᔪᑦ 

ᖁᔭᓕᑦᑎᐊᓚᐅᖅᑐᑦ ᑐᓂᔭᐅᒐᒥᒃ ᑐᓴᒐᒃᓴᓂᒃ 

ᐃᓕᓐᓂᐊᖅᑎᓄᑦ ᐅᓯᖃᖅᑕᐅᑎᐅᔪᑦ (ᐹᓯᑦ) 

ᓇᖕᒥᓂᕆᔭᐅᔪᓂᒃ ᐱᓕᕆᕕᖓᑦᑕ 

ᐃᓕᓐᓂᐊᑐᖅᑐᓕᕆᔨᒃᑯᑦ, ᐊᑐᓕᖁᔭᓕᐅᓚᐅᖅᑐᑦ 

ᑎᑎᕋᖅᓯᒪᔪᑦ ᐋᖅᑭᒋᐊᖅᑕᐅᖁᔭᐅᓪᓗᑎᒃ ᐊᒻᒪ 

ᓄᑖᕈᕆᐊᖃᑦᑕᖁᔭᐅᓪᓗᑎᒃ ᐊᑯᓚᐃᑦᑐᒃᑯᑦ 

ᓄᓇᓯᐅᑎᑦ ᐊᑐᖅᑕᐅᔪᓐᓃᖅᐸᓪᓕᐊᓂᖏᑦ 

ᒪᓕᒡᓗᒋᑦ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒃᑲ 

ᐱᓪᓗᒋᑦ ᑐᒃᓯᕋᐅᑕᐅᔪᑦ  

2014-2015-ᒥ ᐊᑭᑐᔪᓄᑦ ᐊᑐᕈᒫᖅᑕᖏᑦ 

ᐱᓕᕆᕕᖓᑦᑕ ᐃᓕᓐᓂᐊᖅᑐᓕᕆᔨᒃᑯᑦ. 

ᐅᒃᐱᕈᓱᒃᑐᖓ ᐊᑐᓂ ᑲᑎᒪᔨᐅᖃᑕᐅᔪᑦ ᐊᑐᓂ 

ᐊᐱᖅᑯᑎᒃᓴᖃᕐᓂᐊᕐᓂᖏᓐᓂᒃ ᐊᒻᒪ 

ᓂᓪᓕᕈᑎᒃᓴᖃᕐᓂᐊᕐᓂᖏᓐᓂᒃ 

ᑲᑎᒪᔾᔪᑎᒋᓕᖅᑎᓪᓗᑎᒍ ᑕᒪᓐᓇ. ᖁᔭᓐᓇᒦᒃ. 

ᐃᒃᓯᕙᐅᑖᖅ: ᖁᔭᓐᓇᒥᒃ ᒥᔅᑕ ᕼᐃᒃᔅ. 

ᐅᖃᓕᒫᖅᓯᐊᖅᑐᓪᓛᓗᔪᑎᑦ. ᑕᑦᕗᖓ 

ᐱᒋᐊᕈᑕᐅᖅᑲᐅᔪᓄᑦ ᑎᑭᐅᑎᓚᐅᖏᓐᓂᑦᑎᓐᓂ 

ᐃᖅᑲᐃᑎᒋᐊᕈᒪᑐᐃᓐᓇᖅᑕᓯ ᒪᓕᒐᖃᕋᑦᑕ ᑕᐃᒃᑯᐊ 

ᒪᓕᒑᒃ ᒪᕐᕈᐃᓐᓇᑦᓗᐊᑖᒃ ᐊᑐᖃᑦᑕᕋᑦᑎᒍ 

ᐃᖅᑲᐅᒪᓕᕋᑦᓯᐅᒃ ᐅᖃᐅᓯᕆᔾᔮᖏᑦᑕᒃᑲ ᖃᐅᑕᒫᑦ 

ᐅᖃᐅᓯᕆᓐᓇᒐᒃᑭᒃ. ᑕᕝᕗᖓ ᒥᓂᔅᑕ 

ᐱᒋᐊᖅᑎᑦᑎᔾᔪᑎᒋᖅᑲᐅᔭᖏᓐᓃᑦᑐᓂᒃ ᑕᕝᕗᖓ 

ᐊᐱᖅᑯᑎᔅᓴᖃᖅᑐᖃᕐᓂᖅᐸᑦ 

ᐅᖃᐅᓯᒃᓴᖃᖅᑐᖃᕐᓂᖅᐸᓪᓘᓐᓃᑦ 

ᐱᕕᖃᖅᑎᒃᑎᕗᖓ. ᒥᔅᑕ ᓴᒻᒧᑑᖅ. 

 

ᓴᒻᒧᖅᑐᖅ: ᒥᓂᔅᑕ ᐅᖃᓕᒫᖅᑲᐅᑎᓪᓗᖏ 

ᒪᑐᐃᖅᓯᔾᔪᑎᖓᓐᓂ. (ᑐᓵᔨᑎᒍᑦ) 

ᐃᓕᓐᓂᐊᓕᖕᒪᒃᑲᑦᑐᑦ (ᑐᓵᔨᑎᒎᕈᓐᓃᖅᑐᖅ) 

preschool-ᖃᑦᑕᖁᔾᔨᕝᓗᓂ ᓄᓇᓕᖕᓂ. 

 

ᑲᖏᖅᖠᓂᕐᒥ ᖃᐅᔨᒪᒐᑉᑕ ᓕᐅ ᐅᓴᒃ 

ᐃᓕᓐᓂᐊᕐᕕᒃ ᐃᓕᓐᓂᐊᕐᕕᖏᓐᓂᑦ ᐊᒥᕋᖅᓯᓕᕐᒪᑕ 

preschool ᐲᑕᐅᓚᐅᖅᓯᒪᖕᒪᑦ. 

ᖃᓄᐃᓕᐅᕋᔭᓕᖅᐸᓪᓕᑭᐊᖅ ᐱᓕᕆᕝᕕᖏᑦ 

preschool-ᑭ program-ᖓᓂᒃ ᑲᖏᖅᖠᓂᕐᒥ 

ᐃᓕᓐᓂᐊᕕᐊᓛᕐᒥᑦ ᐅᑎᖅᑎᒃᓯᓇᓱᒡᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. 

ᐱᒃᑯᓕᑲᓴᒡᓚᕆᒃᑐᖓ ᐃᓯᕙᐅᑕᕐᒥᑦ 

ᐃᓕᓴᕆᓴᕈᕕᖓ ᐅᖃᖅᑎᒃᑎᔨᐅᓂᕋᕐᓗᖓ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᑕᐃᒪ ᑖᓐᓇ ᐊᐱᖅᑯᑎᒋᔭᖓᐃᓛᒃ 

ᑕᐃᑦᓱᒧᖓ ᓕᐅ ᐅᓴᒃ ᐃᓕᓐᓂᐊᕐᕕᖕᒧᑦ 

ᑐᕌᖓᖅᑰᒪᑦ. ᐊᒻᒪᓗ ᒫᓐᓇ ᑕᐃᑲᓂ 75 ᐳᓴᒥ. 

ᓲᕐᓗ ᐅᑯᐊ ᓇᓗᓇᐃᔭᕈᑎᒋᖃᑦᑕᕋᑦᑎᒍ ᑕᐃᓐᓇ 

ᐃᓕᓐᓂᐊᕐᕕᒃ ᖃᓄᖅ ᑕᑖᖅᑎᒋᖕᒪᖔᑦ ᐊᒻᒪᓗ 

ᖃᓄᒃᑲᓂᖅ ᐃᓕᓐᓂᐊᖅᑐᐃᑦ ᖃᑦᓯᐅᔪᓐᓇᕐᒪᖔᑕ. 

ᑖᓐᓇ ᓇᓗᓇᐃᕈᑕᐅᕙᖕᒪᑦ, ᒫᓐᓇ ᖃᐅᔨᒪᒐᑦᑎᒍ 

ᑕᐃᑲᓂ ᐃᓕᓐᓂᐊᕐᕕᖕᒥ ᓕᐅ ᐅᓴᒃᒥ ᒫᓐᓇ 

ᑕᑖᕐᓂᖓ ᐃᒻᒪᖃ ᑕᒪᐅᖓ 75 ᐳᓴᒧᑦ ᑎᑭᓯᒪᔪᖅ. 

ᐃᒻᒪᖃ ᑖᓐᓇ ᑭᐅᑦᑎᐊᕋᓗᐊᖅᐸᕋᓗᑭᐊᖅ. 

 

ᑭᓯᐊᓂ ᑕᐃᒪ ᖃᐅᔨᒪᓂᐊᖅᐳᓯ ᑖᒃᑯᐊ 

ᐃᓕᓐᓂᐊᖅᑐᑦ ᐅᖃᖅᑲᐅᑎᓪᓗᖓᓕ 

ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᕐᕖᓪᓗ, ᑖᒃᑯᐊ 

ᐅᖃᖃᑎᒋᖃᑦᑕᑦᑎᐊᕋᑦᑎᒍᑦ ᓇᐅᒃᑯᒃᑲᓐᓂᖅ 

ᓱᓇᒧᒡᓗ ᐃᓂᒃᓴᖃᒃᑲᓐᓂᕆᐊᖃᕐᒪᖔᑕ. ᒫᓐᓇ 

ᑕᐃᑲᓂ ᑕᐃᑲᓃᓛᒃ ᒫᓐᓇᒧᑦ ᑐᑭᖦᖢᒍ 260-ᖑᒻᒪᑕ 

ᐃᒻᒪᖃ ᑕᐃᑯᐊ 346-ᑎᑭᑦᑐᓐᓇᕐᒪᑦ ᐃᓕᓐᓂᐊᖅᑐᑦ 

ᑕᐃᑲᓂ. ᑖᓐᓇ ᑭᐅᑦᑎᐊᑕᒃᓴᕆᕙᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᖁᐊᓴᖅ. ᒥᔅᑕ ᓴᒻᒧᖅᑑᖅ, ᑕᐃᒫ? ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᐃᕆᐊᕈᑎᖕᓂ ᐅᖃᖅᑲᐅᒐᕕᒃ ᐃᓄᒃᓱᖕᒥ 

ᐃᓕᓐᓂᐊᕕᐊᓗᖕᒥᒃ ᓄᑖᕈᕆᐊᖅᑕᐅᓂᖓ 

ᐃᖅᑲᓇᐃᖅᑕᐅᓯᒪᓕᕐᒪᒡᒎᖅ $100,000 ᑖᒃᑯᐊ 

ᑮᓇᐅᔭᖅᑐᕈᑎᒃᓴᐅᔪᑦ ᓇᓪᓕᐅᒃᑯᒫᖓᓄᑦ. ᑖᒃᑯᐊ 

ᓄᑖᓂᒃ ᓇᓗᓇᐃᖅᓯᓯᒪᕚᑦ ᐃᕐᖐᕐᓇᖅ ᑕᐃᒃᑯᐊ 

ᓴᓇᔭᐅᔭᕆᐊᖃᕐᓂᐊᖅᑐᑦ ᓇᓪᓕᐅᒃᑯᒫᖏᑦ 

ᐊᑐᕐᓗᒋᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑕᒪᒃᑯᐊ ᐊᐱᖅᑯᑎᒃᓯᐊᕙᐃᑦ 

ᑐᓂᔭᐅ….ᖃᐃᑕᐅᖃᑦᑕᕐᒪᑕ, ᖁᔭᓐᓇᒦᖅᖢᒍᓗ 

ᑖᓐᓇ ᒪᓕᒐᓕᐅᖅᑎ ᐊᐱᖅᑯᑎᒃᓯᐊᕙᐅᖕᒪᑦ.  



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᑦᑕᐅᖅ ᐊᐱᖅᑯᑎᒋᔭᖓ ᐃᒪᓐᓇᐃᓕᖓᔪᖅ 

ᑕᒪᓐᓇ ᓇᑎᖓ ᓇᑎᐊᑕ ᓇᑎᖓ ᑕᒪᒃᑯᐊ ᑕᕝᕙ 

ᐊᑑᑎᖃᓗᐊᕐᓂᐊᑐᑦ ᑕᐃᔅᓱᒧᖓ ᐃᓄᒃᓱ 

ᐃᓕᓐᓂᐊᕐᕕᐊᓗᖕᒥ, ᑐᑭᓯᓇᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᒃᑕᐅᖅ ᐅᔾᔨᕆᒐᒪ ᑖᒃᑯᓂᖓ ᐊᑯᓂᐅᑎᒋᔪᖅ 

ᖃᓄᖅ ᐱᓕᕆᔭᐅᔪᓐᓇᕐᒪᖔᖅ 

ᐊᑐᖅᑕᐅᔪᓐᓇᕐᒪᖔᓪᓗ ᑕᐃᒃᑯᐊ ᔫᒥ 

ᐃᓕᓐᓂᐊᕐᕕᖓᓐᓂ $500,000-ᕌᕐᒪᑦ ᑖᓐᓇ. 

ᐃᖅᑲᐅᒪᑦᑎᐊᕋᒪ ᐃᓕᓐᓂᐊᕐᕕᒃ ᑕᐃᓐᓇ 

ᐱᑐᖃᐅᓐᖏᒻᒪᓐ. ᐱᑐᖃᐅᓗᐊᕌᓗᓐᖏᒻᒪᑦ ᔫᒥ 

ᐃᓕᓐᓂᐊᕐᕕᖓᑦ. ᑕᐃᒪᓐᓇ ᓯᓚᑖᓃᑦᑐᖅ ᑕᐃᓐᓇ 

ᐊᑐᖅᑕᐅᖃᑦᑕᖅᓯᒪᕚ ᐃᒡᓘᑉ ᓯᓚᑖᓃᑦᑐᖅ 

ᐊᑐᖅᑕᐅᓲᖑᕚ ᓄᑖᕈᕆᐊᑎᒃᑎᑎᒡᓗᒋᑦ 

ᐃᓕᓐᓂᐊᕐᕕᖕᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦ, ᐃᒃᓯᕙᐅᑖᖅ. 

ᑖᓐᓇ ᑐᑭᓯᓇᑦᑎᐊᖅᑐᖅ. ᑕᐃᓐᓇ ᐃᓄᒃᓱᒃ 

ᐃᓕᓐᓂᐊᔾᔪᐊᖅ ᑕᐃᓐᓇ ᓴᓇᔭᐅᑎᓪᓗᒍ ᓱᓇᐅᕝᕙ 

ᑕᒻᒪᖅᓯᒪᔪᓂᒃ ᐃᓕᓯᕐᕕᐅᓂᕐᒪᑦ siding, wrong 

sidings, ᑖᓐᓇ ᐱᔾᔪᑎᒋᓗᐊᖅᖢᒍᐃᓛᒃ ᑕᐃᒪ 

ᐊᓯᔾᔨᕆᐊᖃᕐᓂᖓᓄᑦ ᑖᓐᓇ ᑐᕌᖓᓗᐊᓕᓚᐅᕐᒪᑦ 

ᐊᒻᒪᓗ ᒪᒥᐊᓇ, ᔫᒥ ᐃᓕᓐᓂᐊᕐᕕᒃ, ᐃᓄᒃᓱᒃ 

ᐃᓕᓐᓂᐊᕐᕕᐋᓗᒻᒧᑦ ᐅᑏᓐᓇᓕᕋᓗᐊᕋᒪ, ᔫᒥ 

ᐃᓕᓐᓂᐊᕕᒻᒥ ᐅᖃᐅᓯᖃᖅᑐᖓ. ᑖᓐᓇ ᑕᕝᕙ 

ᑕᕝᕘᓇ ᑭᐅᑦᑎᐊᕋᓗᐊᖅᐸᕋᓗᑭᐊᖅ ᐊᒻᒪ ᑕᐃᒪ 

ᒪᑐᒥᖓ ᓴᓇᔾᔪᑎᖃᓗᐊᕐᓂᐊᖅᑐᖅ ᓄᑖᕐᒥᒃ siding, 

ᐅᓇ ᐃᓄᑦᑎᑐᑦ ᐅᖃᑦᑎᐊᕈᓐᓇᓗᐊᖅᑰᖏᓐᓇᒃᑯ 

siding, ᐊᕙᓗᖓᓂ ᓄᑖᕐᒥᒃ ᓴᓇᔪᖃᕐᓂᐊᕐᒪᑦ. 

ᑕᕝᕘᓇ ᑕᕝᕙ ᑐᕌᖓᓗᐊᖅᑐᖅ. ᒪᓐᓇᓗ 

ᖃᐅᔨᒪᓂᐊᖅᐳᓯ ᑕᒪᓐᓇ ᐱᐊᓂᒃᑕᐅᓯᒪᓕᖅᖢᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᖁᐊᓴ. 

ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᔭᕕᑦ. 

ᑕᑯᓚᐅᖅᑕᕋ 2013-14-ᒥ ᐊᑐᕈᒫᖅᑐᑦ. ᑖᓐᓇ 

ᐃᖅᑲᓇᐃᖅᑕᐅᓂᕐᒪᖔᖅ ᖃᐅᔨᒪᓐᖏᑦᑐᖓ 

ᑖᓐᓇᓘᓐᓃᑦ ᐊᓯᒋᓂᕐᒪᖔᑕ ᐊᓯᐊᓂᒃ 

ᐊᑐᕐᓂᕐᒪᖔᑕ ᐊᑭᓐᓇᖓᓂ. 

 

ᐊᒻᒪᓗᑦᑕᐅᖅ ᒪᒃᐱᒐᖅ ᑎᓴᒪᖓᓐᓂᒃ 

ᐅᖃᐅᓯᖃᖅᑲᐅᒐᕕᑦ ᑲᔪᓰᓐᓇᖅᑐᒥᒃ ᑕᐃᒃᑯᐊ 

ᐊᑐᐊᕆᐊᓖᑦ ᓱᕋᔅᓯᒪᔪᓕᕆᔭᐅᖃᑦᑕᕐᒪᑕ 

ᐱᓕᕆᖃᑕᐅᓪᓗᑎᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᖅᑎᑦᑎᒃᑯᑦ ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᓱᐃᓗᑎᑦ 

ᐃᓕᓐᓂᐊᕐᕕᓐᓂᒃ ᓴᓇᔭᐅᔭᕆᐊᓕᓐᓂᒃ. 

 

ᐃᓕᓐᓂᐊᖅᑐᓕᕆᔨᒃᑯᓐᓂ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᖅᑲᓇᐃᔭᖃᑎᒌᒻᒪᖔᑕ ᖃᓄᕐᓗ ᐱᓕᕆᕖᑦ 

ᐊᖏᖃᑎᖃᖅᓯᒪᕙᑦ ᓯᕗᓪᓕᐅᔾᔭᐅᔭᕆᐊᖃᖅᑐᓂᒃ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᔪᖅ ᐃᓛᒃ ᑐᑭᓯᑦᑎᐊᕐᓗᓂ 

ᑭᓯᐊᓂ ᐊᑲᐅᓂᖅᓴᐅᕙᒻᒪᑦ. ᐃᒻᒪᖃ ᑖᓐᓇ. ᐃᓛᒃ 

ᑕᐃᒪ ᑖᒃᑯᓇᖓᑦ ᖃᐅᔨᓴᕈᑎᓂᒃ 

ᓴᓇᖃᑎᖃᖅᐸᑲᑦᑕ Assessment-ᖃᑦᑕᕋᑦᑕ 

ᑖᒃᑯᓂᖓ ᓴᓇᖃᑎᖃᖅᑐᑕ ᓄᓇᓕᓐᓂ 

ᒐᕙᒪᓕᕆᔨᒃᑯᖏᓐᓂ ᐊᒻᒪᓗ ᑕᒪᓐᓇ 

ᖃᐅᔨᓇᓱᓪᓚᕆᖃᑦᑕᕋᑦᑎᒍᑦ ᐊᑦᑕᓇᓐᖏᓐᓂᖓᓂᒃ 

ᐊᑦᑕᓇᓐᖏᒋᐊᖃᕐᓂᖓᓂ 

ᖃᐅᔨᓴᖅᑕᐅᑦᑎᐊᕆᐊᖃᕐᒪᑦ. ᐅᖅᑰᓴᐅᑎᖓ 

ᐊᐅᓚᑦᑎᐊᕋᓗᐊᕐᒪᖔᑦ ᐊᒻᒪᓗ ᑕᒪᒃᑯᐊ 

ᑐᓐᖓᕕᖏᑦ ᑕᒪᒃᑯᐊ ᓲᕐᓗ ᑖᒃᑯᐊ ᑕᕝᕙ 

ᖃᐅᔨᓴᕈᑕᐅᑦᑎᐊᓚᐅᖅᑎᓪᓗᒋᑦ. 

 

ᐅᖃᖅᑲᐅᑎᓪᓗᖓ ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᓴᓇᖃᑎᒋᑦᑎᐊᖃᑦᑕᖅᑕᕗᑦ 

ᑕᒪᒃᑯᓂᖓ ᖃᐅᔨᓴᓪᓚᕆᓕᕌᖓᑦᑕ 

ᐃᓕᓐᓂᐊᕐᕕᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᖁᐊᓴ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐱᓕᕆᖃᑎᒋᔭᐅᓂᖏᑦ ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᖃᓄᐃᓕᐅᖃᑦᑕᖅᐱᓯ ᑕᐃᒪ 

ᑎᑎᕋᖅᓯᒪᔪᖅᑕᖃᖅᐹ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ 

ᐱᒋᐊᕈᑎᒋᓚᐅᖅᑕᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᖏᓛᒃ ᓇᓗᓇᐃᕈᑎᓂᒃ ᐱᑕᖃᐃᓐᓇᖅᐸᒻᒪᑕ 

Database-ᖃᖃᑦᑕᕐᒪᑕ ᑖᒃᑯᓇᖓᑦ CGS-ᑯᓐᓂᒃ 

ᓄᓇᓕᓐᓂ ᒐᕙᒪᓕᕆᔨᒃᑯᓐᓂ. ᑖᒃᑯᐊ 

ᓇᓗᓇᐃᔭᖅᓯᒫᓃᒃᑐᓂᒃ ᐱᑕᖃᖃᑦᑕᕐᒪᑕ 

Database-ᖑᓂᕋᖅᑐᓂᒃ. ᐃᒻᒪᖃ 

ᑭᐅᑦᑎᐊᕋᓗᐊᖅᐸᕋᓗᑭᐊᖅ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒻᒪᖅᑐᔅᓴᐅᕗᖓ. ᐃᖅᑲᐅᒪᕗᖓ ᓇᓗᓇᐃᖅᓯᒪᔪᒥᑦ 

ᑎᑎᕋᖅᓯᒪᔪᖅᑕᖃᓚᐅᕐᒪᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓴᓇᔭᐅᓯᒪᔪᒥᒃ ᑕᒪᒃᑯᐊ 

ᐱᐅᓐᖏᑦᑑᓕᖅᑐᑦ ᖃᐅᔨᓴᕈᑎᒋᔭᖏᑦ 

ᐃᓕᓐᓂᐊᕐᕕᓐᓂᑦ ᓄᓇᕗᒻᒥ. ᑕᒻᒪᖅᑐᔅᓴᐅᔪᖓ, 

ᑖᒃᑯᐊ ᐱᑕᖃᕋᓱᒋᓚᐅᖅᓯᒪᒐᓗᐊᕋᒃᑭᑦ ᑖᒃᑯᐊ 

ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᑎᕋᖅᑎᒃᑯᓪᓗ 

ᐱᓯᒪᔭᖏᑕ ᓴᓂᐊᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ? ᒥᓂᔅᑕ ᖁᐊᓴ. 

ᐊᖓᔪᖅᑲᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑭᐅᑦᑎᐊᕐᓂᐊᕐᒪ 

ᓇᓗᓇᐃᔭᖅᓯᒪᓂᖅᓴᐅᔪᓂᒃ ᐊᐱᕆᔪᒪᔪᖓ ᑖᓐᓇ 

ᑐᖓᓕᕋ ᑕᒪᑐᒥᖓ ᐅᖃᕈᓐᓇᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅ ᐅᑉᐱᒃ.  

 

ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᐅᔨᓴᖅᑕᐅᓯᒪᔪᑦ ᐃᓕᓐᓂᐊᕐᕕᓕᒫᑦ 

ᑎᑎᖅᑲᖁᑎᖏᑦ ᑐᓂᓯᒪᓕᖅᑕᕗᑦ 

ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᑕᐃᒃᑯᐊ ᓇᒻᒥᓂᖅ 

ᖃᕋᓴᐅᔭᒃᑯᑦ ᐱᑕᖃᕐᒪᑕ. ᖃᕈᓴᐅᔭᖁᑎᒋᔭᕗᓪᓕ 

ᒫᓐᓇ ᐊᑐᖃᑦᑕᖅᑕᕗᑦ ᐃᓕᓐᓂᐊᕐᕕᒻᒧᑦ ᓄᑖᒧᑦ 

ᐃᓚᒋᐊᖅᑕᐅᓂᐊᕐᓂᖏᓐᓄᑦ ᒪᑯᐊ ᑖᒃᑯᓄᖓ 

ᖃᐅᔨᓴᕈᑎᒋᓗᐊᖃᑦᑕᖅᑕᕗᑦ ᑭᓯᐊᓂ ᑕᒪᒃᑯᐊ 

ᓴᓇᔭᐅᓂᖏᑦ, ᐋᖅᑭᒋᐊᖅᑕᐅᓂᖏᑦ 

ᑐᓐᓂᖅᑯᑎᒋᖃᑦᑕᖅᑕᕗᑦ ᒐᕙᒪᓕᕆᔨᒃᑯᓐᓄᑦ.  

 

ᐊᒻᒪᓗ ᑕᐃᒃᑯᐊ ᖃᐅᔨᓴᖅᑕᐅᓯᒪᓕᖅᑐᓂᓛᒃ 

ᐅᖃᐅᔾᔭᐅᓯᒪᓕᖅᑐᒍᑦ ᒐᕙᒪᓕᕆᔨᒃᑯᓐᓄᑦ ᐃᒻᒪᖃ 

75 ᐳᓴᖑᔪᒡᒎᖅ ᐱᔭᕇᖅᑕᐅᓯᒪᓕᖅᑐᑦ, 

ᐋᖅᑭᑦᑕᐅᕙᒌᖅᓯᒪᓪᓗᑎᒃ. ᐊᒻᒪᓗ 

ᐸᕐᓇᐅᑎᖃᕆᓪᓗᑎᒃ ᓇᓕᐊ ᐃᓕᓐᓂᐊᕐᑯᒃ 

ᑲᒪᒋᔭᐅᓂᐊᕐᒪᖔᖅ ᑕᐃᒃᑯᐊ ᓇᓗᓇᐃᔭᖅᑕᐅᓯᒪᔪᑦ 

ᐃᓕᔅᓯᓐᓄᑦ ᑐᓂᔭᐅᓛᕈᒫᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᑉᐱᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ: ᖁᕕᐊᓇᖅ. (ᑐᓵᔨᑎᒍᑦ) 

ᑐᓴᕈᒪᑐᐃᓐᓇᖅᑐᖓ ᐃᓕᓐᓂᐊᓕᓐᖏᑦᑐᓄᑦ 

ᐃᓕᓴᐃᓂᕐᒧᐊᖓᔪᖁᑎᔅᓯᓐᓂᒃ. ᐋᓚᒃ 

ᐅᖃᖅᑰᖅᑲᐅᒻᒪᑦ ᑕᒪᑐᒥᖓ, ᑭᓯᐊᓂ ᒥᓂᔅᑕ 

ᐅᖃᕈᓐᓇᖅᐹ ᖃᔅᓯᑦ ᐃᓕᓐᓂᐊᕐᕖᑦ 

ᐃᓂᒃᓴᖃᕐᒪᖔᑕ ᐃᓕᓐᓂᐊᓕᓐᖏᑦᑐᖅᓯᐅᑎᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᔪᖅ, ᓲᖃᐃᒻᒪ 

ᑕᒪᒃᑯᐊ ᓄᑕᕋᐃᑦ ᐱᒋᐊᓕᓵᖅᑐᐃᑦ ᐱᔾᔪᑎᒋᓪᓗᒋᑦ  

ᐱᒻᒪᕆᐅᒻᒪᑦ. ᒫᓐᓇ ᑕᐃᒪ 25 ᓚᐃᓴᖃᖅᑐᐃᑦ 

ᑕᒪᒃᑯᓄᖓ ᐸᐃᕆᕝᕕᖃᖅᑐᓄᑦ ᒫᓐᓇ ᐊᐅᓚᔪᑦ 

ᑖᒃᑯᓇᓂ ᐃᓕᓐᓂᐊᖅᑐᓕᕆᔩᑦ ᐃᓪᓗᖁᑎᖏᓐᓂᑦ. 

25-ᖑᒻᒪᑕ ᓚᐃᓴᖃᖅᑐᑦ ᐊᒻᒪᓗ ᑖᒃᑯᐊ 17-ᖑᒻᒪᑕ 

ᑕᕝᕙᓂ 25-ᖑᔪᓂᑦ ᐋᖅᑭᔅᓯᒫᓂᑦᑐᓂᒃ 17-ᖑᒻᒪᑕ 

ᑕᕝᕙᓂ ᐃᓕᓐᓂᐊᕐᕕᓪᓚᑦᑖᑦᑎᓐᓂᑦ ᑕᒫᓂ 

ᓄᓇᕗᒻᒥ ᐊᒻᒪᓗ ᑕᐃᒪ ᖃᐅᔨᒪᓂᐊᖅᐳᒍᓂᓛᒃ 

ᒫᓐᓇ ᓇᓗᓇᐃᔭᐃᖅᓯᒪᒻᒥᒐᑦᑕ ᑕᒪᒃᑯᓇᓂ 

ᓄᑖᖑᔪᓂᑦ ᐃᓕᓐᓂᐊᕐᕕᓐᓂᑦ ᓴᓇᓂᐊᖅᑕᑦᑎᓐᓂᑦ 

ᑕᐃᒪᓐᓇᐃᑦᑐᖅᑕᖃᖃᑦᑕᕐᓂᐊᕐᒥᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑭᐅᑦᑎᐊᖅᑕᐅᒐᒪ. ᐃᖃᓗᐃᑦ 

ᐊᒥᓱᒻᒪᕆᐊᓗᓐᓂᑦ ᓱᕈᓯᕋᓛᓂᒃ ᐱᑕᖃᕐᒪᑕ 

ᐅᑕᖅᑭᔪᓂᒃ ᐃᓕᓐᓂᐊᕆᐊᕐᓂᕐᒧᑦ, 

ᐃᓕᓐᓂᐊᕌᓂᒃᑳᖓᑕᓗ ᐃᓂᒃᓴᖃᕈᒪᒻᒪᑕ. ᑕᐃᒪᓐᓇ 

ᐊᑐᐃᓐᓇᐅᓗᐊᓐᖏᒻᒪᑕ ᑕᒪᒃᑯᐊ ᐃᓂᒃᓴᖏᑦ 

ᓱᕈᓯᕋᓛᓄᑦ. ᐊᖓᔪᖅᑳᕆᔭᐅᔪᑦ ᐊᕐᕌᒍᓄᑦ 

ᐱᖓᓱᓄᑦ ᐅᑕᖅᑭᖃᑦᑕᕐᒪᑕ. 

 

ᑕᐃᒪ ᖃᓄᐃᓕᐅᕋᓱᐊᕐᓂᐊᖅᐱᓯ ᑖᒃᑯᐊ 

ᐃᓕᓐᓂᐊᖅᑎᑕᐅᒃᑲᓂᕐᓂᖅᓴᐅᔪᓐᓇᖁᓪᓗᒋᑦ 

ᓱᕈᓯᓛᑯᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᕗᕐᖏᓛᒃ. 

(ᑐᓵᔨᑎᒍᑦ) ᒫᓐᓇ ᑕᐃᒪ ᑕᒪᕐᒥᒃ ᐸᐃᕆᕝᕖᑦ 

ᑖᒃᑯᓄᖓ ᑲᑐᖃᑎᒌᖃᕐᒪᑕ (ᑐᓵᔨᑎᒍᑦ ᓄᖅᑲᖅᑐᖅ) 

ᓴᓴᐅᔭᑎᐅᒋᐊᖃᕐᒪᑕ ᒪᑯᓄᖓ ᐃᓕᓴᕆᔭᐅᔪᓄᑦ 

ᑕᒪᒃᑯᐊ ᐸᐃᕆᕝᕖᑦ ᐃᓚᖏᑦ ᓲᖃᐃᒻᒪ 

ᓴᓴᐃᔭᑎᐅᓚᐅᖅᑎᓪᓗᒋᑦ ᑭᓯᐊᓂ 

ᐊᖏᖅᑕᐅᓲᖑᒻᒪᑕ, ᑲᔪᓯᓲᖑᒻᒪᑕᓗ. ᑕᕝᕘᓇ ᑕᕝᕙ, 

ᐃᓕᓯᓐᖑᐊᑐᐃᓐᓇᕐᓗᒍᖃᐃ ᐃᓪᓗᓕᒻᒥᑦ 

ᓴᓴᐃᔭᑎᓐᖑᖅᓯᒪᓐᖏᓐᓂᖏᓐᓄᑦ 

ᐃᓪᓗᕐᔪᐊᖅᑕᖃᕋᓗᐊᖅᑐᓂ ᑲᔪᓯᔪᓐᓇᖅᓯᒪᓐᖏᒻᒪᑦ. 

ᑖᓐᓇ ᑕᕝᕘᓇ ᑭᐅᑦᑎᐊᕋᓗᐊᖅᐸᕋᓗᑭᐊᖅ, 

ᖃᓄᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ.  

ᐊᑭᑐᔫᑎᓄᑦ ᐱᖁᑎᓄᑦ ᐅᖃᐅᓯᖃᕋᑦᑕ 

ᐃᖅᑲᐅᒪᓗᑕ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᓐᓇ 

ᑭᐅᒐᕕᑦ. ᐊᓯᖏᓐᓂᒃ ᐅᖃᐅᓯᔅᓴᖃᕋᒪ ᑖᒃᑯᐊ 

ᑮᓇᐅᔭᑦ ᐱᓕᕈᑦᑎᒍ ᒪᒃᐱᒐᓕᕆᓕᕈᑦᑕ 

ᐊᐱᕆᖃᑦᑕᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᐱᕆᐊᓪᓚᒍᒪᓪᓗᖓ ᐊᑕᐅᓯᕐᒥᒃ. ᒥᔅᑕ ᕼᐃᒃᔅ 

ᐅᖃᐅᓯᖃᕐᒪᑦ ᑖᒃᑯᓂᖓ ᓇᓪᓕᐅᒃᑯᒫᖃᖅᑎᑕᐅᔪᓂᒃ 

ᓴᓇᔭᐅᓯᒪᔪᓂᒃ ᓴᓂᑭᓗᐊᒥ ᐃᓕᓐᓂᐊᕐᕕᒃ 

ᐱᐊᓂᒃᑕᐅᓚᐅᕐᒪᑦ ᖃᑦᓯᑲᓪᓚᐅᓕᖅᑐᑦ ᐊᕐᕌᒍᐃᑦ. 

ᑕᒪᒃᑯᐊ ᑳᓐᑐᕌᑎᒋᓚᐅᖅᑕᖓᑦ ᑕᐃᒪᓐᓇ 

ᓇᓪᓕᐅᒃᑯᒫᑦ ᐱᐊᓂᒃᓯᒪᓕᕐᒪᑕ ᐃᓕᓐᓂᐊᕐᕕᒃ 

ᐱᐊᓂᓚᐅᖅᑎᓪᓗᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᒃ. ᑖᓐᓇ ᑲᒪᔨᓪᓚᕆᒃ ᑕᒪᒃᑯᓄᖓ 

ᐊᖏᔪᓄᑦ ᐱᖁᑎᓕᕆᓂᕐᒧᑦ ᐊᐱᕆᔪᒪᔭᕋ 

ᑭᐅᑎᑦᑐᓐᓇᕈᓐᓂ? ᐃᒃᓯᕙᐅᑖᖅ, ᐱᐊᕆ ᑯᐊᓐᕙᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᑯᐊᓐᕙᐃᑦ.  

 

ᑯᐊᓐᕙᐃᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᐅᔪᖅ ᑕᒪᒃᑯᐊ ᓇᓪᓕᐅᒃᑯᒫᕈᑎᒋᔭᐅᔪᑦ 

ᓱᓕ ᑲᒪᒋᔭᐅᓗᒃᑖᖅᓯᒪᓐᖏᑦᑐᑦ ᑖᒃᑯᐊ 

ᕿᒥᕐᕈᓇᖅᐸᓪᓕᐊᔭᕋᓗᐊᖅᐳᑦ ᓴᓂᑭᓗᐊᕐᒥ 

ᐃᓕᓐᓂᐊᕐᕕᒃ. ᐅᓂᒃᑳᕐᕕᒋᔭᐅᖃᑦᑕᕋᑦᑕ ᑕᐃᑲᓐᖓᑦ 

ᐃᓚᖏᑦ ᓲᕐᓗ ᓴᓂᕋᒥᐅᑕᖏᓪᓗ ᐊᓯᖏᓪᓗ  

ᐊᑲᐅᓐᖏᓕᐅᕈᑎᖃᕐᒪᑕ. ᐅᖃᓪᓚᑎᓪᓗᑕᓘᓐᓃᑦ 

ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ 

ᒪᑐᐃᕈᑕᐅᖅᑲᐅᔪᓂᒃ ᒥᓂᔅᑕᒧᑦ ᒪᑐᐃᖅᓯᒍᑕᐅᔪᓂᒃ. 

ᒪᒃᐱᒐᖅ 5-ᒦᑦᑐᖅ, ᑖᒃᑯᐊ ᓇᑎᖅ 

ᓴᓇᔭᐅᓂᐊᕐᒪᖔᓂᖓ ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖓᓂ ᖃᒪᓂᑦᑐᐊᕐᒥ $75,000-

ᕌᕐᓂᐊᕐᒪᑦ. ᑖᓐᓇ ᓈᒻᒪᓐᓂᐊᕋᓗᐊᖅᐸᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᐊᐱᖅᑯᑎᑦᑎᐊᕙᒃ. ᐅᓇ ᐆᒥᖓ 

ᑭᐅᔪᓐᓇᖅᐳᖓᓖᓛᒃ, ᐃᒃᓯᕙᐅᑖᖅ. 

ᐋᒃᑳᕈᓐᓇᖅᖢᖓ ᑭᓯᐊᓂᓕ ᑖᓐᓇᓕ ᓴᓇᔨᒻᒪᕆᒻᒧᑦ 

ᑖᓐᓇ ᑐᕌᖓᓗᐊᕐᓂᖅᓴᖅ ᖃᐅᔨᒪᓂᐊᖅᐳᒍᑦ. 

ᓴᓇᔾᔪᑎᒻᒪᕆᐅᖏᑦᑐᖅ ᑭᓯᐊᓂ ᓴᓇᔨᒻᒪᕆᐅᓂᕐᒧᑦ 

ᑐᕌᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓕᓐᓂᐊᕐᕕᒃ ᔫᓇ ᐊᒥᑦᓈᖅ 

ᐃᓕᓐᓂᐊᕐᕕᖓᓂ ᑖᓐᓇ ᖁᕕᐊᓱᒍᑎᒋᓪᓗᒍᓗ 

ᑖᓐᓇ ᐊᐱᖅᑯᑎᒋᓂᐊᖅᑕᕋ. ᑕᐃᑲᓂ ᓇᑎᖓ 

ᓴᓇᔭᐅᓂᐊᕐᒪᑦ ᐱᓱᕝᕕᐅᕈᓘᔭᖅᑐᐋᓘᖃᑦᑕᕐᒪᑦ 

ᐊᒥᓱᕐᔪᐊᕌᓘᖃᑦᑕᖅᖢᑎᓪᓗ, ᖃᖓ ᑕᐃᒪ 

ᓴᓇᐅᔭᓪᓚᕆᓐᓂᐊᖅᐸ ᐱᒋᐊᖅᑕᐅᓪᓚᕆᓐᓂᐊᖅᐸ 

ᓇᑎᖓ ᓴᓇᐅᔭᓂᖓᑕ?  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᒃ ᐊᒻᒪᓗ ᐅᖃᐅᓯᕆᔭᐃᑦ 

ᑖᓐᓇ ᑐᑭᖃᑦᑎᐊᕐᒪᑦ. ᑕᐃᒪ ᑕᒪᒃᑯᐊ 

ᖃᐅᔨᓴᕋᓱᓕᕌᖓᑦᑕ ᑖᓐᓇ ᓲᕐᓗ ᑖᓐᓇ 

ᖃᐅᔨᓴᕈᑎᑐᐃᓐᓇᕐᒧᑦ ᐸᕐᓇᒍᑎᑐᐃᓐᓇᐅᒻᒪᑦ ᑖᓐᓇ 

ᖃᐅᔨᒪᓂᐊᖅᐳᒍᑦ. 

 

ᑭᓯᐊᓂ ᓴᓇᓇᓱᒃᐸᑦᑕᕗᑦ ᑖᒃᑯᐊ ᓲᕐᓗ ᐃᒡᓗᕈᓯᖅ 

ᐊᑕᐅᓯᖅ ᓴᓇᑐᐃᓐᓇᓚᐅᖅᖢᒍ ᑕᐃᒪᓐᓇᓘᓐᓃᑦ 

ᐅᕝᕙᓘᓐᓃᑦ ᐃᓕᓐᓂᐊᕈᓐᓃᕌᖓᑕ ᐊᐅᔭᒃᑯᑦ ᑖᒃᑯᐊ 

ᐱᓕᕆᔭᐅᓇᓱᓐᓂᖅᓴᐅᕙᒃᑐᐃᑦ ᖃᐅᔨᒪᓂᐊᖅᐳᒍᑦ. 

ᐊᐅᔭᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᒡᓗᕈᓯᖅ ᐊᑕᐅᓯᖅ 

ᓴᓇᐅᔭᑎᓪᓗᒍ ᐊᑕᐅᑦᑎᒃᑯᐋᓘᖏᓪᓗᒍ. ᑖᔅᓱᒥᖓ 

ᑭᐅᔪᓐᓇᖅᐳᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ. 

ᐊᑎᖁᑎᖃᕈᓐᓃᕋᒪ, ᐅᕗᖓ ᖃᓪᓗᓈᑎᑑᖓᔪᓄᑦ 

G-3-ᒧᐊᓚᐅᖅᑕ. ᐃᓄᒃᑎᑑᖓᔪᓂᑦ ᓂ-3. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖕᒥ 

ᓇᐃᒡᓕᒋᐊᖅᓯᒪᔪᑦ ᑮᓇᐅᔭᓕᕆᔩᑦ ᐱᔨᔅᓯᕈᑎᖏᑦ 

ᑲᑎᖦᖢᒋᑦ ᐊᑭᑐᔫᑎᓄᑦ ᐊᑐᖅᑐᑦ $23,710,000. 

ᐊᖏᖅᐱᓯᐅᒃ? ᒥᔅ ᐊᖕᓇᑲᖅ. 

 

>>ᐃᓪᓚᖅᑐᑦ 

 

ᐊᖕᓇᑲᖅ (ᑐᓵᔨᑎᒍᑦ): 

ᐃᓵᒃᓯᒪᑯᑖᖅᑲᐅᒐᓗᐊᖅᑐᖓ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᓄᐃᒃᑐᓂ 

ᒪᓕᖃᑦᑕᖅᐱᓯ ᓄᓇᓕᐅᔪᖅ ᓲᓗ 

ᐃᓕᖕᓂᐊᕐᕕᒃᑖᓂᐊᖅᐸᑦ ᓄᑖᒥᒃ 

ᖃᓄᐃᓕᐅᕆᐊᖅᑳᖃᑦᑕᖅᐱᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒃᓱᕈᖅᑎᒃᑲᕕᓐᖓ 

ᐅᓪᓗᒥ. ᑕᐃᒪ ᐊᐱᖅᑯᑏᑦ ᑲᔪᓯᑎᓐᓂᐊᖅᐸᕋ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᔭᕈᑎᒋᕙᒃᑕᕈᓪᓕ ᑖᓐᓇ 

ᐃᓕᓐᓂᐊᖅᑐᐃᑦ ᐊᒥᓲᓂᖏᑦ ᖄᖏᐅᑎᓕᖅᐸᑕ 

ᓲᕐᓗ ᑖᓐᓇ ᐳᓴᓐᖓᓄᑦ ᑕᐅᑐᖃᑦᑕᕋᑦᑎᒍ. ᓲᕐᓗ 

ᑕᑕᑦᑐᓐᓇᕐᓂᖓ ᒪᓕᒃᖢᒍ 82 ᐳᓴᒧᑦ ᑎᑭᒃᑳᖓᑕ 

ᑖᓐᓇ ᐃᓕᓐᓂᐊᕐᕕᐅᒃ ᐃᓗᐊᓂ 

ᐃᓕᓐᓂᐊᕐᓂᐊᖅᑐᐃᑦ 85 ᐳᓴᓐ ᑎᑭᒃᑳᖓᑦ, ᑕᐃᒪ 

ᓄᑖᒥᒃ ᐃᓱᒪᒋᐊᕈᓐᓇᖅᓯᕗᒍᑦ ᐊᒻᒪᓗ ᓲᖃᐃᒻᒪ 

ᖃᐅᔨᒪᓂᐊᕆᕗᒍᑦ ᑕᒪᒃᑯᐊ ᓄᓇᓖᓪᓗ 

ᖃᐅᔨᒋᐊᕐᕕᒌᓐᓇᖅᐸᒃᑲᑦᑕᒍᑦ ᐃᓕᓐᓂᐊᖅᑐᓕᕇᓪᓗ 

ᐊᒻᒪᓗ ᓲᑲᐃᒻᒪᒃᑕᐅᖅ ᑖᓐᓇ ᐃᓕᓐᓂᐊᕐᕕᐅᑉ 

ᖃᓄᖅ ᐋᖅᑭᒃᓯᒪᓂᖓ ᐋᖅᑭᑦᑎᐊᖅᓯᒪᒐᓗᐊᖅᐹ 

ᓄᑕᐅᓐᖏᓗᐊᓕᖅᐹ ᑕᒪᒃᑯᐊᑦᑕᐅ 

ᐊᑑᑎᖃᖃᑦᑕᕐᒥᔪᐃᑦ. ᑭᓯᐊᓂ ᐅᓇ 

ᐊᑐᓗᐊᕐᓂᖅᓴᕆᖃᑦᑕᖅᑕᕗᑦ ᐅᖃᖅᑲᐅᑎᒡᓗᖓ 

ᑕᑕᓐᓂᖓ ᒪᓕᒃᖢᒍ 85 ᐳᓴᖓᓄᑦ ᑕᑕᓐᓂᖓ 

ᑎᑭᒃᑳᖓᑦ ᑕᐃᒪ ᓄᑖᒥᒃ ᐃᓱᒪᒋᐊᕈᓐᓇᖅᓯᕗᒍᑦ 

ᐃᒪᓐᓇ ᐋᖅᑭᒃᓯᒪᖃᑦᑕᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᓐᓇᒦᒃᑕᐅᖅ ᒥᓂᔅᑕ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᓕᕐᓂᐊᕐᒪᖔᕐᒪ ᑖᓐᓇ ᑕᐃᒪ 

ᐊᐱᕆᐊᒃᑲᓐᓂᕐᓂᐊᕆᕙᕋ ᐅᓇ ᖃᓄᖅ 

ᐊᑯᓂᐅᑎᒋᔪᖅ ᐅᓪᓗᒥᒃ ᓇᓗᓇᖅᓯᒍᑦᓯ 85 

ᐳᓴᖃᓕᖅᐸᑦ, ᖃᖓᐅᑎᒋᐅᒐᔭᖅᐸᑦ ᓄᑖᒥᒃ 

ᓴᓇᔭᐅᓯᒪᓂᐊᓕᖅᑐᓪᓗᒍ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐊ`ᖕᓇᑲᖅ. 

ᐃᓱᒪᖅᓴᓯᐅᑲᐃᓐᓇᐃ. 

 

>>ᐃᓪᓚᖅᑐᑦ 

 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒃᑎᐊᕙᐅᓪᓗᓂᓗ ᑭᓯᐊᓂ ᐅᓇ 

ᒪᓕᒐᓱᖃᑦᑕᖅᑕᕗᑦ ᒪᓕᒐᓱᖃᑦᑕᖅᑕᕗᑦ 

ᖃᐅᔨᒪᓂᐊᖅᐳᒍᑦ. ᐅᑭᐅᑦ ᑕᓪᓕᒪᓪᓘᓐᓃᑦ 6-

ᓘᓐᓃᑦ, ᓲᖃᐃᒻᒪ ᐱᑐᐃᓐᓇᐅᖏᒻᒪ 

ᓴᓇᑲᐅᑎᒋᒋᐊᖃᓐᖏᒻᒪᑦ. ᒪᑯᐊᓗ ᐃᒪᓐᓇᐃᒻᒪᑕ 

ᐸᕐᓇᒃᑕᐅᓗᓂ ᖃᓄᖅ ᐸᕐᓇᒃᑕᐅᓚᐅᕐᓗᓂ ᖃᓄᖅ 

ᑕᐅᑦᑐᖓ ᐋᖅᑭᒃᓯᒪᓂᐊᕐᒪᖔᑦ ᑖᒃᑯᐊ  

ᐱᐊᓂᓚᖅᑎᓪᓗᒋᑦ ᓴᓇᔭᐅᓕᑕᐃᓐᓇᕐᓗᓂ  

ᐅᑭᐅᓐᓄᑦ ᒪᕐᕉᓐᓄᑦ ᑖᓐᓇ ᓴᓇᔭᐅᓂᖓ ᐱᒡᒍᖕᒪᑦ. 

ᐅᑭᐅᓄᑦ ᒪᕐᕉᓐᓄᓪᓘᓐᓃᑦ ᐱᖓᓱᓄᒡᓘᓐᓃᑦ ᖃᓄᖅ 

ᐊᖏᓂᖓ ᒪᓕᒃᖢᒍ ᐊᒻᒪᒃᑕᐅᖅ 

ᓄᖅᑲᖓᔾᔪᑎᒋᖃᑦᑕᕐᒥᖕᒪᒍ ᓴᓇᔭᐅᕌᓂᓚᐅᖅᑎᓪᓗ 

ᑖᓐᓇ warranty-ᖃᕆᐊᖃᓲᖑᒻᒥᖕᒪ ᐊᒻᒪ 

ᑖᓐᓇᑦᑕᐅ ᐊᑯᓂᐅᔪᑕᐅᒃᑲᓐᓂᐊᔪᒃᖢᓂ. ᑕᐃᒪ 

ᐅᖃᖅᑲᐃᒐᒪ ᐃᒻᒪᖄ 5-ᓂᒡᓘᓐᓃᑦ 6-ᓂᒡᓘᓐᓃᑦ 

ᐅᑭᐅᓂᒃ ᑕᐃᒫᒃ ᐊᑯᓂᐅᑎᒋᖃᑦᑕᖅᑐᖅ. 

 

ᐊᒻᒪ ᐆᒥᖓ ᐃᓚᒃᑲᓐᓂᐊᕐᔪᒍᒪᓪᓗᒍ ᐃᒃᓯᕙᐅᑖᖅ, 

ᑕᐃᒪ ᐃᓛᓂ ᐸᕐᓇᓂᒃᓯᒪᓕᕋᓗᐊᖅᖢᑕ 

ᐃᒡᓗᕐᔪᐊᒥᒃ ᓴᓇᒋᐊᖃᕐᓂᑦᑎᓐᓂᑦ ᐊᓯᖔᖓᓂᒃ 

ᓄᓇᕗᒻᒥᑦ ᑐᐊᕕᕐᓇᖅᑐᖃᑳᓪᓚᓐᓂᖅᐸᑦ, 

ᑖᓐᓇᒃᑕᐅᖅ ᓴᖑᔾᔪᑕᐅᖃᑦᑕᕐᒥᖕᒪᑦ  

ᐊᒻᒪᓗ ᓯᕗᓂᑦᑎᓐᓂ, ᑭᖑᓂᑦᑎᓐᓂ ᑖᓐᓇ 

ᑕᑯᓯᒪᒋᓪᓗᑎᒍ. ᐅᑯᐊ ᐸᕐᓈᓂᑦᑕᐅᓯᒪᓕᖅᑑᒐᓗᐊᑦ 

ᑭᖑᕙᕆᐊᖅᑎᑕᐅᒃᑲᓐᓂᓕᖃᑦᑕᕐᒪᑕ, ᐃᓛᓐᓂᒃ 

ᑐᐊᕕᕐᓇᖅᑐᖔᕐᒥᑦ ᐊᖏᔪᒥᑦ ᓴᖅᑭᑦᑐᖃᕌᖓᑦ 

ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᖃᖅᑭᓰ ᐃᓕᓴᐃᔩᑦ ᐊᖏᕐᕋᔅᓴᖏᓐᓄᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇᐃᓛᒃ ᐃᓪᓗᖃᕐᓂᖅ, ᐃᖅᑲᓇᐃᔭᖅᑎᓄᑦ 

ᐃᓪᓗᖃᕐᓂᖅ ᑕᒪᓐᓇᑦᑕᐅᖅ 

ᐊᒃᓱᕉᑎᒋᖃᑦᑕᕐᒥᒐᑦᑎᒍᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᓐᖑᑎᓪᓗᑕ. ᑕᐃᒪ 

ᐅᓂᒃᑳᓕᐅᑦᑎᐊᖅᓯᒪᔪᒥᒃ ᑖᒃᑯᓄᖓ 

ᐃᓪᓗᓕᕆᔨᕐᔪᐊᒃᑯᓐᓂᑦ ᑕᐃᒪ ᒫᓐᓇ ᐅᑕᖅᑭᒐᑦᑕ, 

ᑭᓯᐊᓂ ᑕᒪᓐᓇ ᓲᖃᐃᒻᒪ ᖃᐅᔨᒪᓂᐊᕆᕗᒍᑦ 

ᐃᓕᓐᓂᐊᖅᑐᓕᕆᔨᐅᓪᓗᑕ, ᐃᓕᓴᐃᔨᖁᑎᕗᑦ 

ᑕᒪᒃᑯᐊ ᐃᓪᓗᑖᖃᑦᑕᕆᐊᖃᓲᖑᒐᓗᐊᕐᒥᒻᒪᑕ. 

ᑕᒪᓐᓇᑦᑕᐅᖅ ᐅᕙᒍᑦ ᐃᓕᓐᓂᐊᖅᑐᓕᕆᔨᐅᑎᓪᓗᑕ 

ᐊᒃᓱᕉᑎᒋᕐᔪᐊᖃᑦᑕᕐᒥᔭᕗᑦ, 

ᐊᒥᒐᖅᓯᔾᔪᑎᒋᖃᑦᑕᕐᒥᔭᕗᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓪᓕᐊ ᓄᓇᓕᒃ, ᐃᕝᕕᑦ ᐃᓱᒪᒋᔭᖓᒍᑦ 

ᐃᓪᓗᑭᖅᓱᓛᖑᔫᔮᖅᑲᑦ ᐃᓕᓴᕕᐅᑉ 

ᐃᖅᑲᓇᐃᔭᖅᑎᖏᑕ ᐊᖏᕐᕋᔅᓴᖏᓐᓂᑦ, ᓇᓕᐊ 

ᐃᓪᓗᑭᖅᓱᓛᖑᕙ ᖃᐅᔨᒪᔭᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᕗᖅ ᐊᒻᒪᓗ ᖃᐅᔨᒪᓪᓗᑕ 

ᐊᒥᓱᒻᒪᕇᑦ, ᐅᖃᕈᓐᓇᖏᑦᑐᖓ 

ᓇᓕᐊᓪᓚᑦᑖᖑᒻᒪᖔᑕ ᑭᓯᐊᓂ ᐊᒥᓱᒻᒪᕇᑦ 

(ᑐᓵᔨᑎᒍᑦ) ᓇᒥᓕᒫᐸᓗᒃ ᓄᓇᓕᓕᒫᐸᓗᓐᓂᑦ 

ᑕᐃᒪᐃᑦᑑᔮᖅᑐᖅ. ᑭᓯᐊᓂ ᐃᖅᑲᐃᑎᒋᐊᕈᒪᒋᔅᓯ 

ᐅᕙᓂ ᒪᓕᒐᓕᐅᖅᑎᐅᔪᓯ ᐃᓪᓗᓕᕆᓂᖅ ᑕᒪᓐᓇ 

ᐱᓕᕆᐊᖑᔭᕆᐊᖃᕐᒪᑦ ᐃᓪᓗᓕᕆᔨᕐᔪᐊᒃᑯᓐᓄᑦ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. 

ᑲᔪᓯᓗᖓ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓇᓃᓕᖅᑰᕋᑦᑕ, ᑕᕝᕗᖓ ᐅᑎᕆᐊᑲᐃᓐᓇᕐᓚᖓ 

ᐅᖃᓕᒫᖅᑕᖅᑎᓐᓄᑦ. Design and planning 

phase-ᒦᓕᕐᒪᑦ ᑖᓐᓇ middle school, ᑭᓯᐊᓂ 

ᐊᐱᖅᑯᑎᒐᓕ ᑕᐃᒪᐃᓕᐅᖅᑎᓪᓗᒋᑦ ᑕᒪᒃᑯᐊ 

ᐱᖁᑎᕐᔪᐊᖏᑦ ᖃᖓᒎᖅ ᖃᒪᓂᑦᑐᐊᕐᒧᑦ 

ᑎᑭᑎᑕᐅᓂᐊᕐᒪᖔᑕ ᐊᐱᕆᒐᕼᐅᐊᖅᐳᖓ 

ᓯᕗᓪᓕᕐᒥ? ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂ ᖃᒪᓂᑦᑐᐊᕐᒥ ᑖᓐᓇ ᐃᓕᓐᓂᐊᕐᕕᒃᓴᖅ 

ᐱᔾᔪᑎᒋᓪᓗᒍ ᒫᓐᓇ ᖃᓄᖅ ᑕᐅᑦᑐᖃᕐᓂᐊᕐᒪᖔᑦ 

ᐋᖅᑭᒃᓱᑐᐃᓐᓇᕐᓂᐊᖃᑦᑎᒍ ᑕᒫᓂ 2014-15 

ᖃᓄᖅ ᑕᐅᑦᑐᖃᕐᓂᐊᕐᓂᖓᓂᑦ. ᒫᓐᓇ ᑕᐃᑯᖓ 

2014-15-ᒥ ᐋᖅᑭᒃᓯᒪᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᑎᑎᕋᐅᔭᖅᑕᐅᓂᖓᓃᑎᓪᓗᒍ 

ᐱᔭᕇᖅᑕᐅᑉᐸᑦ ᐅᒥᐊᕐᔪᐊᖃᕐᓇᓚᐅᖅᑎᓐᓇᒍ 

ᐃᓕᓐᓂᐊᖅᑐᓕᕆᔨᒃᑯᑦ ᑎᑭᓴᐃᑦᑕᐅᑎᒋᔪᓐᓇᖅᑳᑦ 

ᐃᓕᓴᕕᔅᓴᓂᒃ ᐊᕐᕌᒍᓚᐅᓐᖏᓐᓂᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᒋᕈᕐᖏᓛᒃ, 

ᒪᓕᒐᓕᐅᖅᑎᐅᖃᑎᒐ.ᑕᐃᒪ ᐅᖃᕈᓐᓇᖅᑐᖓ ᑖᓐᓇ 

tender-ᑕᐅᔪᓐᓇᕈᓂ ᑕᐃᑲᓂ ᓂᕆᐅᑉᐳᒍᑦ 

ᓲᖃᐃᒻᒪ ᐊᖏᖅᑕᐅᓚᐅᖅᑎᓪᓗᒍ ᑭᓯᐊᓂ ᑕᐃᑲᓂ 

ᓂᕆᐅᒐᓱᑉᐳᒍᑦ 2015-16-ᒥ 

ᓴᓇᔭᐅᔪᓐᓇᕆᐊᕈᓐᓇᖅᑐᖅ. ᑭᓯᐊᓂ 

ᐅᖃᖅᑲᐅᑎᓪᓗᖓ ᓯᕗᓪᓕᖅᐹᒥ ᑖᓐᓇ tender-ᖓ 

ᓈᒻᒪᒋᔭᐅᒐᓗᐊᖅᑎᓪᓗᒍ ᑭᓯᐊᓂᐅᓂᐊᕐᒥᒻᒪᑦ ᑕᐃᒪ 

ᖃᐅᔨᒪᓂᐊᕆᕗᒍᑦ. ᑭᓯᐊᓂ ᓂᕆᐅᒐᓱᑉᐳᒍᑦ 

2015-16-ᒥ ᓴᓇᔭᐅᔪᓐᓇᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ. ᒥᔅᑕ 

ᒥᑭᓐᖑᐊᖅ. ᑕᐃᒫ? ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ 

ᐃᒃᓯᕙᐅᑖᖅ. ᑕᒪᓐᓇ ᓴᖅᑭᖅᑕᕋ ᐱᔾᔪᑎᒋᓪᓗᒍᐃᓛᒃ 

ᖁᕕᐊᓱᓪᓚᕆᒃᑲᓗᐊᕋᒪ ᑕᑯᒋᐊᔅᓴᖅ  

ᐃᓕᓐᓂᐊᕆᐊᑦᑎᐊᖅᑐᖃᑦᑕᒐᓚᕕᔾᔪᐊᑯᓘᓕᕐᖓᑕ 

ᐃᓄᒋᐊᑦᑐᑦ ᓇᒻᒥᓂᖅ ᑕᑯᕙᒃᑲᒃᑭᑦ. ᑕᐃᒪ 

ᒥᑭᔫᑕᐅᓂᖅᐹᑦ ᔫᓇ ᐊᒥᑦᓈᖅ ᕿᑎᖓᓂ 

ᐃᓕᓐᓂᐊᕐᕕᒃ ᓴᓂᓕᕇᑦᑎᐊᖅᑐᑎᒃ ᖁᓛᓂᓗ 

ᓂᕆᓐᓇᐅᓕᕋᐃᒻᒪᑦ 

ᐃᓕᓐᓂᐊᕐᓇᐅᒍᓐᓃᕋᐃᒻᒪᓪᓘᓐᓃᑦ ᐅᓐᓄᓴᒃᑯᑦ. 

ᐊᐱᖅᑯᑎᖃᖅᑯᖓ ᓴᓇᔭᐅᓂᖓᓃᒻᒪᑦ 

ᑎᑎᕋᐅᔭᖅᑕᐅᓂᖓᓃᒻᒪᑦ ᐊᒻᒪ ᐱᔭᕇᖅᑕᐅᑉᐸᑦ 

ᑎᑎᕋᐅᔭᖅᑕᐅᓂᖓ ᐃᓕᓴᕕᒃᓴᐃᑦ 

ᑎᑭᑎᑕᐅᖁᓪᓗᒋᑦ. ᖃᐅᔨᒪᒐᒪ ᓄᑖᒥᒃ 

ᐃᓕᓴᕕᓕᐅᕋᓱᓐᓂᖅ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᒧᑦ 

ᓴᓇᔭᐅᒋᐊᖃᕋᓱᑦᑐᓴᐅᒻᒥᒻᒪᑦ. 

 

ᒫᓐᓇᑦᑎᐊᒧᓪᓕ ᐅᕙᖓ ᐃᓱᒪᒋᔭᖓᒍᐃᓛᒃ, 

ᐊᑦᑕᓇᕆᐊᖓ ᑖᓐᓇ ᐃᓱᒪᒋᒐᒃᑯ ᑕᐃᒫᒃ ᑕᕝᕙ 

ᐊᐱᖅᓱᖅᑯᖓ. ᓴᓇᔭᐅᒋᐊᕐᓂᕋᔭᖅᑕᖓᓂ 

ᐊᐱᖅᑯᑎᖃᖅᑯᖓ ᑕᒪᒃᑯᐊ ᐃᓗᔅᓴᐅᒐᔭᖅᑐᐃᑦ 

ᐃᓕᓴᕕᔅᓴᐅᒐᔭᖅᑐᐃᑦ ᑖᓐᓇ ᐸᕐᓇᒃᑕᐅᓂᖓᖃᐃ 

ᑎᑎᕋᐅᔭᖅᑕᐅᓂᖓ ᐊᕐᕌᒍᓕᒫᕌᓗᒃ 

ᐊᑐᖅᑕᐅᓲᖑᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐊᐱᕆᖅᑰᕋᕕᑦ ᑕᒪᓐᓇ ᑎᑎᕋᐅᔭᖅᑕᐅᓇᓱᐊᕐᓂᖓ 

ᐊᕐᕌᒍᓕᒫᒥ ᐱᓕᕆᐊᖑᓲᖑᒻᒪᖔᑦ? ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦ, ᐃᒃᓯᕙᐅᑖᖅ. 

ᑕᐃᒪ ᑕᒪᒃᑯᐊ ᐊᖏᖅᑕᐅᔭᕆᐊᖃᕐᓃᑦ ᓲᕐᓗ ᖃᓄᖅ 

ᑕᐅᑦᑐᖃᕐᓂᐊᕐᒪᖔᑦ ᐃᒪᓐᓇ ᐊᕐᕌᒍᑕᒫᑦ 

ᐊᕕᑦᑐᖅᓯᒪᓪᓗᑎᑦ ᐊᖏᖅᑕᐅᓲᖑᒻᒪᑕ 

ᐃᓗᐃᑦᑐᐋᓘᓗᒍ ᐊᖏᖅᑕᐅᔪᓐᓇᖏᒻᒪᑦ. ᑕᐃᒪ 

ᓲᕐᓗ ᑕᐃᑲᓂ 2015-16-ᒥ ᑕᐅᑐᒐᓱᒃᑲᓗᐊᖅᖢᑕ 

ᐃᓱᒪᓇᓱᑉᐳᒍᑦ ᑕᐃᑲᓂ ᓴᓇᔭᐅᔪᓐᓇᕐᒪᖔᖅ. 

ᑭᓯᐊᓂᑦᑕᐅᖅ ᑖᓐᓇ ᐊᖏᖅᑕᐅᔭᕆᐊᖃᓛᕐᒥᒻᒪᑦ 

ᑮᓇᐅᔭᖅ ᑖᓐᓇ ᐊᑐᕆᐊᖃᕐᓂᐊᖅᑐᖅ ᐊᕐᕌᒍᑕᒫᑦ 

ᐊᔾᔨᒌᓐᖏᑦᑐᑦ ᑖᒃᑯᐊ ᐱᓕᕆᔭᐅᓂᐊᖅᑐᐃᑦ 

ᓱᓇᐅᒐᓗᐊᖅᐸᓪᓘᓐᓃᑦ ᐊᖏᖅᑕᐅᖃᑦᑕᕐᒪᑕ ᐊᑐᓂ. 

ᑕᐃᒪᓐᓇ ᐱᔾᔪᑎᒋᓪᓗᐊᖅᖢᒍ ᑕᕝᕙᖓᑦ 

ᑕᐃᒪᓐᓇᐃᓕᖓᒻᒪᑦ. 

 

ᐊᒻᒪᓗ ᐊᖏᖅᑕᐅᕌᓂᑐᐊᕈᓃᓛᒃ ᑖᓐᓇ 

ᓴᓇᔭᐅᒋᐊᖃᕐᓂᖓ ᐊᑭᒋᓇᔭᓐᖑᐊᖅᑕᖓ ᐃᒻᒪᖃ 

ᐊᕐᕌᒍᓕᒫᒧᑦ ᐅᑕᖅᑭᒋᐊᖃᕋᔭᓐᖏᑦᑐᒍᑦ 

ᐊᖏᖅᑕᐅᓚᐅᖅᑎᓪᓗᒍ ᑭᓯᐊᓂ. ᑐᑭᓯᓇᖅᐸᑦ  

ᑖᓐᓇ ᐊᐱᖅᑯᑎᒋᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐅᖃᐅᓯᖃᖅᑲᐅᒻᒪᑦ 85 

ᐳᓴᒥᒃ ᐊᑐᕐᓂᕋᖅᑐᓂ 

ᐃᓕᓴᕕᓕᐅᖅᑐᖃᕐᓂᐊᓂᖅᑲᑦ. ᑕᐃᒪᓕ ᐊᑕᐅᓯᖅ 

75 ᐳᓴᒦᓐᓂᕋᓕᖅᑲᐅᒐᕕᐅᒃ ᑕᑕᓐᓂᖓ. 

ᐸᕐᓇᐅᑎᑕᖃᖅᑳ ᓄᑖᒥᒃ ᒥᑭᔫᑕᐅᓂᖅᓴᓄᑦ 

ᐃᓕᓴᕕᓕᐅᖅᑐᖃᓛᕐᓂᐊᕐᓗᓂ ᑲᖏᖅᓯᓂᕐᒥ. 

ᖃᐅᔨᒪᔪᐃᓐᓇᐅᒐᑦᑕ (ᑐᓵᔨᑎᒎᕈᓐᓃᖅᑐᖅ) 

ᑲᖏᖅᖠᓂᖅ ᐱᕈᖅᐸᓪᓕᐊᖃᑕᐅᒻᒪᑦ ᐊᒻᒪ 

ᐅᑭᐅᖃᖅᑐᑦ ᐅᑭᐅᑭᑦᑐᑦ ᑕᐃᒃᑯᐊ 5 ᐅᕝᕙᓘᓐᓃᑦ 

6 ᐊᒥᓱᖑᖅᐸᓪᓕᐊᓪᓗᑎᑦ. (ᑐᓵᔨᑎᒎᓕᖅᑐᖅ) 

ᐸᕐᓇᐅᑎᖃᖅᑭᓰ ᐃᓕᓴᕕᓕᐅᕐᓂᐊᓂᕐᒥᒃ 

ᒥᑭᔫᑕᐅᓂᖅᐹᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓴᒻᒧᖅᑐᖅ. 

ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᔪᖅ ᑲᖏᖅᖠᓂᐅᑉ 

ᐅᐊᓐᓇᖔᖓᓄᑦ ᒪᓕᒐᓕᐅᖅᑎᖓᑦ. ᑕᐃᒪ ᑕᐃᑲᓂ 

ᑲᖏᖅᖠᓂᕐᒥ ᐱᖓᓲᒻᒪᑕ ᐃᓕᓐᓂᐊᕐᕖᑦ. ᑖᒃᑯᐊ 

ᑕᐅᑐᒃᖢᒋᓂᓛᒃ ᑖᓐᓇ ᒫᓂ ᐅᓗᔪᖅ ᐃᓕᓐᓂᐊᕐᕕᒃ 

77 ᐅᓴᒧᑦ ᑕᐃᑯᖓ ᑕᑖᖅᑎᒋᒻᒪᑦ. ᑖᓐᓇ ᓕᐅ ᐅᓴᒃ 

ᐃᓕᓐᓂᐊᕐᕕᖁᑎᖓ ᑕᐃᑲᓂ 75 ᐅᓴᒧᑦ 

ᑕᑖᕐᓂᖃᖅᖢᓂ ᐊᒻᒪ ᑖᓐᓇ ᐱᖓᔪᖓᑦ ᓴᐃᒪᓐ 

ᐊᓚᐃᑦᑐᖅ-ᕗᐊᑦ ᐃᓕᓐᓂᐊᕐᕕᖓ 51 ᐳᓴᖑᕐᒪᑦ.  

 

ᑕᐃᒪᓕ ᑖᒃᑯᐊ ᑕᐅᑐᒃᖢᒋᑦ ᓲᕐᓗ ᐃᓚᖏᑦ ᓄᓇᓖᑦ 

ᐊᕕᑦᑐᐃᓂᖅᓴᐅᓕᖃᑦᑕᕐᒪᑕ ᐃᓕᓐᓂᐊᖅᑐᓄᑦ ᓲᕐᓗ 

ᖁᑦᑎᓐᓂᖏᑦ ᒪᓕᒃᖢᒋᑦ ᒍᕋᐃᑦ. ᑕᓐᓇ ᐃᓱᒪᒋᓪᓗᒍ 

ᑕᐃᒪᓐᓇᐃᓕᐅᕈᓐᓇᕐᓂᖏᓐᓂ ᑲᖏᖅᖠᓂᕐᒥᒃ ᒫᓐᓇ 

ᓄᑖᒥᒃ ᐃᓕᓐᓂᐊᕐᕕᒻᒥ ᑕᐃᑯᖓ ᑲᖏᖅᖠᓂᕐᒧᑦ 

ᐃᓱᒪᓯᒪᓐᖏᑦᑐᒍᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᐃᓱᒪᒋᔭᐅᕙᓪᓕᐊᖁᓇᔭᖅᐸᕋ 

ᐅᔭᕋᓐᓂᐊᕐᕕᒃ ᒪᑐᐃᖅᐸᓪᓕᐊᓂᐊᓕᖅᑐᓪᓗ 

ᐃᓄᖃᖅᐸᓪᓕᐊᕙᓪᓕᐊᓂᐊᕐᒪᑦ ᑲᖏᖅᖠᓂᖅ. 

ᐃᓕᓐᓂᐊᕕᑭᔅᓴᓕᕈᑦᑕ ᑭᓯᐊᓂ 

ᐃᓱᒪᒋᔭᐅᓕᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᓴᒻᒧᖅᑐᖅ. 

ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᓇᓂᑐᐃᓐᓇᖅ ᓄᓇᓕᓐᓂ 

ᐃᓕᓐᓂᐊᕐᕕᖃᐅᖅᑐᓂ ᑕᒪᓐᓇ 

ᖃᐅᔨᓴᑦᑎᐊᖃᑦᑕᖅᓯᒪᔭᕗᑦ. 

 

ᖃᐅᔨᓴᑦᑎᐊᖃᑦᑕᕋᑦᑕ, ᐊᖏᓪᓕᕙᓪᓕᐊᓂᖏᓪᓗ, 

ᐃᓕᓐᓂᐊᖅᑐᐃᓪᓗ ᐊᒥᓲᓕᕙᓪᓕᐊᓂᖏᑦ, 

ᓯᕗᓂᕐᔪᐊᐸᓗᐊᓂ ᑕᒪᓐᓇ ᖃᐅᔨᓴᖃᑦᑕᕋᑦᑎᒍᑦ 

ᐊᒻᒪᓗ ᑖᒃᑯᐊ ᓄᓇᓖᑦ ᓲᕐᓗ 

ᐅᖃᖃᑎᒋᑦᑎᐊᖃᑦᑕᕋᑦᑎᒍᑦ. ᑕᐃᒪᓕ ᓲᕐᓗ 

ᒫᓐᓇᒧᑦ ᑎᑭᒃᖢᒍ ᐃᒻᒪᖃ ᑖᒃᑯᐊ 

ᐅᖃᐅᓯᕆᖅᑲᐅᔭᒃᑲᐃᓛᒃ ᐃᓕᓐᓂᐊᕐᕖᑦ ᓲᕐᓗ 

ᐅᑭᐅᑦ ᑕᓪᓕᒪᑦ ᑕᐅᑐᓐᖑᐊᖅᖢᒋᑦ. 

 

ᓲᕐᓗ ᑕᐅᑐᓐᖑᐊᕐᓗᒋᑦ 5 years, ᐅᖃᖅᑲᐅᒐᒪ 

ᑲᖏᖅᖠᓂᕐᒥᒃ ᑕᐃᑲᓂ ᒫᓂ ᐅᓗᔪᖅ ᐃᓕᓐᓂᐊᕐᕕᒃ 

77 ᐳᓴᒧᑦ ᑕᑕᑎᒋᓯᒪᒻᒪᑦ ᐊᕐᕌᒍᑦ ᑕᓪᓕᒪᑦ 

ᐊᓂᒍᖅᑲᑕ 83 ᐳᓴᖑᕐᓂᐊᕐᒪᑦ ᐊᒻᒪ ᑖᓐᓇ ᓕᐅ 

ᐅᓴᒃ ᐃᓕᓐᓂᐊᕐᕕᖓ ᑕᐅᑐᒃᖢᒍ ᒫᓐᓇ 75 

ᐳᓴᖑᒻᒪᑦ ᐅᑭᐅᑦ ᑕᓪᓕᒪᑦ ᐃᓗᐊᓂ 

ᐱᐊᓂᓚᐅᖅᑎᓪᓗᒍ 81 ᐳᓴᖑᓐᓂᐊᕐᒪᑦ.  

ᓲᕐᓗ ᑕᒪᒃᑯᐊ ᑕᕝᕙ ᖃᐅᔨᓴᖅᓯᒫᓂᖃᑦᑕᖅᑕᕗᑦ 

ᓯᕗᓂᔅᓴᖏᓐᓄᑦ ᐊᒻᒪ ᑖᓐᓇ 

ᓇᓗᓇᐃᕋᑕᐅᖃᑦᑕᖅᑐᖅ ᐅᖃᖅᑲᐅᑎᓪᓗᑕ 85 

ᐳᓴᖓᓄᑦ ᑎᑭᒃᑳᖓᑦᑕ ᑕᐃᒪᓐᓇ 

ᓇᓗᓇᕈᓐᓃᖃᑦᑕᖅᐳᖅ ᐃᓕᓐᓂᐊᕐᕕᑦᑖᑲᓐᓂᕆᐊᓕᒃ 

ᐅᕝᕙᓘᓐᓃᑦ ᐃᓚᒃᑲᓐᓂᕆᐊᖃᖅᑐᖅ ᑖᓐᓇ 

ᐃᓕᓐᓂᐊᕐᕕᐅᑉ ᐃᓚᒋᐊᖅᑕᐅᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ. ᒥᔅᑕ 

ᓴᒻᒧᖅᑐᖅ.  

 

ᓴᒻᒧᖅᑐᖅ: ᒫᓐᓇ ᓕᐅ ᐅᓴᒃ ᐃᓕᓐᓂᐊᕐᕕᒻᒥ 300 

ᐅᖓᑖᓃᕌᕐᔪᑦᑐᓂᒃ ᐃᓕᓐᓂᐊᖅᑎᖃᕐᒪᑦ, 10 

ᐳᓴᖓ 30-ᖑᕗᖅ, ᐊᒻᒪ ᑕᒪᒃᑯᐊ Preschool 

ᐊᕐᕌᒍ ᐅᖓᑎᕐᒥᓪᓗ ᑕᐅᑯᖓᕐᓂᐊᕐᒪᑕ. 85 ᐳᓴᓐ 

ᐅᖓᑖᓃᓕᕐᓂᐊᕐᒪᑦ. 

 

ᑭᓯᖅᓱᐃᓂᖅᐳᑦ ᐊᔾᔨᒌᖅᑰᖏᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᒥᔅᑕ ᕼᐃᒃᔅᖃᐃ ᑲᑎᑎᕈᑎᖓᓂ 

ᐊᑐᖔᕈᑦᑕ ᐊᑐᖅᑐᐃᓐᓈᓘᖔᕈᑦᑕ. 

 

>>ᐃᓪᓚᖅᑐᑦ 

 

ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᓈᓴᐅᑎᖁᑎᒃᑲ ᐃᒪᓐᓇᐃᓕᖓᒻᒪᑕ. ᒫᓐᓇ 

ᑕᐃᑲᓂ ᓕᐅ ᐅᓴᒃ ᐃᓕᓐᓂᐊᕐᕕᒻᒥ, 260-ᓂᒃ 

ᐃᓕᓐᓂᐊᖅᑐᖅᑕᖃᒃᖤᖅᐳᖅ ᐊᒻᒪᓗ ᑖᓐᓇ ᓕᐅ  

ᐅᓴᒃ ᐃᓕᓐᓂᐊᕐᕕᖁᑎᖓ 346-ᓂᒃ 

ᐃᓕᓐᓂᐊᖅᑐᓂᒃ ᐊᒥᓲᑎᖃᕈᓐᓇᖅᑐᖅ. 

 

ᐊᒥᓱᓂᒃ ᑕᐃᒪᓐᓇ ᐃᓕᓐᓂᐊᖅᑐᖃᕈᓐᓇᖅᑐᖅ. 

ᐅᖃᓵᖅᐳᖓ 260-ᓂ ᒫᓐᓇ ᑕᐃᑲᓂ ᓕᐅ ᐅᓴᒃ 

ᐃᓕᓐᓂᐊᖅᑐᓂᒃ ᐊᒥᓲᑎᖃᖅᐳᖅ ᑭᓯᐊᓂ 

ᖃᐅᔨᒪᓂᐊᖅᐳᒍᑦ ᑕᒪᒃᑯᐊ ᐅᖃᖅᑕᐅᔪᐃᑦ ᑕᕝᕙᓂ 

ᒪᓕᒐᓕᐅᕐᕕᒻᒥ ᕿᒥᕐᕈᐊᑲᓐᓂᖃᑦᑕᒻᒪᕆᒻᒥᔭᕗᑦ 

ᖃᐅᔨᒪᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑐ. ᑲᔪᓯᓗᖓ. 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᑕᐅᓯᑐᐃᓐᓇᕐᒥᒃ ᐊᐱᖅᑯᑎᒃᓴᖃᖅᑐᖓ ᐊᒻᒪᓗ 

ᒪᑐᐃᖅᓯᔾᔪᑎᓂᑦ ᑖᒃᑯᐊ ᓇᓗᓇᐃᖅᑲᐅᔭᕋᓗᐊᒃᑲ 

ᐱᓯᒪᓕᕋᒃᑭᑦ ᑕᐃᒃᑯᐊ ᒥᓂᔅᑕ ᖁᐊᓵᑉ. 

 

ᑕᕝᕙᓂᑦᑕᐃᓐᓇᖅ ᐊᐱᖅᑯᑎᒋᖅᑲᐅᔭᕋ ᐅᐃᕖᑦ 

ᐃᓕᓐᓂᐊᕐᕕᖓᑦ ᐃᖃᓗᓐᓂ. ᖁᕕᐊᓱᓚᐅᖅᑐᖓ 

ᑖᒃᑯᓇᓂ ᓈᓴᐅᑎᖁᑎᔅᓯᓐᓂ ᐅᐃᕖᑦ 

ᐃᓕᓐᓂᐊᕐᕕᖓᑦ ᒐᕙᒪᐅᓐᖏᑦᑐᓂᑦ 

ᑮᓇᐅᔭᖃᖅᑎᑕᐅᔪᓐᓇᕐᒪᑦ. ᖃᓄᕐᓕᖃᐃ 

ᑮᓇᐅᔭᖃᖅᑎᑕᐅᓂᐊᖅᑎᓪᓗᒋᑦ ᖃᓄᐃᑦᑐᓂᑦ 

ᐱᕙᓪᓕᐊᔾᔪᓯᕐᒥᒃ ᐊᑐᖃᑦᑕᖅᐱᓯ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᔅᑐ 

ᕼᐃᒃᔅ. ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᒻᒥᔪᖅ 

ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᒃᑯᐊ ᑕᐃᒪ 

ᐅᖃᖃᑎᒋᑦᑎᐊᕆᐊᖃᕐᒥᒐᑦᑎᒍ ᑲᓇᑕᒥ 

ᐃᓕᖅᑯᓯᓕᕆᔨᒃᑯᓐᓂᑦ ᑕᐃᒃᑯᐊ ᓱᓕ 

ᐅᖃᖃᑎᒋᒃᑲᓐᓂᕆᐊᖃᕐᒥᒐᑦᑎᒍᑦ ᑕᒪᑐᒪᐅᑉ 

ᒥᒃᓵᓄᑦ. ᐃᒻᒪᖄ ᑖᓐᓇ ᑕᕝᕗᖓ ᑭᐅᕙᕋᓗᑭᐊᖅ  

ᐃᓚᒃᑲᓐᓂᕈᒪᓐᓂᖅᐸᒍ ᖃᓄᑐᐃᓐᓇᖅ. 

ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

(ᑐᓵᔨᑎᒍᑦ) ᓈᒻᒪᒃᑑᖅ? ᐃᓚᒋᐊᖅᓯᔪᒪᕖᑦ 

ᐃᖅᑲᓇᐃᔭᖅᑎᓄᑦ ᓇᓕᐊᑐᐃᓐᓇᖅ? ᐆᑮ, 

ᖁᔭᓐᓇᒦᒃ. ᑲᔪᓯᓗᖓ. ᒥᔅᑐ ᐊᖁᐊᖅ. 

 

ᐊᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᖅᑲᖅᑎᓐᓂᐊᖅᐸᒻᒪ ᖄᖏᐅᑎᓗᐊᓕᕈᒪ. ᖁᔭᓐᓇᒦᒃ. 

ᐋᖅᑭᒋᐊᕈᑕᐅᔪᑦ ᐅᖅᓱᖅᑑᒥ ᐃᓕᓐᓂᐊᕕᒻᒧᑦ 

ᑲᔪᓯᓂᖃᖅᓯᒪᓕᖅᐳ 2004-ᒥᓂᒃ, 2005-ᒥᓂᒃ, 

ᐱᒋᐊᕈᑕᐅᓪᓗᑎᑦ ᐋᖅᑭᒋᐊᕈᑕᐅᓚᐅᖅᑐᑦ ᒥᑭᓛᓄᑦ 

ᐃᓕᓐᓂᐊᕐᕕᒃ ᐅᖅᓱᖅᑑᒥ ᓯᕗᓪᓕᐅᔾᔭᐅᓪᓗᓂ. 

ᕿᑭᖅᑕᖅ ᖁᑦᑎᓂᓴᕐᓄᑦ ᐃᓕᓐᓂᐊᕐᕕᒃ ᑭᖑᖓᑎᒍᑦ 

ᐋᖅᑭᒋᐊᕈᑕᐅᓯᓚᐅᖅᐳᖅ ᐊᐃᑉᐹᓂ. ᑖᓐᓇ ᐊᐃᑉᐹᒍᑦ 

ᐋᖅᑭᒋᐊᕈᑕᐅᔪᐃᑦ ᐅᖓᕝᕙᕆᐊᖅᑕᐅᖃᑦᑕᖅᓯᒪᕗᖅ 

ᐊᑕᐅᓯᐊᕋᓂ, ᑭᓯᐊᓂ ᓴᓇᔭᐅᒋᐊᖅᑕᐅᔪᑦ 

ᑲᔪᓯᔪᒃᓴᐅᑕᐅᕗᑦ 2014-2015-ᒥᒃ 2016-17-ᒧᑦ. 

ᑕᐃᒪᓕ ᑭᓱᑯᑦᑎᓪᓗᐊᖏᑎᒍᑦ ᐊᐃᑉᐹᓂ 

ᐋᖅᑭᒋᐊᕈᑕᐅᔪᐃᑦ ᐱᓕᕆᐊᕆᔭᐅᓂᐊᖅᐸᑦ 2014-

2015-ᖑᔪᒥ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᖁᐊᖅ. 

ᒥᓂᔅᑕ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᑦᑎᐊᕙᒃ ᒪᓕᒐᓕᐅᖅᑎᐅᑉ ᐅᖅᓱᖅᑑᒧᑦ. 

ᑕᐃᒪ ᑕᐃᑲᓃᓛᒃ ᐃᓕᓐᓂᐊᕐᕕᖓᑕ ᑖᓐᓇ ᕿᑭᖅᑕᖅ 

ᐃᓕᓐᓂᐊᕐᕕᒃ ᖁᑦᑎᓂᖅᓴᓄᑦ. ᔫᓂ 7-ᖑᑎᓪᓗᒍ 

2013-ᒥ ᑖᓐᓇ ᓴᓇᔭᐅᔾᔪᑎᖓ ᐃᒪᓐᓇᒃ $29 

ᒥᓕᐊᓂᑦ ᐊᒻᒪᓗ ᑕᐃᒪ ᑖᓐᓇ ᐊᖏᕈᑕᐅᓯᒪᔪᕆᓛᒃ 

ᑕᐃᑲᓂ ᔪᓚᐃᖑᑎᓪᓗᒍ 2013-ᒥ ᐱᒋᐊᓚᐅᖅᓯᒪᔪᖅ. 

ᑕᐃᑲᓂ 2013-ᖑᑎᓪᓗᒍ ᐅᒥᐊᕐᔪᐊᖅ ᑎᑭᒻᒪᑦ 

ᐃᓚᒃᓴᖏᑦ ᓴᓇᔾᔪᑎᒃᓴᖏᑦ ᑕᐃᑲᓃᓕᓚᐅᖅᑐᑦ ᐊᒻᒪᓗ 

ᒫᓐᓇ ᑕᕝᕙ ᐃᒻᒪᖄ 85 ᐳᓴᖓᓂᒃ ᐱᐊᓂᖅᓯᒪᓕᖅᑐᖅ 

ᑕᐃᑲᓂ ᐅᖅᓱᖅᑑᒥ. 

 

ᑕᐃᒪ ᓄᖅᑲᖔᕈᑕᐅᓚᐅᐱᓪᓚᓚᐅᕐᒪᑦ ᑎᓴᒻᐸ 2013-

ᖑᑎᓪᓗᒍ, ᑭᓯᐊᓂ ᑲᔪᓯᒃᑲᓐᓂᕐᓂᐊᖅᑐᖅ ᒪᐃᖑᓕᖅᐸ 

2014-ᒥ ᓴᓇᔭᐅᓂᖓ. ᑕᐃᑲᓂ 2013-ᒥ ᐱᖓᓱᑦ 

ᐃᓕᓐᓂᐊᕐᕕᐅᔪᓐᓇᖅᑐᑦ ᐃᓪᓗᕈᓯᓖᑦ ᐃᒡᓗᐃᑦ 

ᑎᑭᓚᐅᖅᑐᑦ ᐅᒥᐊᕐᔪᐊᒃᑯᑦ ᐊᒻᒪ 

ᐱᐊᓂᕝᕕᒃᓴᖃᓚᐅᖅᖢᓂ ᑕᒫᓂ ᐅᓪᓗᖅᓯᐅᑎᒋᔭᑦᑕ 

ᐃᓚᖓᓐᓂ ᒫᑦᓯ 2014-ᒥ. 

 

ᑖᒃᑯᓄᖓ ᑳᓐᑐᕌᒃ ᑐᓂᔭᐅᓯᒪᒻᒪᑦ Cat Enterprise-

ᑯᓐᓄᑦ $1,600,000-ᓄᑦ. ᐊᒻᒪ ᖃᐅᔨᒪᓂᐊᖅᐳᒍᑦ  

ᐃᒡᓗᕐᔪᐊᒃ ᒪᕐᕉᒃ ᐃᓕᓴᐃᔨᓄᑦ 

ᐊᑐᖅᑕᐅᖃᑦᑕᕈᓐᓇᕐᓂᐊᕐᒥᒻᒪᑦ ᖃᐅᔨᒪᓂᐊᖅᐳᒍᑦ. 

 

ᑕᐃᒪ ᐱᐊᓂᑦᑎᐊᕈᓐᓇᖅᑐᒃᓴᐅᔪᖅ ᑖᓐᓇ 

ᑕᒪᕐᒥᓕᒫᖅ ᓯᑉᑎᒻᐳ 30, 2016-ᒥ ᑖᓐᓇ 

ᓂᕆᐅᒋᔭᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒪᓕᒐᕆᔭᕗᑦ 

ᒪᓕᓪᓗᒍ ᓇᐃᓴᐅᑎᓕᒃ 6(1) ᒫᓐᓇ ᐃᓕᓴᕆᔪᒪᒐᒃᑯ 

ᐅᐊᑦᑎ ᐊᒻᒪᓗ ᓇᖏᖅᓯᓂᐊᓕᖅᖢᖓ 

ᐅᓂᒃᑳᕐᓗᖓᓗ. ᐃᖅᓱᖅᑎ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑭᑦ. ᖃᐅᑉᐸᑦ 

ᑖᔅᓱᒧᖓ ᑲᔪᓯᓛᕆᕗᒍᑦ. ᒫᓐᓇ ᐅᓂᒃᑳᓐᓂᐊᖅᑐᖓ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. 

ᑲᑎᒪᔨᑐᐃᓐᓇᕐᓂᕐᒧᑦ ᐅᓂᒃᑳᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ ᐅᖃᖅᑎ. ᑲᑎᒪᔨᖁᑎᑎᑦ 

ᐱᓕᕆᐊᖃᕋᑖᕐᒪᑦ ᐱᖁᔭᒃᓴᖅ ᓇᐃᓴᐅᑎᓕᒃ 2, 

ᐃᓚᖃᖅᖢᓂ ᐊᑭᑐᔫᑎᓂᒃ, ᐊᒻᒪᓗ ᐅᖃᕈᒪᓪᓗᑕ 

ᐱᔭᕇᖅᐹᓪᓕᕐᓂᕋᖅᖢᑖᓯᒃ. ᐊᒻᒪᓗ ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᓐᓇ ᑲᑎᒪᔨᑐᐃᓐᓇᐃᑦ 

ᑲᑎᒪᑎᓪᓗᒋᑦ ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᖃᑦᑎᖅᑕᐅᕙ? ᒥᓂᔅᑕ 

ᐅᑲᓕᖅ. ᐱᒋᐊᖅᑎᑕᖅ ᓈᒻᒪᒃᐳᖅ. ᓈᒻᒪᒃᓴᖅᑐᓕᒫᑦ. 

ᐊᖏᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 14, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 02 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 



ᕿᑎᖅᑰ, ᒫᑦᓯ 13, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕆᕗᒍᑦ 

ᐅᓪᓗᑐᐃᓐᓇᓐᖑᕋᓱᓐᓂᖓᓂ, ᒫᑦᓯ 14, 9:00-

ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 18:04ᒥ



 

 

 


